
 

 چهتئهل مهشھۇر ئهسهرلىرىدىن

  

  يېگانه ئادهم

  

  )گېرمانىيه(رىلكى 

  ياسىن ھاۋازى تهرجىمىسى

بهزىلهر ھهمىشه ئۆز گېپىنى يورغىلاتقان ھالدا يېگانه ئادەمنى گهپنىڭ تېمىسى 

 بۇ مهسىلىگه نېمىدەپ   قانداق ئادەم يېگانه ئادەم دەپ ئاتىلىدۇ؟. قىلىۋېلىشىدۇ

گه بولغانسىز ئېهتىمال، لېكىن ئۇنىڭ ھهقىقىي مهنىسىنى جاۋاب بېرىشنى كۆڭلىڭىز

دۇنيادىكى . چۈنكى يېگانه ئادەمنى بىز زادى كۆرۈپ باقمىغان. ھېچكىم بىلمهيدۇ

ئادەملهر يېگانىلىقنىڭ ماھىيهتلىك مهنىسىنى تۈپتىن چۈشهنمهيدۇ، يېگانه 

  .ئادەملهرگه ھهدەپ نهپرەتلىنىدۇ، خالاس

 -هن ئۆسمۈرلۈك چاغلىرىدىلا گۇرۇھ بولۇۋېلىپ زورلۇق يېگانه ئادەم بىچارە ئۆتك

زۇمبۇلۇق قىلىدىغان يامان بالىلارنىڭ بوزەك قىلىشىغا ئۇچرىغان، ئهگهر ئۇ 

چوڭلار گويا . ئوڭۇشلۇق چوڭ بولالىغان بولسا چوڭلارنىڭمۇ نهپرىتىگه ئۇچرايتتى

ۇرغان ئۇنىمۇ ئوۋ غهنىمهتلىرىنى سېزىۋالغانغا ئوخشاش، مهلۇم جايدا يوشۇرۇنۇپ ت

شۇنىڭغا ئوخشاشلا، ئۇ ئۇزۇنغا سوزۇلغان ياشلىق دەۋرىدە . سېزىۋالالايدۇ

لېكىن شۇنىڭلىق بىلهن ھاياتىدىن .  چهكلهنگهن قاتارغا كىرەلهيدۇ  تېخىمۇ

مۇشۇنداق زىيانكهشلىكلهردىن ئۆزىنى قاچۇرۇپ چىقالايدىغانلا . ئايرىلىپ قالمايدۇ

نى كۈچىنىڭ بارىچه ئهيىبلهيدۇ ھهمدە ئۇنى بولسا، ئۆزىنىڭ مهۋجۇتلۇق مۇھىتى

بهزى چاغلاردا ئۇ . رەزىل ۋە ناچار بولغان گۇمانلىق ياشاش مۇھىتى دەپ ئاتايدۇ

توغرىدا يهنه يۇقۇملۇق كېسهلگه گىرىپتار بولغۇچى دەيدىغان يامان غهرەزلىك 

ا تاش  دە، ئۇ كېتىپ تۇرۇشىغا باشقىلار ئۇنىڭغ-ئوبزور بىشهملىك بىلهن تارقىلىدۇ 

كىشىلهرنىڭ قهدىمىي تهبىئىي تۇيغۇسى توغرا بولىدۇ، چۈنكى ئهمهلىيهتته . ئېتىشىدۇ

  .يېگانه ئادەم كىشىلهرنىڭ دۈشمىنى ھېسابلىنىدۇ

لېكىن ئۇ خىزمهتكه بېرىلىپ كېتىپ كۆزلىرىنىمۇ ئۈستۈن قىلالماي تۇرغاندا، 

ئاخىر ئۆزلىرىنىڭ نهتىجىدە، كىشىلهر . كىشىلهر ھېچنهرسىنى ئاڭقىرالماي قالىدۇ

ئوخشاش بولمىغان خىلمۇخىل ئۇسۇللارنى قوللىنىشىدىن قهتئىينهزەر، ئۇنىڭ 

. تېخىمۇ يېگانه بولۇپ قېلىشىغا ياردەم بېرىدىغانلىقىغا دىققهت قىلىشقا باشلايدۇ

شۇنداق قىلىپ، ئۇلار پايپېتهك بولۇپ دەرھال ئۇسۇلىنى ئۆزگهرتىشىپ، ھهتتا ئهڭ 

ئۇ بولسىمۇ باشقىچه بىر . ئاخىرقى كوزىرىنىمۇ ئىشقا سېلىشىدۇئاخىرقى ئۇسۇلىنى ۋە 

چۈنكى يېگانه .  ئابرۇي بولىدۇ-خىل قارشىلىق كۆرسىتىش، يهنى نام 

يۈرگۈچىلهرنىڭ ھهممىسى دېگۈدەك دىققىتىنى چېچىۋېتىپ، خىزمهتتىن باش 

  .دە -كۆتۈرۈپ، بۇنداق ئابرۇي ئېلىپ كهلگهن پاراكهندىچىلىكلهرگه قاراپ باقىدۇ 

  يۈز

  

 مهن ئۆزۈم كۆرگهن ھهننىۋا شهيئىنى چۈشىنىۋېلىشنى ئۆگهندىم ھهمدە تاڭ     

سهھهردە كۆزۈمنى ئاچقان چاغدىن باشلاپلا بۇ ئىشىمنى داۋاملاشتۇرۇپ 

بهزى چاغدا كۆڭلۈم سهل بىئارام بولسىمۇ قىلچه زېرىكمهستىن . كېلىۋاتىمهن

  .ئۆگىنىپ كېلىۋاتىمهن

رىگه ئوخشىمايدىغان قانچىلىك يۈز باردۇ؟ بۇ تېخى مهن ھازىرچه  بى-بۇ دۇنيادا بىر 

دۇنيادا بىرقانچه مىليارد ئاھاله . بىلىشنى خالىمايدىغان مهسىله بولۇپ تۇرۇۋاتىدۇ

چۈنكى ھهربىر ئادەمنىڭ . بار، يۈز دېگهن جهزمهن ئاھالىنىڭ سانىدىنمۇ كۆپ بولىدۇ

شۇنداقتىمۇ دۇنيادا ھهرقانداق . لىدۇ بىرىگه ئوخشىمايدىغان بىرقانچه يۈزى بو-بىر 

ۋاقىتتا ئوخشاشلا بىر خىل يۈز بىلهن يۈرىدىغان ئادەممۇ بار، بۇ يۈزلهر 

زەخىملهنگهن، بۇلغانغان، ھهتتا قورۇق چۈشكهنلىرى گويا ساياھهتكه چىققاندا 

ئېلىپ يۈرگهن ساياھهت سومكىسىغا ئوخشاش ھهمىشه يېرىلىپ تۇرىدىغانلىرىمۇ 

ھهمىشه يېتىشمهي قالىدىغان ئهھۋاللارمۇ يۈز بېرىدۇ، بۇنداق . تتهبولىدۇ، ئهلۋە

  .ئادەم ئىقتىسادچىل، ساپ ئادەملهر قاتارىغا كىرىدۇ

ۋەھالهنكى، بۇنداق قىلىشنى ياقتۇرمايدىغانلىرىمۇ بار، ئۇلار ئۆزلىرىنىڭ يۈزلىرىنى 

ئۇ . قويىدۇ قانچه قېتىملاپ ئۆزگهرتىپ، كىشىگه تېررورلۇق تۇيغۇسى بېرىپ -قانچه 

تېخى قىرىق ياشقا كىرمىگهن ياكى قىرىق ياشقا كىرىپ قالغان چاغدا 

كاللىسىدىكى يۈزى ئۇنىڭ ئاخىرقى يۈزگه ئايلىنىپ قالغان بولىدۇ، يهنه 

بۇمۇ تراگېدىيه ھېسابلىنىدۇ، . ئالماشتۇرۇۋېلىشقا يۈزىمۇ قالمىغان بولىدۇ

  .ئهلۋەتته

ىرىگه ئېتىبار بېرىشكه ئادەتلهنمىگهن، ھهتتا  لېكىن ئۇ ئادەملهر ئۆزلىرىنىڭ يۈزل   

ئهڭ ئاخىرقى يۈزىمۇ بىر ھهپتىگه قالماي زەخىملىنىدۇ، ئويۇلۇپ قالىدۇ، ھهممه 

ئاخىرقى باسقۇچقا كهلگهندە، گىرىم قىلغۇدەك . يېرى قهغهزدەك نېپىزلاپ كېتىدۇ

بىر يالىڭاچ گۆشتهك   تېرىسىمۇ قالمىغاندىن كېيىن يۈز دېگىلىمۇ بولمايدىغان

ئۇلار بۇنداق يۈزى بىلهن ھېچقانداق يهرگىمۇ . نهرسىگه ئۆزگىرىپ كېتىدۇ

 دە، ھهر كۈنى ئۆيىدىلا تۇرۇپ ئۆز ئورنىدا ھهدەپ -بارالمايدىغان بولۇپ قالىدۇ 

  .يهرگه تېپىدۇ

  )سالۋاتور كاشىموتو(نوبېل مۇكاپاتى مۇراسىمىدا سۆزلهنگهن نۇتۇق

نوبېل مۇكاپاتىغا ئېرىشكۈچىنىڭ ئىككىنچى مېنىڭ نهزەرىمدە شۋېتسىيه ھهر بىر 

بۇ مۇكاپاتقا نائىل بولۇشى ھازىرقى زامان مهدەنىيىتىنىڭ بىردىنبىر ۋە . ۋەتىنىدۇر

دەرۋەقه، شۋېتسىيه پهقهت نهچچه . پارلاق شهرىپىگه ئىگه بولۇشتىن دېرەك بېرىدۇ

ەر دۆلهت مىليۇن نوپۇسقىلا ئىگه دۆلهت بولسىمۇ، لېكىن ھازىرغىچىلىك باشقا بىر

كهڭ ئهھمىيهتلىك نهمۇنه دەپ قارىلىدىغان ۋە غايهت زور مهنىۋى، ئهمهلىي كۈچ 

قۇدرەتنى، ئۆزى مۇجهسسهملهشتۈرگهن بۇ مۇكاپاتنى مۇۋپپهقىيهتلىك ھالدا 

نوبېل مۇكاپاتىغا ئېرىشىش ھهقىقهتهن . تهسىس قىلالمىدى ۋە يولغا قويالمىدى 

كى تۈرلۈك سىياسىي كۈچلهرنىڭ ئاسان ئهمهس، ئۇ ھهر قايسى دۆلهتلهردى

قىزغىنلىقىنى ئۇرغىتىدۇ يازغۇچىلار، شائىرلار ۋە پهيلاسوپلار ئۇنىڭدىن ئۆزلىرىنىڭ 

ۋەھشىيىلىك، قاتىللىق قورالى ۋە . مهۋقۇتلىقىنى ۋە قۇدرىتىنىڭ سىمۋولىنى بىلىدۇ

 مالىمانچىلىق ئىدىيىسى بىلهن ئۆزىنى قوراللاندۇرسىمۇ، لېكىن مهدەنىيهت ئۇنىڭ

ھازىر مهن ئۆزۈمنى . ھهر قېتىم ھۇجۇمىنى بىتچىت قىلىشقا تامامهن قادىر

شىمالنىڭ ئۇزاق زامان مهدەنىيىتىنىڭ ۋەكىللىرى ئارىسىغا قويدۇم، بۇ مهدەنىيهت 

ئۆزىنىڭ مۇشهققهتلىك، ئهگرى ـ توقاي تهرەققىياتى جهريانىدا ئىنسانىيهتنىڭ 

 قىلغان مېهرىبان پىداكارلار بىلهن ئهركىنلىكىنى قولغا كهلتۈرۈش يولىدا جانپىدا

مانا مۇشۇ مهدەنىيهت : مۈرىنى ـ مۈرىگه تىرەپ بىرلىكته جهڭ قىلدى

ئىنسانپهرۋەرلىك روھىغا باي بولغان پادىشاھنى، خانىشنى يېتىشتۈردى، بۈيۈك 

قهدەمكى ۋە ھازىرقى بۇ بۈيۈك شائىرلار . شائىر، يازغۇچىلارنى مهيدانغا چىقاردى

تۇيغۇ ئالىمىدىكى شىددەتلىك ئېقىنلارنى، ئۇلارنى ئىزتىراپ ۋە ئۆزىنىڭ ھېس ـ 

ئهندىشىگه سالغان ھهر خىل مهسىلىلهرنى ئهكس ئهتتۈرگهن بولسىمۇ، لېكىن 

گهرچه . ئۇلار ھازىرقى كۈندە كهڭ ئىستالىيه كىشىلىرىگه تونۇشلۇق بولۇپ كهتتى

ىرلىق تۇپرىقىدا يىلتىز بىز سىكاندىناۋىسىيه مىللىتىنىڭ ئاجايىپ مهزمۇنلارغا باي، س

تارتقان بۇ شائىرلارنىڭ ئىسمىنى توغرا تهلهپپۇز قىلشقا ئاجىزلىق قىلساقمۇ، 

ئهمدىلىكته ئۇلارنىڭ . لېكىن بۇ تاۋۇشلار يهنىلا شۇ قهدەر جاراڭلىق ۋە يېقىملىقتۇر

ئۇلارنىڭ . نامى بىزنىڭ روھىي دۇنيايىمىزغا چوڭقۇر تهقىش بولۇپ ئويۇلۇپ قالدى

ىدىن بىزگه ئاڭلىنىۋاتقان لىرىك سادالار خارابلاشقان ياكى ئهدەبىي شېئىرلىر

ئويغىنىش دەۋرىدىكى ئىستىلستىكىنىڭ چاڭ ـ توزانلىرىغا كۆمۈلۈپ قالغان 

مېنىڭ بۇ . مهدەنىيهت ئاڭلاتقان سادالارغا قارىغاندا ئاجايىپ كهسكىن ۋە روشهندۇر

 بىلهن كۆككه كۆتۈرۈش سۆزۈم قهسىدە ئهمهس، ئۇنىڭدا ساھىبخاننى ئۇستاتلىق

. بهلكى ئۇ ياۋروپانىڭ روھىي خاراكتېرىگه ئېلان قىلىنغان ئوبزورىدۇر. غهرىزىمۇ يوق

مېنىڭ بىلىشىمچه، شۋېتسىيه ۋە شۋېتسىيه خهلقى ئۆزلىرىنىڭ توغرا تاللىشى 

دۇنيا . ئارقىلىق قهتئىي ئېغىشماستىن دۇنيا مهدەنىيىتىگه رىقابهت ئېلان قىلىۋاتىدۇ

مهن بۇرۇن شائىر ۋە . تىنى ئىسلاھ قىلىش ئۈچۈن كۈچ چىقىرىۋاتىدۇمهدەنىيى

يازغۇچىلار دۇنيانى ئۆزگهرتىشنى ئۆزىنىڭ بۇرچى دەپ بىلىشى كېرەك، دەپ 

كىشىلهر بهلكىم بۇ كۆز قاراشنى پهقهت مۇئهييهن شارائىتتىلا . ئېتقانىدىم

چىقىرىلغان ھهقىقهتكه ئايلىنلايدۇ دەپ ھېسابلىشى، ھهتتا ئۇنى كۆرەڭلهرچه 

ۋەھالهنكى، بىز شائىرلارنىڭ ئۆزى . ئهقلىي يۈكۈن دەپ كهسكىن ئېيتىشى مۈمكىن

ياشاۋاتقان جهمىئىيهتته ۋە باشقا رايونلاردا قوزغىغان غايهت زور تهسىرىگه نهزەر 

سالىدىغانلا بولساق، كىشىلهرنىڭ بۇ كۆزقارىشىغا نىسبهتهن تهشۋىشلىنىشى ياكى 

تهك روھي ھالهتلىرىنى چۈشىنىشىمىز قىينغا چىن دىلىدىن قايىل بولۇش

كۆپچىلىككه ئايان بولغىنىدەك، شېئىر تهنهالىقتىن تۇغۇلىدۇ،شۇنداقلا . توختىمايدۇ

مونولوگدىن . تهنهالىقتىن چىقىپ ھهر قايسى تهرەپلهرگه ئۆزىنىڭ نۇرىنى چاپىدۇ

ىڭ لېكىن سوتسىئولوگىيه ياكى سىياسهتن. ئىجتىمائىيلىققا قاراپ يۈزلىنىدۇ

شېئىر يهنى لىرىك شېئىر بولغان تهقدىردىمۇ، . بېقىندىسىغا ئايلىنىپ كهتمهيدۇ

ئاڭلىغۇچىلارنى شائىرلارنىڭ تېنى ياكى . دېمهكتۇر» سۆزلىشىش«ھهممىسى 

ئۇ بىر كىشى بولۇشىمۇ، يۈز . تهجرىبىسىدىن تاشقىرى قهلبى دەپ ئېيتىشقا بولىدۇ

ھېسسىياتنىڭ ئۆز ـ ئۆزىگه مهستانه ئهكسىچه، . مىڭلىغان كىشى بولۇشىمۇ مۈمكىن

بولۇپ كېتىشى پهقهت بىر دائىرىگه سولىنىپ قالغان مهنگىلا ئوخشايدۇ، ئهمهلىيهتته 

ئۇ ئۆز رەڭگىنى يوقاتقان تارىخىي دەۋرلهردىكى باشقا كىشىلهر ئاللىقاچان 

قۇراشتۇرۇپ بولغان ئهپسانىلهرنى چىرايلىق قاپىيه ۋە ئاھاڭدارلىق ۋاستىسى 

ق قايتا تهكرارلاپ، خىيالغا كهلگهنچه ئويۇن چىقىرىشتىن باشقا نهرسه ئارقىلى

مانا بۈگۈن بىز بۇ دۇنيادىكى يېڭى ئىنسانپهرۋەرلىكنىڭ ماھىيهتلىك . ئهمهس

مۇبادا بىز شائىرلارنى . مېغىزى ئۈستىدە سۆزلىتىش ئىمكانىيىتىگه ئىگه بولدۇق

ويدى ھهمدە ئۇنىڭ ئىگىسى ماددىدىن تۈزۈلگهن بۇ دۇنيانىڭ مهركىزىگه ئۆزىنى ق

بولدى دەپ قارىساق، ئۇلار ئهقىل ۋە قهلبى ئارقىلىق بۇ دۇنيانى 

تاكامۇللاشتۇرۇۋېتىدۇ دېسهك ئۇلار يهنه خهتهرلىك كىشىلهر دەپ قارىلارمۇ؟ گۇمان 

. مۇنازىرىنىڭ سىمۋولى ئهمهس، بهلكى ھهقىقهتنىڭ قىسقارتىلغان ئىپادىسى

رشى تهرىپىدە بىر تهرتىپ ئورناتقاندەك قىلىدۇ، بۈگۈنكى دۇنيا شېئىرىيهتنىڭ قا

شۇڭلاشقا شائىرلار ئاشۇ تهرتىپ ئۈچۈن جهزمهن بۇزۇپ تاشلىنىدىغان، يوقاتمىسا 

شۇنداق بولۇشىغا قارىماي شائىرلارنىڭ كۈچ . بولمايدىغان رەقىبكه ئايلىنىپ قالدى

ىڭ ھهر ـ قۇدرىتى خۇددى سىمابنىڭ ئۇپۇققا قۇيۇلغىنىغا ئوخشاش جهمىئىيهتن

مۇبادا ئهدەبىياتتا ئوينىلىۋاتقان . قايسى تهرەپلىرىگه سىڭىپ، كېڭىيىپ بارماقتا

ئويۇنلارنى ھهر قانداق ئىنسانىيهتنىڭ ھېسسىياتىدىن ئۆزىنى قاچۇرۇش دەپ 

 

6



 

قارىساق، ئىنسانپهرۋەرلىك روھىنى جهۋلان قىلدۇرۇۋاتقان شېئىرىيهتته بولسا، 

مهن باشتىن ـ ئاخىر ئۆز . يۈز بهرمهيدۇزىنهاركى، بۇنداق ئهھۋال ھهرگىزمۇ 

شېئىرلىرىمنى شىمالىي يېرىم شاردىكى كىشىلهر ئۈچۈن ھهمدە ئافرىقا نېگىرلىرى 

شېئىرنىڭ ئومۇميۈزلۈك قىممىتى . ۋە شهرقلىقلهر ئۈچۈن يېزىلغان دەپ ئويلايمهن

ئالدى بىلهن ئۇنىڭ شهكلىدە، ئۇسلۇبىدا ياكى شېئىردىكى مۇپهسسهللىك كۈچىدە 

شۇنىڭ بىلهن بىرگه ئىككىنچى بىر تهرەپتىن، يهنى بىر ئادەمنىڭ ئۆزى . پادىلىنىدۇئى

بىلهن دەۋرداش بولغان باشقا كىشىلهر ئۈچۈن قوشقان ھهسسىسى ئارقىلىق 

شېئىرنىڭ ئومۇميۈزلۈك قىممىتى مهلۇم كۆز قاراش ياكى بىر تهرەپلىمه . ئىپادىلىنىدۇ

ۋەز ـ نهسىههتلهرنى تېخىمۇ ئاساس ئېتىكا ئاساسىغا قۇرۇلمايدۇ، ئهخلاقىي 

قىلمايدۇ، بهلكى بىۋاسته، كونكرېت بولغان ئۆزىگه خاس مۇستهقىل مهنىۋى 

مهن ئۈچۈن ئېيتقاندا، گۈزەللىك قارىشى ماس . مهيدانى ئارقىلىق ئىپادىلىنىدۇ

چۈنكى ماس . كېلىشتىلا ئهمهس، بهلكى ماس كهلمهسلىكىتىمۇ بولىدۇ

. للىكنى بهدىئىي يۈكسهكلىككه ئېلىپ چىقالايدۇكهلمهسلىكمۇ ئوخشاشلا گۈزە

ئويلاپ باقايلى، رەسساملىق، ھهيكهلتاراشلىق ۋە مۇزىكىدىن ئىبارەت بۇ سهنئهت 

تۈرلىرىنىڭ ئىستېتىكا، ئېتىكا ۋە تهنقىد قاتارلىق جهھهتلىرىدىكى مهسىلىلىرى بىر ـ 

ىنكار قىلىشتىكى بىرىگه تامامهن ئوخشىشىدۇ، كۈزەللىككه بولغان زوقلىنىش، ئۇنى ئ

ئاساسىنىڭ مىزانلىرىمۇ بىر ـ بىرىگه يېقىن كېلىدىغۇ؟ گرېتسىيىنىڭ گۈزەللىكى 

ھازىرقى زامان كىشىلىرى بىر . ھازىرقى زامان كىشىلىرى تهرىپىدىن نابۇت قىلىندى

تۇرمۇشقا تهقلىد . خىل شهكىلنى بۇزۇش دامىدا يهنه بىر خىل شهكىلگه ئىنتىلىدۇ

 خىل تهقلىد پهقهت تهبىئىي ھهركهت ھالىتىدىن ئىبارەت، ھالبۇكى، بۇ. قىلىدۇ

شائىرغا كهلسهك، ئۇ تهبىئهتنىڭ بىردىنبىر ئاجايىپ گۈزەللىكلىرىنى . خالاس

بهرپاقىلغۇچىسى، ئۇ ئىنسانلارنىڭ تىلى ئارقىلىق، يهنى ئىنتايىن نازۇك ۋە يارقىن 

. بهرپا قىلىدۇتىلى ئارقىلىق ئۆزى ئۈچۈن قهدەممۇ ـ قهدەم رېئال مهۋجۇتلۇق 

ھېسسىي ۋە ماددىي تۇرمۇشتىن ئىبارەت ئىككى (كىشىلىك ھايات تهجرىبىلىرى 

گه دەسلهپته كۆپ ھاللاردا ناتونۇش روھىي ئېزىقىشلار، )جهھهتتىكى تهجىرىبىلىرى

ئاجايىپ گۈزەل كۆڭۈل تهڭپۇڭسىزلىقلىرى شۇنداقلا خارابلاشقان مهنىۋى مۇھىت 

ە پهرىخانلىقلار ئارىلاشقانىدى، ئالىملار ۋە ئىچىدە بىخ سۈرگهن تېڭىر قاش ۋ

ئۆز قهلبىگه «تهنقىتچىلهر شائىرلارغا ھۇجۇم قوزغاپ، ئۇلارنى ئهزەلدىن تارتىپ 

، بىدئهت ئىلاھىيهت ئۈستىدە گهپ ئويناتتى »مهنسۇپ بولمىغان خاتىرىلهرنى يازدى

كۆڭۈل بىلهن »يېڭى ھۈنهر«دەپ ئهيىپلهشتى، تهنقىدچىلهر يهنه ئۇ شېئىرلارنى 

، يېڭى تىللار پهقهتلا مودا »يېڭى ھۈنهر«بۇ : قويۇپ ياساپ چىقىلغان بۇيۇملاردۇر

شائىرلارمۇ ئالاھهزەل مانا مۇشۇ ئۇسۇلنى : قوغلىشىدىغان يېى نهرسىلهدىنلا ئىبارەت

ۋاسته قىلىپ، تهنهالىق قورشاپ تۇرغان مۇزدەك شهيئىلهرنى كۆتۈرۈپ چىقىپ، 

. ۇل قىلىشقا مهجبۇرلىدى، دەپ كهسكىن ئېيتتىكىشىلهرنى بۇ تهنهالىقنى قوب

بۇنداق قارىلىدىغان بولسا، شائىرلار ئىنتايىن رەزىل تهسىر پهيدا قىلغان بولۇپ 

چۈنكى سهن يېڭى شائىرنىڭ بىر پارچه شېئىرىنى . قالمامدۇ؟ بهلكىم شۇنداقتۇر

 ئوقۇش بىلهنلا ئالهم كىشىلىرىنىڭ چۈشىنىشى ۋە ئورتاق ساداسىغا مۇيهسسهر

بولالامتىڭ؟ ۋەھالهنكى نېرۋىلىرى زەئىپلهشكهن تهنقىدچىلهر ئون بهش پارچه 

. ياكى يىگىرمه پارچه شېئىرنىڭ ھهقىقىيلىقىدىن قاتتىق ساراسىمىگه چۈشىدۇ

دېگهن بۇ قاراشنى يهنىلا تهتقىق قىلىش كېرەك، بولۇپمۇ سىياسى »ساپ بولۇش«

ە شائىرلار ئېغىر كۈلپهت ۋە جهھهتته قاتتىق پارچىلىنىش بولۇۋاتقان بۇ ئهسىرد

غيرىي ئىنسانىي تهقدىرگه دۇچار بولماقتا، ئۇلارنىڭ قهلبىدىن ئېقىپ چىققان 

ئهسهرلهر دائىم دېگۈدەك خىيالىي داپسودىيه دەپ قارىلىپ، گۇمانلار بىلهن 

مېنىڭ بۇ سۆزۈمنىڭ مهقسىتى بىر خىل شېئىرىيهت نهزەرىيىسىنى بهرپا . كۆمۈلمهكته

مهس، ياكى مهلۇم بىر خىل ئىستېتىك ئۆلچهمنى تۇرغۇزۇش قىلىش ئۈچۈن ئه

ئۈچۈنمۇ ئهمهس، بهلكى بۇ دۆلهتتىكى ئهڭ سۇباتلىق، بىزنىڭ مهدەنىيىتىمىز 

ئۈچۈن ئالىيجاناپ تۆھپىلهرنى قوشقان زاتلارغا، ھهمدە باياتىن مهن تىلغا ئېلىپ 

نگه چوڭقۇر مانا ھازىر مهن ئۇنىڭ قوينىدا تۇرۇۋاتقان ئىككىنچى ۋەته. ئۆتكهن

مهن بۇ پۇرسهتتىن پايدىلىنىپ . سهمىمىي سالىمىمنى ئىپادىلهش ئۈچۈندۇر

شۋېتسىيه پادىشاھى ۋە خانىش ئالىيلىرىغا، ۋلىئهھد جانابلىرىغا، شۇنداقلا 

. شۋېتسىيه خانلىق پهنلهر ئاكادېمىيىسىگه سالام ۋە تهشهككۈر بىلدۈرىمهن

دا كامالهتكه يهيكهن ئون سهككىز خانلىق پهنلهر ئاكادېمىيىسىدىكى ئىلىم بابى

نهپهر باھالىغۇچىلار مېنىڭ شېئىرىمنى مۇكاپاتلاشنى قارار قىلىپ، ئىتالىيىگه 

ئهمهلىيهتته مۇشۇ ئهسىرنىڭ دەسلهپكى . يۈكسهك شۆھرەت ئاتا قىلدى

مهزگىللىرىدىن تارتىپ تاكى يېقىنقى ئهڭ يېڭى دەۋرلهرگىچه ئىتالىيىدە ئاجايىپ 

ەبىيات ـ سهنئهت ۋە تهبهككۇر ئهسهرلىرى مهيدانغا كهلدى، دەل باي، رەڭگارەڭ ئهد

مانا مۇشۇلارنىڭ ئۆزى بۇ مۇكاپاتنىڭ، شۇنداقلا بىزنىڭ مهدەنىيىتىمىزنىڭ ئۇل 

  .تېشىدىن ئىبارەتتۇر

  مهڭگۈ ئۆچمهس چىراق

  

 ھايات ئازابمۇ ئهمهس، بهختمۇ ئهمهس، ھايات رەسىم سىزىدىغان بىر پارچه  

ئازابىڭىزنى سىزسىڭىزمۇ، . ۇنىڭغا نېمه سىزسىڭىز بولىۋېرىدۇئاپئاق قهغهز ، ئ

  .بهختىڭىزنى سىزسىڭىزمۇ بولىدۇ، نېمه سىزىشنى ئۆزىڭىز بهلگىلهيسىز

تالانتلىق يازغۇچى   تۇغما ئهما بولغىنىغا قارىماي دۇنياۋى شۆھرەت قازانغان   

اۋەرلىك جهھهتته ئۇ بار. ھېلېن ھهربىر ئادەمنىڭ مهنىۋى قىممىتىنى ئوبدان بىلهتتى

ئۆزىنى مېيىپلهردىن ئۈستۈن . مۇۋەپپهقىيهتكه ئېرىشىشكه بهل باغلىغانىدى

ئۇنىڭ ئازاب ئىچىدە . قويۇۋالىدىغان پوزىيسىيىدىكىلهرنى ئىنتايىن يامان كۆرەتتى

كۆرگىلى بولىدىغان شهيئىلهر ۋاقىتلىق «دېمىسىمۇ .  دەپ قارايتتى ئۆتۈشى ناتايىن

چۈنكى، قاراڭغۇ يهر . ايدىغان شهيئىلهرلا مهڭگۈلۈك بولىدۇبولىدۇ، كۆرگىلى بولم

ئاستىدىكى دەرەخ يىلتىزىمۇ دەرەخ شېخىدىكى يوپۇرماقلارغا ئوىشاش 

شۇڭا، خېلېن، ئادەم مېيىپ بولسىمۇ، نورمال ئادەملهرگه . »بهھرىلىنهلهيدۇ

ى ئوخشاش ياشىغىلى،خىزمهت قىلغىلى، بهلكى ھاياتلىقتا بهختلىك ئىز قالدۇرغىل

  .بولىدۇ، دېگهنگه چوڭقۇر ئىشىنهتتى

. سىز تۇرمۇشنى قىزغىن سۆيىدىغانلا بولسىڭىز، تۇرمۇشتا گۈزەللىكنى تاپالايسىز 

سىز ئىگه . ئۇنداق قىلمىسىڭىز، كۈن بويى ئاغرىنىش ـ زارلىنىش بىهلن ئۆتىسىز

بولغان ھهم ئىگه بولماقچى بولغان گۈزەل نهرسىلهر يېنىڭىزدىن جىم ـ جىملا 

. ىپ بولۇپ كېتىدۇ، سىز ھهرقانچه قاۋۇل، زېرەك بولسىڭىزمۇ، بهرىبىرغاي

ئهپسۇسلىنارلىقى شۇكى، تۇرمۇشتا كېيىنكى خىلدىكى كىشىلهر ناھايىتى كۆپ، 

ئۇلار ئهتراپىدىكى «. ئۇلار كزلىرىنىڭ نهرسىلىرىنى ھامان ئانچه قهدىرلىمهيدۇ

رۋا قىلمايدۇ ھهم كۆڭۈلمۇ ھهممه نهرسىنى تۇتۇق كۆرىدۇ ۋە ئاڭلايدۇ، بۇنىڭغا په

بىر قېتىم خېلېن ئورمانلىقنى ئايلىنىپ يېڭىلا قايتىپ كهلگهن بىر . »بۆلمهيدۇ

ئالاھىدە بىرەر نهرسىنى «:دەپ سورايدۇ، دوستى» نېمىلهرنى كۆردىڭىز؟«: دوستىدىن

بىراق، . بۇنىڭدىن خېلېن ئىنتايىن ھهيران بولىدۇ. دەپ جاۋاب بېرىدۇ» كۆرمىدىم

ۋابلارنى كۆپ ئاڭلىغاندىن كېيىن، كىشىلهرنىڭ كۆرۈش ۋە ئاڭلاشتىن بۇنداق جا

كۆزىنىڭ «ئىبارەت بۇ بهختلىك سهزگۈ ئىقتىدارىنى زادىلا قهدىرلىمهيدىغانلىقىنى، 

  .نى بىلدى»ھېچ نهرسىنى كۆرمهيدىغانلىقى

 خېلېننىڭ ھهر كۈنكى تۇرمۇشى ئهركىن ـ ئازادىلىك، جۇشقۇن ـ كۆتۈرەڭگۈ روھ  

ئۇ تۇرمۇشتا . ۆتهتتى، ئۇنىڭ كۆزىتىش ئىقتىدارى ناھايىتى ئۆتكۈر ئىدىئىچىدە ئ

بايقىغان ۋە ئىنسانلارغا يارىتىپ بهرگهن گۈزەللىك فىزىئولوگىيىلىك جهھهتتىن 

  .ساغلام كىشىلهرنىڭكىدىن خېلىلا كۆپ ئىدى

 خېلېن سىرتقا سهيلىگه چىققاندا كۆپىنىچه ھاللاردا ئۇششاق چاتقاللىقلارنىڭ    

ئۇ قولىنى سۇنۇپ بۇ يوپۇرماقلارنى . ىغا مهپتۇن بولۇپ بىردىنلا توختاپ قالاتتىھىد

 بۇ دۇنيادا  ئۇنىڭ.  ئۇنىڭغا مهنسۇپ ئىدى ئاستا سىلايتتى، بۇ ھاياتلىق دۇنياسى

ئۇ بۇ ! بولغان تهسىراتى ۋە مۇھهببىتى بىزنىڭكىدىن خېلىلا ئېشىپ چۈشهتتى

ىنى پۇرىغاندا، ساپ ھاۋادىن نهپهس يوپۇرماقلارنى سىلىغان، گۈللهرنىڭ ھىد

ئالغاندا تهبىئهتنىڭ گۈزەللىكىدىن بهھرىلىنهتتى ھهمدە بۇنى قهلبىنىڭ چوڭقۇر 

شۇنىسى ئۇ ھهم يېشىل يوپۇرماقلارنى، قىزىل ئهتىرگۈللهرنى . يېرىدە ساقلايتتى

كۆرەلمهيتتى، ھهم بۇلبۇلنىڭ خۇش ناۋاسىنى، بۇلاق سۈيىنىڭ بۇلدۇقلىسىنى 

لېكىن ئۇ تهبىئهتكه بولغان مۇھهببىتى، ئۆتكۈر سهزگۈسى . ايتتىئاڭلىيالم

ئارقىلىق، تهبىئهتنىڭ گۈزەللىكىدىن يېتهرلىك بهھىلىنهلهيتتى، شۇڭا ھهر قېتىم 

سهيله قىلىپ قايتىپ كهلگهندە، كۆرۈش ئىقتىدارى نورمال بولسىمۇ ئورمانلىقنىڭ 

ردىن قىلچه خهۋەرسىز، گۈزەللىكىنى كۆرمهيدىغان، ئهتراپىدا يۈز بهرگهن ئىشلا

بهخرىمان يۈرىدىغان دوستىغا ئوخشاش ھېچ نهرسىنى كۆرمىدىم دەپ جاۋاپ 

  .ھېس قىلغانلىرىنى توغرا ھهم جانلىق تهسۋىرلهپ بېرەتتى. بهرمهستىن

دا ئېلان قىلغان مهشهۇر »شىمالىي ئاتلانتىك ئوكيان ئايلىق ژۇرنىلى« خېلېننىڭ    

دا ئۇنىڭ تۇرمۇشقا بولغان قىزغىن »  بولغىنىداماڭا ئۈچ كۈن يورۇقلۇق«ئهسىرى 

ئۇ ئۈچ كۈننى تولۇق . مۇھهببىتى ۋە ئىنتىلىشى تولۇق ئهكس ئهتتۈرۈلگهن

ئوتۇنلاشتۇرغان، بىرىنچى كۈننى دوستلىرىغا، جانلىق ۋە جانسىز نهرسىلهرگه 

بهرگهن؛ ئىككىنچى كۈنى ئىنسانىيهت ۋە تهبىئهت تارىخىنىڭ قىياپىتىنى كۆرگهن؛ 

ئۇ بۇ ئهسىرىدە بىر ئهما . ۈنچى كۈنى رېئال دۇنيادا نورمال بىر كۈن ئۆتكۈزگهنئۈچ

بولۇش سۈپىتى بىلهن يهنه كۆزى نورمال كۆرىدىغان كىشىلهرگه مۇنداق بىر 

ئهگهر سىز ئهته ئهما بولۇپ قېلىسىڭىز مۈمكىنلىكىنى «: بىشارەت بهرگهن

ئهته گاس بولۇپ قېلىسىڭىز ئويلىسىڭىز، كۆزىڭىزدىن ئوبدانراق پايدىلىنىۋېلىڭ؛ 

مۈمكىنلىكىنى ئويلىسىڭىز، ئاۋازلارنى، قۇشلارنىڭ خۇش ناۋالىرىنى، ئوركېستىرلارنىڭ 

ئهگهر ئهته تېگىش سهزگۈ نېرۋىلىرىڭىز رولىنى . لهرزان مېلودىيىلىرىنى ئاڭلىۋېلىڭ

يوقىتىدىغانلىقى ئويلىسىڭىز، تېگىش سهزگۈلىرىڭىز ئارقىلىق ئۇچراشقان ھهممه 

ئهگهر ئهته سىز ھېچ نهرسىنى پۇرىيالماس ۋە . سىنى ئوبدانراق سىلىۋېلىڭنهر

تېتىيالماس بولۇپ قالسىڭىز، گۈللهرنىڭ خۇش پۇراقلىرىنى قانغۇچه پۇرىۋېلىڭ، 

ھهربىر چىشلهم يېمهكلىكنىڭ تهمىنى مهززە قىلىپ تېتىۋېلىڭ، ھهربىر سهزگۈ 

ىلدۇرۇپ، تهبىئهت دۇنياسى ئهزايىڭىزنىڭ ئىقتىدارىنى ئهڭ زور دەرىجىدە جارى ق

تۈرلۈك ئۈچرىشىش يوللىرى ئارقىلىق سىزگه ئاتا قىغلان خىلمۇ خىل شادلىق ۋە 

  ».گۈزەللىكلهردىن ھۇزۇرلىنىۋېلىڭ ۋە پهخىرلىنىۋېلىڭ

نۇرغۇن كىشىلهر بىر .  ئىنسانلار ئهۋلادتىن ئهۋلادقىچه تارىخ ئېقىنىدا ئېقىپ ئۆتىدۇ   

يوق، جىم ـ جىملا تارىخ ئېقىنلىرىنىڭ ئاخىرىغا ئۆمۈر قىلغان ئىشىنىڭ تايىنى 

يهنه نۇرغۇن كىشىلهر بىر چىراغ بولۇپ، تارىخ ئېقىنىدا . بېرىپ قالىدۇ

خېلېن مهيلى ھايات ۋاقتىدا بولسۇن ياكى . كېتىۋاتقانلارنىڭ يولىنى تورۇتۇپ بېرىدۇ

  .ئالهمدىن ئۆتكهندىن كېيىن بولسۇن بىر چىراغ بولدى ھهم بولۇپ كهلمهكته

ئۇ ياش ئادەمگه .  خېلېن ياشىنىپ قالغان بولسىمۇ، يهنه ئالدىراش ئىدى   

ئهمما ئۇ . باقمايدىغانلىقىنى، ۋاقىتنىڭ ناھايىتى قىس ئىكهنلىكىنى ھېس قىلدى

قىلىدىغان ئىشلار يهنه ناھايىتى نۇرغۇن ئىدى، ئۇ ئاشۇ چىراغ ئارقىلىق ئىمكانقهدەر 

شۇڭا، خېلېنغا ئوخشاش ياشىنىپ . كېرەكنۇرغۇن كىشىلهرنىڭ قهلبىنى يوروتۇشى 

قالغان كىشىلهرنىڭ كۆپ ساندىكىلىرى ئۆمرىنىڭ ئاخىرىنى ياشانغانلار 

ساناتورىيىسىدە ياشلىق چاغلىرىنى ئهسلهپ خاتىرجهم ئۆتكۈزسىمۇ، ئهمما خېلېن 

. بىهلن پوللېي يهنىلا جهمئىيهتنىڭ ھهرقايسى سورۇنلىرىدا ئالدىراش ئۆتكۈزدى

 تېخىمۇ مۇۋەپپهقىيهتلىك چىقىشى  ىمۇ تهسىرلىك، ئهسهرلىرىنىڭنۇتقىنىڭ تېخ

ئۇنىڭ قىرائهتخانىسىنىڭ تۆت .ئۈچۈن، خېلېن ئۆگىنىشنى تېخىچه توختاتمىغانىدى

تېمىنىڭ ھهممىسى دېگۈدەك براي ئهمالار يېزىقىدىكى كىتابلار بىلهن توشۇپ 

 توچكىلارنى ئۇنىڭ بارماقلىرىنىڭ ئۇچى كىتابتىكى ئېگىز ـ پهس. كهتكهنىدى

بويلاپ قانچىلىك يوللارنى باسقانلىقىنى ئۇ ئۆزىمۇ بىلمىسه كېرەك، ئاخىرى 

بۇنداق قىلغاندا، . بارمىقىنى لاتا بىلهن ئورىۋېلىپ كىتاب ئوقۇشقا مهجبۇر بولدى

داۋاملىق كىتاب ئوقۇغىلى، ئىجادىيهت بىلهن شۇغۇللانغىلى، نۇتۇق سۆزلىگىلى، 

چۈنكى، خېلېن ئهما . ولۇق ئوتۇنلاشتۇرغىلى بولاتتىھهر كۈندىكى كۈنتهرتىپىنى ت

شۇڭا، . بولغاچقا، كېچه بىلهن كۈندۈز ئۇنىڭغا ھېچقانداق پهرقلىنىپ كهتمهيتتى

پوللىينىڭ گېپى بويىچه . خېلېن بهزىدە كۈندۈزىمۇ، كېچىسىمۇ ئىشلاپ كېتهتتى

  .بولاي دەپ قالغانىدى» خىزمهت مهستانىسى«ئېيتقاندىمۇ خېلېن 

اق، خېلېن شۇنى بىلهتتىكى، ئۇ ھاياتلا بولىدىكهن، ئاشۇ چىراغنى تىرىشىپ  بىر   

مهن قېرىشىمنى «: ئۇ ئۆزىمۇ مۇنداق دېگهنىدى. نۇر چاقنىتىشى كېرەك ئىدى

 شۇنداقتىمۇ قىلىدىغان يهنه شۇنچىۋالا نۇرغۇن خىزمهت   كېچىكتۈرەلمهيمهن،

ۋە تهربىيىگه موھتاج بولۇپ تۇرۇپتۇ، يهنه نۇرغۇنلىغان ئهما، گاس بالىلار يادەم 

تىنىغىملا بولىدىكهن، ئهما، گاسلارنىڭ پاراۋانلىقى ۋە بهخت ـ سائادىتى . تۇرۇپتۇ

  ».ئۈچۈن ئاخىرغىچه كۈرەش قىلىمهن

 ۋاقتىنىڭ ئۆتۈشى، خېلېننىڭ ئىش ـ پائالىيهتلىرىنىڭ كۆپىيىشىگه ئهگىشىپ،    

ڭ ئېتىراپ قىلىشى ۋە خېلېننىڭ تۆھپىسى بارغانسېرى نۇرغۇنلىغان كىشىلهرنى

ماختىشىغا سازاۋەر بولدى، گۈلدەسته ۋە ئالقىش ئۇنى پۈركىۋەتتى، كىشىلهر ئۇنى 

ھۆرمهيتلهيدىغان، ماختاپ كۆككه كۆتۈرىدىغان بولدى، بۇنىڭغا ئۇلىشىپ 

  ...خىلمۇخىل پهخرىي نام، مهنسهپ ـ تاجىلار تهرەپ ـ تهرەپتىن كېلىشكه باشلىدى

خېلېن ئانا مهكتىپى خارۋارد ئۇنىۋېرسىتېتىنىڭ پهخرىي  ـ يىلى ئىيۇندا 1955    

ئىلمىي ئۇنۋانىغا شهرەپ بىلهن ئېرىشتى، شۇنىڭ بىلهن ئۇ خارۋارد تارىخىدا بۇ 

  .شهرەپكه تۈنجى ئېرىشكهن ئايال بولۇپ قالدى

 ـ نويابىر كۈنى ئامېرىكا موزېل ئۆلكىسىدىكى بوستون بېركنس 15 ـ يىلى 1956    

تىپىنىڭ كىرىش ئىشىكى ئۈستىگه بۇ بىر جۈپ ئۇستاز ـ شاگىرتنى ئهما بالىلار مهك

خېلېن كېللېر ۋە ئاننې سۇللىۋان ماتىسىنى «مهڭگۈ خاتىرلهش ئۈچۈن 

ئهمهلىيهتته بۇ خېلېن . دېگهن خهت يېزىلغان بېغىلىما ئېسىلدى»خاتىرىلهيمىز

ڭ بىهلن ئاننې ئهڭ دەسلهپ ئىش باشلىغان بېركنس ئهما بالىلار مهكتىپىنى

ئىشىكىگىلا ئېسىلغان بېغىشلىما بولۇپ قالماستىن، بهلكى ئىنسانىيهتنىڭ 

مهدەنىيهت تارىخىغا گهۋدىلىك تۆھپه يازغان كىشىلهر ئۈچۈن، دۇنيا گۇمانىتار 

خېلېن بىلهن ئاننې مۆجىزە ئىلاھىنىڭ ئىككى . سارىيىغا ئېسىلغان بېغىلىمىدۇر

  .قانىتىدۇر

ۆلهتلهر تهشكىلاتى دۇنيانىڭ ھهرقايسى  ـ يىلى مايدا بىرلهشكهن د1959    

جايلىرىدا بهختسىزلىك ئىچىدە ياشاۋاتقان ئهما، گاس بالىلارغا مهبلهغ جهھهتتىن 

« ياردەم قىلىش ئۈچۈن، پۈتۈن دۇنيا مىقياسىدا خېلېننىڭ نامى بىلهن ئاتالغان 

خېلېن بۇنىڭدىن قاتتىق تهسىرلهندى، . ھهرىكىتىنى قوزغىدى»خېلېن كېللېر

 كۆپ يىللاردىن بۇيان، خېلېننىڭ ھاردىم ـ تالدىم دېمهي تاغمۇتاش ئېشىپ، شۈنچه

دەريا ـ ئوكيان كېزىپ دۇنيانىڭ ھهرقايسى جايلىرىغا بېرىپ نوتۇق سۆزلىشى مۇشۇ 

كۈننىڭ يېتىپ كېلىشى ئۈچۈن ئهمهسمۇ؟ ئىككى قېتىملىق دۇنيا ئۇرۇشى ئۇنىڭ 

مانا ئهمدىلىكته، . ىدسىز قالدۇرغانىدىتىنچلىققا تهشنا يۈتىكىنى ئازدۇر ـ كۆپتۈر ئۈم

ئوخشاش بولمىغان دۆلهت ۋە رايونلاردىكى كىشىلهر بهختسىزلىك ئىچىدە 

شۇنىڭدىن . ياشاۋاتقان ئهما، گاس بالىلار ئۈچۈن ئورتاق ئىشلايدىغان بولدى

ئۇ مېهىر ـ . ئېتىبارەن ئۇ تهنها قهھرىماندەك ئۆزىلا كۈرەش قىلاميدىغان بولدى

 بېغىشلىغان بالىلار ئاخىر پارلاق ئىستىقبالغا ئېرىشتى، ئۇ بۇنڭىدىن مۇھهببىتىنى

 شادلانمىسۇن؟ بۇ كۈنى خېلېن پوللىينى مهھكهم  قانداقمۇ ھاياجانلانمىسۇن،

قۇچاقلىدى، بۇ ئىككى موماينىڭ كۆزلىرىدىن شادلىق ياشلىرى تاراملىدى، ئۇلار 

  .ئاخىر ئهجرىگه تۇشلۇق جاۋابقا ئېرىشتى

خهلقئارا ]  ـ ئىيۇن ئامېرىكا خهلقئارا ئهمالار فوندى جهمئىيىتى 27يىلى  ـ 1960    

بۇ ئهمالار ئىشلىرى ئۈچۈن ئالاھىدە . تارقىتىشنى ئېلان قىلدى» كېللېر مۇكاپاتى

تۆھپه قوشقان كىشىلهر ۋە ئالىي مهكتهپته ئوقۇۋاتقان ئهما، گاس ئوقۇغۇچىلارغا 

 ياشقا كىرگهن كۈنى 80نى خېلېننىڭ بۇ كۈ. بېرىلىدىغان ئوقۇش مۇكاپاتى ئىدى

 ياشقا كىرىپ 75. بولغاچقا، ئۆيىگه ئۇنى مۇبارەكلهپ تېلېفونلار كېلىپ تۇردى

ئۇ ناھايىتى خۇشال ئىدى، چۈنكى ئۇنىڭ . قالغان پوللىي يايپېتهك بولۇپ كهتتى

. ياردىمى بولغاچقىلا، خېلېن جهمئىيهتكه تېخىمۇ زور تۆھپىلهرنى قوشۇۋاتاتتى

شۇنداق قىلىپ، خېلېنغا ئاز . ۇنىڭ ئارام ئالىدىغان ۋاقتىمۇ بولۇپ قالغانىدىھازىر ئ

 يىل ھهمراھ بولغان كاتىپى ۋە دوستى خېلېندىن جىم ـ جىملا ئايرىلىپ 50كهم 

  .كېتىپ قالدى

ۋاشىنگتوندا زور » دۇنياۋى مهشهۇر كىشىلهر قۇرۇلتىيى« ـ يىلى ئاپرېلدا 1961    

ىك يىغىن چاقىردى، يىغىنغا خېلېن تهكلىپ بىلهن رايون خاراكتېرل. كۆلهملىك

شۇ چاغدا ئىېلېن . غا ئېرىشتى»قاتناشتى ھهمدە شۇ يىللىق ئىنسانپهرۋەر مۇكاپاتى

ئۇ ياشىنىپ قالغان بولسىمۇ، . بۇ تهشكىلاتتىكى بىردىنبىر ئايال پهخرىي ئهزا ئىدى

ردىن پايدىلىنىپ، بۇرۇنقىغا ئوخشاشلا تهكلىپلهرنى قوبۇل قىلدى، بارلىق پۇرسهتله

ئۇ . ئهما، گاسلارنىڭ مهنپهئىتى ئۈچۈن مۇھىم شهخسلهردىن ياردەم تهلهپ قىدلى

ئۆزىنىڭ بوشاشامي كۆرسهتكهن تىرىشچانلىقى ئارقىلىق، جهمىئىيهتته نورمال 

كىشىلهر بىهلن بىلله ئوخشاش بىر زېمىندا ياشاۋاتقان بهختسىز كىشىلهرگه كۆڭۈل 

  .غانسېرى كۆپىيىشىنى ئۈمىد قىلاتتىبۆلىدىغان كىشىلهرنىڭ بار

كېننېدى خېلېننى ئاقسارايغا كېلىپ مېهمان بولۇشقا تهكلىپ . ف.  شۇ يىلى جون   

  .قىدلى

 ئۇ بالىلىق چاغلىرىدىن باشلاپلا، ئاقسارايدىكى ھهربىر زۇڭتۇڭنىڭ قوبۇل    

ىش قىلىشىغا مۇيهسسهر بولۇپ كېلىۋاتقان بولغاچقا، ئۇ بۇنىڭ ئۈچۈن ئالاھىدە ئ

خېلېن ئاقسارايغا بېرىشتىن ئىلگىرى بىر توپ مۇخبىر ئۇ چۈشكهن . ئهمهس ئىدى

بىر مۇخبىر، قانچه زۇڭتۇڭ بىلهن كۆرۈشتىڭىز؟ . مېهمانخانىدا ئۇنى زىيارەت قىلدى

بۇنى ستاتىستىكا قىلىپ : دەپ سورىغاندا، خېلېن يۇمۇرلۇق قىلىپ

ممهيلهن قاقاقلاپ كۈلۈشۈپ بۇنى ئاڭلاپ ھه. دەپ جاۋاب بهردى» باقماپتىكهنمهن

  .كهتتى

بۇ . بېرىلدى» ـ يىلى خېلېنغا يهنه شۇ يىللىق ئهركىنلىك مۇكاپاتى1964    

ئامېرىكىنىڭ ئهڭ ئالىي مۇكاپاتى بولۇپ، ھهر قېرىم بۇنى زۇڭتۇڭ كزى بېرەتتى، بۇ 

بۇ .  ئادەمگىلا بېرىلگهنىدى30مۇكاپات تهسىس قىلىنىپ شۇ كهمگىچه جهمىئىي 

 ئېرىشكۈچىلهر يهنه ئامېرىكىنىڭ ئالىي دەرىجىلىك پۇقراسى دەپ مۇكاپاتقا

  ...ئاتىلاتتى

 خېلېن كېللېر بىر ئاددىي ئىسىم، لېكىن بۇ ئىسىمنىڭ ئىگىسىنىڭ ھاياتى    

پهۋقۇئاددە ھايات، بۇ ئىسىمنىڭ ئىگىسى ئهما، گاس تۇرۇقلۇق دۇنياۋى مۆجىزە 

ىلىم ـ مهرىپهت خهزىنىسىگه يۈرۈش  ئ ياراتتى؛ ئۇ زېمىستان قاراڭغۇلۇقتىن چىقىپ،

قىلدى، ھهرقايسى جايلار ۋە دۇنيادىكى نۇرغۇن دۆلهتلهرگه بېرىپ، ئهمالار 

ئۆمرىنى ئهمالارنىڭ پاراۋانلىقى ۋە مائارىپ . مهكتهپلىرى ئۈچۈن ئىئانه تۈپلىدى

ئىشلىرىغا بېغىشلاپ، ھهرقايسى ئهللهر جامائهتچىلىكنىڭ ماختىشىغا سازاۋەر 

شان ـ . ە نۇرغۇن دۆلهتلهر ھۆكۈمهتلىرىنىڭ تهقدىرلىشىگه ئېرىشتىبولدى ھهمد

ئۇنىڭ ئاشۇ ئۆتكۈر تهپهككۇرى، . شهرەپ ئۇنىڭ كېيىنكى ئۆمرىگه ھهمراھ بولدى

باشقىلارنى بېسىپ چۈشىدىغان ئهقىل پاراسىتى، ئوتتهك قىزغىن مۇھهببهتلىك 

لىك گهۋدىسىدىن تۈرىكى، دۇنيانىڭ ھهرقايسى قايلىرىنى ئارىلاپ چىققان بهست

ئۇنىڭغا »ھېسداشلىق« .ئۇنىڭ مېيىپ ئىكهنلىكىنى تهسهۋۋۇر قىلىشقا ئامالسىزمىز

  !قىلىنغان بىر خىل بىهۆرمهتلىك

دۇن بىهلن ماكر تۋېن خېلېننىڭ .ف. بىر كۈنى ئامېرىكىنىڭ ھهزىلچىسى پېتىر   

  :ئىككىلا كۆزى كۆرمهيدىغانلىقى توغرىسىدا پاراڭلىشىپ قالىدۇ، دۇن

 توۋا، تۇرمۇش ئۇنىڭىغا نىسبهتهن نېمىدېگهن مهنىسىز ـ ھه، كۈنلىرى  ـ   

  .ـ دېدى! ئوخشاشلا ئۆتىدۇ، ئاخشىمىمۇ، كۈندۈزىمۇ ئوخشاش

 سىز خاتالاشقاندىمۇ ئۇنداق ـ بۇنداق خاتالاشمىدىڭىز، ـ دېدى مارك تۋېن رەددىيه    

ى سىقىدىغان بېرىپ، ـ مهن سىزگه دەپ قوياي، كۆزى كۆرمهسلىك ئادەمنىڭ ئىچىن

ئهگهر ئىشهنمىسىڭىز، قاپقاراڭغۇ كېچىدە ئۆيىڭىزگه ئۆت كهتسه، ئىچىڭىزگه . ئىش

كارىۋاتتىن چۈشۈپ ئىشىكنى تاپالمىغىنىڭىزدە . ئوت كىرىۋالغاندەك بولۇپ كېتىسىز

  .قانداق بولۇپ كېتىدىغانلىقىڭىزنى ئويلاپ بېقىڭ

ىق ئهما، گاسلار ئۈچۈن  شۇنداق، خېلېن قاراڭغۇلۇقتا ئۆزى ئۈچۈن ھهم بارل   

چىقىش يولى ئىزدەش جهريانىدا نۇرغۇن ئىسىسق ـ سوغۇقلارنى بېشىدىن 

  .ئۆتكۈزۈپ، بهختكه، قانائهتكه ئېرىشتى

مىنۇت 35تىن 3 ئىيۇن چۈشتىن كېيىن سائهت 1 ـ يىلى 1986 شۇنداق قىلىپ،    

ىكى ئۆچمهس يىلنى بېسىپ ئۆتكهن خېلېن كېللېر ـ پۈتۈن دۇنياد88ئۆتكهندە، 

مېيىپلهرگه غهيرەت ۋە ئۈمىد ئاتا قىلغان پهرىشته، ئامېرىكىنىڭ كوننېكتىكوت 

  .شاتاتىدا ئالهمدىن ئۆتتى

 ـ ئىيۇن كۈنى ئۇنىڭ جهسىتى قايغۇلۇق مهرسىيه ساداسى ئىچىدە، چېركاۋ 5

يېنىدىكى يهرلىككه ـ ئۇنىڭ قهدىرلىك ئوقۇتقۇچىسى، تۇرمۇشتىكى يول 

  .ىۋاننىڭ جهسهت كۈلىنىڭ يېنىغا دەپنه قىلىندىباشلىغۇچىسى ـ ئاننې سۇللل

 ئىككى روھ قايتا ئۇچراشتى، ئۇلار ئىنسانىيهت ھاياتلىق ئېقىنىدا ئۈزۈپ    

كېتىۋاتقان ئهزىمهتلهرنىڭ يۆنىلىشىنى يورۇتۇش ئۈچۈن، بىر چىراغ بولۇپ 

  ...قوشۇلدى

  

  مهن دۆلهت مهخپىيهتلىكىنى يۇتۇۋالدىم
  )تۈركىيه(ئهزىز نهسىن

  ن ھهسهن تهرجىمىسىباۋۇدۇ

ئائىلىمىز بازاردىن سوپۇن، پىشلاق دېگهندەك نهرسىلهرنى سېتىۋېلىشقا 

بېلىق «دىن تىزىم بويىچه سوپۇننى، »مىسىر بازىرى«مهن . تىزىملانغانىدى

بازاردىن يهنه بىر كىلوگرام ئۈزۈم ئېلىپ ئۆيگه . دىن پىشلاقنى ئالدىم»بازىرى

  .قايتتىم

  .ن قهغىزىڭ يوقمىدى؟ ـ سوراپ قالدى ئۆيدىكىلهر ـ بالام، خهت يازىدىغا   

   ـ بۇ نېمه دېگىنىڭلار، قهغهزمۇ بولمامدىغان؟    

   ـ ئهمىسه نېمىشقا سوپۇنغا خهت يازدىڭ؟   

تېخى .  ئالدىمدا تۇرغان ئىككى توقاچ سوپۇندا راستتىنلا خهت بار ئىكهن   

  !ماشىنكىدا ئۇرۇلۇپتۇ

  باسقان بارمۇ؟سوپۇنغىمۇ خهت !  ـ بۇ قانداق گهپ   

  . ـ مېنىڭچه بۇ چوقۇم سوپۇن زاۋۇتىنىڭ سودا ئېلانى ئۈچۈن تاپقان يېڭى ھىيلىسى   

سوپۇندىكى خهت .  مهن ئۇنىڭغا نېمىلهر يېزىلغانلىقىنى كۆرۈپ باقماقچى بولدۇم   

تهتۈر ئىكهن، قىينىلىپ ئوقۇدۇم، ئهسلىدە بۇ دۆلهت مهخپىيهتلىكىگه ياتىدىغان بىر 

  :ئىكهن، ئۇنىڭدا مۇنداق دېيىلىپتۇپارچه دوكلات 

     xxلار ئوقۇشقا بولىدۇ، مۇھىم مهخپىيهتلىك.  

  :جانابلىرى ...    

 مهخپىي بهلگىلهر بىلهن يهتكۈزۈلگهن مهسىلىلهر ئۈستىدە مۇناسىۋەتلىك    

ئۇلارنىڭ دوكلاتىنىڭ قىسقار تىلمىسىنى . مۇتهخهسسىلهردىن يوليورۇق سورىدۇق

  .زيوقىرىغا يوللىماقچىمى

بۇ ئىش مهخپىيهتلىككه ياتىدىغانلىقى ئۈچۈن، ئۇنى مهخسۇس ئادەم  ...    

  بهلگىلهپ ئهۋەتىمىز،

 بۇنى كۆرۈپ ئائىله بويىچه ھهممىمىز ئالاقزادىلىككه چۈشتۇق، چۈنكى بىز    

ئهمدى قانداقمۇ «مهن . دۆلهتنىڭ ئهڭ مۇھىم مهخپىيهتلىكىنى بىلىپ قالدۇق ـ ته

  :ۇراتتىم، توساتتىن بىرەيلهندەپ ئويلاپ ت» قىلارمىز؟

پىشلاقتىمۇ تهتۈر .  ـ قاراڭلار بۇ نېمه خهتتۇ؟ ـ دەپ توۋلىدى پىشلاقنى كۆرسىتىپ   

بېسىلغان خهتلهر تۇراتتى، يهنه كېلىپ ئۇنىڭ ئالدىغا يېڭى قىزىل ئاي 

سوپۇندىكىسىگه قارىغاندا بۇنىڭ مهخپىيهتلىك . بهلگىسىدىن ئىككىسى قويۇلۇپتۇ

  .ىمۇ ئۈستۈن تۇراتتىدەرىجىسى تېخ

  . ھهممهيلهن ۋەھىمىگه چۈشۈپ نېمه قىلارىمىزنى بىلهلمهي تهمتىرەپلا قالدۇق   

 ـ ئهستاغپۇرۇللا، ـ دەپ توۋلىۋەتتىم مهن، ـ خهق بىزگه تۇزاق قۇرۇپتۇ ئهمهسمۇ،    

  ...بۇ ئىككى پىشلاقنى دەرھال كۆزدىن يوقىتىۋېتهيلى، سوپۇننىمۇ

  !تاشلىۋەتسهكلا بولغىنى ـ ئۇنداق بولسا كوچىغا    

   ـ بولمايدۇ، خهق كۆرۈپ قالسا قانداق قىلىمىز؟   

  ! ـ ئهمىسه ئهخلهتچىگه بېرىۋېتهيلى   

  ! ـ ساراڭ بولدۇڭمۇ؟ ئۇنداق قىلساق خهق تۇتۇۋالىدۇ   

 بىز ئاخىر بۇ ئىككى پارچه پىشلاقنى دەرھاللا يهۋەتتۇق، دېمهك، دۆلهت    

  .پ كهتتىمهخپىيهتلىكى قورسىقىمىزغا كىرى

 بىراق، سوپۇننى يېگىلى بولمىدى، شۇڭا يېرىم كېچىدە قولمۇ قول نۇرغۇن كىر    

  .دېمهك سوپۇن سۇدا ئېرىپ تۈگىدى. يۇيۇۋەتتۇق

  :  كۆڭلىمىز ئهمدىلا ئورنىغا چۈشۈۋىدى   

  . ـ بۇ نېمه؟ ـ دەپ ئاقىرىۋەتتى بىرەيلهن   

ز خالتىمۇ مهخپى ماتېرىئال  ئهسلىدە، سېتىقچى ماڭا ئۈزۈم قاچىلاپ بهرگهن قهغه   

خهقنىڭ تۇزىقىغا چۈشكهنلىكىمىزدە ئهمدى . يېزىلغان قهغهزدىن تىكىلگهنىكهن

بىز بۇ قهغهز خالتىنى مهشكه سېلىپ كۆيدۈرۈۋېتىپ، كۈلىنى . ھېچ شۈبهه قالمىدى

ئهمدى ئۆيىمىزنى ئاختۇرسىمۇ دۆلهت مهخپىيهتلىكىگه ئالاقىدار . كوچىغا چېچىۋەتتۇق

  .نهرسىنى تاپالمايدۇھىچقانداق 

 ـ بۇ قىلغىنىمىزغۇ ئوبدان بولدى، لېكىن ئۇلار بىزنى رېنتىگىنگه سالسا قانداق    

  قىلىمىز؟ 

   ـ نېمه بولاتتى؟   

 ـ ئۇلار بىزنىڭ ھېلىقى نهرسىلهرنى يهۋەتكهنلىكىمىزنى بىلىۋالىدۇ، تېخى    

   !ئاشقازىنىمىزدا تۇرۇۋاتقان پىشلاقتىكى خهتلهرنىمۇ ئوقۇۋالىدۇ

.  ھهممىمىز چۆچۈپ كهتتۇق، دەرھال ئىككى ئىستاكاندىن سۈرگۈ ئىچىۋەتتۇق   

بىز مهخپىي ماتېرىياللارنىڭ باش . بۇنىڭ ئۈنۈمىنى مهن بىرىنچى بولۇپ كۆردۈم

  .قېتىمچىلىقىدىن بىراقلا قۇتۇلىدىغان بولدۇق

غا قېنى، ئۇنىڭ...  مهن ئهمدى تازىلىق قهغىزىنى ئېلىپ شۇنداق قارىماسمهنمۇ   

ئۇ ئامېرىكا مۇتهخهسسىسى ... نېمه يېزىلغانلىقىنى سىز ئېيتىپ بېرەلهمسىز؟ 

چاتاق يوق، . تۈركىينىڭ نېفىت ئهھۋالى توغرىسىدا يازغان مهخپىي دوكلات ئىكهن

  .دەل شۇ دوكلات

 كېيىنكى ئىشلارنى ئهسلىيهلمهيمهن، مهن يالىڭاچ پېتى خالى جايدىن بىردىنل    

دەپ ۋارقىرىدى » ساراڭ«يېرىم كېچىدە بىرەيلهن . ك بولدۇمكوچىغا چىقىپ قالغاندە

  .ـ دە، مېنى تۇتۇۋالدى

يهنه كېلىپ ئىككى !  مهن نېمىشقا قورقماي؟ بۇ دېگهن دۆلهت مهخپىيهتلىكىغۇ   

  !...غان مهخپىيهتلىك» ئوقۇشقا بولىدۇxx«يېڭى ئاي بهلگىسى چۈشۈرۈلگهن، 

  

  هزمۇنىرومانىنىڭ قىسقىچه م» گراف مونتې كرىستو«

ياۋروپا رومانتىرىزم ئهدەبىياتىدىكى داڭلىق ئهسهر، » گراف مونتې كرىستو«رومان 

شۇندقلا دۇنيادىكى كۆپ خىل تىلغا تهرجىمه قىلىغان، كهڭ تارقالغان، 

  . ئوقۇرمهنلىرى كۆپ بولغان، بازارلىق رومانلارنىڭ بىرى

نىڭ )1870ـ  1802(فرانسىيه يازغۇچىسى چوڭ دۇما » گراف مونتې كرىستو «   

بۇ روماننىڭ ئاساسلىق ۋەقهلىكى گراف مونتې . داڭلىق ئهسهرلىرىنىڭ بىرى

كرىستونىڭ ياخشىلارنى يۆلهپ، رەزىللهرنى يوقاتقانلىقىدەك ياخشىلىققا 

  .ياخشىلىق قايتۇرۇش، يامانلاردىن ئۆچ ئېلىش ھېكايىسىدىن ئىبارەت

ن كاپىتانلىققا ياش ماتروس ئېدمڭن دانتېس بىرىنچى ياردەمچىلىكتى      

ئۆستۈرۈلۈش ئالدىدا، يىراق سهپهردىن قايتىپ كېلىپ گۈزەل قىز مېرسىدېس بىلهن 

توي قىلىشقا تهييارلىنىدۇ، بېلىقچى فېرنان، مال ساقلىغۇچى دانگلار ئۆزلىرىنىڭ 

رەزىل مهقسىتىنى ئهمهلگه ئاشۇرۇش ئۈچۈن سۇيىقهست پىلانلاپ دانتېسقا 

توي مۇراسىمى ئۆتكۈزۈۋاتقاندا ھۆكۈمهت ياش ماتروس . تۆھمهت چاپلايدۇ

دائىرىلىرى تهرەپىدىن ناپولېئون تهرەپدارلىرىنىڭ خهۋەرچىسى دېگهن جىنايهت 

بىلهن قولغا ئېلىنىدۇ ھهمدە مۇۋەققهت تهپتىش ۋېلفور تهرىپىدىن زۇلمهتلىك 

 يىلدىن كېيىن تۈرمىدىن قېچىپ چىقىپ فارىيا ھهزرەتنىڭ 14. زىندانغا تاشلىنىدۇ

ش ئالدىدا ئېيتىپ بهرگهن يىپ ئۇچىغا ئاساسهن مونتې كرىستو ئارىلىغا بېرىپ ئۆلۈ

ئۇ بۇ ئارقىلىق شهپقهتچىسىنىڭ ئارزۇسىنى . ئىنتايىن نۇرغۇن بايلىققا ئېرىشىدۇ

ئىشقا ئاشۇرىدۇ ھهمدە ئون يىل ئىنچىكىلىك بىلهن تهييارلىق قىلىش ئارقىلىق ئۆچ 

 گراف مونتې كرىستوغا ئۆزگهرتىپ، ھهر ئۇ ئىسمىنى: ئېلىش ھهركىتىنى باشلايدۇ

مارسىلدىكى ئىجتىمائىي ئالاقه . خىل سالاھىيهتلهر بىلهن پارىژدا پهيدا بولىدۇ

سورۇنلىرىدا پۇلنى قورال قىلىپ، تۈرلۈك ئهپچىل ئۇسۇللار ئارقىلىق ئۈچ دۈشمىنىنى 

دا گراف ئاخىرى. شهپقهتسىز جازالاپ، ئۆزىنىڭ ئۆچ ئېلىش ئارزۇسىنى ئىشقا ئاشۇرىدۇ

. مونتې كرىستو ياش، گۈزەل گرىك قىزى گايدەنى ئېلىپ يىراق يۇرتلارغا كېتىدۇ

ئۇنداقتا، مونتې كرىستونىڭ ئۆچ ئېلىشىغا قانداق قاراش كېرەك؟ ئالدى بىلهن، 

مونتې كرىستونىڭ ئۆچ ئېلىش مهقسىتى ۋە جهريانىدىن قارىغاندا، بۇنىڭ خاراكتېرى 

دانتېس دادىسىنىڭ ئۆلۈمى ۋە . ركىتىگه ياتىدۇھهققانىيهتنى جارى قىلدۇرۇش ھه

. دەپ قهسهم ئىچىدۇ» چوقۇم ئۆچ ئالىمهن« يىل ئازاپ تارتقىنى ئۈچۈن 14ئۆزىنىڭ 

بىراق، ئۇ رەزىل ۋە شهپقهتسىز ۋاستىلهرنى ئىشلهيمهيدۇ، چۈنكى ئۇ قولىنى قان 

ارىلىشىپ قارشى تهرەپنىڭ يېقىنلىرىنىڭ بۇ ئىشلارغا ئ. بىلهن بوياشنى خالىمايدۇ

قېلىشىنى ئۇنى بىئارام قىلىدۇ، شۇنىڭ بىلهن رەقىبىنىڭ ئوغلى بولسىمۇ، ئۇ گۇناسىز 

پۈتۈن ئۆچ ئېلىش پىلانى ئورۇندىلىپ . بولغانلىقتىن ئۇنىڭغا ياردەم قولىنى سۇنىدۇ

نىڭ ئوغلى ۋە ئۇنىڭ ئايالىنى »فېرنان«بولغاندىن كېيىن مونتې كرىستو 

ن بىر ۋاقىتتا، ۋېلفورنىڭ قىزى بىلهن موررېلنىڭ غولى شۇنىڭ بىله. قۇتۇلدۇرۇۋالىدۇ

ئۇنىڭ ئۆچ ئېلىشى پهقهت شهخسىي مۇددىئانى . مۇراد ـ مهقسىتىگه يهتكۈزىدۇ

لېكىن، دانگلار، . چېقىش قىلغانلىقتىن كۆرۈنهرلىك چهكلىمىلىككه ئىگه ئىدى

 ئۇلار ۋېلفورلار پهقهت مونتې كرىستونىڭلا دۈشمىنى بولۇپلا قالماستىن، بهلكى

شۇڭا، ئۇلارنى جازالاش . خهلققه زىيانكهشلىك قىلغان جىنايهتچىلهر ئىدى

. ئوبيېكتىپ جهھهتتىن ئېلىپ ئېيتقاندىمۇ خهلقنىڭ مهنپهئىتى بىلهن بىردەك ئىدى

مونتې كرىستو جهمىئىيهت قانۇنى ۋېلفوردەكلهرگه ھېچقانداق تهسىر 

 تارتلماي ئهركىن يايراپ كۆرسىتهلمهيدىغانلىقىنى، ئۇلارنىڭ قانۇن جازاسىغا

يۈرىدىغانلىقىنى ئېنىق كۆرۈپ يهتكهنلىكى ئۈچۈن، بۇ جهمىيهتكه قاتتىق 

ئۇ بىر ئۆزىلا دەۋاگهر، سوتچى ۋە جازا ئىجرا قىلغۇچىدىن ئىبارەت . ئۆچمهنلىك قىلىدۇ

شۇنداق دېيىشكه بولىدۇكى، ئۇنىڭ . ئۈچ تۈرلۈك مۇھىم ۋەزىپىنى ئۈستىگه ئالىدۇ

ينى چاغدىكى قانۇن ـ تۈزۈم ۋە دۆلهت ئاپپاراتىغا بولغان ئىنكار ئۆچ ئېلىشى ئه

گراف مونتې كرىستونىڭ ئۆچ ئېلىشتىكى قوللانغان . قىلىش مهنىسىگىمۇ ئىگه

قاتتىق ۋاسىتىسى ھهممىگه قادىر ھېسابلانغان پۇل بولۇپ، ئوبيېكتىپ جهھهتتىن 

. هرغىب قىلىنغاندېگهن خاتا ئىدىيه ت» پۇل ھهممىگه قادىر«ئېلىپ ئېيتقاندا 

پۇل ئىنسانىيهتنى ئىدارە قىلالايدىغان ئهڭ ئۈنۈملۈك ۋە ئهڭ ئۇلۇغ «ئهسهردە 

پۇل ھهممىگه «گراف مونتې كرىستو دەل مۇشۇ . دەپ يېزىلغان»!كۈچ

دېگهن ئىدىيىۋى مىزانغا ئاساسهن جهمىيهتكه قوشۇلغاندىن كېيىن قايتىدىن »قادىر

. شىدۇ ھهمدە ئۆچ ئېلىش مهقسىتىگه يېتىدۇمهرتىۋە، كۈچ ۋە نام ـ شۆھرەتكه ئېرى

ئهسهر باشتىن ئاخىر تۇيۇقسقز بايلىق تېپىۋېلىپ باي بولۇپ كېتىش بىلهن مۇرات 

مهقسهتلىرىنى ئهمهلگه ئاشۇرۇشتىن ئىبارەت ياۋروپالىقلارنىڭ يېڭى قىتئهلهرنى 

بايقىغاندىن كېيىنكى ھارام بايلىققا ئۇچراپ قېلىش ئارزۇسىنى چىقىش قىلغان 

بولۇپ ئهسهرنىڭ تىلى ۋە كىشىلهرنى كىتاپ ئوقۇشقا كۆندۈرۈشتىن باشقا جهھهتته 

. چۆچهكلهر بىلهن ئوخشاپ قالىدىغان رومانتىزىمنىڭ مهھسۇلاتى دىيىشكىلا بولىدۇ

  ئهسهرنى بۇ جهھهتته كۆرۈنهرلىك چهكلىمىگه ئىگه، دېمهي بولمايدۇ

  

  كۆۋرۈك بويىدىكى بوۋاي
  ) ئامېرىكا(ھېمىڭۋاي 

  ەت مۇھهممىدى تهرجىمىسىشۆھر

ئۈستى بېشى توپا ـ چاڭ، پولات گهردىشىلىك كۆزەينهك تارتقان بىر بوۋاي كۆۋرۈك 

ھارۋا ـ ماشىنىلار، ئهر ـ ئاياللار، . بۇ لهيلىمه كۆۋرۈك ئىدى. بويىدا ئولتۇراتتى

ئۇششاق بالىلار كۆۋرۈكتىن قىستىلىپ ئۆتۈۋاتاتتى، ئهسكهرلهر ئىتتىرىپ كېتىۋاتقان 

قاتارسىغا تىزىلىپ ماڭغان يۈك ئاپتوموبىللىرى . ىلار ئارقاندەك سوزۇلغانىدىھارۋ

دېهقانلار ئوشۇق . ئادەملهر توپىدىن ئۈزۈپ ئۆتۈپ ئۇچقاندەك ئىلگىرىلهيتتى

چۆككىدەك توپىلىق يولدا ئۇرۇلۇپ ـ سوقۇلۇپ كېتىۋاتتى، بىراق، بۇ بوۋاي قىمىر 

مېنىڭ . گۈدەك ماجالى قالمىغانىدىھېرىپ، قهدىمىنى يۆتكى. قىلماي ئولتۇراتتى

ۋەزىپهم كۆۋرۈكتىن ئۆتۈپ ئهتراپنى كۆزىتىش ۋە دۈشمهنلهرنىڭ دېرىكىنى ئېلىش 

بۇ چاغدا . ۋەزىپىنى ئورۇنلاپ بولۇپ يهنه كۆۋرۈك بويىغا قايتىپ كهلدىم. ئىدى

ئهمما، ئۇ . پىيادىلهرمۇ ناھايىتى شالاڭ ئىدى. ماشىنىلار خېلى سېلىكىپ قالغانىدى

  .ۋاي تېخىچىلا جايىدا ئولتۇراتتىبو

  . ـ نهدىن كهلدىڭىز؟ ـ سورىدىم بوۋاينىڭ ئالدىغا بېرىپ

سان كارلوس . ـ سان كارلوستىن كهلدىم، ئۇنىڭ چىرايىغا دەررۇ كۈلكه يۈگۈردى

  .ئۇنىڭ يۈرىكى ئىدى، يۇرتىنى تىلغا ئېلىپ كۆڭۈل خۇشلىقىدا كۈلۈمسىرىگهنىدى

ئۇنىڭ گېپىنى . ىنى باقاتتىم، ـ دېدى ئۇ چۈشهندۈرۈپـ ئۇ يهردە مهن ئۆي ھايۋانلىر

  .تازا چۈشهنمىگهن بولساممۇ، ھه، دەپ قويدۇم

ئۇ يهردە ئۆي ھايۋانلىرىنى . ـ شۇنداق، ـ دېدى ئۇ ئارقىدىن، ـ بىلىپ قېلىڭ، مهن

قارىماققا ئۆي . سان كارلوستىن ئهڭ ئاخىر ئايرىلغان كىشى بولىمهن. باقاتتىم

توپا ـ چاڭ بېسىپ كهتكهن قارا . دىغاندەك كۆرۈنىمهيتتىھايۋانلىرىنى باقى

چاپىنىغا،لاي چاچراپ كهتكهن چىرايىغا، پولات گهردىشىلىك كۆزەينىكىگه 

  :قارىغىنىمچه

  .ـ قانداق ئۆي ھايۋانلىرىنى دەيسىز؟ ـ دەپ سورىدىم

ـ بىر نهچچه خىل، ـ ئۇ سۆزلىگهچ بېشىنى چاچقىپ، ـ ئامال قانچه، ئۇلاردىن زادى 

لهيلىمه كۆۋرۈك بىلهن ئافرىقىنىڭ تۇپرىقىغا ئوخشاپ . ايرىلغۇم يوق ئىدىئ

كېتىدىغان ئېبۇرو دېلتىسغا قارىغىنىمچه دۈشمهن يهنه قانچىرەك ۋاقىتتىن كېيىن بۇ 

كۈتۈلمىگهن بىرەر ۋەقه يۈز بېرىپ . يهرگه كېلهر دېگهنلهرنى كۆڭلۈمدىن ئۆتكۈزدۈم

  .بوۋاي تېخىچه شۇ يهردە ئولتۇراتتى. ردۇمقالمىسۇن دەپ قۇلىقىمنى دىڭ تۇتۇپ تۈ

  . ـ قانداق ئۆي ھايۋانلىرى ئىدى؟ ـ دەپ سورىدىم

  . ـ ئىككى ئۆچكه، بىر مۈشۈك، تۆت جۈپ كهپتهر، ـ دېدى ئۇ چۈشهندۈرۈپ

  ـ ئۇلارنى تاشلاپ كهلدىڭىزمۇ؟ 

ـ قانداق قىلىمهن، ئۇرۇش ئوتى قاپلاپ كهتكهن تۇرسا، ئهترەت باشلىقى ماڭا، 

  !... ئۇرۇش ئوتى. ردىن كهتكىن، دەپ خهۋەر قىلدىبۇيه

ئاخىرقى بىر . ـ ئۆيىڭىز يوقمۇ؟ ـ دەپ سورىغاچ كۆۋرۈك ئهتراپىغا كۆز يۈگۈتتۈم

  .نهچچه ماشىنا دەريا قىرغىقىنى بويلاپ داۋاندىن ئۇچقاندەك چۈشۈپ كېتىپ باراتتى

ايۋانلىرىملا بار، ـ ئۆيۈم يوق، ـ دەپ جاۋاب بهردى ئۇ، ـ پهقهت بايام دېگهن ئۆي ھ

جېنىنى جان ئېتهلهيدۇ، بىراق، ئۆچكه بىلهن . مۈشۈكۈمغۇ ھېچنېمه بولمايدۇ

  .كهپتهرلىرىم نېمه بولۇپ كېتهر، بىلمهيمهن

  ـ سىياسىي قارىشىڭىز قانداق؟ 

ـ مهندە نېمه سىياسىي قاراش بولسۇن دەيسىز، ـ دېدى ئۇ ـ بۇ يىل يهتمىش ئالته 

 ئىككى كىلومېتر يول يۈرۈپ قويۇپ، مانا ئهمدى يېرىم ياشقا كىردىم، باياتىن ئون

  . قهدەم ئېلىشممۇ تهسكه چۈشۈۋاتىدۇ

ـ بۇ يهر دەم ئالىدىغانغا تازا ياخشى جاي ئهمهس، ـ دېدىم مهن، ـ ئازراق 

ماڭالىسىڭىز، تولسا ئاچال ئېغىزىدىكى تاش يولغا چىقىسىز، ئۇ يهردە قارا ماشىنىلار 

  . بار

   ئۇ قارا ماشىنىلار نهلهرگه بارىدىغاندۇ؟ـ سهل تۇرۇپ ماڭاي،

  .ـ بارسېلونا تهرەپكه بارىدۇ، ـ دېدىم مهن

بوۋاينىڭ . ـ ئۇ تهرەپلهردە تونۇش ـ بىلىشلىرىم يوق، رەھمهت سىزگه، كۆپ رەھمهت

خۇددى مهندىن تهسهللىي تهلهپ قىلغاندەك ماڭا . چىرايى ناھايىتى ياداڭغۇ ئىدى

  : ئاندىن. بىر نهچچه قېتىم قاراپ قويدى

ـ مۈشۈكۈمغۇ ھېچنېمه بولمايدۇ، ئهمما، ئۆچكه بىلهن كهپتهرلىرىم قانداق قىلار؟ 

  . ـ ھېم، ئۇلارغا خهۋپ يهتمهيدۇ. سىزچه ئۇلار نېمه بولۇپ كېتهر؟ ـ دېدى

  ـ شۇنداق دەپ ئويلامسىز؟ 

ز ئۇنىڭ بىلهن پاراڭلاشقاچ يىراقتىكى دەريا ساھىلىغا كۆ. ـ ئهلۋەتته، ـ دېدىم مهن

  .ماشىنىلارنىڭ سايىسىمۇ كۆرۈنمهيتتى. يۈگۈرۈتتىم

ئۆي ھايۋانلىرىم . ـ ئۇ يهرنى ئۇرۇش ئوتى قاپلاپ كهتكهچكه، نائىلاج ئايرىلدىم

  نېمه بولۇپ كېتهر؟ 

  ـ كهپتهرلهرنىڭ قهپىسىنى ئېچىۋەتمىگهنمىدىڭىز؟ 

  . ـ ئېچىۋەتكهن

  . ـ ئۇنداق بولسا ئۇچۇپ چىقىپ كېتىدۇ

بىراق، باشقىلىرىچۇ؟ ئهڭ ياخشىسى ئۇلارنى . قىپ كېتهلهيدۇـ توغرا، ئۇچۇپ چى

  .ئويلىمايلا قوياي، ـ دېدى ئۇ

ـ دېمىڭىزنى ئېلىۋالغان بولسىڭىز، مهن بىلله باراي، ـ دېدىم مهن بوۋاينىڭ كۆڭلىنى 

  ! ياساپ، ـ قېنى ئورنىڭىزدىن تۇرۇپ مېڭىپ بېقىڭه

نىلىپ تۇرۇپ، ماڭا ـ ماڭمايلا ـ رەھمهت، ـ شۇنداق دېگهپ ئورنىدىن ناھايىتى قىي

  . توپىغا يىقىلىپ چۈشتى

ـ مهن ئۆي ھايۋانلىرىنى بېقىۋاتقان، ـ بۇ قېتىم ئاۋازى ناھايىتى زەئىپ چىقتى، ـ ئۆي 

  .ھايۋانلىرىنى بېقىۋاتقانىدىم

بۇ پاسخا بايرىمىدىن كېيىنكى بىر . مهن ئۇنىڭ ئالدىدا ئامالسىز قالغانىدىم      

 فاشىست ئارمىيىسى ئېبۇرو زېمىنىگه يېقىنلاپ كىرىۋاتاتتى، .يهكشهنبه كۈنى ئىدى

ھاۋانى قېلىن تۇمان قاپلاپ كهتكهچكه، ھېچنېمىنى ئىلغا قىلغىلى بولمايتتى، 

ئايروپىلان . ھهتتا دۈشمهنلهرنىڭ ئايرۇپىلانلىرىمۇ ئۇچۇشقا ئامالسىز قالغانىدى

، بوۋاينىڭ تهلىپى دېمهك. ئهمدى مۈشۈك ئۆز جېنىنى جان ئېتهلهيدۇ. ئۇچالمىدى

  .ئوڭدىن كهلگهنىدى

  

  كىشىلهر ئويغانماقتا
  )تۈركىيه(ئهزىز نهسىن

  ئهلا ئۆمهر ياقى تهرجىمىسى

 بۇ قېتىمقى تۈرمه ھاياتى ئۇنىڭغا تولىمۇ تهسكه توختىدى، بولۇپمۇ تۈرمىدىن    

چىققاندىن كېيىن چهت ئۆلكىنىڭ بىر كىچىك ناھىيىسىگه سۈرگۈن قىلىنغان 

  .كۈنلىرىنى ئهسلىسىلا، ئۇنى تىترەك باساتتىچاغدىكى 

 ئۇ سۈرگۈن مۇددىتى توشقاندىن كېيىن پايتهختكه قايتىپ كېلىپ، شهھهر    

كوچىسىغا يېڭىباشتىن قهدەم باسقىنىدا، ئاشۇ مىغ ـ مىغ ئادەملهر قاينىمىدا ئۆزىنى 

  .تولىمۇ غېرىب ھېس قىلدى

مۇشۇنداق . شىپ كهتكهنىدى تۈرمىدىكى چاغدىلا خوتۇنى ئۇنىڭ بىلهن ئاجرى   

ئهھۋالدا، بولۇپمۇ قورسىقىنى باققىدەكمۇ پۇلى قالمىغاندا، كىشىلهر ھهمىشه 

ئهجهبا، . ئۈمىدسىزلىنىپ ئۆزىنى ئۆزى قۇتقۇزۇۋالالمايدىغان ھالغا چۈشۈپ قالىدۇ

جان بېقىش ئۈچۈن سىياسىي ھاياتتىن ۋاز كېچىپ، باشقا بىر چىقىش يولى تاپماي 

  بولمامدۇ؟

 ئۇ ئالدى بىلهن پاناھلانغۇدەك بىرەر جاي تېپىشى كېرەك ئىدى، يېقىندىن  ـ   

بۇيان شهھهردىكى ئۆيلهرنىڭ ئىجارەھهققى ناھايىتى ئۆرلهپ كهتكهنىدى، شهھهر 

ئۇنىڭ مۇنداق ... ئهتراپىدىكى ئۆيلهرنىڭ ئىجارە ھهققىمۇ كىشىنى چۆچۈتهتتى

رغان كي ئىگىسىگه ئۆزىنىڭ ئۆيلهردە ئولتۇرۇشقا قۇربى يهتمهيتتى، ئىلگىرى تۇ

شالاقشىپ كهتكهن خهت ئۇرۇش ماشىنكىسى بىلهن ئهسكى ـ تۈسكىلىرىنى بېرىپ 

ھهر قېتىم يېڭى ئۆيگه كۆچۈپ بارغىنىدا، كىشىلهرنىڭ . قهرزىنى ئاران تۈگهتكهنىدى

ئۆزىنى ئورىۋېلىپ، غهلىته مهخلۇققا قارىغاندەك قاراپ كهتكهنلىرى ھېلىمۇ ئۇنىڭ 

اق خورلۇقلاردىن ئۇ ئاللىبۇرۇن تويغانىدى، ئۇ شهھهردىن يىراقراق ئېسىدە، مۇند

  .جايدىن ئىجارە ھهققى تۆۋەنرەك بىرەر ئېغىز ئۆي ئېلىپ ئولتۇرۇشنى ئويلايتتى

ئۇ .  خېلى كۈنلهر قاتراپ يۈرۈپ، ئۇ ئاىىرى كۆڭۈلدىكىدەك بىر جاينى تاپتى   

تى، بۇ، بىر تۆپىلىككه يهردىن شهھهرگه پىيادە ئىككى سائهتته بارغىلى بولات

بۇ . دىن تهركىب تاپقان كىچىككىنه كوچا ئىدى» مۇساپىرخانا«ئونچه . جايلاشقان

يهردىكى مۇساپىرخانىلارنىڭ ئارىلىقى خېلى يىراق بولۇپ، بۇ ئۇنىڭ كۆڭلىگه تازا 

ئۆيدە ئۆزى ئېلىپ .  ئىجارىگه ئالدى ئۇ بۇ يهردىن بىر يېرىم ئېغىز ئۆينى. ياقتى

ككى خۇرجۇن كىتاب ۋە ئهسكى ـ تۈسكى نهرسىلهردىن باشقا ھېچنېمه  ئى كهلگهن

دېرىزىگه تارتقۇدەك پهردە بولمىغاچقا، كونا گېزىتلهرنى . يوق ئىدى

. ھازىر ئۇ ھهر ھالدا باش تىققۇدەك ئۆي تېپىپ خاتىرجهم بولدى.  قويدى چاپلاپ

  .ئهمدى گهپ بىرەر ئىش تېپىشتا قالغانىدى

 جايدا ئاددىيغىنا بىر ئېغىز ياغاچ ئۆي بولۇپ، ئۇ مىلىچمال  ئۇنىڭ ئۆيىگه يېقىن   

مىلىچمال دۇكىنىنىڭ سول تهرىپىگىرەك مايماق ـ سايماق بىر . دۇكىنى ئىدى

ئۇ بۇ ئىككى دۇكانغا كېلىپ كۈندىلىك تۇرمۇش . كۆڭتات دۇكىنى جايلاشقانىدى

ى بۇرۇنلا ئوخشاش تهقدىر بۇ ئىككى خوجايىننى خېل. بۇيۇملىرىنى سېتىۋالاتتى

يېقىن دوستلاردىن قىلىپ قويغانىدى، ئۇلار دائىم بارغانسېرى يامانلىشىپ كېتىۋاتقان 

ئۇلارنىڭ . قىسمهتتىن ۋە كۈنسېرى كېمىيىۋاتقان ئازغىنا كىرىمدىن ئاغرىنىشاتتى

نېمه ئامال؟ . بازىرى كاسات ئىدى، كۈنىگه ئاران بهش ئالته خېرىدار كېلهتتى

  . بېرىپ دۇكان ئاچقۇدەك دەسمايه يوق ئىدىئۇلاردا ئاۋات جايلارغا

 ئۇ بۇ يهرگه كېلىپ بر نهچچه كۈندىن كېيىن، مىلىچمال دۇكىنىنىڭ ئالدىغا    

بۇ ئادەم ھهر كۈنى چۈشتىن كېيىن كېلىپ، كهچ . تاۋانېنى ساتىدىغان بىرى كهلدى

 يهنه ئۇزۇن ئۆتمهي تاۋا نېنى ساتىدىغان ئادەمنىڭ يېنىغا. كىرگهندە كېتىپ قالاتتى

ئاڭغىچه كۆكتات . بىر ككممىقۇناق ساتىدىغان يايمىچى كېلىپ قوشۇلدى

دۇكىنىنىڭ بېقىنىدا مهخسۇس پېچىنه ـ پىرەنىك ساتىدىغان يهنه بىر يايمىچىمۇ پهيدا 

  .بولدى

 ـ كۆپ ئۆتمهي يهنه بىر مايلامچى، كۋاس ساتقۇچى، ھهتتا ئهسكى سايىۋەن    

بۇ كىشىلهرنىڭ . ه بىر ياماقچىمۇ كهلدىئاستىدا مۈكچىيىپ ئولتۇرىدىغان يهن

  .ئهتراپىدا بىر كوچا تازىلىغۇچى ئهتىگهندىن ـ كهچكىچه يايپېتهك بولۇپ تۈرەتتى

سىنىڭ قارشىسىدىكى كىچىككىنه جايغا » مۇساپىرخانا« شۇنداق قىلىپ، ئۇنىڭ    

  .دىئېلىپ ساتارلار تولۇپ كهتتى، بۇ يهردە بارا ـ بارا كىچىك بىر بازار شهكىللهن

 مىلىچمال دۇكىنى بىلهن كۆكتات دۇكىنىنىڭ ئارىلىقىغا يهنه بىر قهھۋىخانا    

  .ئىلگىرىكى بۇ خىلۋەت جاي ئهمدى ئاۋاتلىشىپ كهتتى. ئېچىلدى

لار ئۇزۇندىن بېرى بوش ئىدى، ھازىر ھهممىسى »مۇساپىرخانا« ئهتراپتىكى بهزى    

قان بۇ ئۆزگىرىشلهردىن ئۇ تولىمۇ كۆز ئالدىدىدا يۈز بېرىۋات. ئىجارىگه بېرىلىپ بولدى

چۈنكى ئۇ جانلىق، خۇشال كهيپىياتنى ياقتۇراتتى، ھېلىمۇ ئىشسىز . خۇشال ئىدى

ئۇ ھهر قانچه يۈگۈرۈپمۇ بىرەر ئىش . يۈرۈۋاتقانلىقىلا ئۇنىڭ كۆڭلىنى غهش قىلاتتى

بهزىدە كىشىلهر ئۇنىڭغا ئىش بېرىشكه ماقۇل بولغاندەك قىلىشاتتىيۇ، . تاپالمىدى

 سالاھىيىتىنى بىلىپ قېلىپ،   بىراق كهينى ـ كهينىدىن كهلگهن ساقچىلاردىن ئۇنىڭ

  .گېپىدىن يېنىشىۋالاتتى

 ئۇنىڭ دوستلىرىمۇ ئۇنىڭغا ئوخشاش ئىشسىز بولغاچقا، تولىمۇ نامرات ئىدى،    

بىر دوستى ئۇنىڭغا، ئۆزىنىڭ . ئۇلاردىن قهرز ئېلىش مۈمكىن ئهمهس ئىدى

ىق ياتىقىغا كېلىپ بىلله تۇرسا ئۆي ئىجارىسىنى تېجهپ شهھهردىكى بىر ئېغىزل

بىراق كۆچۈپ كېتىمهن دەپلا . قالغىلى بولىدىغانلىقىنى ئېيتتى، ئۇ ماقۇل بولدى

كۆچۈپ كهتكىلى بولمايتتى، چۈنكى ئۇ مىلىچمال دۇكىنى، كۆكتات دۇكىنى 

ىمۇ بهرىبىر قهرزى كۆپ بولمىس. خوجايىنلىرىغا ۋە باشقا يايمىچىلارغا قهرزدار ئىدى

  !تۆلىشى كېرەك ـ ته

 بىر كۈنى كهچته، ئۇ ئۆيىدە نېمىنى سېتىپ قهرز تۆلهش ۋە قانداق كۆچۈش    

ئۇ ئىشىكنى ئېچىپ، . ئۈستىدە باش قاتۇرۇپ ئولتۇراتتى، تۇيۇقسىز ئىشىك چېكىلدى

ئىشىك ئالدىدا مىلىچمال دۇكىنى، كۆكتات دۇكىنى ۋە قهھۋىخانا خوجايىنىلىرىنىڭ 

ئۇ دەككه ـ دۈككىگه چۈشۈپ، بىر خىل خىجالهت ئىچىدە . قىنى كۆردىتۇرغانلى

  :ئۇلارنى ئۆيىگه تهكلىپ قىلدى

 ـ مېنى ئهيىبكه بۇيرۇماڭلار، ئۆيۈمدە سىلهرنى كۈتۈۋالغۇدەك قهھۋە ياكى باشقا    

  ...نهرسه يوق

  ـ ئاۋارە بولماڭ، قاراڭ سىزگه ئازراق نهرسه ئالغاچ كهلدۇق، مانا ماۋۇ قهھۋە،   

ماۋۇ شېكهر، قوبۇل قىلغايسىز، ـ دېدى مىلىچمال دۇكىنىنىڭ خوجايىنى قهغهز 

  خالتىلارنى بىر ـ بىرلهپ شىرە ئۈستىگه قويۇۋېتىپ،

 ئۇلار نېمىشقا سوۋغات ئېلىپ كېلىدۇ؟ ئۇلارنى قهرز سۈيلهپ كهلدىمىكىن دېسهم،    

  . سوۋغات ئېلىپ كهلگىنى نېمىسى؟ ئۇ بۇنىڭدىن تهئهجججۈپلهندى

ـ سىزنى كۆچۈپ كېتىدىكهن دەپ ئاڭلىدۇق، بۇراستمۇ؟ ـ دېدى كۆكتات دۇكىنىنىڭ     

  .خوجايىنى

ـ ئۇ شۇندىلا ئۇلارنىڭ كېلىش مۇددىئاسىنى ...  ـ ھهئه، كۆچۈپ كېتهي دەيمهن   

ئهسلىدە ئۇلار ئۇنىڭ قهرزدىن تېنىۋېلىشىدىن قورقانىكهن ـ : چۈشهنگهندەك بولدى

  !دە

  چى بولغانلىقىمنى قانداق بىلدىڭلار؟ ـ مېنىڭ كۆچۈپ كهتمهك   

ـ دېدى قهھۋىخانا خوجايىنى پهس ئاۋاز ...  ـ ئىشهنچىلىك خهۋەرلهردىن بىلدۇق   

  بىلهن سىرلىق تهلهپپۇزدا،

  ... ـ خاتىرجهم بولۇڭلار، قهرزىمنى تۆلىمىگۈچه بۇ يهردىن كهتمهيمهن   

 سىزنى قهرز قايتۇر  ـ ئاكا، بۇنداق دېسىڭىز بىزنى يات كۆرگهن بولىسىز، بىز   

  .دېمىدۇققۇ؟ ـ دېدى قاھۋەخانا خوجايىنى

ـ دېدى مىلىچمال ...  ـ ۋاي ـ ۋۇي، سۇ بىر نهچچىلا تىيىنغۇ، بۇنىڭغا ئهمدى    

  .دۇكىنىڭ خوجايىنى

 پۇلنى سىزدىن ھهرگىز   ـ ئاللا ئالدىدا قهسهم قىلىمهنكى، ئۇنچىلىك   

ـ دېدى كۆكتات دۇكىنىنىڭ .. .سورىمايمهن، بهرگىنىڭىز بىلهنمۇ ئالمايمهن

  .خوجايىنى ئۇلاپلا

   ـ نىمىشقا؟   

 ـ ئهپهندىم، بىز سىزنىڭ قىممىتىڭىزنى بىلىمىز، بىزگه كهلتۈرگهن پايدىڭىز ئاز    

  ...ئهمهس

 بۇ سۆزلهرنى ئاڭلاپ، ئۇ گېلىغا بىر نهرسه كهپلىشىپ قالغاندەك ھاياجاندىن    

  .خېلى ئۇزۇنغۇچه گهپ قىلالمىدى

ئېه، ئۇلار ئۇنى چۈشىنىدىكهن، .  جۇۋاپ كېتىپسىلهر، ـ دېدى ئۇ پىچىرلاپ ـ بهك   

خهلق ئۇنى قوللايدىكهن، ھېسداشلىق قىلىدىكهن، ئۇ نېمىشقىمۇ 

ئۈمىدسىزلهنسۇن؟ ئۆزى شۇغۇللىنىۋاتقان ئۇلۇغۋار ئىشنى قانداقمۇ 

  تاشلىۋېتهلمىسۇن؟ بۇ كىشىلهرنى قانداقمۇ تاشلاپ كېتهلىسۇن؟

  .ـ دېدى قهھۋىخانا خوجايىنى! تمىسىڭىز ـ كۆپۈپ كه   

 شۇنداق قىلسىڭىز، ـ دەپ قوشۇمچه قىلدى كۆكتات دۇكىنىنىڭ خوجايىنى، بىز    

  ...سىزنىڭ قېپقېلىشىڭىزنى ئىلتىماس قىلىپ كهلدۇق

  . ـ ئامال يوق، ئاددىيسى ئۆي ئىجارىسىنىمۇ تۆلىيهلمىسهم   

جايىنى، ـ مۇشۇ يهردە ئوقهت  ـ بۇنى بىلىمىز، ـ دېدى كۆكتات دۇكىنىنىڭ خو   

قىلىۋاتقانلار مهسلىههتلىشىپ، ھهر ئايدا پۇل چىقىرىپ ئۆي ئىجارىڭىزنى تۆلهشنى 

  .ئويلاشتۇق، پهقهت سىز كۆچۈپ كهتمىسىڭىزلا بولىدۇ

ـ دېدى مىلىچمال ...  ـ بولدى، ئۆي ئىجارىسىدىن غهم قىلماڭ   

  .  خوجايىنى دۇكىنىنىڭ

خۇشاللىقتىن ھۆڭرەپ يىغلىۋېتىشكه تاسلا . دى ئۇنىڭ كۆزلىرىگه ياش كهل   

ئۆزىنىڭ خهلق ئۈچۈن شۇنچه يىللار ئىشلهپ، كىشىلهرنىڭ ئېتىبارىغا تۈنجى . قالدى

  .قېتىم ئېرىشىۋاتقانلىقىنى ئويلاپ، كۆڭۈل خۇشلۇقىنى يوشۇرالمىدى

   ـ ياق، ـ دېدى ئۇ، ـ راستىمنى ئېيتسام،   

ئۇنىڭ ئۈستىگه يالغۇز ئۆي ئىجارىسىلا .  ياردىمىڭلارنى قۇبۇل قىلالمايمهن   

ئهمهس، تېخى خىزمىتىممۇ يوق، بۇ يهردە كۈن ئېلىش تهسكه چۈشۈۋاتىدۇ، 

  .ياخشىسى، دوستۇمنىڭ ئۆيىگه بېرىپ تۇراي

 گېپىمىزنى ئاڭلاڭ، ـ دېدى قهھۋىخانا خوجايىنى، ـ بىز بۇنىمۇ    ـ ئالدىرىماي   

تۇرمۇش خىراجىتىڭىزمۇ بىزدىن ئويلاپ قويدۇق، بۇندىن كېيىنكى ھهر ئايلىق 

  ...بولىدۇ

  .ـ ئۈچهيلهن تهڭلا يېلىندى... بىزنى تاشلىۋەتمىسىڭىز...  ـ بۇ يهردىن كهتمىسىڭىز   

نېمىلا :  ئۇ ئىچ ـ ئىچىدىن ئۆرلهۋاتقان ھاياجىنىنى تهسته بېسىۋېلىپ، كۆڭلىدە   

دېمهك، . ئويلىدىدېگهن بىلهن دۆلهت ئىلگىرىلهۋاتىدۇ، كىشىلهر ئويغىنىۋاتىدۇ، دەپ 

ئىلگىرىكى چاغلار بولىدىغان بولسا، بۇ . ئۇلارنىڭ تىرىشچانلىقى بىكار كهتمهپتۇ

  .ئادەملهر ئۇنىڭغا قاراپمۇ قويمىغان بولاتتى

ـ دېدى ئۇ، ـ سىلهرنىڭ بۇ ئىشىڭلار مېنى قاتتىق !  ـ كۆپ رەھمهت   

استىنلا تهسىرلهندۈردى، لېكىن سىلهرنىڭ ياردىمىڭلارنى قوبۇل قىلىشقا ر

  .ئامالسىزمهن

  . ئۇلار يهنه يېلىنىشقا باشلىدى   

بۇ يهرگه يېقىنلا يهردە ئىككى . سىزگه زادىلا بولمىغۇدەك»مۇساپىرخانا« ـ بۇ    

قهۋەتلىك بىر بىنا بار، ئىككىنچى قهۋىتىنى ئىجارىگه بېرىدۇ، جابدۇقلىرى تولۇق، 

  ...ه ئېلىپ بېرەيلىئهگهر خالىسىڭىز سىزگه شۇنى ئىجارىگ... مۇنچىسىمۇ بار

 ـ بىزنىڭ بىردىنبىر تهلىپىمىز، سىز بۇ يهردىن كهتمىسىڭىز، ـ دېدى قهھۋىخانا    

  .خوجايىنى

 ـ ئهمىسه ماقۇل، لېكىن سىلهر نىمىشقا مېنىڭ بۇ يهردە قېپقېلىشىمنى شۇنچه    

  .ئارزۇ قىلىسىلهر؟ ـ دەپ سورىدى ئۇ قىزىقسىنىپ

 يېرى يوق، بىزنىڭ ئوقىتىمىز سىز بولغاچقىلا  ـ ئهپهندىم، بۇنىڭ چۈشهنمىگۈدەك   

  .روناق تېپىۋاتىدۇ

لېكىن مېنىڭ سىلهردىن سېتىۋالىدىغان نهرسهم ...  ـ مۇنداق دەڭلار تېخى    

  ...چاغلىقلىغۇ

سىز كېلىشتىن ...  ـ ئۇغۇ شۇنداق، لېكىن سىز بىزگه ئامهت ئېلىپ كهلدىڭىز   

سىز كهلگهندىن .  خېرىدار كېلهتتى كۆپ بولغاندا ئۈچ تۆتلا بۇرۇن، كۈنىگه ئهڭ

كېيىن بۇ يهر ئاجايىپ جانلىنىپ كهتتى، كۆرۈپ تۇرۇپسىز، بىر مۇنچه دۇكانلار 

  ...ئېچىلدى

  .ـ دېدى مىلىچمال دۇكىنىنىڭ خوجايىنى...  ـ بهختىمىزگه سىز كهلدىڭىز   

ڭ ئاۋۋال مېنى.  ـ بىزگه ئىچىڭىز ئاغرىسۇن، كهتسىڭىزلا بىز تۈگىشىپ كېتىمىز   

  ...قهھۋىخانام تاقىلىدۇ

بۇ .  ـ سىز كهتسىڭىزلا، سېتىقچىلارمۇ كېتىدۇ ـ دە، بۇ يهرنى زۇلمهت باسىدۇ   

يهردىكى ئادەملهرنىڭ قېرىسى قېرى، كىچىكى كىچىك، يهنه نامراتلىق پايقىقىغا 

ئۇلار ئۇنى تۇتۇپ . ـ دېدى كۆكتات دۇكىنىنىڭ خوجايىنى... پېتىشىمىز تۇرغانلا گهپ

  .چۈن قايتا ـ قايتا يېلىندى، ھهتتا مائاش بېرىشكىمۇ ۋەدە قىلىشتىقېلىش ئۈ

تۆھپهمنىڭ ئۇنچىۋلا چوڭ ئهمهسلىكىدىن .  ـ ياخشى نىيىتىڭلارغا رەھمهت   

سىلهرگه نېمه ... تېنىم ساغلام بولغاندىكىن ئوبدان ئىشلىسهم بولاتتى. خىجىلمهن

   ـ تاڭ؟ئىش قىلىپ بهرگىنىمگه مېنى ئېپقالماقچى بولىسىلهركىن

 ـ بىزگه يهنه نېمه قىلىپ بهرسىڭز بولاتتى؟ ـ دېدى كۆكتات دۇكىنىنىڭ خوجايىنى،    

سىز بۇ يهرگه كهلگهندىن . ـ سىزنىڭ ھازىرقى ئىلتىپاتىڭىزمۇ بىزگه يېتىپ ئاشىدۇ

كېيىن، ئارقىڭىزدىنلا سىزنى پايلاش ئۈچۈن كوچا تازىلاش ئىشچىسى ۋە ياماقچى 

 نازارەت قىلىدىغانلار  ئارقىدىنلا ئۇلارنى. لار كهلدىسۈپىتىدە ياسالغان ساقچى

مانا شۇنداق قىلىپ بۇ يهر بىردىنلا ئاۋاتلىشىپ كهتتى، بۇنىڭ بىلهن بىز . كهلدى

  .پايدا ئالدۇق

ـ دېدى ...  تىڭتىڭلىدى  ـ ئۇلار كېلىپلا سىزنىڭ نېمه ئىشلارنى قىلىۋاتقانلىقىڭىزنى   

  .مىلىچمال دۇكىنىنىڭ خوجايىنى

كېيىن كونا ماللارنى ساتىدىغان ...  ئۇلار بىزدىن ئۇنى بۇنى سېتىۋېلىپ تۇردى ـ   

ئاندىن ياماقچى، تاتلىق ـ تۇرۇم، چىلىغان كۆكتات ۋە تاۋا نېنى : بىرى كهلدى

  .ساتىدىغانلارمۇ كهلدى، ـ دېدى كۆكتات دۇكىنىنىڭ خوجايىنى

 ئېچىپ كۈن  ـ ئهپهندىم، سىزنىڭ سايىڭىزدا كىچىككىنه بىر قهھۋىخانا   

ئۇلار دائىم قهھۋىخانامغا كېلىپ، شىشىغال، قارت ئويناپ قاراڭغۇ . ئۆتكۈزۈۋاتىمهن

كۈنىگه ئۈچ ـ تۆت ئادەم كېلىپ بهرسىلا مهن . چۈشكهندە ئاندىن قايتىشىدۇ

  .شۇنىڭغا رازى

  : ئۇلارنىڭ سۆزلىرىنى ئاڭلاپ، ئۇ ئاخىرى ئويغاندى   

نگهن ساقچىلارمۇ؟ ـ دېدى ئۇ ئازابلانغان  ـ ئاشۇلارنىڭ ھهممىسى پۇقراچه كىيى   

  .ھالدا ئۇلارغا قاراپ

ئهپهندىم، ئون ئادەم بىر ...  ـ ئۇلارنىڭ بهزىسى ساقچى، بهزىسى ساقچى ئهمهس   

يهرگه توپلاشسا، ئۇلارنىڭ ئهتراپىغا ئهللىك ھهتتا يۈز ئادەم ئولىشىدۇ، لېكىن سىز 

سىزنىڭ . لىتىگه قايتىدۇكېتىدىغانلا بولسىڭىز، بۇ يهر دەرھال ئهسلى ھا

  .كهينىڭىزدىن كهلگهن ساقچىلارمۇ سىزگه ئهگىشىپلا يوقىلىدۇ

  . ـ ئۇ چاغدا بىزنى نهس باسىدۇ، ـ دېدى مىلىچمال دۇكىنىنىڭ خوجايىنى   

 ـ بىز نامرات بىچارىلهرگه ئىچىڭىز ئاغرىسۇن، ـ دېدى كۆكتات دۇكىنىنىڭ    

  خوجايىنى،

نا خوجايىنى، ـ ھېچ بولمىغاندا، بىز ئازراق پۇل  ـ ئهپهندىم، ـ دېدى قهھۋىخا   

  ...تېپىۋالغۇچه كهتمهي تۇرۇڭ

 ئۇ كۆڭلىدە، بۇ يهردىن كهتكهن تهقدىردىمۇ يهنه چوقۇم مۇشۇنىڭغا ئوخشاش    

  ئهھۋالغا يولۇققۇدەكمهن، دەپ ئويلاپ،

ە  ـ ماقۇل، مهن كهتمهي، ئهمما بۇ نهرسىلىرىڭلارنى ئېلىپ كېتىڭلار، ـ دېدى شىر   

  .ئۈستىدىكى قهغهز خالتىلارنى مىلىچمال دۇكىنىنىڭ خوجايىنىغا بېرىپ

 ـ بۇ خۇش خهۋەرنى باشقا ئىشداشلارغا ئېيتسام بولامدۇ؟ ـ سورىدى كۆكتات    

  دۇكىنىنىڭ خوجايىنى كېتىدىغان چاغدا،

  . ـ بولىدۇ، مهن كهتمهيمهن، ئهمما سىلهرنىڭ نهرسىلىرىڭلارنىمۇ ئالمايمهن   

 .ـ دېدى قهھۋىخانا خوجايىنى... سىزنى ئۆز پاناھىدا ساقلىغاي ـ ئاللا    

  

  كىشلهر ئازابتىن قۇتۇلسۇن
  ) تۈركىيه(ئهزىز نهسىن 

  باۋۇدۇن ھهسهن تهرجىمىسى

ـ بۈگۈن بىز ئۆلۈۋېلىش ئۈچۈن ئۆزىنى دېڭىزغا تاشلىغان بىر ئايالنى 

  . قۇتۇلدۇرۇۋالدۇق، ئۇنى بۇ يهرگه ئېلىپمۇ كهلدۇق، ـ دېدى ساقچى

  . ـ دوختۇرغا تهكشۇرتتىڭلارمۇ؟ ـ دېدى ساقچى ئىدارىسىنىڭ باشلىقى

  .  تهكشۈرتتۇق، دوختۇر ئۇنى داۋالىمىساقمۇ بولىدۇ، دېدى ساقچى-

  ! ـ باشلاپ كىرىڭلار

چاپىنىنىڭ پېشىدىن سۇ . ئۆستى ـ بېشى چىلىق ـ چىلىق ھۆل بولۇپ كهتكهن

  . تامچىلاپ تۇرغان بىر ئايال كىرىپ كهلدى

  مىڭىز نىمه؟ ـ ئىس

  ... ـ بېدىيا

  ـ قانچىگه كىردىڭىز؟

  . ـ يىگىرمه توققۇزغا، ـ دېدى ئايال سهل ئويلىنىۋېلىپ

  ـ تۇرمۇش قۇرغانمۇ؟ 

  ...ـ قۇرغان دېسهممۇ بولىدۇ

  تۇرمۇش قۇرغانمۇ ـ قۇرمىغانمۇ ياكى تۇل قالغانمىدىڭىز؟... ـ خانىم

  ...ـ تۇرمۇش قۇرغان دەپ يېزىڭ

  اقچى بولدىڭىز ـ نىمىشقا ئۆلۈۋالم

ـ ئۆلۈۋېلىشنىڭمۇ سهۋىبى بولامدىكهن؟ ئۆلگۈم كهلدى ـ دە، ئۆزۈمنى دېڭىزغا 

  ...بۇ ئىشتا ھېچكىمنىڭمۇ جاۋابكارلىقى يوق. تاشلىدىم شۇ

  ـ نىمىشقا ئۆلۈۋالغىڭىز كهلدى؟ 

ـ ۋاي جانهي، ئۆلهمتىم، ياشامتىم، ئۆزۈمنىڭ ئىشىغۇ؟ ساقچى ئىدارىسىنىڭ باشلىقى 

  .شۇڭا ئۇ بۇ ئايالنىڭ راستىنى ئېيتماۋاتقانلىقىنى بىلىۋالدى. ك ئادەم ئىدىتهجرىبىلى

ئېرىڭىز ئېلىپ بهرمىگهن ... ـ ئېهتىمال، ئېرىڭىزگه بىرەر نهرسه ئېلىپ بهر دېگهنسىز

  ... بولسا، دېڭىزغا ئۆزىڭىزنى ئاتقانسىز

  ... ـ نهدىكى گهپنى قىلىۋاتىسىز

  شلىقى بارمۇ ـ يه؟ ـ بۇ ئىشتا ئۈچىنچى بىر كىشىنىڭ چېتى

  ... ـ نىمه دېدىڭىز؟

  ... ـ مهسىلهن، بىر نامهلۇم كىشىنى دەيلى

ئېرىڭىز سىزنى كۈن بويى ئۆيگه قاماپ قويغان، سىز . ھه، ئهمدى بىلدىم. ـ يوق

  ... دەپ ئاچچىقىڭىزغا پايلىماي دېڭىزغا ئۆزىڭىزنى ئاتقان» شۇمۇ كۈن بولدىمۇ«

  ... مهنـ مهن سىزگه ئۇنداق ئهمهس دەۋاتى

  ـ ئېرىڭىزنىڭ باشقا بىر سۆيگىنى بارمۇ ـ يه؟ 

  ... ـ ئو ـ ھوش، جىلى قىلىپ جېنىمنى ئالدىغان بولدىڭىزغۇ

  ـ ئهمىسه، ئېرىڭىز قېچىپ كهتكهنمۇ؟

  ...ـ ياق، ئۇ تېخى ياش

ـ ئۇنىڭ تاپاۋىتى ئازمۇ؟ بىرەر يهردە تۆۋەن دەرىجىلىك خادىم بولۇپ ئىشلهۋاتقان 

   بولسا كېرەك ـ ھه؟

  . ـ ياق، ئۇ سودىگهر

  : ساقچى باشلىقىنىڭ ئاچچىقى تۇتتى

. ـ بىلىپ قويۇڭ،خانىم، مهن ساقچى باشلىقى بولغىلى يىگىرمه تۆت يىل بولدى

تۈرلۈك ـ تۈمهن ئۆلۈۋېلىش دېلڭلىرىنى كۆرگهنمهن، بۇنداق دېلولاردىن ئاز دېگهندە 

بلىرى ئهرلىرىنىڭ ئاياللارنىڭ ئۆلۈۋېلىش سهۋە... بهش يۈزنى ئۇچراتقاندىمهن

... كىنوغا ئاپارمىغانلىقى، ئۇپا ـ ئهڭلىكنى بهك قويۇق سۈرتمىگىن دېگهنلىكىدىن

بىرەر جۈپ پايپاق ياكى بىرەر جۇۋا سهۋەب بولغانلىرىمۇ يوق . باشقىچه بولمايدۇ

  ... ئهمهس

بهس، قارىسىغا ...  ـ تۇترۇقسىز سۆزلهرگه ئهجهپمۇ زۇقىڭىز بار ئىكهن سىزنىڭ    

ئېرىم ئاخشام ئۆيگه :  قىلىۋەرمهسلىگىڭىز ئۈچۈن، توغرىسىنى ئېيتىپ بېرەيھۆكۈم

ماقۇل، «قايتىپ كهلگهندە ئۇنىڭغا ماڭا بىر قۇر كۆك كىيىم ئېلىپ بېرىڭ، دېسهم، 

بولىدۇ، «دېسهم » كىيىم ـ كېچهك ماگىزىنىغا ھازىرلا بارايلى«. دېدى» قهدىرلىكىم

زىنىدىن چىققاندا، ئېگىز پاشنىلىق كىيىم ـ كېچهك ماگى. دېدى» قهدىرلىكىم

بۈگۈن كهچته رىستۇرانغا «. توفلىدىن بىر جۈپ ئالغۇم كېلىۋىدى، ئېلىپ بهردى

مېنىڭ كىنوغا بارغۇم . دېدى» ماقۇل قهدىرلىكىم«دېسهم، » بېرىپ تاماق يهيلى

ئىچىم پۇشۇپ كهتتى، پويىزغا «: كىنوخانىدىن چىققاندا. كېلىۋىدى، ئاپاردى

بولىدۇ، «دېۋىدىم » تامبۇل بوغىزىغا بېرىپ شامالداپ كېلهيلىئولتۇرۇپ ئىس

بۈگۈن كايپىم «: ئۇ ئهتىگهندە ئۆيدىن چىماقچى بولۇپ تۇرغاندا. دېدى» قهدىرلىكىم

ماڭا بىر «. دېدى» ماقۇل، قهدىرلىكىم«دېۋىدىم، » چاغ ئهمهس، ئىشقا بارماڭ

ىر جۈپ ھالقا ئېلىپ ئۈچ مىڭ لىرا پۇل خهجلهپ ب. دېۋىدىم» ھالقا ئېلىپ بېرىڭ

دېۋىدىم، يهنه ئىككى مىڭ لىرا » سهتكهن، باشقىغا ئالماشتۇرۇپ بېرىڭ«.بهردى

ماقۇل، «: مهن نىمىلا دېسهم، ئۇ. قوشۇپ باشقىغا ئالماشتۇرۇپ بهردى

دەيدۇ، شۇمۇ » بولىدۇ، قهدىرلىكىم«مهن نىمىنى تهلهپ قىلسام، . دەيدۇ» قهدىرلىكىم

 ياشاپ بولامدۇ كىشى؟ خۇددى داغ سۇدەك لهززەتسىز مۇشۇنداقمۇ... كۈن بولدۇمۇ؟

مۇشۇنداقمۇ ياشىغان بارمۇ؟ شۇ ئهسنادا ئايالنىڭ ئېرى ساقچى ... ھايات

  . ئىدارىسىنىڭ ئۇقتۇرۇشىنى تاپشۇرۇۋېلىپ يېتىپ كهلدى

  . ـ مۇشۇ ئهپتىم بىلهن پىكاپقا قانداقمۇ چۈشهي؟ ـ دېدى ئايال ئېرىگه

  .ازىرلا كىيىم ـ كېچهك ماگىزىنىغا بارايلى، ـ دېدى ئېرىـ ماقۇل، قهدىرلىكىم، بىز ھ

  ! ماۋۇ نىمىنى كۆزۈمدىن يوقاتساڭلارچۇ... ـ ئهپهندى، ئاڭلىغانسىز؟

ئۇ ئېرى . ئايال ساقچى ئىدارىسىنىڭ ئارخىبىغا ئىمزا قويدى... ـ توغرا ئېيتتىڭىز خانىم

شلىقى ساقچىلارغا بىلهن بىلله ساقچى ئىدارىسىدىن كهتكهندىن كېيىن، ئىدارە با

  : بۇيرۇق قىلدى

ـ ئۇ ئايال قاچانىكى يهنه ئۆلۈۋالماقچى بولۇپ قالسا، قۇيۇۋېتىڭلار، 

  ! كىشلهر ئازابتىن قۇتۇلسۇن... قۇتۇلدۇرماڭلار

  )ناملىق كىتاپتىن» مهن قانداق ئۆلۈۋالماقچى بولدۇم«(

  

  قهغهز كۈلى
  )تاجىكىستان( مېخاد 

  شىرىن قۇربان تهرجىمىسى

 كولخورىنىڭ بىر گېكتار يهردىن ئوتتۇز مىڭ كىلوگرام ياڭيۇ ئالغانلىقى قهيىنلىق

توغرىسىدىكى خهۋەر چاقماق تېزلىكىدە پۈتۈن ئوبلاستنىڭ ھهممه يېرىگه 

. ئېكىسكۇرسىيىچىلهر تهرەپ ـ تهرەپتىن بۇ يهرگه كېلىشكه باشلىدى. تارقالدى

 كهلگهن   قىلىپ،كولخور رەئىسى بېگبايۇۋ خىزمىتىنىڭ ئالدىراشلىقىنى بانا

ئۇ سىرىنى باشقىلارغا . مېهمانلاردىن قېچىپ ھهدېسىلا ئېتىزلىققا بېرىۋالاتتى

لېكىن پهنلهر ئاكادېمىيىسىنىڭ بىر دوكتۇرى بوش . ئېيتىشنى ئانچه خالىمايتتى

  . سايىسىدەك ئۇنىڭغا چاپلىشىۋالدى ئۇ بېگبايۇۋنىڭ. كهلمىدى

ڭ تهجرىبهڭلهرنى دەرھال كېڭهيتىش  ـ مېنىڭچه، ـ دېدى دوكتۇر، ـ سىلهرنى   

كېرەك، سىز ئهھۋالنىڭ تهپسىلاتىنى تولۇق سۆزلهپ بهرسىڭىز، بۇ يهردە 

  .دوكتورلۇق دېسىرتاتىيىگه لايىق ماتېرىيال باردەك قىلىدۇ

 ـ گهپ بىر، قۇلاق ئىككى، مهن سىزگه ئېيتتىمغۇ، ـ دېدى كولخوز رەئىسى بېگبايۇۋ    

 پهنگه لايىق كېلىدىغان ھېچقانداق نهرسه پهنگه لايىق ئۇھ تارتىپ، ـ خىزمىتىمىزدە

كېلىدىغان ھېچقانداق نهرسه يوق، سىز مېهمانخانىغا بېرىپ ئارام ئالسىڭىز 

  قانداق؟

  ! ـ نېمىلهرنى دەۋاتىسىز؟ مهن بۇ يهرگه دەم ئالغىلى كهلمىگهنغۇ   

ھېچقانداق  ـ سىزگه يهنه بىر قېتىم ئېيتاي، بىزنىڭ بۇ يهردە سىزگه لازىملىق    

  .نهرسه يوق

 ـ قىسقىسى، سىز ئۆز تهجرىبىڭىزنى باشقىلارغا ئېيتىپ بېرىشنى ئىالىمايدىكهنسىز    

  !ـ دە

  : بېگبايۇۋنىڭ ئهمدى تاقىتى قالمدىى   

پهقهت . مهن سىزگه سۆزلهپ بېرەي.  ـ بولىدۇ، ئۇنداقتا سىز يېقىنراق ئولتۇرۇڭ   

  .دۇرمايسىزبىرلا شهرتىم بار، ئاڭلايسىز، خاتىرە قال

ئۇ .  بىز ھهر كۈنى دېگۈدەك يۇقىرىدىن ھهر خىل يوليورۇقلارنى تاپشۇرۇپ ئالىمىز   

رىش، قانداق يهرگه تېرىش ياڭيۇنىڭ پوستى بهك قېلىن بولۇپ كهتسه نېمىلهرنى 

 كىچىك سورتلاردىن قانداق قىلىپ چوڭ سورتلارنى يېتىلدۈرۈش توغرىسىدا  قىلىش،

ن ھۈججهتلهرنى ئوقۇش ۋە بىر تهرەپ قىلىش ئۈچۈنلا تهپسىلاتلار چۈشهندۈرۈلگه

ئۇلار يهنه ئىككى ياردەمچى بېرىشنى . ئۈچ خادىممۇ يېتىشمهيدىغان بولۇپ قالدى

ئويلاپ بېقىڭ، ھۈججهتلهرنى بىر تهرەپ قىلىشقىلا بهش خىزمهتچى . تهلهپ قىلدى

  .كېتىدۇ

ۇرغان بولساقمۇ،  قانداق قىلىش كېرەك؟ بۇ توغرۇلۇق بىز ئۇزۇنغىچه باش قات   

ئاخىردا بۇ مهسىلىنى جامائهت بىهلن . لېكىن بىرەر ئامال تاپالمىدۇق

  .مهسلىههتلىشىش قارارىغا كهلدۇق

دېدى جامائهت »  يېغىن كۆيدۈرۈش كېرەك  ھۈججهتلهرنىڭ ھهممىسىنى «   

  .ئىچىدىن بىرەيلهن مهسلىههت بېرىپ

: تېخىمۇ ئاقىلانه پىكىر بهردى ئالاھىدە قىزىقارلىقى شۇكى، ئاگرانوم ھېكىمهتۇۋ    

قهغهز كۈلى . بۇ ھۈججهتلهرنى كۆيدۈرگهندە، ناھايىتى كۆپ قهغهز كۈلى چىقىدۇ«

ئهگهر بىز قهغهز كۈلىنى ياڭيۇلۇققا چاچىدىغان . بىر خىل ئهلا سۈپهتلىك ئوغۇت

تېخىمۇ قىممهتلىك يېرى شۇكى، . چاتاق يوق، مول ھوسۇلغا ئېرىشىمىز. بولساق

 ياڭيۇدىكى قۇرتلارنى   ئويلاپ بېقىڭلار،. اڭيۇدىكى قۇرتلارنى يوقىتىدۇقهغهز كۈلى ي

يوقىتىش ئۈچۈن، بىز ھهر خىل چارىلهرنى قىلىپ باقتۇق، ھېچقايسى ئۈنۈم 

  .دېدى ئۇ» .بهرمىدى

 بۇ ئىشتىن كېيىن، بىز بارلىق ھۈججهتلهرنى كۆيدۈرۈپ، كۈلىنى ياڭيۇلۇققا    

ئاشۇرۇشىمىزغا ھهل قىلغۇچ تهسىر بۇ ئىش ياڭيۇ مهھسۇلاتىنى . چاچتۇق

  .مانا بۇ سىز بىلمهكچى بولغان تهپسىلىي ئهھۋال. كۆرسهتتى

كولخوز رەئىسى .  ئالىم ھهيرانلىقتىن ئورۇندۇقتىن يىقىلىپ چۈشۈشكه تاس قالدى   

  :بولسا ئۇنىڭغا تېخىمۇ يېقىن كېلىپ قۇلىقىغا

  .ئېيتىپ بېرىمهن، ـ دېدى ـ ئهگهر ئاڭلاشنى خالىسىڭىز، مهن يهنه بىر سىرنىمۇ    

  . ـ قېنى سۆزلهڭ، ـ دېدى ئالىم بىتاقهت بولۇپ   

 ـ يېقىنقى يىگىرمه يىلدىن بۇيان ياڭيۇچىلىق توغرىسىدا نهشىر قىلىنغان    

بىز ئۇ كىتابلاردىنمۇ ئاز بولمىغان قهغهز . كىتابچىلار بىر قانچه شىكاپقا تولغانىدى

  .لىرى تولۇق يوقىتىلدىنهتىجىدە ياڭيۇ قۇرت. كۈلىگه ئېرىشتۇق

  

  قاراقچىلارنىڭ باش قېتىمچىلىقى

  )ياپونىيه(شىنىچى خۇشى 

  مۇساجان ئهزىزى تهرجىمىسى

قاراڭغۇ جهمىئىيهتتىكى قاراقچىلار بىر يهرگه جهم بولۇپ، كېيىنكى قهدەمدىكى 

  .ئوغرىلىق پىلانى ئۈستىدە مهسلىههتلىشىۋاتاتتى

كىن ھىچكىم تۇنىيالمىغۇدەك كاتتا ـ جهمئىيهتنى زىلزىلىگه كهلتۇرگۈدەك، لې

سودىدىن بىرنى قىلىپ، تازا بىر پۇخادىن چىققۇم بار ئىدى، ـ دېدى قارا نىيهتلهردىن 

لېكىن ھېچكىم ئويلىمىغانىدى، مۇشۇ گۇرۇھنىڭ كاتتىبېشى . بىرى شىلتىڭ ئېتىپ

ى، ئۇزۇن بولد! ـ توغرا ئېيىتتىڭ: ئۇنىڭ گېپىگه ئۇلاپلا ئۇنىڭ پېكرىنى تولۇقلىدى

. ھازىر شۇ ئويۇم خېلى پىشىپ قالدى. مهنمۇ شۇنداقراق چوت سوقۇپ كهلگهن

بۇ گهپ قاراقچىلارنى . ھهممىڭلار تهييارلىق قىلىپ قويۇڭلار، ئىشقا چۈشۈپ كېتىمىز

ـ زادى قانداق قىلىمىز؟ ـ بهس ـ بهس بىلهن سوراشتى . خېلىلا ھهيران قالدۇردى

كۆپىنچىسى كېچىسى ھهرىكهت قلىشنى بىزنىڭ بۇ كهسپىمىزدىكىلهرنىڭ . ئۇلار

لېكىن كېچىسى ھهمممه ياق تىپتىنچ بولغاچقا، ئىشنى باشلىغاندا . مۇۋاپىق كۆرىدۇ

بۇ دورام مهن بۇنىڭ ئهكسچه ئىش . بىرەرىنىڭ ئاڭلاپ قېلىشىدىن ساقلىنىش ته

ـ بارىكاللا، ... كىشلهر خىيالىغا كهلتۈرمىگهن بىر چاغدا قول سالىمىز. قىلماقچى

 راستىن بىزگه باش بولۇشقا مۇناسىپ ئادەم ـ دە، تاپقان ئهقلىڭىز ھهمىشه سىز

بىراق، قانداق قول سالىمىز؟ ـ كۆپكۈندۈردە بانكىغا . ھهممىنى بېسىپ چۈشىدۇ

باشلىقنىڭ جۆيلۈگهندەك قىلغان گهپلىرى ئاتارمهن ـ . قوراللىق باستۇرۇپ كىرىمىز

! ياشلىق. ـ چاقچاق قىلماڭ. اردىچاپارمهنلهرنىڭ ئۈمىدىنى بىراقلا يوققا چىق

باكىنىڭ . ناۋادا سىز دېگهندەك قىلساق. ھهرگىز ئۇنداق قىلغىلى بولامدىغان

ـ . دەرۋازىسىدىن كىرە ـ كىرمهيلا قولغا چۈشۈپ، ئۆزىمىزنى تۈرمىدە كۆرىمىز

بولدى، قۇلاق سېلىڭلار، . ھهممىڭلارنىڭ كاللىسىنىڭ بىر ۋېنتىسى كام! ئهخمهقلهر

بىز ھازىرنىڭ ئۆزىدىلا تېلېۋىزىيه تىياتىرى ... لىي سۆزلهپ بېرەيمهن تهپسى

بانكا ئهتراپىدىكى قاتناش ساقچىلىرىغا بېرىپ . سېنارىيىسىدىن بىرنى يېزىپ

قويىمىز، ئاندىن ھهممىمىز تېلېۋىزىيه تىياتىرىنى لېنتىغا ئېلىش گۇرۇپپىسىنىڭ 

ۈشىنى لېنتىغا ئېلىش خىزمهتچىلىرى قىياپىتىدە، بانكىغا ھۇجۇم قىلىش كۆرۈن

بۇنداقتا بانكا تهرەپ تهييارلىقسىز بولغاچقا، . باھانىسى بىلهن بانكىغا بارىمىز

مانا شۇ چاغدا ھهممىڭلار پۇل بۇلاشقا كىرىشىسلهر، . چوقۇم تهمتىرەپ قالىدۇ

ئامالنىڭ يوقىدا ئوق چىقىرىشقا توغرا كهلگهندىمۇ، ساقچىلار تىياتىر ۋەقهلىكىنىڭ 

يىچه ئالاھىدە ئوتۇنلاشتۇرۇلغان تهقلىدىي ئاۋاز ئوخشايدۇ، دەپ ئويلاپ ئېهتىياجى بو

... ئىش پۈتكهندە ھهممىمىز مېنىڭ بۇيرۇقۇم بويىچه تهڭلا چېكىنىمىز. پهرۋا قىلمايدۇ

قاراقچىلار كاتتىبېشى سۆزىنى تۈگهتمهي تۇرۇپلا ئاتارمهن ـ چاپارمهنلهر غۇلغۇلىغا 

. ىدىن بىرى توققۇز تازىمغا چۈشۈپ كېتىشتىچۈشۈپ، قايىللىقىدىن بىرىنىڭ كهين

ـ تازا بىر پۇخادىن چىقىدىغان ! قىل سىغمايدىغنا ئهپچىل چارىكهن! بهللى، بهللى

قاراقچىلار كىچىك ئابتوبۇستىن ! بۇرادەرلهر، چاققانراق ئىشقا كىرىشهيلى. بولدۇق

ى دەپ يېزىپ بىرنى تېپىپ، ئۇنىڭغا تېلېۋىزىيه تىياتىرىنى لېنتىغا ئېلىش گۇرۇپپىس

قويدى، ئارىدىن ئۇزۇن ئۆتمهي سۈرەتكه ئېلىش ئاپپاراتىدىن بىرنى تېپىپ كېلىشتى، 

سېنارىيه بېلىپ بۇلۇشىغا . لېنتىا ھازىرلاشنىڭ ئهلۋەتته ھاجىتى يوق ئىدى

بهزىلىرى ئاممىۋى . ئاتارمهن ـ چاپارمهنلهر پۈتۈن زېهنى بىلهن گىرىم قىلىشتى

ھهممه تهييارلىق . ى خادىم سىياقىدا ياساندىتهرتىپنى ساقلىغۇچى خىزمهتچ

پۈتۈپ، كاتتىباش بۇيرۇق بېرىشىگه، ناھايىتى ئهپچىللىك بىلهن قۇراشتۇرۇلغان 

قاراقچىلار ماشىنىنى بانكىنىڭ ئىشىكى ئالدىغان . پىلان ئىشقا ئاشۇرۇلۇشقا باشلىدى

 ئهتراپتا ئهكىلىپ توختىتىپ، تاپانچىلىرىنى تۇتقىنىچه ماشىنىدىن چۈشۈشىگه، شۇ

ۋەزىپه ئۆتهۋاتقان قاتناش ساقچىلىرى دەرھال يېتىپ كېلىپ ئۇنى ـ بۇنى سوراشقا 

قاراقچىلاردىن بىرى شۇئان تېلېۋىزىيه تىياتىرى سېنارىيىسىدىن بىر . باشلىدى

بارىكاللا، ساقچىلار تولا جوراتمايلا ئىشنىڭ . نهچچىنى ساقچىلارغا تۇتقۇزۇپ قويدى

! ھهممه ئىش جايىدا.  ئۇنى ـ بۇنى سوراشنى توختاتتىتىگى ـ تهكتىنى چۈشىنىپ

ئىشنىڭ بېشىدىنلا مۇنداق ئوڭۇشلۇق بولۇشىنى ئويلاپ بېقمىغان قاراقچىلار بىردىنلا 

ـ بانكىدىكى : روھلىنىپ، ئارقىمۇ ئارقا بانكىغا باستۇرۇپ كىرىپ قاتتىق ۋارقىرىدى

رۇڭلار، كىمكى قارشىلىق بىز ھهقىقىي قاراقچىلار، پۇلنى دەرھال تاپشۇ. جانابلار

لېكىن ئويلىمىغان يهردىن كۈتۈلمىگهن ۋەقه ! قىلىدىكهن، ھازىرلا جېنىنى ئالىمىز

بىر ئىشىك جېسهكچىسى كۈتمىگهندە . يۈز بېرىپ، پىلان قالايمىقانلىشىپ كهتتى

خۇش تهبهسۇم بىلهن ھهممىنىڭ ئالدىغا ئۆتۈپ، بۇ يهردىكى جىددىي كهيپىياتنى 

 ئهپهندىلهر، سىلهرگه ياردەم بهرسهم مهيلىمۇ؟ سىلهرنىڭ ـ. بۇزۇپ تاشلىدى

بىزنىڭ . تېلېۋىزىيه تىياتىرى ئىشلىگىلى كېلىشىڭلاردىن راست خهۋەرسىز قاپتىمهن

مۇشۇنداق بىر ئىشنى ئالدىن ئۇقتۇرۇپ . باشلىقلارمۇ تازا قىزىق ئىش قىپتۇ

ئىشى شۇنداق قويمىغىنىنى، بولمىسا تهييارلىق قىلىپ تۇرماسمىدۇق، تهشۋىقات 

يهنه بىر ياش خېرىدارمۇ قىستىلىپ يۈرۈپ ئالدىغا ... مۇھىم ئىش تۇرسا، ئۇلارنىڭ

ـ مهن يازغۇچى، ـ دېدى قىزغىنلىق بىلهن، ـ سىلهرنىڭ ھازىرقى : ئۆتۈپ

دېگهن سۆز » بانكىدىكى جانابلار«. دىئالوگىڭلار ئانچه مۇۋاپىق بولماي قاپتۇ

بىز «ان سۆزلهرگه ئوخشاپ قاپتۇ، ئاندىن سايلام مۇسابىقىسىدە ئىشلىتىلىدىغ

مۇنداقتا . دېگهن سۆز بهكمۇ؛ ئاشكارە بولۇپ كېتىپتۇ» ھهقىقىي قاراقچىلار

سېنارىيىنى كىم يازغان؟ . تاماشىبىنلار باشتىلا ئىشنىڭ تېگى ـ تهكتىنى بىلىۋالىدۇ

يازغۇچى . كېيىن يهنه تېلېۋىزىيه تىياتىرى ئىشلىسهڭلار مهن ياردەم بېرەي

نچۇقىدىن تېلېۋىزىيه تىياتىرلىرىنىڭ ماۋزۇلىرىنى چىقىرىپ، ئاغزى بېسىقماي يا

قاراقچىلار مىڭ مۇشهققهتته ئۇنىڭدىن قۇتۇلۇپ دېرىزىنىڭ ئالدىغا . سۆزلهپلا كهتتى

شۇ يهردە ئىشلهۋتقان بىر قىز ئالمان ـ تالمان ئورنىدىن تۇتۇپ گهپ . كېلىشىگه

قويۇسىلهر؟ خاتىرە ئۈچۈن ئىمزا قويۇپ ـ بۇ تىياتىرنى قاچان : باشلاپ قالدى

مېنىمۇ تارتىپ قويالماسسىلهرمۇ؟ توختاپ تۇرۇڭلار، ئۆزۈمنى . بېرىڭلار

بانكىدىكى خىزمهتچى ئاياللارنىڭ ھهممىسى ئورۇنلىرىدىن ... تۈزەشتۈرۈۋالاي

ـ ھهي، ھهي، بىزنىمۇ تارتىپ قويۇڭلار، بىز : تۇرۇشۇپ، مۇشۇ ياققا قاراپ ئاقتى

ئۇ ئۆزىنى تۇۇتۋالالماي ئاۋازىنىڭ . ىنو مهستانىلىرى، چىدالماي قالدىھهممىمىز ك

بىز ئويۇن قويۇۋاتقىنىمىز يوق، بۇرادەرلهر، راست ! ـ بهس، يېتهر: بارىچه ۋارقىرىدى

ئوق ۋىژىلداپ . ـ ئارقىدىن ئۇ تاپانچىنىڭ تهپكىسىنى بېسىۋەتتى! ئىش قىلىۋاتىمىز

لېكىن بۇ ھهرىكهتمۇ . ىنى چېقىۋەتتىبېرىپ تورۇشقا تېگىپ، يورۇتۇش لامپىس

راستهكلا چىقتى، ـ ! ـ ئوھۇ، قالتىسقۇ: ھېچقانداق ئۈنۈم بهرمىدى، بىر ئوغۇل بالا

ـ تورۇستىكى لامپۇچكىغا ئالدىنئالا دورا قاچىلاپ . دېدى قىستىلىپ ئالدىغا ئۆتۈپ

ان ئهھۋالنى ئۇقمايدىغان ئادەم بولغ. قويۇپ، ئاندىن پارتلاتقان بولسا كېرەك

بولسا، راست ئوخشايدۇ دەپ چۆچۈپ كېتهر ئىدى، ـ دېدى يهنه بىر ئادەم ئۇنىڭ 

ـ ھه، . شۇ ئارىلىقتا بانكىنىڭ باشلىقى پهيدا بولۇپ قالدى. گېپىگه ئۇلاپ

ئهپهندىلهر، ئوقنى دېرىزە ئهينىكىگه قارىتىپ ئاتىدىغان كۆرۈنۈشتىن بىرنى 

. ۆتمهيدىغان ئالاھىدە ئهينهك ئىدىقېتىۋەتسهڭلار بولماسمۇ؟ ئهينهكلىرىمىز ئوق ئ

بىزنى يان تهرەپتىن بولسىمۇ تهشۋىق قىلىشىپ بهرگهن بولساڭلار، بانكىمىزنىڭ 

خېرىدارلار ئارىسىدىكى ئىناۋىتى ئاشاتتى، ـ دېدى بانكا باشلىقى ئىچىگه پۇل 

قاراقچىلارنىڭ تهھدىتىگه تىز پۈكمهي، . ـ ئهپهندىلهر. سېلىنغان كانۋېرتنى سۇنۇپ

 تېگىپ ئۆلىدىغان باتۇرلارنىڭ رولىنى بىزگه بهرسهڭلار، ئىلتىپات قىلغايسىلهر، ـ ئوق

قاراقچىلار ئىلاجىسىز قېلىپ، . دېيىشتى ئهر خىزمهتچىلهرمۇ كېلىپ ئىلتىماس قىلىپ

لېكىن ئهمدى ئۇلارنىڭ گېپىنىڭ . ئهھۋالنى چۈشهندۈرۈشكه مهجبۇر بولدى

مىدىن بۇرۇن كېلىپ تهرتىپ ھهتتا ھهم. راستلىقىغا ھېچكىم ئهشهنمىدى

ـ قاراقچىلارنى تۇتىدىغان ساقچىلارنىڭ : ساقلىشىپ بهرگهن قاتناش ساقچىلىرىمۇ

مۇشۇنداق قىلساق تېلېۋىزىيه تىياتىرىنىڭ ۋەقهلىكى چىنلىققا . رولىنى بىز ئالايلى

ئهپهندىم، ئۆزىڭىزمۇ بىلىسىز، . تېخىمۇ يېقىن، تېخىمۇ تهسىرلىك چىقىشى مۈمكىن

زدىكى ئاتا ـ ئانىمىز تېلېۋىزور ئېكرانىدىن بىزنى كۆرسه، تازا خۇش بولار يۈرتىمى

ئىش شۇ دەرىجىگه يېتىپ يىغىشتۇرۇش ھهقىقهتهن . ئىدى، ـ دەپ يالۋۇرغىلى تۇردى

ـ ھهممىڭلار : قىيىنلاشقاندا، قاراقچىلارنىڭ كاتتىبېشى ئوتتۇرىغا چىقىپ ۋارقىرىدى

سېنارىيىگه تۈزىتىش . نى توختىتىمىزقۇلاق سېلىڭلار، بۈگۈن لېنتىغا ئېلىش

چارىسىز قالغان قاراقچىلار ! كىرگۈزۈپ، باشقا بىر كۈنى قايتىدىن لېنتىغا ئالىمىز

ـ بۇ ئىشنىڭ مۇنداق : نائىلاج بانكىدىن چىقىپ كېتىشتى ۋە تازا غۇدۇراشتى

بۈگۈنكى جهمىئىيهتتىن چوقۇم چاتاق . ئاياغلىشىشىنى ھهرگىز ئويلىماپتىمىز

  !يولسىز ئادەملهرنىڭ شۇنچىۋالا كۆپىيىپ كهتكىنىنى دېمهمدىغان. كچىققۇدە

  

  فىرانسىس ماكومبىنىڭ قىسقىغىنا كۆڭۈللۈك تۇرمۇشى

  )ھېكايه(

  )ئامىرىكا(ئېرنىست ھېمىڭۋاي 

  ئهسئهت ئهمهت تهرجىمىسى

  

ئۇلار تاماق ھىدىرىدىكى قوش قهۋەتلىك يېشىل .  چۈشلۈك تاماق ۋاقتى ئىدى 

  . ھېچ ئىش بولمىغاندەك ئولتۇرۇشتىكاناپنىڭ ئاستىدا

  .ـ ئاپلىسىن سۈيى ئىچهمسهن ياكى گازلىق لىمون سۈيىمۇ؟ ـ سورىدى ماكومبى 

  .ـ ئاپلىسىن سۈيى قوشۇلغان گىملىت ھارىقى ئىچهي، ـ دېدى روبېرىت ۋىلسون 

ـ مهنمۇ بىرئاز ئىچهي، ماڭىمۇ ئاپلىسىن سۈيى قوشۇلغان گىملىت ھارىقىدىن  

  .ى ماكومبىنىڭ خوتۇنىبولسۇن، ـ دېد

ـ تازا مۇۋاپىق بولدى، ـ دېدى ماكومبى قوشۇلۇپ، ـ ئۇنىڭغا دېگىن، ئۈچ رۇمكا  

كۈتكۈچىلىك قىلىدىغان . ئاپلىسىن سۈيى قوشۇلغان گىملىت ھارىقى كهلتۈرسۇن

. چاكار سوغۇق ساقلايدىغان كاناپ خالتىدىن ھاراق ئېلىپ تهڭشهشكه كىرىشتى

رەخلىقتىكى خالتىنى ئىغاڭلىتاتتى، بوتۇلكىلاردىن سۇ شامال چىدىر تىكىلگهن دە

  .تامچىلايتتى

  .ـ ئۇلارغا نهچچه پۇل بېرەي؟ ـ سورىدى ماكومبى 

  .ـ بىر فونتسىتىرلىڭ يېتهرلىك، ئۇلارنى يامان ئۆگىتىپ قويما، ـ دېدى ۋىلسون 

  ـ خوجايىنى ئۇلارغا ئۈلهشتۈرۈپ بېرەمدۇ؟ 

  .ـ ئهلۋەتته 

شپهزلهر، چاكارلار، ياۋايى ھايۋان تېرىسىنى سويغۇچىلار ۋە يېرىم سائهت بۇرۇن ئا

. ھامماللار ماكومبىنى لاگىرنىڭ چهت ياقىسىدىن چىدىرغا كۆتۈرۈشۈپ كهلگهن

قورال كۆتۈرگۈچىلهر بۇ سهپكه قاتناشمىغان، يهرلىك چاكارلار ئۇنى چىدىرنىڭ 

، ئۇلارنىڭ ئالدىدا يهرگه چۈشۈرگهن، ئۇ ئۇلار بىلهن بىرمۇ بىر قول ئېلىشىپ

تهبرىكىنى قوبۇل قىلغان، ئاندىن كهپىگه كىرىپ كارىۋىتىدا تاكى خوتۇنى كىرگىچه 

سۆز قىلمىغان؛ ئۇ سىرتقا چىقىپ -خوتۇنى كىرىپ ئۇنىڭغا گهپ. ئولتۇرغان

كۆزىنى يۇغان، ئاندىن تاماق چېدىرىغا كىرىپ دەرەخ سايىسىدىكى كاناپ -يۈز

  .ئورۇندۇقتا ئولتۇرغانىدى

  .دە، ـ دېدى روبېرت ۋىلسون-بىر شىر ئوۋلىدىڭـ قالتىس  

ئۇ ناھايىتى چىرايلىق، ئۆزىنى . ماكومبى خانىم ۋىلسونغا لاپپىدە قاراپ قويدى

بهش يىل ئىلگىرى چىرايى ۋە ئىجتىمائىي . ئوبدان كۈتكهن بىر ساھىبجامال ئىدى

 ئېلان ئورنىغا تايىنىپ، ئۆزى ئهزەلدىن ئىشلىتىپ باقمىغان بىر گىرىم بويۇمىنىڭ

فىرانسىس . سۈرىتىگه چىقىپ بهش مىڭ دوللار ئېلان ھهققىگه ئېرىشكهن

  .ماكومبىغا ياتلىق بولغىنىغا ئون بىر يىل بولغانىدى

شۇ پهيتته خوتۇنى ئۇنىڭغا قاراپ . ـ ئۇ بىر ئوبدان شىر، توغرىمۇ؟ ـ دېدى ماكومبى 

  .يتتىئۇ بۇ ئىككى ئهرنى ئهزەلدىن كۆرۈپ باقمىغاندەك قارا. تۇراتتى

ئۇ ئوتتۇرا بوي، . ئۇلار ئىلگىرى تونۇشمايتتى① ۋىلسون ئاقتهنلىك ئوۋچى ئىدى 

چېچى قىزغۇچ سېرىق، ساقال بۇرۇتلىرى ئۆسۈپ كهتكهن، يۈزى قىزىل ئىدى، 

كۈلگهندە كۆز قۇيرۇقىدىكى ئىنچىكه قورۇقلار . كۆك كۆزى تولىمۇ سوغۇق كۆرۈنهتتى

. ماكومبى خانىمغا قاراپ كۈلۈمسىرىدىشۇ تاپتا ئۇ . غهلىتىلا چوڭقۇرلىشاتتى

ماكومبى خانىمنىڭ كۆزلىرى ئۇنىڭ يۈزىدىن كهڭ كالته چاپىنى يېپىپ تۇرغان 

چاپاننىڭ سول مهيدە يانچۇقىنىڭ ئورنىغا بىر تال . يانپاش مۈرىسىگه يۆتكهلدى

ئۇ يهنه . تاسما تىكىلگهن، تاسما ئارىسىغا تۆت تال چوڭ ئوق قىستۇرۇلغانىدى

ىداپ كهتكهن قوللىرىغا، كونا شىمىغا، پاسكىنا ئايىقىغا، ئاندىن يهنه ئۇنىڭ قار

ئۇنىڭ كۈن كۆرۈپ قىزىرىپ كهتكهن يۈزىدىكى ئاق . قىزىل يۈزىگه قارىدى

بۇ ئۇنىڭ سىتانسون قالپىقىدىن قالغان ئىز ئىدى، . چهمبىرەك ئىزغا دىققهت قىلدى

  . ئىدىبۇ قالپاق كهپىنىڭ تۈۋرۈكىدىكى ياغاچ مىخقا ئېسىقلىق

ئۇ ماكومبى . ـ قېنى، شىر ئوۋلىغىنىمىز ئۈچۈن كۆتۈرەيلى، ـ دېدى روبىرت ۋىلسون 

ئهمما خانىمنىڭ ئازراقمۇ كۈلگىسى يوق، ئېرىگه . خانىمغا قاراپ كۈلۈپ قويدى

  .غهلىته قاراپ تۇراتتى

قىسقىلىقىنى -فىرانسىس ماكومبىنىڭ بويى ناھايىتى ئېگىز، ئۇستىخاننىڭ ئۇزۇن

ئولتۇرمىغىنىڭىزدا ئۇ قامهتلىك، تېرىسى ساغلام، چېچى ھېسابلاپ 

ئۇمۇ . كېمىچىلهرنىڭكىدەك قىسقا، كالپۇكى ناھايىتى نېپىز، كېلىشكهن ئادەم ئىدى

ۋىلسوننىڭكىدەك ئوۋچىلار كىيىمى كىيگهن، ئهمما ئۇنىڭ يېڭى؛ ئۇ ئوتتۇز بهش 

رلىرىنىڭ ياشقا كىرگهن، ناھايىتى ساغلام، مهيداندا ئوينىلىدىغان توپ تۈ

ھهممىسىگه ماھىر، نۇرغۇن چوڭ بېلىقلارنى تۇتقان، ئهمما بايا كىشىلهر ئالدىدا 

  .ئۆزىنىڭ بىر توخۇ يۈرەك ئىكهنلىكىنى ئاشكارىلاپ قويغانىدى

ـ شىر ئوۋلىغىنىمىز ئۈچۈن كۆتۈرەيلى، ـ دېدى ئۇ، ـ بايا قىلىپ بهرگهن ئىشىڭ  

  .ئۈچۈن ساڭا مهڭگۈ رەھمهت ئېيتسام ئهرزىيدۇ

  .ـ ئۇ شىر توغرىسىدا سۆزلهشمهيلى، ـ دېدى ئۇ 

ۋىلسون مارگارىتقا سهپ سالدى، ئۇنىڭ ئازراقمۇ كۈلگىسى يوق ئىدى، ئهكسىچه 

  .مارگارىت ئۇنىڭغا قاراپ كۈلۈمسىرىدى

ـ بۈگۈن غهلىته بىر كۈنمۇ قانداق، ـ دېدى مارگارىت، ـ چۈشته كاناپ چىدىردا  

  .ېرەك ئىدىغۇ؟ سىز ماڭا شۇنداق دېگهنتۇرغاندىمۇ قالپاق كىيىۋېلىشىڭىز ك

  .ـ كىيىۋالساممۇ بولىدۇ 

ۋىلسون ئهپهندى، ـ دېدى مارگارىت يهنه . ـ بىلىسىز، سىزنىڭ قىپقىزىل يۈزىڭىز بار 

  .كۈلۈمسىرەپ

  .ـ بۇ ھاراقنىڭ تهسىرى، ـ دېدى ۋىلسون 

 ـ ـ فىرانسىس شۇنداق كۆپ ئىچىدۇ، لېكىن يۈزى ھېچقاچان قىزىرىپ باقمىغان، 

  .دېدى ئۇ

  .ـ بۈگۈن قىزاردى، ـ دېدى ماكومبى قىزىقچىلىق قىلىشقا تىرىشىپ 

بىراق ۋىلسون ئهپهندىنىڭ . ـ ياق، ـ دېدى مارگارىت، ـ بۈگۈن مىنىڭكى قىزاردى 

  .ئهزەلدىن قىزىل

ـ بۇ قانداشلىققا مۇناسىۋەتلىك، ـ دېدى ۋىلسون، ـ ھهي، مېنىڭ چىرايلىق يۈزۈمنى  

  .ىۋالمىسىڭىز قانداقپاراڭ تېمىسى قىل

  .ـ بۇ گهپنى تېخى ئهمدىلا قىلىۋاتىمهنغۇ 

  .ـ بۇ توغرۇلۇق سۆزلهشمهيلى، ـ دېدى ۋىلسون 

  .ـ پاراڭلىشىشمۇ شۇنچه تهسلىشىپ كهتتى، ـ دېدى مارگارىت 

  .دېدى ئۇنىڭ ئېرى① ـ ئهخمهقلىق قىلمىسىڭىزچۇ، ماگى ـ  

  .ن ـ قالتىس بىر شىر ئوۋلىدۇقـ ھېچقانچه قىيىنچلىق تارتمايلا، ـ دېدى ۋىلسۇ 

ئۇ ئىككىسى ئۇنى ھازىرلا يىغلىتىۋىتىدىغاندەك ھالهتته . ماگى ئۇ ئىككىسىگه قارىدى

ۋىلسوننىڭ بۇنى بايقىغىنىغا ناھايىتى ئۇزۇن بولغان، بۇ ئىشنىڭ يۈز بېرىپ . كۆردى

  .ماكومبى ئاللىقاچان قورقماس بولۇپ قالغانىدى. قېلىشىدىن قورقۇپ تۇراتتى

ھهي، بۇنداق ئىشنىڭ يۈز .  مهن بۇنداق ئىشنىڭ يۈز بېرىشىنى خالىمايمهنـ 

يىغا . بېرىشىنى خالىمايمهن، ـ مارگارىت شۇنداق دېگىنىچه چىدىرغا قاراپ ماڭدى

ئاۋازى ئاڭلانمىدى، لېكىن قىزىل ئهتىرگۈل رەڭلىك كۆينىكىنىڭ ئاستىدىكى مۈرىسى 

  .تىنماي تىترەيتتى

ىشلار ئۈچۈنمۇ ئوڭاي تېرىكىدۇ، ـ دېدى ۋىلسون، ـ ئۇزۇنتۇراغا ـ ئاياللار ئهرزىمهس ئ 

نېرۋىسى جىددىيلىشىپ ئىشنى . قاراپ، ـ بۇ ھېچقانچه ئىش ئهمهس

  .چوڭايتىۋېلىۋاتىدۇ

ـ ھېچقىسى يوق، ـ دېدى ماكومبى ـ مهن بۇ ئىش ئۈچۈن بىر ئۆمۈر ئازابلىنىدىغان  

  .ئوخشايمهن

ق كهلتۈرەيلى، ـ دېدى ۋىلسون، ـ ھهممىنى ـ قۇرۇق گهپ قىلما، كۈچلۈكرەك ھارا 

  .ئۇنتۇپ كېتهيلى، ئهمهلىيهتته ھېچ ئىش بولغىنى يوق

ـ سىناپ باقساق بولىدۇ، ـ دېدى ماكومبى، ـ بىراق ماڭا قىلپ بهرگهن ئىشىڭنى  

  .مهڭگۈ ئۇنۇتمايمهن

  .ـ ھېچقىسى يوق، ـ دېدى ۋىلسون، ـ ئامال بار قۇرۇق گهپنى ئاز قىلايلى 

لاگىر ئۆيلىرى بىرنهچچه تۈپ باراقسان ئاكاتسىيه . رەخ سايىسىدا ئولتۇراتتىئۇلار دە

دەرىخىنىڭ ئاستىغا تىكىلگهن، دەرەخلىكنىڭ كهينى يۇمۇلاق تاشلار بىلهن تولغان 

بىر پارچه ئوتلاق دەريا بويىغىچه سوزۇلغان، دەريانىڭ ئاستى يۇمۇلاق . يارلىق ئىدى

ۇلار سوغۇقلىقىدىن تولىمۇ ئىچىشلىك بولۇپ ئ. تاشلىق، ئۇ يېقى ئورمانلىق ئىدى

. كهتكهن ئاپلىسىن سۈيى قوشۇپ تهڭشهلگهن گىملىت ھارىقى ئىچىپ ئولتۇراتتى

چاكارلار تاماق ئۈستىلىنى ئورۇنلاشتۇرۇۋاتقاندا ئۇ ئىككىسى كۆزلىرىنىڭ ئۇچرىشىپ 

ۋىلسون ئاشۇ چاكارلارنىڭ ھهممىنى بىلىپ . قېلىشىدىن ئامال بار ساقلاندى

ئۇ ماكومبىنى كۈتىدىغان خىزمهتكارنىڭ شىرەگه . تكهنلىكىنى ئوبدان بىلهتتىكه

تهخسه قويۇۋېتىپ بىر خىل غهلىته نهزەر بىلهن خوجايىنغا قاراۋاتقانلىقىنى كۆرۈپ 

خىزمهتكارنىڭ چىرايى ئۆڭۈپ . دا غهزەپ بىلهن تىللىۋەتتى① سىۋاھلى تىلى

  .بۇرۇلۇپ كېتىپ قالدى

  . ـ سورىدى ماكومبىـ ئۇنىڭغا نېمه دېدىڭ؟ 

  .ـ ھېچنېمه، چهبدەسرەك بولمىساڭ ئون بهش دەررە يهيسهن، دېدىم 

  ـ نېمه بىلهن ئۇرىسهن، قامچه بىلهنمۇ؟ 

ـ بۇنداق قىلىش قانۇنغا خىلاپ، ـ دېدى ۋىلسون، ـ ئۇلارنىڭ ئىش ھهققىدىن تۇتۇپ  

  .قىلىشقا بولسا رۇخسهت قىلىنىدۇ

  ـ سهن يهنىلا ئۇرامسهن؟ 

بىراق ئۇلار . اق، ئۇلار ئهرز قىلسا بىرمۇنچه ئاۋارىچىلىق كېلىپ چىقىدۇـ ھه، ي 

ئهزەلدىن ئۇنداق قىلمىدى، ئۇلار تاياق يېيىشكه رازىكى ئىش ھهققىدىن تۇتۇپ 

  .قېلىشقا رازى ئهمهس

  .ـ نېمانچه غهلىته 

ـ راستىنى ئېيتقاندا بۇنىڭ ئازراقمۇ ھهيران قالغۇچىلىكى يوق، ـ دېدى ۋىلسۇن، ـ  

ۇلارنىڭ ئورنىدا سهن بولساڭ تىرەك تىلى بىلهن قاتتىق ساۋىلىش ياكى ئىش ئ

  ھهققى ئالالماسلىقنىڭ قايسىسىنى تاللىغان بولاتتىڭ؟

ماكومبىنىڭ جاۋابىنى . ئۇ گېپىنى دەپ بولۇپ بىردىنلا ئوڭايسىزلىنىپ قالدى

 

52



 

  :كۈتمهيلا

ەب دېگهن ئۆزۈڭ بىلىسهن، سهۋ. ـ ھهممىمىز ھهر كۈنى تاياق يهپ تۇرىمىز 

  .تېپىلىپ تۇرىدۇ

ۋاي خۇدايىم، ـ دەپ ئويلىدى ئۇ، ـ «. ئۇ سۆزلىگهنسېرى گېپى قاملاشماي قېلىۋاتاتتى

  »مهن بىر دىپلومات بولۇپ قالدىممۇ نېمه؟

ـ شۇنداق بىز تاياق يهپ تۇرىمىز، ـ دېدى ماكومبى ئۇنىڭغا يهنىلا قارىماي، ـ مهن  

بۇ . بۇ ئىش پۇر كهتمىسه بولاتتى. تىمهنشىرنىڭ ئىشىدىن قاتتىق بىئارام بولۇۋا

ئىشنى ھېچكىم بىلىپ قالمىسا بولاتتى دېمهكچىمهن، بولامدۇ؟ ـ ماساكا كولوبىدا بۇ 

ئىشنى تىلغا ئالماسلىقىمنى دېمهكچىمۇ سهن؟ ـ ۋىلسون ئۇنىڭغا سوغۇق نهزەردە 

 يۈرەك ئۇ ئهسلىدە توخۇ«. ئۇ ماكومبىنىڭ بۇنداق دېيىشىنى ئويلىمىغانىدى. قارىدى

مهن ئۇنى «دەپ ئويلىدى ۋىلسون، ـ » بولۇپلا قالماي يهنه پهسكهش قۇرت ئىكهن

  »يهنىلا ياقتۇرىمهن، لېكىن بىر ئامېرىكىلىقنى كىممۇ چۈشىنىپ يېتهلىسۇن؟

ـ ئۇنداق بولمايدۇ، ـ دېدى ۋىلسون، ـ مهن بىر كهسپىي ئوۋچى، بىز ئهزەلدىن  

خاتىرجهم بول، بىراق . مىزخېرىدارلىرىمىزنى سۆھبهت تىمىسى قىلماي

  .پاراڭلاشمايلى دېسهك بۇ بىر بولمىغۇر گهپ

. دەپ ئويلىدى ئۇ» ماي تارتىشىپ قالسا ئادەم كۆپ ئهركىن بولۇپ قالىدىكهن

. تامىقىنى يىگهچ كىتاب ئوقۇيالايتتى. شۇنداق بولغاندا ئۇ يالغۇز تاماق يېيهلهيتتى

بۇ بىر . اندىلا ئۇلارنى ئۇچرىتاتتىئوۋغا چىقق. ئۇلار ئۆزلىرىنىڭكىنى يىيىشهتتى

ناھايىتى رەسمى يوسوندىكى ئۇچرىشىش بولۇپ گىرانسىيىلىكلهر بۇنى نېمه دەيتتى 

بۇنداق قىلىش مهنىسىز ھېسسىيات ماجراسىغا تاقابىل . ـ يۈكسهك ئېهتىرام

ئۇ ئۇنى ھاقارەتلىسه ئۇلار دەرھال ماي تارتىشىدۇ، . تۇرۇشتىن كۆپ ئهۋزەل ئىدى

ولغاندا ئۇ تامىقىنى يىگهچ كىتىپىنى ئوقۇيالايدۇ ھهم ئۇلارنىڭ ۋىسكىسىنى شۇنداق ب

بۇ خېرىدار بىلهن ياردەمچى ئوۋچىنىڭ مۇناسىۋىتىنىڭ ناچارلىقىنى . ئچهلهيدۇ

بىلدۈرىدىغان ئادەت سۆزى سهن بىرەر ئاقتهنلىك ئوۋچىغا ئۇچراپ قېلىپ ئۇنىڭدىن 

مهن يهنىلا ئۇلارنىڭ ۋىسكىسىنى ھهي، «دەپ سورىساڭ، ئۇ » قانداق ئهھۋالىڭ؟«

دەپ جاۋاب بهرسه سهن بۇنىڭدىن ئهھۋالنىڭ نهقهدەر يامانلىشىپ » ئىچىۋاتىمهن

  .كهتكهنلىكىنى بىلىۋالالايسهن

 كهچۈرگىن، ـ دېدى ماكومبى ئامېرىكىلىقلارغا خاس يۈزىنى كۆتۈرۈپ ۋىلسونغا  

ۋىلسون . ه ھالهتته بولاتتىقاراپ، بۇ يۈز ئوتتۇرا ياشقا كهلگهندىمۇ يهنىلا بالىلارچ

بۇ كۆز ئۇنىڭدىن (ئۇنىڭ ماتروسلارنىڭكىدەك قىسقا چېچىغا، چىرايلىق كۆزىگه، 

قاملاشقان بۇرنىغا، نىپىز كالپۇكى ۋە كۆركهم ) سهل ئۆزىنى قاچۇرۇپ تۇراتتى

مهن بىلمهيدىغان ئىشلار . ئىڭىكىگه قارىدى، ـ كهچۈرگىن، بىلمهي قاپتىمهن

  .نۇرغۇن

ئۇ ئۇنىڭ بىلهن تهتۈر . دەپ ئويلىدى ۋىلسون» قانداق قىلىشىم كېرەكئۇنداقتا «

بىراق بۇ بۇدۇشقاق ئهبلهخ ئۇنى ھاقارەتلهپ . قارىشىشقا تهييارلىنىپ بولغانىدى

  .ئۇ يهنه بىر ئۇرۇنۇپ كۆرمهكچى بولدى. بولۇپ يهنه ئهپۇ سورىدى

ن جان بېقىشىم ـ باشقىلارغا دەپ قويامدىكىن دەپ غهم قىلما، ـ دېدى ئۇ، ـ مه 

ئۆزۈڭ بىلىسهن، ئافرىقىدا شىر ئاتالمايدىغان بىرمۇ ئايال يوق، . كېرەك

  .تىكىۋەتكهن ئاق تهنلىكمۇ يوق

  .ـ مهن بىر توشقاندەك تىكىۋەتتىم، ـ دېدى ماكومبى 

ھهي مۇشۇنداق گهپ قىلىدىغان ئادەمگه ئۇچراپ قالغاندا يهنه نېمه چارە «

  .ېتهلمىدىۋىلسون ئويلاپ تېگىگه ي» بولسۇن

ۋىلسون ئاپتوماتچىلارغا خاس ئىپادىسىز بىر جۈپ كۆك كۆزى بىلهن ماكومبىغا 

ھۆرمىتى زەربىگه -ماكومبى جاۋابهن كۈلۈمسىرىدى، ئهگهر ئۇنىڭ ئىززەت. تىكىلدى

ئۇچرىغاندىن كېيىنكى كۆزىدىكى ئىپادىگه دىققهت قىلمىغىنىڭىزدا ئۇنىڭ بۇ 

  .تهبهسسۇمى ئهكسىچه يېقىملىق ئىدى

ـ بهلكىم ئىناۋىتىمنى ياۋا كالا ئوۋلاپ ئهسلىگه كهلتۈرۈۋالارمهن، ـ دېدى ئۇ بۇ قېتىم  

  ياۋا كالا ئوۋلىساق قانداق؟

ئېهتىمال ئۇ بايا . ـ خالىساڭ ئهته ئهتىگهندىلا بارايلى، ـ دېدى ۋىلسون 

سهپلهپ ئۆتكۈزۈۋېتىشنىڭ -بۇنداق ئويلاش ئهلۋەتته ئىشنى ئهپلهپ. خاتالاشقاندۇ

بىر ئامېرىكىلىقنى ئېلىپ ئېيتساق سهن ئۇنىڭ ھېچ ئىشنىڭ . ل چارىسىئهپچى

ئهگهر سهن بۇ «. ئۇ يهنه ماكومبىغا ھېسداشلىق قىلدى. تىگىگه يېتهلمهيسهن

ھه، بىراق بۇ ئهسلا -ئهتىگهننى ئۇنتۇپ كېتهلىگهن بولساڭ قانداق ياخشى بولاتتى

  .»مۇمكىن ئهمهس، بۇ تولىمۇ ئوسال بىر ئهتىگهن بولدى

روھى . ئۇنىڭ خوتۇنى كهپىسى تهرەپتىن كېلىۋاتاتتى. ـ خانىمىڭ كهلدى، ـ دېدى ئۇ 

ئۇنىڭ تىپىك ئاققۇ تۇخۇمىدەك . كۆتۈرەڭگۈ، قىزغىن، تولىمۇ يېقىملىق كۆرۈنهتتى

ئۇنى سىز بىر قاپاقباش دەپ ئويلىشىڭىز مۇمكىن، ئهمما ئۇنداق «. يۈزى بار ئىدى

  . »هرگىز ئۇنداق ئهمهسياق، ھ. ئهمهس دەپ ئويلىدى ۋىلسون

ـ چىرايلىق قىزىل يۈز ۋىلسون ئهپهندىم، ياخشىمۇ سىز، فىرانسىس، ئۆزىڭىزنى  

  قانداق سېزىۋاتىسىز، قهدىرلىكىم؟

  .ـ خېلى ياخشى، ـ دېدى ماكومبى 

ـ بۇ ئىشلارنى پۈتۈنلهي كاللامدىن چىقىرىۋەتتىم، ـ ئۇ شۇنداق دېگهچ شىرە يېنىدا  

بۇ ئۇنىڭ . ىڭ شىر ئوۋلاشنى بىلىشىنىڭ نېمه ھاجىتى بارئولتۇردى، ـ فىرانسىسن

ۋىلسون ئهپهندىنىڭ . ئۇ دېگهن ۋىلسون ئهپهندىنىڭ كهسپى. كهسپى ئهمهس

  سىز نېمىلا بولسا ئوۋلىيالايسىز، شۇنداقمۇ؟. ئوۋچىلىق ماھارىتى قالتىسكهن

  .ـ شۇنداق، ـ دېدى ۋىلسون، ـ نېمىلا بولسا ئوۋلاۋېرىمهن 

ا ھهممىدىن رەھىمسىز دەپ ئويلىدى ئۇ، ھهممىدىن رەھىمسىز، ئهڭ ئۇلار دۇنياد«

. تاراج قىلىشقا ھېرىسمهن، ھهم كىشىنى ئهڭ مهپتۇن قىلىدۇ-تاش يۈرەك، تالان

ئۇنداق بولمىغاندا روھى . ئۇلار ۋەھىشلهشكهندە ئهرلىرى مۇلايىملىشىشى كېرەك

هيدىغان كىشىلهرمۇ؟ ئۇلار ئۇلار تاللىغاننىڭ ھهممىسى ئۇلار تىزگىنل. بهربات بولىدۇ

ئۇ . دەپ ئويلىدى ئۇ»توي قىلىش يېشىدا بۇنچه كۆپ ئىشلارنى بىلىپ كېتهلمهيدۇ

بۇرۇن ئامېرىكىلىق بىر ئايال بىلهن ئارىلاشقان كهچۈرمىشىنىڭ بولغىنىدىن 

  .چۈنكى بۇ ئىش كىشىنى تولىمۇ مهپتۇن قىلاتتى. مهمنۇن بولدى

  .شقا بارىدىغان بولدۇق، ـ دېدى ۋىلسونـ ئهته ئهتىگهندە ياۋا كالا ئوۋلا 

  .ـ مهنمۇ باراي، ـ دېدى مارگارىت 

  .ـ بولدىلا، سىز بارمايلا قويۇڭ 

  ـ ياق، بارىمهن، فىرانسىس، بارسام بولامدۇ؟ 

  ـ نېمىشقا ئۆيدە تۇرۇپ تۇرمايسهن؟ 

ـ نېمىلا دېگهننىڭ پايدىسى يوق، ـ دېدى ئۇ، ـ بۈگۈنكى پۇرسهتنى ھهرگىز قولدىن  

  .ېرىپ قويۇشنى خالىمايمهنب

مارگارىت بايا كېتىدىغان چاغدا، ـ دەپ ئويلىدى ۋىلسون، ـ ئۇ يىغلاشقا كېتىپ «

قارىنى پهرق قىلىدىغان، -ئهقىللىق، ئاق. قالغاندا تۈزۈك ئايالدەك قىلاتتى

ئۆزلىرى ئۈچۈن قاتتىق ئازاب چهككهن ھهم بۇنىڭ زادى قانداق ئىش ئىكهنلىكىنى 

ئۇ . ئۇ كېتىپ يىگىرمه مىنۇتتىن كېيىن قايتىپ كهلدى.  ئىدىبىلىدىغان ھالدا

ئهسلىدە ئۆزىدە ئامېرىكا ئاياللىرىنىڭ ياۋۇزلىقىنى ھازىرلاش ئۈچۈن كهتكهن 

  »!ھه-بۇلار نهقهدەر ئۆلگۈر. ئاياللارنىڭ بۇ ئۆلگۈرلىرى. ئىكهن

  .مبىـ ئهته سهن ئۈچۈن يهنه بىر مهيدان ئويۇن قويىمىز، ـ دېدى فىرانسىس ماكو 

  .ـ سىز بارماڭ، ـ دېدى ۋىلسون 

ـ بۇ گىپىڭىز پهقهت قاملاشمىدى، ـ دېدى مارگارىت، ـ سىزنىڭ يهنه بىر مهيدان  

بۈگۈن ئهتىگهن سىز نهقهدەر . ئويۇنىڭىزنى كۆرۈشكه مهن بهكمۇ ئىنتىزار

سۆيۈملۈك، ئهگهر ياۋايى ھايۋاننىڭ چۇۋۇلۇپ كهتكهن مېڭىسىنى سۆيۈملۈك 

  .دېگىلى بولسا

  شۇنداقمۇ؟. ـ چۈشلۈك تامىقىڭىزنى يهڭ، ـ دېدى ۋىلسون، ـ سىز بهك خۇشال 

مهن بۇ يهرگه خاپىلىق تېپىش ئۈچۈن . ـ نېمىشقا خوش بولمىغۇدەكمهن 

  .كهلمىگهن

ئۇ دەريادىكى يۇمىلاق . ـ ئىشلار ئۇنچۈ كۆڭۈلسىز ئهمهسقۇ؟ ـ دېدى ۋىلسون 

ر باراقسان ئۆسۈپ كهتكهن ئېگىز تاشلارنى ۋە دەريانىڭ قارشى تهرىپىدىكى دەرەخله

  .ئۇ بۈگۈن ئهتىگهنكى ئىشنى ئويلىدى. قىرغاقنى كۆرەلهيتتى

تېخى . ـ ئازراقمۇ كۆڭۈلسىز ئهمهس، ـ دېدى مارگارىت، ـ نېمىدېگهن قىزىقارلىق 

  .ئهتىگه قانچىلىك ئىنتىزار ئىكهنلىكىمنى بىلمهيسىز. ئهتىمۇ بار

. ڭگۈزلۈك بۆكهن گۆشى، ـ دېدى ۋىلسونـ ئۇلارنىڭ ئېلىپ چىققىنى يۆگىمهچ مۈ 

  ئۇلار توشقاندەك يۈگرەك، تۇرقى ئىنهكنىڭ چوڭ بىرنېمىسىدەك، شۇنداقمۇ؟

  .ـ مېنىڭچه دېگىنىڭىز شۇ، ـ دېدى ۋىلسون 

  .ـ نېمانچه خۇش پۇراق، ـ دېدى ماكومبى 

  .ـ سىز ئاتقانمۇ، فىرانسىس؟ ـ سورىدى خوتۇنى 

  .ـ ھهئه 

  شۇنداقمۇ؟ـ ئۇلارنىڭ خهۋپى يوق،  

  .ـ ئېتىلىپ كهلمىگهندە، ـ دېدى ۋىلسون 

  .ـ مهن بهك خوش 

ـ سهن نېمىشقا ئهشۇ ھازازۇللىقىڭنى يىغىشتۇرمايسهن، ماگى، ـ دېدى ماكومبى  

ۋىلكىغا قىسىلغان بۆكهن گۆشى ئۈستىگه ماش قىيمىسى، گۆش قىيامى ۋە سهۋزە 

  .قېتىپ

  .پنى شۇنداق چىرايلىق قىلدىڭىزـ مېنىڭچه مهن بۇنى قىلالايمهن، چۈنكى سىز گه 

ـ بۈگۈن كهچته شىر ئوۋلىغىنىمىزنى شامپان ئىچىپ تهبرىكلهيلى، ـ دېدى ۋىلسون،  

  .ـ چۈشته تهبرىكلهشكه ھاۋا بهك ئىسسىق

  .ـ شىر، ـ دېدى ماگى، ـ مهن ئۇنى ئاللىقاچان ئۇنتۇپ كهتتىم 

رت ۋىلسون، دەپ ئويلىغانىدى روبې» ئهسلى ماگى ئۇنى ئهخمهق قىلىۋاتىدۇ«

شۇنداق ئهمهسمۇ؟ ئۇنداق بولمىسا سهن ئۇنى نېمه بىلهن ئويۇن ئوينىماقچى دەپ 

قارايسهن؟ بىر ئايال ئېرىنىڭ توخۇ يۈرەك ئۆلگۈر ئىكهنلىكىنى بىلگهندە نېمىش 

ئهمما ئۇلارنىڭ ھهممىسى ! ھه-قىلىشى مۇمكىن؟ ئۇ نېمىدېگهن رەھىمسىز

ئهلۋەتته تىزگىنلهش . ۇنىڭغا گهپ كېتهمدۇب. ئۇلار ھهممىنى تىزگىنلهيدۇ. شۇنداق

بىراق مهن ئۇلارنىڭ بۇ . ئۈچۈن پهيتى كهلگهندە باغرى تاش بولمىسا بولمايدۇ

  .خىل زەھهرخهندە ۋاسىتىسىنى يهتكىچه كۆردۈم

ئۇ كۈنى . ـ بۆكهن گۆشىدىن يهنه بىرئاز يهڭ، ـ دېدى ئۇ ماگىغا ئهدەپ بىلهن 

ۋىلسون بىلهن ماكومبى يهرلىك . ىپ قالغانىدىچۈشتىن كېيىن ۋاقىت بىر يهرگه بېر

. شوپۇر بىلهن قوراللىق ئىككى كىشىنى باشلاپ ماشىنا بىلهن چىقىپ كهتتى

ھازىر سىرتقا چىقاي دېسهم ھاۋا بهك ئىسسىق، ئهته سهھهردە «ماكومبى خانىم 

  .دەپ لاگىردا قېپقالغانىدى» سىلهر بىلهن بىلله باراي

لسون ئۇنىڭ چوڭ بىر دەرەخنىڭ ئاستىدا تۇرغانلىقىنى ماشىنا قوزغىلىش ئالدىدا ۋى

ئۇ سۇس قىزىل ئهتىرگۈل رەڭلىك كوپتا كىيگهن، ئۇنىڭ بۇ تۇرقىنى . كۆردى

ئۇنىڭ قارا . ئهمما بهك گۈزەل دەپ كهتكىلى بولمايتتى. چىرايلق دېيىشكه بولاتتى

ئۇنىڭ . تتىچېچى ئارقىسىغا تارىلىپ بانتىلانغان بولۇپ گهدىنىگىچه ساڭگىلاپ تۇرا

ئۇ ئۇلارغا قول . يۈزى نهمخۇش بولۇپ ئۇ خۇددى ئهنگىلىيهدىكىدەكلا ئىدى

چۆپلهر ئېگىز ئۆسكهن ئويمانلىقتىن ئۆتۈپ، -بۇ ۋاقىتتا ماشىنا ياۋا ئوت. پۇلاڭلاتتى

ئايلىنىپ ئورمانلىققا، ئاندىن مىۋىلىك دەرەخ قاپلىغان بىر كىچىك تاغ ئارىسىدا 

  .كىرىپ كهتتى

ماشىنىدىن چۈشۈپ ئهپچىللىك . ارلىق ئارىسىدىن بىر توپ بۆكهننى تاپتىئۇلار مىۋىز

ئۇنىڭ ئىككى مۈڭگۈزىنىڭ ئارىلىقى . بىلهن بىر ئهركهك قېرى بۆكهنگه يېقىنلاشتى

ماكومبى ناھايىتى . ئىنتايىن كهڭ بولۇپ توپتوغرا ئىككى پۈز يارد كېلهتتى

ھۈركۈپ كهتكهن بىر . قىتتىئۇستىلىق بىلهن بىر تال ئوق ئېتىپ قېرى بۆكهننى يى

ئۇلار پۇتلىرىنى پۈكۈپ تۇرۇپ . جهھلى بىلهن قېچىشقا باشلىدى-توپ بۆكهن جان

خۇددى سۇ ئۈستىدە لهيلىگهندەك ئۇلارنىڭ . ناھايىتى يىراققا سهكرەيتتى

بىرىنىڭ ئۈستىدىن سهكرەپ ئۆتۈشىگه ئادەمنىڭ راستىنلا ئىشهنگۈسى -بىر

  .ىلا بهزىدە مۇشۇنداق سهكرىيهلهيتتى، ئادەم پهقهت چۈشىد.كهلمهيتتى

  .ـ ناھايىتى ياخشى ئاتتىڭ، ـ دېدى ۋىلسون، ـ ئۇلار بهكلا كىچىك نىشان ئىدى 

  .ـ سورىدى ماكومبى① ـ بۆكهن بېشىنى ئېلىپ قېلىشقا ئهرزىمدۇ؟ 

ـ ئۇ ناھايىتى قىممهتلىك، ـ دېدى ۋىلسون، ـ سېنىڭ ئوق ئېتىش ماھارىتىڭ  

  .ئىكهن ھهرقانداق ئاۋارىچىلىقتىن غهم قىلمىساڭمۇ بولىدۇشۇنداق ياخشى بولغان 

  ـ سېنىڭچه بىز ئهته ياۋا كالا تاپالارمىزمۇ؟ 

ئۇلار تاڭ سهھهردە ئوزۇق ئىزدەپ چىقدۇ، تهلىيىمىز ئوڭ . ـ بۇنىڭ پۇرسىتى كۆپ 

  .كهلسه ئۇلارنى تۈزلهڭلىكتىن تېپىۋالىمىز

يمهن، ـ دېدى ماكومبى، ـ ـ مهن ئاشۇ شىرنىڭ ئىشىدىن قۇتۇلۇپ كهتسهم دە 

  .شۇنداق بىر ئىشىڭنى خوتۇنىڭ كۆرۈپ قالسا بۇ تازىمۇ بىر كۆڭۈلسىزلىكقۇ

ئىشنىڭ ئهڭ كۆڭۈلسىز يېرى خوتۇنىڭىزنىڭ . مهن بۇنىڭ ئهكسىچه قارايمهن«

كۆرۈپ قالغىنى ئهمهس، بهلكى شۇنداق ئىش قىلىپ قويۇپ يهنه شۇ ئىش 

  :بىراق، ئۇ. ۋىلسوندەپ ئويلىدى » توغرىسىدا سۆھبهتلىشىش

كىم بولۇشىدىن قهتئىينهزەر تۇنجى . ـ مېنىڭ بۇ ئىشنى يهنه ئهسكه ئالغىم يوق 

بۇ ئىش پۈتۈنلهي ئاخىرلاشتى، ـ . قېتىم شىرنى كۆرگهندە قورقۇپ كېتىش تهبىئىي

  .دېدى

بىراق شۇ كۈنى كهچته فىرانسىس ماكومبى گۈلخان يېنىدا كهچلىك تامىقىنى يهپ 

 چىقىشتىن بۇرۇن سودا قوشۇلغان ۋىسكى ئىچتى، پاشىلىق بولۇپ كارۋاتقا

چۇرۇڭلارنى تىڭشاپ ياتقان ۋاقىتتا بۇ -تارتىلغان كاناپ كارۋاتتا كېچىدىكى ۋاراڭ

ھهقىقهتهنمۇ ئۆتۈپ كهتمىگهن ھهم تېخى . ئىش تېخى ئۆتۈپ كهتمىگهن

لۇپ ئۇ ئۇ خۇددى يۈز بهرگهن ۋاقىتتىكىگه ئوخشاشلا مهۋجۇت بو. باشلانمىغان ئىدى

سۇسلاشمايلا قالماي، بهلكى بهزى تهپسىلاتلىرى تېخىمۇ روشهنلىشىپ 

بىراق ھهممىدىن ئېغىر كهلگىنى قهلبى . ئۇ ئۆلگۈدەك نومۇس قىلدى. كهتكهنىدى

بۇ ئالاقزادىلىك يهنىلا . مۇزلاپ كهتكهندەك مهنىسىز بىر ئالاقزادىلىككه تولدى

نىسىزلىك بارلىق بوشلۇقلارنى مهۋجۇت بولۇپ، خۇددى مۇزدەك، يېپىشقاق بۇ مه

بۇ ھال ئۇنى ناھايىتى . ئىگىلهپ ئۇنىڭ ئىشهنچىنى ئۇنىڭ تېنىدىن سىقىپ چىقاردى

  . بۇ ئىشلار ھازىر يهنىلا ئۇنىڭ بىلهن بىلله مهۋجۇت ئىدى. بىئارام قىلدى

ئۇ ۋاقىتتا ئۇ ئويغىنىپ دەريانىڭ يۇقىرى . بۇ ئهھۋال تۈنۈگۈن كېچىدىن باشلانغانىدى

بۇ ئاۋاز تولىمۇ پهس . ىدىكى بىر يهردە شىرنىڭ ھۆركىرىگهن ئاۋازىنى ئاڭلىدىئېقىن

ئۇ خۇددى چىدىرنىڭ . بولۇپ، ئاخىرلىشىشى يۆتهلگهن ئاۋازغا ئوخشاپ كېتهتتى

سىرتىدىدەكلا ئاڭلىناتتى، فىرانسىس ماكومبى تۈن تهڭدە ئويغىنىپ كېتىپ، بۇ 

الىنىڭ تهكشى نهپهس ئاۋازىنى ئۇ ئاي. ئاۋازنى ئاڭلاپ قورقۇنچلۇق ھېس قىلدى

ئۇ قورقۇنچنى ھېچكىمگه دېيهلمهيتتى ھهم . ئۇ ئۇخلاپ قالغانىدى. ئاڭلىدى

ئۇ يالغۇز . ھېچكىممۇ ئۇنى قورقۇنچىنى تهڭ تارتىشىپ بېرەلمهيتتى

تۇنجى قېتىم ئۇنىڭ : باتۇر ئادەم شىردىن ئۈچ قېتىم قورقىدۇ«ياتاتتى،سومالىدا 

تىم ئۇنىڭ ئاۋازىنى ئاڭلىغاندا ھهم تۇنجى قېتىم ئۇنىڭغا ئىزىنى كۆرگهندە، تۇنجى قې

كېيىن ئۇ كۈن چىقىشتىن . دېگهن تهمسىلنىڭ بارلىقىنى بىلمهيتتى» يولۇققاندا

بۇرۇن تاماق چېدىرىدا پهنهر يورۇقىدا غىزالىنىپ ئولتۇرۇپ ئۇ شىرنىڭ ھۆركىرىگىنىنى 

  .ەك ھېس قىلدىفىرانسىس ئۇنى لاگىرغا يېقىنلا يهردىكىد. يهنه ئاڭلىدى

ـ قېرى شىردەك قىلىدۇ، ـ دېدى روبېرت ۋىلسون بىلىق ۋە قهھۋەدىن كۆزىنى ئېلىپ،  

  .ـ ئۇنىڭ يۆتهلگهندەك چىققان ئاۋازىغا دىققهت قىلىڭ

  ـ ئۇ يېقىن يهردىمۇ؟ 

  .ـ دەريانىڭ يۇقىرى ئېقىنىغا بىر ئىنگلىز مىلى كېلىدىغان جايدا 

  ـ بىز ئۇنى كۆرەلهمدۇق؟ 

  .كۆرۈپ باقساق بولىدۇـ بېرىپ  

ـ ئۇنىڭ ھۆركىرىگهن ئاۋازى شۇنچه يىراققا ئاڭلىنامدۇ؟ ئاۋازىدىن ئۇ خۇددى  

  .چىدىرنىڭ ئىچىدىدەكلا قىلىدۇ

ـ ئاۋازى شۇنداق يىراققا ئاڭلىنىدۇ، ـ دېدى روبېرت ۋىلسون، ـ ئۇنىڭ ئاۋازىنىڭ  

وۋلاشقا مۇۋاپىق ئۇنىڭ ئ. شۇنداق يىراققا ئاڭلىنىشى راستىنلا ھهيران قالارلىق

يېقىن ئهتراپتا ناھايىتى «قول ئاستىمدىكىلهر. جانىۋار بولۇشىنى ئۈمىد قىلىمهن

  .دەيدۇ» چوڭ بىر مهخلۇق بار

ـ ئهگهر ئۇنى مهن ئېتىپ قالسام ئۇنىڭ نهرىگه ئاتسام بولىدۇ، ـ دەپ سورىدى  

  .ماكومبى، ـ ئاندىن ئۇنى ئۇجۇقتۇرۇۋېتهلهيمهن

ئهگهر دەل . ۇرىسىغا، ـ دېدى ۋىلسون، ـ ئۇنىڭ بوينىغا ئاتـ ئىككى مۈرىسىنىڭ ئوتت 

  .شۇندىلا ئۇنى يىقىتالايسهن. تهگكۈزەلىسهڭ ئۇنىڭ ئۇستىخىنىغا ئات

ـ مهن دەل قارىغا ئالالىسام دەيمهن، ـ دېدى ماكومبى، ـ پهيتنى چىڭ تۇتۇشۇڭ،  

  .تۇنجى ئاتقان ئوقۇڭ ھهممىدىن مۇھىم. دەل نىشانىغا ئېلىشىڭ كېرەك

  ـ ئارىلىق قانچىلىك بولسا بولىدۇ؟ 

ئۇ . ئارىلىقنىڭ قانچىلىك بولۇشىنى شىر بهلگىلهيدۇ. ـ بىرنېمه دېمهك تهس 

  .يېقىنلاشقاندىلا ئاندىن قارىغا ئالالايسهن. يېقىنلاشمىغىچه ھهرگىز ئوق چىقارما

  .ـ يۈز ياردقا يهتمىگهن ئارىلىقتىمۇ؟ ـ سورىدى ماكومبى 

  . قاراپ قويدىۋىلسۇن ئۇنىڭغا لهپپىدە

ـ يۈز يارد يېتهرلىك، بۇنىڭدىنمۇ يېقىن ئارىلىقتا ئۇنىڭغا تاقابىل تۇرۇشقا توغرا  

يۈز يارد . بىراق بۇنىڭدىن يىراق ئارىلىقتا ھهرگىز ئېتىپ سالما. كېلشىمۇ مۇمكىن

شۇنداق بولدا نهرىگه ئاتىمهن دېسهڭ شۇ يهرگه ئاتالايسهن، . مۇۋاپىق ئارىلىق

  .خانىمىڭ كهلدى

  ـ ياخشىمۇ سىلهر، ـ دېدى مارگارىت، ـ بىز بېرىپ ھېلىقى شىرنى ئىزدەمدۇق؟ 

  ـ ئهتىگهنلىك تامىقىڭىزدىن كېيىن، ـ دېدى ۋىلسون، ـ ئۆزىڭىز قانداقراق؟ 

  .ـ ناھايىتى ئوبدان، ـ دېدى ئۇ، ـ مهن بهك خۇشال 

  .كېرەكلهرنى تهييارلاپ بولۇشتىمىكىن-ـ بېرىپ قاراپ باقاي نهرسه 

  .ن مېڭىشىغا شىر يهنه ھۆركىرىدىۋىلسو

  .ـ غهلۋىخور مهخلۇق، ـ دېدى ۋىلسون، ـ بىز ئۇنى جىمىقتۇرۇۋېتىمىز 

  .ـ نېمه بولدى فىرانسىس؟ ـ سورىدى ماكومبىنىڭ خوتۇنى 

  .ـ ھېچنېمه، ـ دېدى ماكومبى 

  ـ بولدىلا، مهندىن يوشۇرماڭ، ـ دېدى ئۇ، ـ نېمىه پهرىشان بولىسىز؟ 

  .دېدى ئۇـ ھېچنېمىگه، ـ  

  ـ ماڭا دەڭ، ـ ئايالى ئۇنىڭغا قارىدى، ـ بىئارام بولۇۋاتامسىز؟ 

سىز . ـ ئاشۇ ئۆلگۈر ھۆركىرىگهن ئاۋاز، ـ دېدى ئۇ، ـ ئۇ بىر كېچه غهلۋە قىلىپ چىقتى 

  .بىلىسىز

ـ نېمىشقا مېنى ئويغاتمىدىڭىز، ـ دېدى ئۇ، ـ ئهكسىچه مهن بۇ ئاۋازنى ئاڭلاشنى  

  .ياخشى كۆرىمهن

ۇ مهخلۇقنى بېرىپ جايلىۋەتسهم دەيمهن، ـ دېدى ماكومبى بىچارىلارچه ـ ئ 

  .دۇدۇقلاپ

  ـ ھهي، سىزنىڭ بۇ يهرگه كېلىشىڭىز مۇشۇ ئىش ئۈچۈن، شۇنداق ئهمهسمۇ؟ 

ئهشۇ مهخلۇقنىڭ ھۆركىرىگهن . ـ شۇنداق، بىراق مهن جىددىيلىشىپ كېتىۋاتىمهن 

  .ۇئاۋازىنى ئاڭلىساملا نېرۋام جىددىيلىشىپ كېتىد

ئۇنى جايلىۋېتىپ ھۆركىرىيهلمهس . ـ ئۇنداقتا ۋىلسوننىڭ دېگىنىدەك قىلايلى 

  .قىلىۋېتهيلى

ـ دېگىنىڭ توغرا، سۆيۈملۈكۈم، ـ دېدى فىرانسىس ماكومبى، ـ ئاڭلىماققا ئوڭاي،  

  توغرىمۇ؟

  .ـ سىز قورقمايدىغانسىز 

نېرۋام . ـ ئهلۋەتته، بىراق ئۇنىڭ ھۆركىرىگىنىنى بىر كېچه ئاڭلاپ چىقتىم 

  .جىددىيلىشىپ كهتكهندەك قىلىدۇ

مهن ئۇنى . ـ ئۇنى بىمالال ئۇجۇقتۇرۇۋېتهلهيسىز، ـ دېدى خوتۇنى، ـ سىز قىلالايسىز 

  .كۆرۈشكه تهقهززا بولۇپ كېتىۋاتىمهن

  .ـ ئهتىگهنلىك تامىقىڭىزنى يهپ بولۇشىڭىزغا يولغا چىقىمىز 

  .پىق پهيت ئهمهسـ تېخى تاڭ يورۇمىدى، ـ دېدى خوتۇنى، ـ بۇ مۇۋا 

دەل شۇ ۋاقىتتا ھېلىقى شىر ھۆركىرەپ، كۆكرەك بوشلۇقىنىڭ چوڭقۇر تهكتىدىن 

بارا كۈچىيىپ -چىقارغان ئۆكسىگهن ئاۋاز بىردىنلا خىرقىرىغان ئاۋازغا ئۆزگىرىپ بارا

ئاخىرىدا ئاھ ئۇرغاندەك ۋە كۆكرەك بوشلۇقىنىڭ . ھاۋانىمۇ تىترىتىۋەتكهندەك بولدى

  . خورۇلدىغاندەك ئاۋاز چىقاردىتهكتىدىن ئېغىر

  .ـ ئۇ مۇشۇ يهردىكىدەكلا ئاڭلىنىۋاتىدۇ، ـ دېدى ماكومبىنىڭ خوتۇنى 

  .ـ ۋاي خۇدايىم، ـ دېدى ماكومبى، ـ مهن بۇ ئاۋازدىن بهك بىزار بولدۇم 

  .ـ ئادەمگه قاتتىق تهسىر قىلىدىكهن 

  .ـ ناھايىتى قاتتىق، شۇنداق قورقۇنچلۇق 

سون ئۆزىنىڭ ئاشۇ قىسقا، كۆرۈمسىز، ئوق ئېغىزىنىڭ چوڭ بۇ چاغدا روبېرت ۋىل

 كالبىرلىق جىس ماركىلىق مىلتىقىنى 505لۇقى كېشىنى ۋەھىمىگه سالىدىغان 

  .كۈلگىنىدىن ئۇنىڭ ئېغىزى قولىقىغا يهتكهنىدى. كۆتۈرۈپ كهلدى

. ـ كېله، ـ دېدى ئۇ، ـ قورال كۆتۈرگۈچىلىرىڭ سېنڭ قوراللىرىڭنى ئېلىپ كهلدى 

  كېرەكلهرنىڭ ھهممىسى ماشىنىدا، سهندە پۈتهي ئوق بارمۇ؟-سهنهر

  .ـ بار 

  .ـ مهن تهييارلىنىپ بولدۇم، ـ دېدى ماكومبى خانىم 

ـ ئۇنى قالايمىقان ھۆركىرىيهلمهس قىلىۋىتىشىمى كېرەك، ـ دېدى ۋىلسون، ـ سهن  

  .ئالدىدا ئولتۇر، خانىم مهن بىلهن ئارقىدا ئولتۇرسۇن

ماشىنا ئهمدىلا يورۇشقا باشلىغان تاڭنىڭ خىرە يورۇقىدا . تىئۇلار ماشىنىغا چىق

ماكومبى . ئورمانلىقنى كېسىپ ئۆتۈپ دەريانىڭ يۇقىرى ئېقىنىغا قاراپ يۈرۈپ كهتتى

ئاندىن زاتورىنى ئىتتىرىپ . مىلتىق زاتورىنى ئېچىپ مېتال قاپلانغان ئوققا قارىدى

ئۇ قولىنى يانچۇقىغا . قىنى كۆردىئۇ قولىنىڭ تىترەۋاتقانلى. مىلتىقنى ئېتىپ قويدى

ئاندىن بارماقلىرى بىلهن كالته . سېلىپ يانچۇقىدىكى ئوقلارنى سىلىدى

ئۇ . كۆڭلىكىنىڭ كۆكرىكىدىكى تاسما ھالقىغا سېلىپ قويۇلغان ئوقلارنى سىلىدى

قۇتىغا ئوخشاپ كېتىدىغان، ئىشىكى يوق ماشىنىنىڭ ئارقا ئورۇندۇقىغا بۇرۇلۇپ 

ھاياجاندىن ئۇلارنىڭ . ماكومبى خانىم بىلهن ئۇ ئورۇندا ئولتۇراتتىۋىلسون . قارىدى

  :ۋىلسون ئالدىغا سهل ئېڭىشىپ پهس ئاۋازدا. ئېغىزلىرى ئېچىلىپ قالغانىدى

بۇ ھېلىقى قېرى جانۋارنىڭ . ـ قارا، قۇشلارنىڭ ھهممىسى ئۇچۇپ چۈشۈپ كهتتى 

  .بىلدۈرىدۇچىشلهپ ئۆلتۈرگهن ياۋايى ھايۋاننى تاشلاپ كهتكهنلىكىنى 

ماكومبى كىچىك دەريانىڭ قارشى قىرغىقىدىكى دەرەخلهرنىڭ ئۈستىدە تازقارىنىڭ 

ئهگىپ يۈرگهنلىكىنى، بهزىلىرىنىڭ تۆۋەنگه ئۇدۇل شۇڭغۇپ چۈشۈۋاتقانلىقىنى 

  .كۆردى

ـ ئۇ بۇياققا سۇ ئىچكىلى كېلىپ قېلىشى مۇمكىن، ـ دېدى ۋىلسون پهس ئاۋازدا، ـ  

  .تراپنى كۆڭۈل قويۇپ كۆزىتىدۇئۇ ئۇخلاشتىن بۇرۇن ئه

ئۇلار ماشىنىنى ھهيدەپ ئېقىننىڭ ئېگىز قىرغىقىنى ياقىلاپ ئاستا ئالغا يۈرۈپ 

ئېقىننىڭ بۇ بۆلىكىدىكى دەريا قىنى يۇمۇلاق تاشلىق بولۇپ ناھايىتى . كهتتى

ماشىنا بىردە ئۇدۇل، بىردە ئايلىنىپ مېڭىپ ئورمانلىققا گاھ كىرىپ، . چوڭقۇر ئىدى

ماكومبى قارشى قىرغاقتىن كۆز ئۈزمهيتتى، ئۇ تۇيۇقسىز ۋىلسوننىڭ . قاتتىگاھ چى

  .ماشىنا توختىدى. ئۇنىڭ بىلىكىنى تۇتقانلىقىنى سهزدى

. ـ ئۇ ئهنه، ـ ماكومبى پهس ئېيتىلغان بۇ سۆزنى ئاڭلىدى، ـ ئالدى ئوڭ تهرەپته 

  .ماشىنىدىن چۈشۈپ ئۇنى ئات، ئۇ بىر قالتىس شىركهن

ئۇ زور بېشىنى ئۇلار تهرەپكه . ئۇ يېنىچه تۇراتتى.  ئۇ شىرنى كۆردىماكومبى شۇندىلا

ئۇلارنىڭ ئۇدۇل تهرىپىدىن سوقۇپ تۇرغان سهھهرنىڭ سهلكىن شامىلى . بۇرىدى

ئۇ . بۇ شىر ناھايىتى چوڭ كۆرۈنهتتى. ئۇنىڭ قېنىق بويۇن تۈكلىرىنى يهلپۈيتتى

.  ئېگىزلىكته تۇراتتىكۈلرەڭ تاڭ نۇرىدا يان سايىسىنى چۈشۈرۈپ قىرغاقتىكى

  .يهلكىلىرى كۈچلۈك بولۇپ، سىلىندىرسىمان زور تېنى پارقىراق كۆرۈنهتتى

  .ـ ئارىلىق قانچىلىك كېلهر؟ ـ ماكومبى سورىغاچ مىلتىقىنى كۆتۈردى 

 

65



 

  .ماشىنىدىن چۈشۈپ ئات.  يارد57ـ تهخمىنهن  

  ـ نېمىشقا بۇ يهردە ئاتقلىق قويمايسهن؟ 

ڭ بولمايدۇ، ـ ئۇ ۋىلسوننىڭ قۇلىقىغا دېگهن گېپىنى ـ ماشىنىدا تۇرۇپ ئاتسا 

  .ئۇ كهچكىچه بىر جايىدا تۇرىۋەرمهيدۇ. ئاڭلىدى، ـ ماشىنىدىن چۈش

ماكومبى ئالدى ئورۇندۇقنىڭ يېنىدىكى يېرىم چهمبهرسىمان چۈشۈش ئېغىزىدىن 

شىر ھهيۋەتلىك ھهم . شىر يهنىلا شۇنداق تۇراتتى. ئارتىلىپ يهرگه چۈشتى

ئۇ نهرسه غايهت . ھالدا يېنىچه قارىسا كۆرۈنىدىغان ئۇ نهرسىگه قارىدىسوغۇققان 

ئۇ بېشىنى . ئۇنىڭ دىمىقىغا ئادەمنىڭ ھىدى ئۇرۇلمىدى. زور كهركىدانغا ئوخشايتتى

. ئۇ بۇ نهرسىدىن قورقۇنچ ھېس قىلمىدى. بۇيان قىلىپ بۇ نهرسىنى كۆزەتتى-ئۇيان

ئۇ بىر .  سۇ ئىچىشتىن ئىككىلهندىبىراق بۇ نهرسىنىڭ ئالدىدا قىرغاققا بېرىپ

ئادەمنىڭ ئۇ نهرسىدىن چىققانلىقىنى كۆرۈپ ئېغىر بېشىنى بۇراپ ئىغاڭلىغان ھالدا 

ئۇ بىر تال . قىلغان ئاۋازنى ئاڭلىدى» پاڭ«شۇ چاغدا . ئورمانلىققا قاراپ ماڭدى

 تىپلىق پۈتهي ئوقنىڭ بىقىنىغا تىگىپ ئاشقازىنىنى تىشىپ 220-06-30

نى، كۆيدۈرگهندەك قاتتىق ئاغرىقتىن كۆڭلىنىڭ ئېلىشىۋاتقانلىقىنى ئۆتكهنلىكى

ئۇ چوڭ قهدەم تاشلاپ ئىغاڭلىغان ھالدا دەرەخلىقنى كېسىپ ئۆتۈپ ئېگىز . سهزدى

شۇ چاغدا يهنه . چۆپلهر ئارىسىدىكى خىلۋەت جايغا قاراپ يۈگۈردى-ئۆسكهن ئوت

ئاندىن يهنه . ېرىپ ئۆتتىقىلغان بىر ئاۋاز ئۇنىڭ يېنىنى سىپاپ ھاۋانى ي» پاڭ«

ئۇ ئوقنىڭ تۆۋەندىكى قوۋۇرغىسىغا تىگىپ بهدىنىگه . قىلغان ئاۋاز ئاڭلاندى» پاڭ«

ئىچكىرلهپ كىرگهنلىكىنى سهزدى، ئېغىزىدىن تۇيۇقسىز ئىسسىق، كۆپۈكتهك قان 

ئۇ ئۇ يهردە . ئۇ ئېگىز ئۆسكهن ئوتلاققا قاراپ ئۇچقاندەك يۈگۈردى. ئېتىلىپ چىقتى

پاڭ ئاۋاز چىقىرالايدىغان -ئاندىن پاڭ. ئۆزىنى يوشۇرالايتتى. ئولتۇرالايتتىزوڭزىيىپ 

نهرسىنى كۆتۈرۈپ كهلگهنلهر يېقىنلاشقان ھامان ئۇلارغا تاشلىنىپ ئۇلارنى 

  .تۇتۇۋالالايتتى

ماكومبى ماشىنىدىن چۈشكهندە شىرنىڭ نېمه تۇيغۇدا بولغانلىقىنى ئويلاپ 

ئۇ ماشىنىدىن چۈشىدىغان . ۋاتقانلىقىنىلا بىلهتتىپهقهت قولىنىڭ تىترە. باقمىغانىدى

لېكىن . ئۇنىڭ پاچاقلىرى قېتىپ قالغانىدى. چاغدا پۇتلىرىنى يۆتكىيهلمهي قالدى

ئۇ مىلتىقنى كۆتۈرۈپ شىرنىڭ . ئۇ مۇسكۇللىرىنىڭ تىترەۋاتقانلىقىنى سىزەلهيتتى

رچه تهپكىنى گه. بېشى بىلهن بوينى تۇتاشقان جاينى نىشانلاپ مىلتىقنى بهتلىدى

قوللىرى سۇنۇپ كهتكىدەك دەرىجىدە باسقان بولسىمۇ بىراق مىلتىقتىن ھېچقانداق 

شۇندىلا ئۇ مىلتىقنىڭ قۇلۇپىنىڭ ئىتىكلىكىنى بىلدى ھهم مىلتىقنى . ئاۋاز چىقمىدى

بۇ . چۈشۈرۈپ، قۇلۇپنى ئېچىپ، پۇتلىرى قاتقان ھالدا ئالدىغا بىر قهدەم تاشلىدى

ىسىنىڭ ماشىنىنىڭ سايىسىدىن ئايرىلغانلىقىنى كۆرۈپ، چاغدا شىر ئۇنىڭ ساي

ماكومبى ئوق ئۈزگهندە پاڭ قىلغان ئاۋازنى . بۇرۇلۇپ چوڭ قهدەملهر بىلهن قاچتى

ماكومبى يهنه . بىراق شىر كىتىۋەردى. بۇ ئوقنىڭ تهككهنلىكىنى بىلدۈرەتتى. ئاڭلىدى

رنىڭ ئالدىدا توپا ھهممهيلهن بۇ ئوقنىڭ قېتىپ كېتىپ بارغان شى. بىرنى ئاتتى

. ئۇ مىلتىق سىتۋولىنى تۆۋەنلىتىپ نىشانلاپ يهنه ئاتتى. ئۆرلهتكهنلىكىنى كۆردى

شىر ئۇچقاندەك قېچىپ، ئۇ قورالنىڭ زاتورىنى . ئۇلار ئوقنىڭ تهككهنلىكىنى ئاڭلىدى

  .ئىتتىرىشتىن بۇرۇن ئېگىز ئۆسكهن ئوتلاققا كىرىپ كهتتى

» سىپىرىڭفىلد«ئۇنىڭ .  بىئارام بولاتتىقورسىقى. ماكومبى ئۇ يهردە تۇراتتى

ماركىلىق مىلتىقنى تۇتقان قولى يهنىلا ئېتىشقا تهييار ھالهتته بولۇپ تىنماي 

ئۇنىڭ يېنىدا . ئۇنىڭ ئايالى بىلهن روبېرت ۋىلسون ئۇنىڭ يېنىدا ئىدى. تىترەيتتى

سىلهرنى دا بىرنهر①يهنه قورال كۆتۈرۈۋالغان ئىككىيلهن بولۇپ، ئۇلار ۋاكامبا تىلى

  .دېيىشىۋاتاتتى

  .ـ مهن ئۇنىڭغا تهككۈزدۈم، ـ دېدى ماكومبى، ـ مهن ئۇنىڭغا ئىككىنى تهككۈزدۈم 

ـ سهن ئۇنىڭ ئاشقازىنىغا تهگكۈزدۈڭ، يهنه ئالدى تهرىپىنىڭ قانداقتۇ بىر يېرىگه  

بېسىق ھالدا، مىلتىق كۆتۈرىۋالغان ئىككى -تهگكۈزدۈڭ، ـ دېدى ۋىلسون ئېغىر

  .ئۇلار ھېچنېمه دېمىدى. ايى ئىنتايىن تۇتۇق ئىدىكىشىنىڭ چىر

ـ سهن ئهسلىدە ئۇنى ئۆلتۈرەلىگهن بولاتتىڭ، ـ دېدى ۋىلسون گېپىنى داۋام قىلىپ، ـ  

  .بىز بىردەم ساقلاپ تۇرۇپ، ئاندىن ئۇنى ئىزدەيلى

  ـ بۇ نېمه دېگىنىڭ؟ 

  .پ تېپىۋالىمىزـ بىز ئۇنى ئۇ بولالمىغىچه ساقلاپ، ئاندىن قان ئىزى بويىچه ئىزدە 

  .ـ ئۇھ، ـ دېدى ماكومبى 

ـ ئۇ بىر قالتىس شىركهن، ـ دېدى ۋىلسون خۇشال ھالدا، ـ بىراق ئۇ تولىمۇ ئوسال  

  .بىر يهرگه قېچىپ كىرىۋالدى

  ـ قانداق ئوسال؟ 

  .ـ سهن ئۇنىڭ يېنىغا بارغاندىلا ئاندىن ئۇنى كۆرەلهيسهن 

  .ـ ئاھ، ـ دېدى ماكومبى 

بىز بېرىپ قان ئىزىنى كۆرۈپ . سون، ـ خانىمىڭ ماشىنىدا قالسۇنـ يۈر، ـ دېدى ۋىل 

  .باقايلى

ـ تۇرۇپ تۇرۇڭ، ماگى، ـ دېدى ماكومبى ئايالىغا، ئۇنىڭ ئېغىزى قۇرۇپ كهتكهن  

  .بولۇپ، تهسته سۆزلهيتتى

  ـ نېمىشقا؟ 

  .ـ ۋىلسون شۇنداق دەيدۇ 

بۇ يهردە تېخىمۇ . ىڭـ بىز بېرىپ كۆرۈپ باقايلى، ـ دېدى ۋىلسون، ـ سىز قېپقىل 

  .ئېنىق كۆرەلهيسىز

  .ـ بولىدۇ 

  :شوپۇر بېشىنى لىڭشىتىپ. ۋىلسون سىۋاھلى تىلىدا شوپۇرغا بىرنهرسىلهرنى دېدى 

  .ـ بولىدۇ، ئهپهندىم، ـ دېدى 

يۇمىلاق تاشلىقتا يۇقىرىغا . ئۇلار تىك قىرغاقتىن چۈشۈپ كىچىك دەريادىن ئۆتتى

ىپ، يامىشىپ قارشى قىرغاققا ماكومبى تۇنجى مېڭىپ دەرەخ يىلتىزلىرىغا ئېسىل

مىلتىق كۆتۈرگۈچى بىر تال . ئوقنى ئاتقاندا شىر قېچىپ كهتكهن يهرگه كهلدى

چۆپ ئۆسۈپ كهتكهن يهردىكى قان دېغىنى -ئوتنىڭ غولى بىلهن پاكار ئوت

  .قان ئىزى دەريا ياقىسىدىكى ئورمانلىققىچه داۋاملاشقانىدى. كۆرسهتتى

  .ىلىمىز، ـ دېدى ماكومبىـ بىز قانداق ق 

قىرغاق تىك، . ـ باشقا ئامال يوق، ـ دېدى ۋىلسون، ـ بىز ماشىنىنى ئهكېلهلمهيمىز 

  .بىز ئۇ ئۆلگىچه ساقلاپ تۇرۇپ، ئاندىن كىرىپ كۆرۈپ باقايلى

  .چۆپلهرنى كۆيدۈرۈۋەتسهك بولمامدۇ؟ ـ دېدى ماكومبى-ـ ئوت 

  .چۆپ بهك يېشىل-ـ ئوت 

   قوغلىغۇچىلارنى ئهۋەتسهك بولماسمۇ؟ـ بىز ياۋايى ھايۋان 

  :ۋىلسون ئۇنىڭغا دەڭسهش نهزىرى بىلهن قارىدى 

ـ بىز ئهلۋەتته شۇنداق قىلالايمىز، ـ دېدى ئۇ، ـ بىراق بۇ باشقىلارنى بىلىپ تۇرۇپ  

سهن . قارا،بىز شىرنىڭ يارىلانغانلىقىنى بىلىمىز. ئۆلۈمگه تۇتۇپ بهرگهنلىك بولىدۇ

بىراق . ئۇ ئاۋاز ئاڭلىسىلا قاچىدۇ. رنى قوغلىيالىشىڭ مۇمكىنيارىلانمىغان بىر شى

ئۇ . سهن ئۇنى يېنىغا بارمىغۇچه كۆرەلمهيسهن. يارىلانغان شىر ئادەمگه ئېتىلىدۇ

سهن توشقانمۇ يوشۇرۇنالمايدۇ دەپ قارىغان . ئۆزىنى يهرگه چاپلاپ يېتىۋالىدۇ

دىكىلهرنى بۇنداق خهتهرگه سهن قانداقچه قول ئاستىڭ. يهرگه ئۇ يوشۇرۇنۇۋالالايدۇ

  .باشقىلارنىڭ يارىلىنىشى تۇرغانلا گهپ. تهۋەككۈل قىلدۇرالايسهن

  ـ ئۇنداقتا مىلتىق كۆتۈرگۈچىلهرچۇ؟ 

قارا ئۇلار بىلهن تۈزگهن . بۇ ئۇلارنىڭ ۋەزىپىسى. ـ ئۇ، ئۇلار بىز بىلهن بىلله بارىدۇ 

شال كۆرۈنمهيدۇ، بىراق ئۇلار خۇ. توختامدا بۇ ئىشنى قىلىشى بهلگىلهنگهن

  شۇنداقمۇ؟

ئۇ ھېس قىلغۇچه . ـ بىراق مهن ئۇ يهرگه بېرىشنى خالىمايمهن، ـ دېدى ماكومبى 

  .گېپى ئېغىزىدىن چىقىپ بولدى

ـ مېنىڭمۇ بارغۇم يوق، ـ دېدى ۋىلسون دەرھاللا، ـ بىراق راستىنلا باشقا ئامال  

 قاراپ تۇيۇقسىز ئۇنىڭ ئۇ ماكومبىغا. يوقمۇ؟ ـ ئارقىدىن ئۇ بىر چارىنى ئويلىدى

  .لاغىلداپ تىترەۋاتقانلىقىنى، يۈزىدىكى بىچارىلىكنى بايقىدى

ـ ئهلۋەتته، سېنىڭ بېرىشىڭ زۆرۈر ئهمهس، ـ دېدى ئۇ، ـ ساڭا ئايان، مهن مۇشۇ  

  .شۇڭا مېنىڭ ھهققىم يۇقىرى. ئىش ئۈچۈن ياللانغان

  سىلا بولمىدىمۇ؟ـ ئۆزۈڭ يالغۇز كىرەي دەمسهن، ئۇنىڭ بىلهن كارىمىز بولمى 

روبېرت ۋىلسوننىڭ بارلىق خىزمىتى شىرنى ۋە شىرغا مۇناسىۋەتلىك مهسىلىلهرنى 

ئۇ ئهزەلدىن ماكومبىدا بىرەر نورمالسىزلىق بار دەپ ئويلاپ . ئويلاش ئىدى

ئۇ تۇيۇقسىز . پهقهتلا ئۇنىڭ قورقۇنچاقلىقىغا دىققهت قىلغانىدى. باقمىغان

ى خاتا ئېچىپ سېلىپ بىر رەسۋاچىلىقنى كۆرۈپ مېهمانخانىدا خۇددى بىر ئىشىكن

  .قالغاندەك ھېسسىياتقا كېلىپ قالدى

  ـ بۇ نېمه دېگىنىڭ؟ 

  ـ ئۇنىڭ بىلهن كارىمىز بولمىسىلا بولمىدىمۇ؟ 

  ـ بىز ئۇنى ئاتمىغاندەكلا دېمهكچىمۇ سهن؟ 

  .ـ ياق، ئۇنى تاشلىۋەتسهك دەيمهن 

  .ـ بولمايدۇ 

  ـ نېمىشقا بولمايدۇ؟ 

يهنه بىر جهھهتتىن باشقىلار ئۇنى ئۇچرىتىپ . هھهتتىن قىينىلىۋاتىدۇـ بىر ج 

  .قىلىشى مۇمكىن

  .ـ چۈشهندىم 

  .ـ بىراق سېنىڭ ئۇنىڭ بىلهن ھهپىلىشىشىڭ ھاجهتسىز 

ـ ئهكسىچه مهن ئۇنىڭ بىلهن ھهپىلىشىشنى ياخشى كۆرىمهن، ـ دېدى ماكومبى، ـ  

  .ايانبۇ ساڭا ئ.مهن پهقهتلا بىرئاز قورقۇپ تۇرىمهن

. ـ بىلله كىرەيلى، مهن ئالدىدا ماڭاي، ـ دېدى ۋىلسون، ـ كونگولۇق ئهگهشسۇن 

كۈتمىگهندە ئۇنىڭ ھۆركىرىگهن ئاۋازىنى . سهن كهينىمدىن چهتنهپرەك ماڭ

ھېچنېمىدىن . ئۇنى كۆرسهك تهڭلا ئوق چىقىرايلى. ئاڭلىشىمىز مۇمكىن

. رمىساڭ ياخشى بولاتتىئهمهلىيهتته سهن با. مهن ياردەملىشىمهن. ئهنسىرىمه

سهن نېمىشقا .ساڭا ئايان، بارمىغىنىڭنىڭ پايدىسى كۆپ بولۇشى مۇمكىن

ئايالىڭنىڭ يېنىغا قايتىپ كېتىپ بۇ ئىشنى مېنىڭ بىرتهرەپ قىلىشىمغا قويۇپ 

  بهرمهيسهن؟

  .ـ ياق، مهن بارىمهن 

ڭ ـ بولىدۇ، ـ دېدى ۋىلسون، ـ بىراق، بېرىشنى خالىمىساڭ بارما، بۇ مېنى 

  .بۇ ساڭا ئايان. خىزمىتىمىڭ بىرقىسمى

  .ـ بارىمهن، ـ دېدى ماكومبى 

  .ئۇلار بىر دەرەخنىڭ تۈۋىدە ئولتۇرۇپ تاماكا چېكىشتى

ـ بېرىپ ئايالىڭغا بىرنهرسه دەپ قويمامسهن، بىز بهرىبىر بىردەم ساقلايمىز، ـ  

  .دېدى ۋىلسون

  .ـ ھاجىتى يوق 

  .ىلىپ تۇرۇشنى ئېيتىپ قويايـ ئۇنداقتا مهن بېرىپ بىردەم تهخىر ق 

ئۇنىڭ قولتۇقى تهرلهپ، ئېغىزى . ئۇ ئۇ يهردە ئولتۇراتتى. ـ بولىدۇ، ـ دېدى ماكومبى 

ئۇ ئۆزىنىڭ . قۇرۇپ كهتكهن بولۇپ، ئىچىنى كاۋاك بولۇپ قالغاندەك ھېس قىلدى

ئهگهر ئۇ شۇنداق . مهن بارماي دېيهلىگۈدەك غهيرەتكه كېلىشىنى ئۈمىد قىلاتتى

چۈنكى، ۋىلسون ئۇنىڭ . ۋىلسۇن ئانچىلا ئاچچىقلاپ كهتمهسلىكى مۇمكىندېسه، 

ئهھۋالىغا بۇرۇنراق دىققهت قىلماي ئهمدىلىكته ئۇنى ئايالىنىڭ يېنىغا 

  .ئۇ ئۇ يهردە ئولتۇرغاندا ۋىلسون قايتىپ كهلدى. قايتۇرۇۋەتمهكچى بولغانىدى

ئۇنى خېلى يهتكۈچه ـ مىلتىقىڭنى ئالغاچ كهلدىم، ـ دېدى ئۇ، ـ ئالغىن، بىز  

  .ساقلىدۇق، يۈر

  :ماكومبى مىلتىقنى ئالدى، ۋىلسون

ـ كهينىمدىن بهش يارد ئارىلىق ساقلاپ ماڭ،نېمه دېسهم شۇنى قىل، ـ  

  .ئاندىن سىۋاھلى تىلىدا قوراللىق ئىكى كىشىگه بىر نېمىلهرنى دېدى.دېدى

  .ـ ماڭايلى، ـ دېدى ئۇ 

  .ورىدى ماكومبىـ ئازراق سۇ ئېچىۋالسام بولامدۇ؟ ـ س 

ۋىلسون تاسمىسىغا سۇدان ئېسىۋالغان يېشى چوڭراق قورال كۆتۈرگۈچىگه 

ئۇ سۇداننى يېشىپ، ئاغزىنى ئېچىپ ماكومبىغا . بىرنهچچه جۈمله گهپ قىلدى

سۇداننىڭ پالاستىن ئىشلهنگهن . ماكومبى سۇداننى ئېغىردەك ھېس قىلدى. سۇندى

 ئۇ سۇداننى كۆتۈرۈپ سۇ ئىچكهچ .قېپى ئۇنىڭغا يۇڭلۇق ھهم قوپال تۇيۇلدى

چۆپلهرگه ۋە ئوتلاقنىڭ كهينىدىكى ئۈستى تهكشى -ئالدىدىكى ئېگىز ياۋا ئوت

بىر پهس سوققان سهلكىن شامال ئۇلار تهرەپكه . ئۆسكهن دەرەخلهرگه قارىدى

ئۇ ئاشۇ قوراللىق . چۆپلهر شامالدايهڭگىل يهلپۈندى-ياۋا ئوت. ئۇچۇپ كهلدى

  .مۇ قورقۇنچ ئاۋازىنى تارتىۋاتقانلىقىنى بايقىدىكىشىگه قاراپ، ئۇنىڭ

چۆپلۈكنىڭ ئوتتۇز بهش يارد ئىچكىرىسىدە ئاشۇ زور شىر يهرگه چاپلىشىپ -ياۋا ئوت

 

72



 

ئۇنىڭ قۇلىقى ئارقىغا بۇرۇلغان بولۇپ، ئۇنىڭ بىردىنبىر ھهرىكىتى قارا . ياتاتتى

لۋەتكه يېتىپ ئۇ بۇ خى. تۈكلۈك ئۇزۇن قۇيرۇقىنى سهل لىڭشىتىپ قويۇشلا ئىدى

ئۇنىڭ يۇمۇلاق قورسىقىنى . ماماتلىق ئېلىشىشقا تهييارلانغانىدى-كېلىپلا ھايات

ئۇنىڭ ئۆپكىسىنى تىشىپ ئۆتكهن ئوق . تىشىپ ئۆتكهن ئوق يارىسى ئۇنى قىينايتتى

يارىسى تۈپهيلىدىن ئۇ ھهربىر نهپهسلهنگهندە ئېغىزىدىن سۇس كۆپۈك ئارىلاش 

ئۇنىڭ ئىككى بېقىنى ھۆل ھهم قىزىق . شتۇرماقتا ئىدىبارا ئاجىزلا-قان كېلىپ بارا

قوڭۇر رەڭلىك تېرىسىدىكى پۈتهي ئوق ھاسىل قىلغان تۆشۈك ئۈستىگه . ئىدى

ئۇنىڭ بىر جۈپ سېرىق چوڭ كۆزلىرى ئۆچكهنلىكتىن . چىۋىن قونۇۋالغانىدى

ىن پهقهت نهپهسلهنگهندىلا ئاغرىقت. تارىيىپ كهتكهن بولۇپ ئالدىغا قاراپ تۇراتتى

. ئۇنىڭ تىرناقلىرى يۇمشاق، قۇرۇق توپىغا پېتىپ كهتكهنىدى. كۆزلىرىنى قىساتتى

ئۇ پۈتۈن بهدىنىدىكى ئاغرىق ئازاۋى، بىئاراملىقى، ئۆچمهنلىكى ۋە بارلىق قالدۇق 

ئۇ كىشىلهرنىڭ ئاۋازىنى . كۈچىنى يىغىپ تۇيۇقسىز ھۇجۇمغا تهييارلاندى

  .ئاڭلىيالايتتى

ئۇ ئۇلارنىڭ ئاۋازىنى . ئادەملهرنىڭ ئوتلاققا كىرىشنى كۈتتىئۇ پۈتۈن كۈچىنى يىغىپ 

ئۇلار ئوتلاققا كىرىشىگه ئۇ يۆتهلگهندەك . قۇيرۇقى چىڭىپ مىدىرلىدى. ئاڭلىدى

  .خىرقىراپ شىددەت بىلهن ئېتىلدى

ياشىنىپ قالغان كونگولۇق قورال كۆتۈرگۈچى ئالدىدا مېڭىپ قان ئىزىنى 

مىلتىقى تهق . ربىر تىۋىشقا دىققهت قىلدىۋىلسون ئوتلاقتىكى ھه. تهكشۈردى

. ئىدى، يهنه بىر قورال كۆتۈرگۈچى ئالدىغا قاراپ دىققهت بىلهن تىڭشاۋاتاتتى

ئۇلار ياۋا . ماكومبى ۋىلسونغا يېقىن بولۇپ ئۇنىڭ مىلتىقى ئېتىشقا تهييار تۇراتتى

چۆپلۈككه كىرىشىگه ماكومبى قان كهپلىشىۋالغان كانايدىن چىققان -ئوت

هلگهندەك خىرىلدىغان ئاۋازنى ئاڭلىدى ھهم چۆپلۈكتىن بىرنهرسىنىڭ ئېتىلىپ يۆت

ئارقىدىن ئۆزىنىڭ قورقۇپ كېتىپ، ئوچۇقچىلىقتا دەريا تهرەپكه . چىققانلىقىنى كۆردى

  .قاراپ جېنىنىڭ بارىچه قېچىۋاتقانلىقىنى بىلدى

ر قېتىم قۇلاقنى قىلغان ئاۋازىنى، ئارقىدىن يهنه بى» ۋاڭ«ئۇ ۋىلسوننىڭ مىلتىقىنىڭ 

شىرنىڭ . ئۇ بۇرۇلۇپ شىرنى كۆردى. قىلغان ئاۋازنى ئاڭلىدى» ۋاڭ«يارغىدەك 

تۇرقى ناھايىتى قورقۇنچلۇق بولۇپ، مىڭىسىنىڭ يېرىمى يوق دېگۈدەك ھالدا ئېگىز 

شۇ . ئۆسكهن ئوتلاقنىڭ ياقىسىدا تۇرغان ۋىلسونغا قاراپ ئاستا كېتىپ باراتتى

م كۆرۈمسىز يان قورالنىڭ زاتورىنى ئىتتىرىپ پۇختا پهيتته ئۇ قىزىل يۈز ئادە

نىشانلىدى، يان قورال ئېغىزىدىن يهنه بىر قېتىم قۇلاقنى يارغۇدەك ۋاڭ قىلغان ئاۋاز 

ئېغىر، زور سېرىق بهدىنىنى سۆرەپ ئاستا ئىلگىرىلهۋاتقان شىر قېتىپ . ياڭرىدى

ماكومبى يالغۇز . ئۇنىڭ غايهت زور، كهمتۈك بېشى ئالدىغا دۈم چۈشتى. قالدى

قولىدا لىق ئوق قاچىلانغاق مىلتىق . ھالدا ئۆزى قېچىپ كهلگهن بوشلۇقتا تۇراتتى

ئىككى قارا تهنلىك، بىر ئاق تهنلىك بۇرۇلۇپ مهنسىتمهسلىك بىلهن . بار ئىدى

ئۇ ۋىلسونغا قاراپ . ئۇ شىرنىڭ ئۆلگهنلىكىنى بىلهتتى. ئۇنىڭغا قاراپ تۇراتتى

ۋىلسون . ىمۇ ئۇنىڭ ئۈچۈن چوڭ بىر ئهيىپتهك تۇيۇلدىئۇنىڭ ئىگىز بوي. ماڭدى

  :ئۇنىڭغا قاراپ

  . دەپ سورىدى ـ رەسىمگه چۈشىۋالامسهن؟ 

  . دېدى ئۇ ـ ھاجىتى يوق 

  :ئاندىن ۋىلسون. ئۇلار ماشىنا يېنىغا بارغۇچه شۇ ئىككى ئېغىزى سۆزلهشتى

بىز يهنىلا . دۇـ قالتىس شىركهن، قول ئاستىمىزدىكىلهر ئۇنىڭ تېرىسىنى سويۇۋالى 

  .بۇ سالقىن جايدا ساقلاپ تۇرايلى، ـ دېدى

ئۇ ئارقا ئورۇندۇقتا . ئۇمۇ ئايالىغا قارىمىدى. ماكومبىنىڭ ئايالى ئۇنىڭغا قارىمىدى

ئۇ بىر قېتىم . ۋىلسون ئالدىدىكى ئورۇندۇقتا ئولتۇراتتى. ئايالىنىڭ يېنىدا ئولتۇردى

ئايالى قولىنى . مما ئايالىغا قارىمىدىئه. قولىنى ئۇزىتىپ ئايالىنىڭ قولىنى تۇتتى

ماكومبى دەريانىڭ ئۇ تهرىپىدىكى مىلتىق . ئۇنىڭ ئالقىنىدىن تارتىۋالدى

كۆتۈرگۈچىلهر شىر تېرىسىنى سويۇۋاتقان يهرگه قاراپ، ئايالىنىڭ ئىشىنىڭ پۈتۈن 

ئايالى ئالدىغا سىلجىپ . ئۇلار ئولتۇراتتى. جهريانىنى ئېنىق كۆرگهنلىكىنى بىلدى

مارگارىت پاكار . ۋىلسون ئارقىسىغا بۇرۇلدى. لىنى ۋىلسوننىڭ مۈرىسىگه قويدىقو

  .ئورۇقدۇقتىن ئالدىغا سوزۇلۇپ ئۇنىڭ ئاغزىغا سۆيدى

  .ـ ئوھهوي، ـ دېدى ۋىلسون، ئۇنىڭ تهبىئىي قىزىل يۈزى تېخىمۇ قىزىرىپ كهتتى 

روبېرىت ـ روبېرىت ۋىلسون ئهپهندى، ـ دېدى ئۇ، ـ چىرايلىق قىزىل يۈزلۈك  

  .ۋىلسون ئهپهندى

ئۇ ماكومبىنىڭ يېنىدا قايتا ئولتۇرۇپ بۇرۇلۇپ قارشى قىرغاقتىكى شىر ياتقان جايغا 

. شىرنىڭ ئالدى ئىككى پۇتى ئۈستىگه قارىغان تېرىسى سويۇۋېلىنغان ئىدى. قارىدى

قاردەك ئاپئاق مۇسكۇللىرى ۋە پهيلىرى، يهنه تومپىيىپ تۇرغان ئاپئاق قورسىقى 

قورال كۆتۈرگۈچى ئاخىر . نېگىرلار تېرىدىكى گۆشلهرنى قىرىۋاتاتتى. الغانچىقىپ ق

تېرىنى يۆگهپ ماشىنىغا تارتىپ . نهم ھهم ئېغىر، شىر تېرىسىنى ئېلىپ كهلدى

  .ئۇلار كهپىگه قايتتى. ھېچكىم ھېچنېمه دېمىدى. ماشىنا قوزغالدى. چىقاردى

ئېتىلىپ كېلىشتىن بۇرۇن ماكومبى شىرنىڭ تۇيۇقسىز .  بۇ شىرنىڭ ھېكايىسى   

ئۇ ھۇجۇم قىلىشتىن بۇرۇن سائهتلىك . نېمه خىيالدا بولغانلىقىنى بىلمهيتتى

 تىپلىق ئوقنىڭ ئىشهنگۈسىز 505تېزلىكى ئىككى يۈز ئىنگلىز مىلى كېلىدىغان 

دەرىجىدە شىددەت بىلهن ئاغزىغا تهگكهندە قانداق تۇيغۇدا بولغانلىقىنىمۇ 

ىنچى قېتىملىق شىددەتلىك زەربه بىلهن ئارقا بهدىنى ئاخىرىدا ئىكك. بىلمهيتتى

پاڭ قىلىپ -كېرەكتىن چىققان چاغدىمۇ يهنىلا ئۆزىنى خاراپ قىلغان ئهشۇ پاڭ

ئاۋاز چىقارغان نهرسىگه قاراپ ئىلگىرلىگهنلىكىنى، قانداق بىر كۈچنىڭ ئۇنىڭ 

ون ئازراق ئهكسىچه ۋىلس. مۇشۇنداق قىلىشىغا سهۋەبچى بولغانلىقىنى ئۇ بىلمهيتتى

بىراق، . دەپ قويدى» قالتىس شىركهن«ئۇ پهقهت بىر جۈمله سۆز بىلهن . بىلهتتى

ئۇ . ماكومبى ۋىلسوننىڭ بۇ ئىشلارغا قارىتا نېمه تۇيغۇدا ئىكهنلىكىنى بىلمهيتتى

ئۆزىنىڭ ئايالى بىلهن تهتۈر قارىشىپ قالغىنىدىن باشقا ئايالىنىڭ قانداق 

  .تىھېسسياتتا ئىكهنلىكىنى بىلمهيت

 ئۇ بۇرۇنمۇ ئايالى بىلهن يامانلىشىپ قالغان، بىراق، يىغىشتۇرغىلى بولمىغۇدەك    

ھهم تېخىمۇ باي بولۇپ . ماكومبى ناھايىتى باي ئىدى. دەرىجىگه يهتمىگهن ئىدى

. ئۇ ئايالىنىڭ ئۆزىدىن ئايرىلىپ كهتمهيدىغانلىقىنى بىلهتتى. كېتىشى مۇمكىن ئىدى

ئۇنىڭ . ئۇ بۇ ئىشنى بىلهتتى. ھهقىقىي ئىشلارنىڭ بىرىبۇ ئۇ بىلىدىغان بىر قانچه 

، ماشىنا، ياۋا غاز ئوۋلاش، بېلىق تۇتۇش،  )بۇ ئهڭ بۇرۇنقى ئىش (  موتسىكىلىت

سالمون بېلىقى، دېڭىز، كىتابلاردىكى جىنىسىي مۇھهببهت ھېكايىلىرى، نۇرغۇن 

لىق توپ تۈرلىرى، كىتابلار، ئىنتايىن نۇرغۇن كىتابلار، مهيداندا ئوينىلىدىغان بار

. ئاتنى ئانچه بىلىپ كهتمهيتتى. ئىتلار توغرىلىق بىلىدىغانلىرى كۆپ ئىدى

پۇللىرىنى قانداق چىڭ تۇتۇشنى ئۆز دائىرىسىدىكى كىشىلهرنىڭ خېلى كۆپ 

يهنه ئايالىنىڭ ئۆزىدىن ئايرىلىپ كهتمهيدىغانلىقىنىمۇ . ئىشلىرىنى بىلهتتى

ھايىتى گۈزەل بولۇپ، ئافرىقىدىمۇ ھهم شۇنداق ئۇنىڭ ئايالى ئهزەلدىن نا. بىلهتتى

بىراق ئامېرىكىدا ئۇ ئېرىنى تاشلاپ كهتكۈدەك ھهم تېخىمۇ ياخشى كۈن . ئىدى

ئۇمۇ . ئايالى بۇ ئهھۋالنى بىلهتتى. كهچۈرگۈدەك دەرىجىدە گۈزەل ئهمهس ئىدى

ئايالى ئۇنى تاشلاپ كهتكۈدەك پۇرسهتنى قولدىن بېرىپ قويغان ئىدى، . بىلهتتى

ئهگهر ئۇ ئاياللار بىلهن مۇئامىله قىلىشىشتا تهدبىرلىكرەك . بۇنى ھهم ئۇ بىلهتتى

بولغان بولسا، ئايالى ئۇنىڭ يهنه بىر چىرايلىق ئايال تېپىۋېلىشىدىن ئهنسىرىگهن 

بىراق، ئايالنىڭ ئېرى توغرىلىق بىلىدىغانلىرى ناھايىتى كۆپ بولغاچقا، . بولاتتى

يهنه بىر جهھهتتىن . ۈتۈنلهي ھاجهتسىز ئىدىبۇ ئىش توغرىلىق غهم يېيىش پ

ماكومبى ناھايىتى كهڭ قورساق بولۇپ، بۇنى ئۇنىڭدىكى ئهجهللىك ئاجىزلىق 

  .دېمىگهندە بۇ ئۇنىڭ چوڭ ئالاھىدىلىكى ئىدى

ئۇلار دائىم . خوتۇنلاردىن سانىلاتتى-نېمىلا دېمهيلى، ئۇلار خېلىلا بهختلىك ئهر

ر گهپ تارقىلىدىغان، بىراق، ئهزەلدىن ئايرىلىپ ئايرىلىپ كېتىدىغانلىقىغا دائى

بىر ئىجتىمائىي سهھىپه يازغۇچىسىنىڭ . خوتۇنلار تىپىغا كىرەتتى-كهتمهيدىغان ئهر

ئۇلار پهقهتلا كىشىلهرنىڭ ئىنتايىن ھهۋىسىنى كهلتۈرگهن ۋە : يازغىنىدەك

ىش ئاخىر سىناقتىن ئۆتكهن مۇھهببىتىگه خهتهردىن بىر قهۋەت ھهل بېر-باشتىن

ئۈچۈن ئهڭ زۇلمهتلىك ئافرىقا دەپ قارالغان ئاشۇ جايلارغا ئىچكىرىلهپ كىرىپ 

ئوۋ ئوۋلىغان، بۇ بىر پارچه زۇلمهتلىك چوڭ قۇرۇقلۇق، مارتىن جونسون 

ئۇلار ئۇ يهردە شىر، . نۇرغۇن فىلىملىرى ئارقىلىق نامايان قىلىنغان①ئايالنىڭ-ئهر

ە تهبىئهت تارىخى موزىيى ئۈچۈن ئهۋرىشكه ياۋا كالا، پىل قاتارلىقلارنى ئوۋلىغان ۋ

ئاجرىشىش «ئىجتىمائىي سهھىپه يازغۇچىسى بۇرۇن ئۈچ قېتىم ئۇلارنى . توپلىغان

. ئهھۋالمۇ ھهقىقهتهن شۇنداق ئىدى. دەپ خهۋەر قىلغان» گىردابىغا بېرىپ قالدى

ئاساس ئۇلارنىڭ بىرلىشىشى ئۈچۈن پۇختا . بىراق ئۇلار دائىم يهنىلا يارىشىپ قالغان

مارگارىت ناھايىتى چىرايلىق بولغاچقا ماكومبىنىڭ ئاجرىشىپ كېتىشكه . بار ئىدى

ماكومبىنىڭ پۇلى ناھايىتى كۆپ بولغاچقا مارگارىتمۇ ئايرىلىشقا . كۆڭلى قىيمايتتى

  .چىدىمايتتى

فىرانسىس ماكومبى شىرنى ئويلىمىغاندىن كېيىن، بىر پهس ئۇخلىۋېلىپ ئويغىنىپ 

شۇ پهيتته ئهتىگهن سائهت ئۈچ بولغان . هنه ئۇخلاپ قالدىكهتتى، ئاندىن ي

بولۇپ، ئۇ چۈشىدە بېشى قانغا مىلهنگهن شىرنىڭ ئالدىدا تۇرغانلىقىنى كۆرۈپ 

ئۇ يۈرىكىنىڭ گۈپۈلدەپ قالايمىقان سوققىنىنى ئاڭلاپ . قورقۇپ ئويغىنىپ كهتتى

ئۇ ئىككى .  بايقىدىيېتىپ ئايالىنىڭ كهپىدىكى يهنه بىر كاناپ كارىۋاتتا يوقلىقىنى

  .سائهت ئويغاق يېتىپ، بۇ ئىشنى كاللىسىدىن چىقىرىۋېتهلمىدى

پاشىلىقنى قايرىپ . ئىككى سائهتتىن كېيىن ئۇنىڭ ئايالى كهپىگه كىرىپ كهلدى

  .بىمالال كارىۋىتىغا چىقىپ ياتتى

  .ـ نهگه باردىڭ؟ ـ دەپ سورىدى ماكومبى قاراڭغۇلۇقتا 

  يغاندىڭىزمۇ؟ـ ھه، ـ دېدى ئۇ، ـ سىز ئو 

  ـ نهگه باردىڭ؟ 

  .ـ ساپ ھاۋادىن نهپهسلىنىش ئۈچۈن بايىلا چىققانتىم 

  .ـ بهلهن ئىش قىلدىڭ، ئۆلگۈر 

  ـ سىز مېنىڭ نېمه دېيىشىمنى تهلهپ قىلىسىز، قهدىرلىكىم؟ 

  ـ نهگه باردىڭ؟ 

  .ـ ساپ ھاۋادىن نهپهسلهنگىلى چىققان 

  .هش قانجۇقـ بۇ ئهكسىچه ئۇ ئىشنىڭ يېڭىچه نامى، پهسك 

  .ـ ھه، سىز دېگهن بىر توخۇ يۈرەك 

  .ـ شۇنداق بولسا نېمه بوپتۇ؟ ـ دېدى ئۇ 

  .بىراق، ماڭا گهپ قىلمىسىڭىز، سۆيۈملۈكۈم. ـ مېنىڭچه ھېچنېمه 

  .مهن بهك چارچاپ كهتتىم

  ـ سهن مېنى ھهممىگه چىدايدۇ دەپ ئويلامسهن؟ 

  .ـ بىلىمهن، سىز چىدايسىز، قهدىرلىكىم 

  .هن چىدىيالمايمهنـ ھهي، م 

  .ـ قهدىرلىكىم، ماڭا گهپ قىلمىسىڭىزچۇ، مهن بهك چارچاپ كهتتىم 

  .ـ بۇنداق ئىشنى يهنه قىلغۇچى بولما، سهن قىلماسلىققا ماقۇل بولغان 

  .ـ ھىم، ھازىر يهنه قىلدىم، ـ دېدى ئۇ مۇلايىملىق بىلهن 

مايدۇ دېگهنتىڭ، ـ بۇ قېتىم ساياھهتكه چىقساق بۇنداق ئىش ھهرگىز سادىر بول 

  .سهن ماقۇل بولغان

بىراق، بۇ قېتىمقى ساياھىتىمىز . ـ شۇنداق سۆيۈملۈكۈم، مهن شۇنداق دېگهنتىم 

  بىز ئۇ توغرىدا سۆزلهشمىسهك قانداق بولامدۇ؟. تۈنۈگۈن تۈگهشتى

  توغرىمۇ؟. ـ پۇرسهت بولسىلا قولدىن بهرمهيدىكهنسهن 

  . كهتتىم، سۆيۈملۈكۈمـ ماڭا گهپ قىلماڭ، مهن ناھايىتى چارچاپ 

  .ـ گهپ قىلىمهن 

ـ ئۇنداقتا مېنى ئاۋارە قىلماڭ، مهن ئۇخلاپ قالغىلىۋاتىمهن، ـ ئارقىدىن ئۇ  

  .ھهقىقهتهن ئۇخلاپ قالدى

ئۇلار ئۈچى ئۈستهل ئهتراپىدا ئولتۇرۇپ ئهتىگهنلىك . تاڭ تېخى يورۇمىغان ئىدى

ىنىدىغان نۇرغۇن ئادەملهر فىرانسىس ماكومبى ئۆزى نهپرەتل. تامىقىنى يهۋاتاتتى

ۋىلسون ئىكهنلىكىنى ھېس . ئىچىدە ھهممىدىن بهك نهپرەتلىنىدىغىنى روبېرىت

  .قىلدى

  .ـ ياخشى ئۇخلىدىڭمۇ؟ ـ ۋېلسون تۇرۇپكىسىغا تاماكا قاچىلىغاچ دىمىقىدا سورىدى 

  ـ ئۆزۈڭ ياخشى ئۇخلىغانسهن؟ 

  .ـ قالتىس، ـ دېدى بۇ ئاقتهنلىك ئوۋچى 

  .»سهن بىر مهنمهنچى ھايۋان«ەپ ئويلىدى ماكومبى د» ھۇ ھايۋان«

دەپ ئويلىدى ۋىلسون » دە-ئۇ كهپىسىگه قايتقاندا ئۇنى ئويغىتىۋېتىپتۇ« 

ھوي ئۇ نېمىشقا «. ھېسسياتسىز، سوغۇق نهزەرى بىلهن ئۇ ئىككىسىگه قاراپ

 ئۇ مېنى قانداق نهرسه دەپ ئويلاپ. ئايالىنى تۇرۇشقا تېگىشلىك جايدا تۇرغۇزمايدۇ

كىم ئۇنى ئايالىنى . بىر ئۆلگۈر مۇرىتىنىڭ گهج ھهيكىلى دەپ قالغانمىدۇ. قالغاندۇ

  ».بۇ ئۇنىڭ ئۆزىنىڭ سهۋەنلىكى. تۇرۇشقا تېگىشلىك جايىدا تۇرغۇزمىسۇن دەپتۇ

ـ سىزنىڭچه بىز ياۋا كالا تاپالارمىزمۇ؟ ـ مارگارىت شۇنداق دېگهچ قولى بىلهن بىر  

  .داس ئۆرۈكنى ئىتتىرىپ قويدى

ـ ئېپى كهلسه ئۇچرىتىمىز ـ دېدى ۋىلسون ئۇنىڭغا تهبهسسۇم قىلىپ، ـ سىز  

  .نېمىشقا لاگىردا قېپ قالمايسىز

  .ـ قېپقالمايمهن، ـ دېدى ئۇ ئۇنىڭغا 

  .ـ نېمىشقا ئۇنىڭغا لاگىردا قېلىپقال دېمهيسهن؟ ـ دېدى ۋېلسون ماكومبىغا 

  .ـ سهن دە، ـ دېدى ماكومبى سوغۇق ھالدا 

قانداق تاپىلاش كهتمهيدۇ، ـ دېدى مارگارىت يۈزىنى بۇراپ ئىنتايىن بىزگه ھېچ

  .خۇشاللىق بىلهن ماكومبىغا، ـ ئهخمهقلىق قىلماڭ، فىرانسىس

  .ـ سهن يولغا چىقىش تهييارلىقىنى قىلىپ بولدۇڭمۇ؟ ـ سورىدى ماكومبى 

ىشىغا ـ قاچاندا يولغا چىقساق بولۇۋېرىدۇ، ـ دېدى ۋىلسون، ـ سهن ئايالىڭنىڭ بېر 

  قوشۇلامسهن؟

  ـ قوشۇلاي ياكى قوشۇلماي بۇنىڭ نېمه پهرقى بار؟ 

بۇ . نېمه دېگهن رەسۋاچىلىق. دەپ ئويلىدى ۋىلسون» تازىمۇ چاتاق بولدى«

  .باشتىن قارىغاندىمۇ ھهم شۇنداق. ئىشتىن ھامان مۇشۇنداق غهۋغا چىقاتتى

  .ـ ھېچقانداق پهرق يوق ـ دېدى ئۇ 

وۋلاشقا ئهۋەتىۋېتىپ، ئۆزۈڭ ئۇنىڭ بىلهن لاگىردا قېلىشنى ـ سهن مېنى ياۋا كالا ئ 

  خالىمامسهن؟

ـ بولمايدۇ، ـ دېدى ۋىلسون، ـ مهن سېنىڭ ئورنۇڭدا بولسام بۇنداق  

  .ياۋىداق گهپنى قىلمىغان بولاتتىم-يالغان

  .مهن بىزارلىق ھېس قىلىۋاتىمهن. ـ مهن يالغان گهپ قىلمىدىم 

  . قىلسىڭىز قانداق؟ ـ دېدى ئۇنىڭ ئايالىـ فىرانسىس، ئورۇنلۇقراق گهپ 

ـ دېدى ماكومبى ـ سهن . ـ مېنىڭ گهپلىرىم، ئاناڭنى، بهك ئورۇنلۇق بولۇپ كهتتى 

  مۇشۇنداق پاسكىنا نهرسىنى يهپ باققانمۇ؟

  ـ تاماقتا بىرەر چاتاق بارمىكهن؟ 

  .ـ چاتىقى باشقا ئىشلاردىكى چاتاققا يهتمهيدۇ 

ۋال دېيهلهيمهن يىگىت، ـ دېدى ۋىلسون ئىنتايىن ئۆزۈڭنى بېسى«ـ مهن ساڭا  

بېسىقلىق بىلهن، ـ ئۈستهل يېنىدا كۈتكۈچىلىك قىلىدىغان مالايلارنىڭ بىرى -ئېغىر

  .ئازراق ئىنگلىزچه بىلىدۇ

  .ـ ئۇ كۆزۈمدىن يوقالسۇن 

تاماكا چهككهچ ئۇنى ساقلاپ تۇرغان مىلتىق . ۋىلسون ئورنىدىن تۇردى

ماكومبى . رىپ ئۇنىڭغا سىۋاھىر تىلىدا بىر نهرسه دېدىكۆتۈرگۈچىنىڭ يېنىغا بې

ماكومبى ئۆزىنىڭ قهھۋە ئىستاكانىغا . بىلهن ئۇنىڭ ئايالى ئۈستهل يېنىدا ئولتۇراتتى

  .تىكىلگهن ئىدى

ـ سىز بۇنداق جىدەل قىلسىڭىز، مهن سىزدىن ئايرىلىپ كېتىمهن سۆيۈملۈكۈم، ـ  

  .دېدى مارگارىت سالماقلىق بىلهن

  .سهن ئۇنداق قىلمايسهنـ ياق،  

  .ـ سىناپ باقسىڭىز بىلىسىز 

  .ـ سهن مهندىن ئايرىلىپ كهتمهيسهن 

بىراق سىز ئهدەپلىكرەك . ـ توغرا، ـ دېدى ئۇ، ـ مهن سىزدىن ئايرىلىپ كهتمهيمهن 

  .بولۇڭ

  .مهن ئهدەپلىكرەك بولىمهن. ـ ئهدەپلىكرەك بولىمهن؟ قالتىس گهپ قىلدىڭ 

  .لىكرەك بولۇڭـ ئۇنداق ئهمهس، ئهدەپ 

  ـ سهن نېمىشقا ئۆزۈڭ ئهدەپلىك بولۇشنى سىناپ باقمايسهن؟ 

  .ناھايىتى ئۇزۇن بولدى. ـ سىنىغىنىمغا ئۇزۇن بولدى 

ـ مهن ئهشۇ قىزىل يۈز مهخلۇقتىن بىزار، ـ دېدى ماكومبى، ـ مهن ئۇنىڭ سايىسىنى  

  .كۆرسهممۇ سهپرايىم ئۆرلهيدۇ

  .ۈكـ ئۇ ھهقىقهتهنمۇ ناھايىتى سۆيۈمل 

بۇ چاغدا ماشىنا كېلىپ تاماق . ـ ئاھ، دېمهيلا قوي، ـ ماكومبى ھهتتا ۋارقىرىۋەتتى 

شوپۇر بىلهن ئىككى نهپهر مىلتىق كۆتۈرگۈچى . كهپىسىنىڭ ئالدىدا توختىدى

خوتۇنغا -ۋىلسون كېلىپ، ئۈستهل يېنىدىكى بىر جۈپ ئهر. ماشىنىدىن چۈشتى

  .قارىدى

  .ـ ئوۋغا بارامدۇق؟ ـ سورىدى ئۇ 

  .ـ بارىمىز، ـ ماكومبى شۇنداق دېگهچ ئورنىدىن تۇردى، ـ بارىمىز 

ماشىنا ماڭغاندا توڭۇپ قالىسىز، ـ دېدى . ـ بىر پوپايكا ئېلىۋالغىنىڭىز ياخشى 

  .ۋىلسون

  .ـ مهن خۇرۇم چاپان كىيىۋالاي، ـ دېدى ماگى 

ۇرنىڭ ـ مالاي ئېلىپ كهلدى، ـ دېدى ۋىلسون ئۇنىڭغا، ئۇ ماشىنىغا چىقىپ شوپ 

فىرانسىس ماكومبى بىلهن ئايالى ھېچنېمه دېمهي ئارقا ئورۇنغا . يېنىدا ئولتۇردى

  .جايلاشتى

دەپ » بۇ قاپاقباش دىققهت قىلماي ئارقامدىن مىڭهمنى چۇگىۋەتمىسه بولاتتىغۇ«

  .»ئاياللار ئوۋ ئوۋلاش ئهترىتى ئۈچۈن راستىنلا بىر ئاۋارىچىلىق« .ئويلىدى ۋىلسون

جۇلۇق ئاۋاز چىقىرىپ تۆۋەنگه قاراپ -اڭ نۇرى ئاستىدا جالاقماشىنا كۈلرەڭ ت

مېڭىپ پۈتۈنلهي يۇمۇلاق تاشلار بىلهن تولغان دەريانىڭ تىيىز قىنىدىن ئۆتۈپ 

ۋىلسون ئالدىنقى كۈنى باشقىلارغا تاپىلاپ ئۇ يهرگه . قىرغاققا قاراپ ئىلگىرلىدى

ىغا ئوخشايدىغان شۇڭا ئۇلار قىرغاقتىكى باغچ. يول ئاچقۇزۇپ قويغان ئىدى

  .پهس يهرگه يېتىپ بارالايتتى-باراقسان ئورمانلىققا، يهر شهكلى ئىگىز

ئهتراپنى شهبنهم . نېمه دېگهن چىرايلىق سهھهر، دەپ ئويلىدى ۋىلسون«

چۆپلهر بىلهن پاكار دەرەخلهرنىڭ ئۈستىدىن دەسسهپ -قاپلىغان، ماشىنا چاقى ئوت

بۇ قامچا ئوتنىڭ . نى پۇرىيالايتتىئۆتكهندە ئۇ يهنچىلگهن سۈتلۈك ئوت ھىدى

ماشىنا بۇ ئادەم ئايىغى تهگمىگهن، باغچىغا . پۇرىقىغا ئوخشاپ كېتهتتى

ئۇ مۇشۇ خىل تاڭ شهبنىمىنىڭ ھىدىنى، چهيلهنگهن . ئوخشايدىغان جايدىن ئۆتتى

سۈتلۈك ئوت ھىدىنى ۋە سهھهردىكى تۇماندا قارا كۆرۈنىدىغان دەرەخ غولىنى 

 ھازىر ئارقا ئورۇندۇقتا ئولتۇرغان ئىككهيلهننى خىيالىغا ئۇ. ياخشى كۆرەتتى

پاتقاققا -ئۇ ئىزدىگهن ياۋا كالىلار كۈندۈزدە لاي. كهلتۈرمهي ياۋا كالىنى ئويلىدى

بىراق . ئۇ يهردە ئۇلارنى ئېتىش مۇمكىن ئهمهس ئىدى. تولغان سازلىقتا تۇراتتى

ئهگهر ئۇ ماشىنا بىلهن ئۇلارنى كهچته بۇ ئهتراپتىكى ئوچۇقچىلىقتا ئوزۇق ئىزدەيتتى، 

سازلىقتىن ئايرىۋېتهلىسه ماكومبىغا ئۇلارنى ئېتىشنىڭ ياخشى پۇرسىتى چىققان 

ئۇنىڭ ماكومبى بىلهن قويۇق ئورماقلىقتىكى خىلۋەت جايدا ياۋا كالا . بولاتتى

ئۇنىڭ ماكومبى بىلهن ياۋا كالا ياكى ھهرقانداق ياۋايى . ئوۋلىغۇسى يوق ئىدى

ئۇ بۇ ئۆمرىدە كهم . لېكىن ئۇ بىر كهسپىي ئوۋچى. لىغۇسى يوق ئىدىھايۋان ئوۋ

ئهگهر بۈگۈن ياۋا كالا . ئۇچرايدىغان ئادەملهر بىلهن بىلله ئوۋ ئوۋلىغان ئىدى

شۇنداق بولغاندا بۇ بىچارە ئهبلهخ . ئوۋلىيالىسا ئوۋلىمىغان پهقهت كهركىدان قالىدۇ

ئۇ .  ئاندىن ئىشلار ياخشىلىنىپ كېتىدۇ.ئۆزىنىڭ خهتهرلىك ئويۇنىنى ئاخىرلاشتۇرىدۇ

ماكومبىمۇ بۇ ئىشلارنى . قايتا ئۇ ئايال بىلهن ھېچقانداق مۇئامىله قىلىشمايدۇ

. قارىغاندا ئۇ بۇنداق ئىشلارنى بېشىدىن كۆپ ئۆتكۈزگهندەك قىلىدۇ. ئۇنتۇپ كېتهر

 ئاشۇ ھهي، بۇ. بىچارە بايقۇش ئۇنىڭ بۇ ئىشنى ئۇنتۇپ كېتىشكه چوقۇم چارىسى بار

  .بىچارە يۇمشاق باشنىڭ ئۆلگۈر سهۋەنلىكى

ئۇ روبېرت ۋىلسون، ئوۋ ئوۋلاش ئهترىتىگه قوش كىشلىك كاناپ كارۋات ئېلىپ 

مۇھهببهتنىڭ -ئۇ بۇنى دۇچ كېلىش ئېهتىمالى بولغان ئىشقى. كهلگهن

ئۇ بۇرۇن بهزى خېرىدارلارغا ھهمراھ . ھۆددىسىدىن چىقىش ئۈچۈن تهييارلىغان ئىدى

ئۇلار تۇرمۇشتا شاللاق، بۇزۇقچىلىقتا چېكىگه يهتكهن، . ئوۋ ئوۋلىغانبولۇپ 

ئوخشاش بولمىغان دۆلهت تهۋەلىكىدىكى ئادەملهر بولۇپ، ئۇلارنىڭ ئىچىدىكى 

ئاياللار ئهگهر بۇ ئاق تهنلىك ئوۋچى بىلهن بىر كارۋاتقا چىقالمىسا ئۆزلىرىنىڭ 

 ئۇلاردىن ئايرىلغاندا ئۇلارنى ئۇ. خهجلىگهن پۇلىنى بىكارغا كهتتى دەپ قارىشاتتى

مهنسىتمىگهن، گهرچه ئۇلارنىڭ ئارىسىدا ئۆز ۋاقتىدا ئۇ ياخشى كۆرگهن بىر نهچچىسى 

پهقهت ئۇلار . بولسىمۇ، بىراق ئۇ مۇشۇ خىل ئادەملهرگه تايىنىپ تىرىكچىلىك قىلاتتى

  .ياللىسىلا ئۇلارنىڭ ئۆلچىمى ئۇنىڭمۇ ئۆلچىمى بولۇپ قالاتتى

. ارىتىنى دېمىگهندە ھهممه جهھهتته ئۇلار ئۇنىڭ ئۆلچىمى ئىدىئوق ئېتىش ماھ

ئۇلار ئۇنىڭ بۇ ئۆلچىمىگه ھۆرمهت .ئوۋچىلىقتا ئۇنىڭ ئۆزىنىڭ ئۆلچىمى بار ئىدى

ئۇلار ئۇنىڭ مۇشۇ . قىلمىسا باشقىلارنى ياللاپ ئوۋغا چىقسىمۇ ئىختىيارى ئىدى

شۈبهىسىز -كومبى شهكبىراق بۇ ما. پوزىتسىيىسى سهۋەبلىك ئۇنى ھۆرمهتلهيتتى

. ھه بۇ ئايال، شۇنداق بۇ ئايال. يهنه دېسهك ئۇنىڭ ئايالى. بىر غهلىته نېمه ئىدى

. ئۇ ئۇلارغا بىر قاراپ قويدى. بولدىلا، ئۇ ھهممىنى بولدى قىلدى. ھىم بۇ ئايال

مارگارىت ۋىلسونغا . ماكومبى قاتتىق غهزەپتىن چىرايى پۈرۈلگهن ھالدا ئولتۇراتتى

ئۇ بۈگۈن قارىماققا تېخىمۇ ياش، تېخىمۇ سهبى، تېخىمۇ . ۈمسىرىدىقاراپ كۈل

ئۇنىڭ «. نازىنىن بولۇپ، ئادەتتىكى ۋاقىتلاردىكىدەك ياسالما گۈزەل كۆرۈنمهيتتى

تۈنۈگۈن كهچته . دەپ ئويلىدى ۋىلسون»نېمه ئويلاۋاتقانلىقىنى پهقهت خۇدا بىلىدۇ

 ئۇنى كۆرۈش بىر خۇشاللىق بۇ ئىشنى ئويلاپ. مارگارىت كۆپ سۆزلىمىگهن ئىدى

  .ئىدى

يول بويى ئورمانلىقنى كېسىپ ئۆتۈپ، ئاندىن ياۋا . ماشىنا بىر دۆڭگه ياماشتى

ئوچۇقچىلىقنى . چۆپ باسقان يايلاققا ئوخشايدىغان ئوچۇقچىلىققا چىقتى-ئوت

ۋىلسون بۇ . ياقىلاپ، دەرەخلهرنىڭ دالدىسىدا كېتىۋېتىپ شوپۇر سۈرئهتنى ئاستىلاتتى

ماشىنىنى توختاشقا . ياقىلىرىنى كۆڭۈل قويۇپ كۈزەتتى-نى ۋە ئۇنىڭ چهتئوتلاق

ئاندىن شوپۇرغا داۋاملىق . بۇيرۇپ، دۇربۇن بىلهن ئوچۇقچىلىققا قاراپ چىقتى

شوپۇر ماشىنىنى ئاستا قوزغاپ چوشقا ئۇۋىلىرى ۋە . مېڭىشنى ئىشارەت قىلدى

دىن ۋىلسون ئوچۇقچىلىقنىڭ ئارقى. چۈمۈله دۆڭلىرىنى ئايلىنىپ ئۆتۈپ يۈرۈپ كهتتى

  :نېرىسىغا قاراپ، تويۇقسىز يۈزىنى بۇراپ

  .ـ ۋاي خۇدا، ئۇلار ئۇ يهردىكهن، ـ دېدى 

ۋىلسون سىۋاھلىر تىلىدا شوپۇرغا ناھايىتى تېز سۆزلهپ بىر . ماشىنا تېز ئىلگىرلىدى

ماكومبى ئۇ قولى بىلهن كۆرسهتكهن تهرەپكه قاراپ ھهم . نهرسىلهرنى دېدى

ھهم كالامپاي، يۇمىلاق تۈۋرۈك سىياقىدىكى يوغان ماي ماشىنىسىغا ئۇزۇن، 

ئوخشايدىغان قارا ئۇچ ياۋايى ھايۋاننىڭ ئۇچقاندەك چېپىپ كهڭ ئوتلاقنىڭ بىر 

بوينى ۋە بهدىنى . ئۇلار شۇنچه تېز يۈگرەيتتى. تهرىپىنى كېسىپ ئۆتكهنلىكىنى كۆردى

 بارغاندا ئۇلارنىڭ ئۈستىگه قاراپ ئۇلار بېشىنى چىقىرىپ چېپىپ كېتىپ. قاتتىق ئىدى

  .بېشى مىدىرلىمايتتى. ئۆسكهن كهڭ قارا مۈڭگۈزى كۆزگه تاشلىناتتى

ـ ئۈچ قېرى بۇقا ئىكهن، ـ دېدى ۋىلسون، ـ بىز ئۇلارنىڭ سازلىققا بېرىش يولىنى  

  .ئۈزىۋېتهيلى

ماشىنا شىددەت بىلهن سائىتىگه قىرىق بهش ئىنگلىز مىلىلىق سۈرئهتته 

ماشىنا يېقىنلاشقانسېرى ياۋا كالىلار ماكومبىغا . ىقنى كېسىپ ئۆتتىئوچۇقچىل

ئۇ ئاخىر بىر زور كهلگهن، كۈلرەڭ، تۈكسىز، قوتۇر باسقان . تېخىمۇ يوغان كۆرۈندى

ئۇنىڭ بوينى مۈرىسىنىڭ بىر قىسمى بولۇپ، مۈڭگۈزى . ياۋا كالىنى ئېنىق كۆردى

كالىنىڭ ئارقىسىدا بولۇپ، ئۇلار ئۇ باشقا ئىككى ياۋا . پارقىراق ھهم قارا ئىدى

ماشىنا يولدىن چىقىپ . رەتلىك ھالدا پۇختا قهدەملهر بىلهن قېچىپ كېتىپ باراتتى

ماكومبى . ئۇلار يېتىشىۋالغىلى ئازلا قالدى. كهتكهندەك قاتتىق بىر سىلكىندى

ئالدىغا چاپچىپ كېتىپ بارغان بۇقىنىڭ غايهت زور تېنىنى، شالاڭ تۈكلهر ئۆسكهن 

چاڭنى، مۈڭگۈزى ئۆسۈپ چىققان جاينى ۋە تۆشۈكى يوغان -سىدىكى توپاتېرى

  :ئۇ مىلتىقىنى كۆتۈرۈشىگه، ۋىلسون. بۇرنىنى كۆردى

  .ـ ماشىنىنىڭ ئۈستىدە ئهمهس، قاپاقباش، ـ دەپ ۋارقىرىدى 

بۇ پهيتته ماشىنا . پهقهتلا ئۇنىڭدىن نهپرەتلىنهتتى. ئۇ ۋىلسوندىن قورقمايتتى

ماشىنا يهنىلا . ن ماشىنا سېرىلىپ، بىر تهرەپكه قىيسىيىپ قالدىلېكى. تورمۇزلاندى

ۋىلسون بىر تهرەپتىن، ماكومبى بىر تهرەپتىن ماشىنىدىن . مۇقىم توختىمىغان ئىدى

ئارقىدىن قېچىپ كېتىپ . يهر ھهرىكهتلىنىۋاتقاندەك ئۇ دەلدۈگۈنۈپ كهتتى. چۈشتى

ردىن پاڭىلداپ ئېتىلغان ئوقنىڭ بى-بىردىن. بارغان ياۋا كالىغا قارىتىپ ئوق ئاتتى

بىر خىل قىياپهتته قېچىپ كېتىپ . كالىنىڭ تېنىگه كىرىپ كېتىۋاتقانلىقىنى ئاڭلىدى

ئاخىر ئۇ . بارغان ياۋا كالىغا قارىتىلغان قورالدىكى ئوقلار پۈتۈنلهي ئېتىلىپ بولدى

 ئۇ .ياۋا كالىنىڭ ئالدىغا ئۆتۈپ بوينىنىڭ ئوتتۇرىسىغا ئېتىشنى ئېسىگه ئالدى

. قولاشمىغان ھالدا قورالىغا ئوق سېلىۋېتىپ ياۋا كالىنىڭ يېقىلغانلىقىنى كۆردى

باشقا ئىككى ياۋا كالا . ياۋا كالا يهرگه تىزلىنىپ يوغان بېشىنى ئارقىسىغا كۆتۈرەتتى

ئۇ ئالدىدا باشلاپ كېتىۋاتقانغا قارىتىپ . يهنىلا ئۇچقاندەك چېپىپ كېتىپ باراتتى

ئوق تهگمهي قاراسلىغان ئاۋاز .  ئۇ يهنه بىرنى ئاتتى.ئوق ئېتىپ تهككۈزدى

ئاندىن باشلاپ كېتىۋاتقان ياۋا كالىنىڭ ئالدىغا . ۋىلسونمۇ ئوق ئاتتى. چىقاردى

  .يېقىلىپ، بۇرنىنىڭ يهرگه سوقۇلغانلىقىنى كۆردى

  .ـ يهنه بىرسىنى يېقىت، ـ دەپ ۋارقىرىدى ۋىلسون، ـ ھهي، دەرھال ئات 

ئۇ ئوق ئېتىپ . بىر خىل ھالهتته ئۇچقاندەك قېىپ كېتىپ باراتتىبىراق ئۇ ياۋا كالا 

ۋىلسوننىڭمۇ ئوقى تهگمهي يهردىن . ئوق يهردىن توپا توزۇتتى. تهككۈزەلمىدى

  :بۇلۇتتهك توپا ئۆرلهتتى، ئارقىدىن ۋىلسون

ـ ماڭ، ئۇ يىراقلاپ كهتتى، ـ دېدى ئۇنىڭ بىلىكىنى تۇتۇپ، ئۇلار ماشىنىغا چىقىپ  

پهس يولدا -ماشىنا ئىگىز.  ئىككى تهرەپتىكى باسقۇچىغا دەسسهپ تۇردىماشىنىنىڭ

سىلكىنىپ تېز ئىلگىرىلهپ، بوينىنى قاتتىق تۇتۇپ، پۇختا قهدەملهر بىلهن قېچىپ 

  .كېتىپ بارغان ياۋا كالىنى قىستاپ كهلدى

ماكومبى قورالىنى ئوقلاۋاتقاندا ئوقدان يهرگه چۈشۈپ . ئۇلار ئۇنىڭغا يېقىنلاشتى

ئۇ كاشىلىنى ئوڭشاپ بولغان شۇ . كۈتمىگهندە قورالىدىن كاشىلا چىقتى. تىكهت

  :ۋىلسون. پهيتته ئۆزلىرىنىڭ ياۋا كالىغا يېتىشىۋالغانلىقىنى كۆردى

ماشىنا توختىدى، لېكىن سېرىلىپ ئۆرۈلۈپ . ـ ماشىنىنى توختات، ـ دەپ ۋارقىرىدى 

ۈپ ئۆزىنى ئوڭشىۋېلىپ، ماكومبى ماشىنىدىن سهكرەپ چۈش. كهتكىلى تاسلا قالدى

تېزلىكته مىلتىق زاتورىنى ئىتتىرىپ قېچىپ كېتىپ بارغان بهدىنى يۇمىلاق كهلگهن 

يهنه بىرنى، . يهنه نىشانلاپ ئاتتى. ياۋا كالىنىڭ قارا دۈمبىسىنى نىشانلاپ ئاتتى

بىراق ئۇ ياۋا كالىدا بۇنىڭ . ئوقلارنىڭ ھهممىسى تهگدى. يهنه بىرنى ئاتتى

ئاۋازى ئۇنىڭ قۇلاق . ئارقىدىن ۋىلسون ئاتتى. نكاسىنى كۆرمىدىھېچقانداق ئى

. ئۇ ياۋا كالىنىڭ دەلدەڭشىگهنلىكىنى كۆردى. پهردىسىنى يىرتىۋېتىدىغاندەك ئاڭلاندى

شۇندىلا ياۋا كالا يېقىلىپ يهرگه . ماكومبى ئهستايىدىل قارىغا ئېلىپ يهنه بىر ئاتتى

  .تىزلىنىپ قالدى

  . ۋىلسون، ـ ئۇلار جهمئىي ئۈچـ بهلهن بولدى، ـ دېدى 

  .ماكومبى خۇددى مهس بولۇپ قالغاندەك ھاياجانلانغان ئىدى

  .ـ سهن نهچچه پاي ئاتتىڭ؟ ـ سورىدى ئۇ 

ئهڭ چوڭىنى، . ـ ئۈچلا پاي، ـ دېدى ۋىلسون، ـ سهن بىرىنچى بۇقىنى ئۆلتۈردۈڭ 

قېچىپ ئۇلارنىڭ خىلۋەت جايغا . قالغان ئىككىسىدە مهن ساڭا ياردەملهشتىم

مهن پهقهت ئازراق . ئۇلارنى سهن ئۆلتۈردۈڭ. بېرىۋېلىشىدىن ئهنسىرىگهن ئىدىم

  .سهن ناھايىتى قالتىس ئاتتىڭ. ياردەملهشتىم

  .ـ بىز ماشىنىغا چىقايلى، ـ دېدى ماكومبى، ـ مهن بىر ئاز ھاراق ئىچهي 

  .ـ ئاۋۋال ئۇ بۇقىنى جايلىۋېتهيلى، ـ دېدى ۋىلسون 

ئۇلار ئۇنىڭغا . لىنىپ بېشىنى غهزەب بىلهن تولغايتتىياۋا كالا يهرگه تىز

يېقىنلاشقاندا ئۇ ئولتۇرۇشۇپ كهتكهن بىر جۈپ كىچىك كۆزى بىلهن ئۇلارغا 

  .چهكچىيىپ ئهسهبىيلهرچه ھۆركىرىدى

ئارقىدىن يهنه، ـ . ـ پهخهس بول، ئۇنى ئورنىدىن تۇرغىلى قويما، ـ دېدى ۋىلسون 

  .قۇلىقىنىڭ ئارقىسىدىكى جايغا، ـ دېدى. غا ئاتيان تهرىپىدە تۇرۇپ ئۇنىڭ بوينى

ماكومبى ئهستايىدىل قارىغا ئېلىپ ئۇنىڭ زور، ھۆركىرەشتىن تولغانغان بوينىنىڭ 

  .ئوق ئاۋازى ياڭراش بىلهن تهڭ ئۇنىڭ بېشى چۈشۈپ كهتتى. ئوتتۇرىسىغا ئاتتى

قى تولىمۇ ئۇلارنىڭ تۇر. ـ بهلهن ئاتتىڭ، ـ دېدى ۋىلسون، ـ ئومۇرتقىسىغا تهگدى 

  كۆركهم، شۇنداقمۇ؟

ـ بېرىپ ئازراق ھاراق ئىچهيلى، ـ دېدى ماكومبى، ئۇ ئۆمرىدە ئهزەلدىن بۇنچه  

  .خۇشال بولۇپ باقمىغان ئىدى

  .ماكومبىنىڭ ئايالى ماشىنىدا چىرايى تاتارغان ھالدا ئولتۇراتتى

ئۇ ـ سىزنىڭ قىلغانلىرىڭىز ھهقىقهتهن قالتىس بولدى، قهدىرلىكىم، ـ دېدى  

  ماكومبىغا، ـ ماشىنىنى شۇنچه خهتهرلىك ھهيدىگهن بارمۇ؟

  .ـ بهك سىلىنىپ كهتتىڭزمۇ؟ ـ سورىدى ۋىلسۇن 

  .ئۆمرۈمدە ئهزەلدىن بۇنداق قورقۇپ باقمىغان ئىدىم. ـ ھهقىقهتهن قورقۇنچلۇق 

  .ـ بىر ئاز ھاراق ئىچهيلى، ـ دېدى ماكومبى 

  . بىلهن ئايالىڭغا بهرـ ئهلۋەتته بولىدۇ، ـ دېدى ۋىلسون، ـ ئالدى 

ھاراقنى . مارگارىت ياپىلاق ھاراق بوتۇلكىسىنى ئېلىپ بىر يوتۇم ۋىسكى ئىچتى

ماكومبى ۋىلسونغا . ئۇ بوتۇلكىنى ماكومبىغا بهردى. يۇتقاندا ئازراق تىترەپ كهتتى

  .ئۇزاتتى

  

 مهن مهڭگۈ تۇخۇم تهرهپته تۇرىمهن
 

 (ياپۇنىيه ) سۇنشاڭ چۈنشۇ

 

 

 

ئهدەبىيات مۇكاپاتى تاپشۇرۇپ  ۇچىسى سۇنشاڭ چۈنشۇنىڭ ئىروسالىمداياپۇنىيه يازغ(

  )ئالغاندا سۆزلىگهن نوتۇقى

 

 

 

 ھېيىت تهرجىمىسى نۇرگۇل

شۇنداقلا مهخسۇس يالغان  مهن بۈگۈن بىر يازغۇچى بولۇش سۈپىتىم بىلهن

  .ئىروسالىمغا كهلدىم كهسپى يالغانچى بولۇش سۈپىتىم بىلهن  سۆزلهيدىغان

 

قالماستىن، سىياسىئونلارمۇ  ۋەتته، دۇنيادا پهقهت يازغۇچىلارلا يالغان سۆزلهپئهل

بهزىدە يالغانچىلىقتىن  تاشقى ئىشلار مىنستىرى ۋە گىنراللارمۇ. يالغان سۆزلهيدۇ

دەپ  لىكىن ھىچكىم يازغۇچىلارنى يالغانچى. مۇستهسنا بولالمايدۇ

 اننى توقۇش ھۈنىرى قانچه يۇقىرىئهمىلىيهتته، يازغۇچىلارنىڭ يالغ   .ئهيىپلىمهيدۇ

 بۇ زادى نىمه. بولغانسىرى خهلىقنىڭ ۋە ئوبزورچىلارنىڭ ياخشى باھاسىغا ئىرىشىدۇ

 ئۈچۈن؟

 

يازغان  .مىنىڭ جاۋابىم شۇكى، يازغۇچى ماھارەت ئارقىلىق يالغانچىلىق قىلىدۇ

بىر  اشقائۇ رىئاللىقتىكى راسىت ئىشلارنى ب. ئهسىرىنى ئادەم راستمىكىن دەپ قالىدۇ

. قوشىدۇ مۇھىت ۋە شارائىتقا ئىلىپ بىرىپ، تالانتى ئارقىلىق ئۇنىڭغا يىڭىدىن مهنالارنى

قىلىپ ئهينهن  كۆپىنچه ۋاقىتلاردا ئهمىلى ئىشلارنىڭ شۇ ۋاقىتتىكى تهپسىلاتىنى توپتۇغرا

غۇۋا نامايهن    شۇڭا بىز رىئاللىقنى پهردازلاپ، يوشۇرۇپ. تولىمۇ تهس ئىش   يىزىش

توقۇلما ئارقىلىق  مىز، ئاندىن ئۇنى خىيالى توقۇلما مۇھىتىغا ئىلىپ كىرىپ، بهدىئىقىلى

ئۈچۈن بىز  بۇ نۇقتىنى ئىشقا ئاشۇرۇش. ئۇنى رىئاللىقنىڭ ئورنىغا دەسسىتىمىز

مهخسۇس  مانا بۇ. ئايدىڭلاشتۈرىۋىلىشىمىزغا توغرا كىلىدۇ  ھهقىقهتنىڭ نهدىلىكىنى

  . مۇھىم قابىلىيىتىيالغاننى توقۇيدىغانلارنىڭ ئهڭ

 

مهن .  گهپ ئهمهس   سۆزلىگهنلىرىم ھهرگىز يالغان   بۈگۈن   مىنىڭ  لىكىن

مهن بىر يىلدا . بولۇشقا كۈچۈمنىڭ بىرىچه تىرىشچانلىق كۆرسىتىۋاتىمهن سهمىمى

 ياۋىداق گهپ قىلماي راسىت گهپ قىلىمهن، بۈگۈن -نهچچه كۈنلا يالغان پهقهت بىر

ياپۇنىيهدە، نۇرغۇن كىشلهر مېنىڭ ئىروسالىمغا . نىڭ بىرىنهچچه كۈن دەل ئهشۇ بىر

ھهتتا بهزىلهر سهن . مۇكاپاتى تاپشۇرۇۋىلىشىمغا قارشى تۇردى ئهدەبىيات   كىلىپ

. سىنىڭ يازغان كىتاپلىرىڭنى بايقۇت قىلىمىز، دىيىشتى ئىروسالىمغا بارساڭ،

ەدىكى ئۇرۇشتا ئاڭلىسام، غهزز. غهززەدىكى ئۇرۇش ئهلۋەتته، بۇنىڭدىكى سهۋەپ

كۆپىنچىسى قولىدا تۆمۈرنىڭ    بۇلارنىڭ. ئايرىلىپتۇ مىڭدىن ئارتۇق ئادەم ھاياتىدىن

  .بالىلار ئىكهن سۇنۇقى يوق ياشانغانلار بىلهن

 

 -كىيىن مهن ئۆزۈمگه قايتا مۇكاپاتقا ئىرىشكهنلىك ئۇقتۇرۇشىنى تاپشۇرۇپ ئالغاندىن

ئىروسالىمغا بارسام مۇۋاپىق  ھىدە ۋاقىتتامۇشۇنداق بىر ئالا«. قايتىلاپ سۇئال قويدۇم

بىرەر تهرەپكه يان بىسىۋاتقاندەك،  بولارمۇ؟ بۇنداق قىلىشىم باشقىلارغا توقۇنۇشىۋاتقان

 كۆز قىلىۋاتقانلىق -كۈچىنى كۆز مهلۇم بىر دۆلهتنىڭ دۇنياغا ئۆزىنىڭ چهكسىز ھهربى

ن ئۆزۈم يازغان رومانلارنىڭ ئهلۋەتته، مه « تۇيۇلارمۇ يوق؟   ھهركىتنى قوللاۋاتقاندەك

ئهستايدىل ئويلىنىش ئارقىلىق مهن  .ھهرگىز خالىمايمهن   بايقۇت قىلىنىشىنىمۇ

 .قارارىغاكهلدىم يهنىلا ئىروسالىمغا كىلىش

 

ھهرگىزمۇ ئۆزەمنى ئىپ    تاللىدىم، مهن بۇ يهرگه كىلىپ ئۆز كۆزۈم بىلهن كۆرۈشنى

نهچچه ئىغىز ھهق سۆزنى  ككه بىرقىچىشنى خالىمايمهن، مهن بۇ يهردە كۆپچىلى

  .دىيىشنى لايىق تاپتىم، ھهرگىز سۈكۈت قىلىشنى خالىمايمهن

 

رومان  مىنڭ بۇ يهردە بىر شهخسى سىرىمنى ئاشكارىلاشقا يول قويغان بولساڭلار، مهن

تۇخۇم  مۇستهھكهم بىر ئىگىز تامغا سوقۇلۇش ئالدىدا تۇرغان« يازغاندا ھهر ۋاقىت 

. تۇرىمهن سىسى تهرەپته تۇرىسهن دىسه، مهن چوقۇم تۇخۇم تهرەپتهبىلهن تامنىڭ قاي

  .دىگهننى ئىسىمدە چىڭ ساقلىدىم» 

 

قانچىلىك توغرا بولۇپ كهتسۇن، تۇخۇمنىڭ قىلغىنى  مهيلى   شۇنداق، تامنىڭ قىلغىنى

بهلكىم . مهن ھامان تۇخۇم تهرەپته تۇرىمهن مهيلى قانچىلىك خاتا بولۇپ كهتسۇن ،

 تارتىش -ھهققىدە تالاش نڭ ھهق كىمنىڭ ناھهق ئىكهنلىكىبهزىلهر كىم

تارىخ ئۆزى يهكۈن  ۋاقىت ۋە  بهلكىم   ھهق ناھهقكه. قىلىشىۋاتقان بولۇشى مومكىن

تام تهرەپته  لىكىن بىر يازغۇچى مهيلى نىمه سهۋەپتىن بولسۇن. چىقىرىشى مومكىن

  تى بولسۇن؟تۇرۇپ ئهسهر ئىجاد قىلسا، ئۇنىڭ ئهسىرىنىڭ قانداقمۇ قىممى

 

تام؛  ئىگىز   بۇ ئوخشىتىشىم نىمه ۋەجىدىن؟ پارىتلاتقۇچ، تانكا، راكىتا دەل ھىلىقى

قۇراللاردىن  ئۇلار ھهر خىل. مېنىڭ تۇخۇم دىگىنىم قولىدا تۆمۈرنىڭ سۇنۇقى يوق خهلق

. مهناسى مانا بۇ مېنىڭ ئوخشىتىشىمنڭ بىرىنجى. زەخمىلىنىپ، ئىتىپ ئۆلتۈرۈلمهكته

بىر  ھهممىز ، ھهر  بىز. وخشىتىشىمنىڭ تىخىمۇ چوڭقۇر بىر مهناسى بارلىكىن بۇ ئ

 بىز ئىنسانلار ئاددى، ئاجىز شاكال ئىچىگه. ئىنسان بىر تال تۇخۇمغا ئوخشايدۇ

يوشۇرۇنغان بىردىنبىر، ھىچنىمىگه تهڭلهشتۈرگىلى بولمايدىغان ھاياتلىق، 

م ئىگىز تام بىلهن ئىنتايىن مۇستهھكهم ھه   بىز ھهممىمىز. روھ تهڭداشسىز

مىنىڭ يازغۇچىلىق پىرىنسىپىم پهقهت    .» تۈزۈلمه«ئىسمى  بۇ تامنىڭ. قورشالغان

جاننى، ھهر بىر روھنى ھۆرمهتلهش ۋە قهدىرلهش،  بىرلا، ئۇ بولسىمۇ ھهر بىر

ھىكايه توقۇشتكى مهخسىدى ئاگاھلاندۇرۇش  يازغۇچىنىڭ.  نۇرلاندۇرۇش   ئۇلارنى

شۇنىڭ . ئۆچۈپ قالماسلىقىغا بهلگه بىرىش زۈلمىنىڭ نۇرىنىڭسىگنالىنى ياڭرىتىپ، تۈ

. ئىسكهنجىسىگه مهھكۈم بولۇپ قالمايدۇ بىلهن بىزنىڭ روھىمىز تۈزۈلمىنىڭ

مۇھهببهت ھهققىدىكى ئادەمنىڭ   مامات،-ئىشىنىمهنكى، يازغۇچىنىڭ بۇرچى ھايات

 ياكى كىشىنى سالىدىغان ۋە  باغرىنى ئىزىدىغان، كىشى قهلبىنى زىلزىلىگه-يۈرەك

كشىلهرگه ھهر بىر    ئارقىلىق قاقاقلاپ كۈلدۈرىۋىتىدىغان ھىكايىلهرنى توقۇپ چىقىش

مانا بۇ مىنىڭ قادىلىپ . بىلدۈرۈش بىردىنبىرلىكىنى  ھاياتلىقنىڭ، ھهر بىر روھنىڭ

توختىماي ئىجادىيهت بىلهن   كۈنلهپ-ئولتۇرۇپ ئىنتايىن جىددى ھالهتته كۈن

  .ىنبىر سهۋەبىشۇغۇللىنىشىمنىڭ بىرد

 

يهتكۈزۈشنى بهكمۇ ئۈمىت    مۇنداق بىر ئۇچۇرنى  بىرىڭلارغا بۈگۈن مهن ھهر

ئادەم، دۆلهت تهۋەلىكى، ئىرىق ۋە دىندىن ھالقىغان    ھهممىمىز قىلىمهن، بىز

ھهممىمىز ئاجىز تۇخۇملارمىز، ھهممىزنىڭ ئالدىمىزغا دۈچ كهلگىنى  ئىندىۋىتلارمىز؛ بىز

سىرىتقى شهكىلدىن قارىغاندا، . رەت ئىگىز ھهم مۇستهھكهم تامئىبا دىن» تۈزۈلمه« 

مومكىنچىلىكىمىز پهقهت يوق، چۈنكى بۇ تام تولىمۇ ئىگىز،    يىڭىش بىزنىڭ

ئهگهر بىزدە ئۇنى يىڭىشكه ئازراق ئۇمىت بار . تولىمۇ شهپقهتسىز مۇستهھكهم،  تولىمۇ

ئىكهنلىكى    ڭ دۇنيادا بىردىنبىربىزنىڭ ئۆزىمىز ۋە باشقىلارنىڭ روھىنى دىيىلسه، ئۇ دەل

ئۇنىڭ ئورنىنى باشقا ھهر قانداق نهرسه باسالمايدىغانلىق ئىشهنچىسىنى  شۇنداقلا

 بىزنىڭ روھىمىزنى بىرلهشتۈرگهندە تهڭداشسىز ئىللىقلىققا ئىرىشكىلى تۇرغۇزۇش؛

  .ئىشهنچ تۇرغۇزۇشتۇر  بولىدىغانلىقىغا

 

تۇرىدۇ ھهم جانلىق، لىكىن    هرىقلىنىپپ بىرىدىن-بىر   ھهر بىر ئىنساننىڭ روھى

ياراتمىغان، بهلكى بىز ئۆزىمىز تۈزۈلمىنى  تۈزۈلمه بىزنى. تۈزۈلمه ئۇنداق ئهمهس

  .ئورناتقان

  

  سىرلىق ئهتىرگۈل
  ) ئامېرىكا(گوردېن. ئا. ب

  ئىسكهندەر خهيرۇللا تهرجىمىسى

  

 شهنبىسى مهن  شۇ يىلى، كىشىگه ھۇزۇر بېغىشلايدىغان باھار كۈنلىرىنىڭ ھهر    

  . كارالىن ۋىرفو خانىمغا ئهتىرگۈل ئاپىرىپ بېرەتتىم

 گۈل دۇكىنىدىكى ئوۋسىن تاغا ھاۋانىڭ قانداق بولۇشىدىن قهتئىنهزەر، گۈلنى دەل    

ئۇ ھهر قېتىم دۇكاندىكى ئهڭ . سائهت سهككىزدە يهتكۈزۈپ بېرىشمنى تاپىلايتتى

لاقنىڭ يوپۇرمىغى بىلهن ئىسىل گۈلنى يېشىل يىپ بىلهن باغلاپ، قىرىق قۇ

ئاندىن سوزۇنچاق . ئاۋايلاپ يۆگهپ كورۇپكىغا سېلىپ بولغىچه كۈتۈپ تۇراتتىم

كورۇپكىنى قولۇمغا ئالاتتىم ـ دە، جىمجىت كوچىدا ۋېلىسىپىتنى تېز ھهيدىگىنىمچه 

  . بېرىپ گۈلنى كارالىن خانىمغا يهتكۈزۈپ بېرەتتىم

مۇ، ئهمما بۇ شۇ چاغلاردىكى ماڭا  مهن ھهر ھهپتىدە پهقهت ئۈچ سوم تاپسام 

شۇنىمۇ . ئوخشاش ئون نهچچه ياشلىق ئۆسمۈر ئۈچۈن خېلى كۆپ پۇل ئىدى

ئېيتىپ قوياي، ئهتىرگۈل ئاپىرىپ بېرىش ئىشى ماڭا دەسلهپتىلا غهلىته تۇيۇلغان 

گۈل ئاپىرىپ بېرىدىغان تۇنجى كېچىسى ئوۋسىن تاغىنىڭ كارتوچكىنى . ئىدى

  . ئېسىگه سالدىمئۇنتۇپ قالغانلىغىنى 

  :  ئۇ خۇددى سېهرىگهرلهردەك ماڭا كۆزەينىگىنىڭ ئۈستىدىن قاراپ   

  ئۇ ئهزەلدىن مېنى جېم دەپ چاقىرمايتتى،.  ـ جېمىس، كارتوچكىسى يوق، ـ دىدى   

! ـ گۈلنى تهقدىم قىلغۇچى ئىمكان قهدەر مهخپى بولسۇن، ھىچكىمگه تىنما      

. ىلسا، بهكمۇ خوشال بولۇپ كېتهتتىمكىشىلهر كارالىن خانىمغا گۈل سوغا ق

چۈنكى بىزنىڭ مهھهللىدىكىلهر ئۇنىڭ تۇرمۇشتا بهختى كهلمىگهنلىگىگه ئىچ 

ئهسلىدە ئۇ مۇشۇ يهرلىك، قولىدىن ئىش كېلىدىغان جېمىر پانىمان . ئاغرىتاتتى

ئىسىملىك بىر يىگىت بىلهن توي قىلىشقا ۋەدىلهشكهن ئىدى، كارالىن خانىم ئۇنى 

ستىتوتنى پۈتتۈرگىچه ساقلىغان، لېكىن ئۇ، پراكتىكا جهريانىدا تېخىمۇ تىببى ئىن

ياش ۋە چىرايلىق بىر قىزنى ياخشى كۆرۈپ قېلىپ ئۇنىڭ ئىسمى كىرىسدىن مارلو 

ئۇ چوڭ شهھهردىن كهلگهن مهدىنىي قىزلاردىن بولسىمۇ، بىزنىڭ . ئىدى

 كارالىن خانىمنى بۇ ئىش بىچارە. مهھهللىدىكى ئاياللار ئۇنى كۆزگه ئىلمايتتى

ھهتتا چىركاۋداورايال . يېرىم يىلغىچه ئۆيدىن چىقالمىدى: تۈگهشتۈرۈۋەتتى

كارالىن خانىم تېخى ياش، ئۆزىمۇ ئانچه سهت قىزلاردىن . چېلىشتىنمۇ قالدى

بىراق ئۇنىڭ ھازىرقى ھالىتىدىن قارىغاندا، ئۇ غهلىته مىجهزلىك . ئهمهس ئىدى

 بىرىنچى قېتىم ئۇنىڭغا گۈل ئاپىرىپ    .ەك قىلاتتىقېرى قىز بولىۋالماقچى بولغاند

بهرگهن كۈنى كېچىسى ئۇ ماڭا بهكمۇ سهت كۆرۈندى، مهن كورۇپكىنى ئۇنىڭغا 

  : سۇنغىنىمدا ئۇ بهكمۇ ھهيران بولۇپ

ئىككىنچى شهنبه كۈنى مهن يهنه شۇ ۋاقىتتا .  ـ بۇ مېنىڭمۇ؟ ـ دەپ سورىدى   

ئۈچىنچى . ى شهنبه كۈنى مهن يهنه ئاپاردىمكېيىنك. ئۇنىڭغا گۈل ئاپىرىپ بهردىم

مهن ئۇنىڭ مېنى چوقۇم . قېتىم بارغىنىمدا ئۇ ئىشىكنى ناھايىتى تېزلا ئاچتى

ئۇنىڭ مهڭزى سهل قىزارغان، چاچلىرى رەتلىك . ساقلايدىغانلىغىنى بىلهتتىم

مهن ئۇنىڭ ئۆيىگه تۆتىنچى قېتىم بارغان كۈنىنىڭ ئهتىسى . تارالغان ئىدى

ە، كارالىن خانىمنىڭ چىركاۋدا رويال چېلىۋاتقانلىغىنى ۋە مهيدىسىگه ئهتىگهند

ئۇ قهددىنى كۆتۈرۈپ، پانىمان . ھىلىقى ئهتىرگۈلنى قىستۇرۇۋالغانلىغىنى كۆردۈم

بىلهن ئۇنىڭ ساھىپجامال ئايالى ئولتۇرغان جايغا كۆزىنىڭ قىرىنىمۇ سالماي 

  : ئانام ئۇنىڭغا قاراپ. مهغرۇر ئولتۇراتتى

  .ـ دىدى! ىمه دىگهن ۋىجدانلىق قىز ـ ھه ـ ن   

مهن ھهر ھهپتىدە ئۈزمهي ئهتىرگۈل ئاپىرىپ تۇردۇم، كارالىن خانىمنىڭ نورمال      

ئۇ، باشقىلارنىڭ ئۆزىگه ھىسداشلىق . تۇرمۇشى ئهسلىگه كېلىشكه باشلىدى

بىلدۈرۈۋاتقانلىغىدىن تهسىرلهنگهن بولسا كېرەك، ئهمدى ئۆزىنى خېلى تېتىك 

بۈگۈن كارالىن خانىمنىڭ . غان بولدى، چىرايىدا مهيۈسلۈك كۆرۈنمهيتتىتۇتىدى

  . ئۆيىگه كېلىشىم ئاخىرقى قېتىم ئىدى

  : مهن كورۇپكىنى ئۇنىڭغا سۇنۇۋېتىپ   

كېلهر . ـ كارالىن خانىم، بۇ سىزگه ئهڭ ئاخىرقى قېتىم گۈل ئېلىپ كېلىشىم     

، بىراق ئوۋسىن ئهپهندى ھهپتىدە بىز باشقا يهرگه كۆچۈپ كېتىدىغان بولدۇق

  . سىزگه داۋاملىق گۈل يهتكۈزۈپ بهرمهكچى، ـ دىدىم

  :ئۇ بىر ئاز دىلىغۇل بولۇپ، ئارقىدىنلا

ئۇ، مېنى چىرايلىق بېزەلگهن مېهمانخانىخانىسىغا . ـ دىدى! ـ جېم، ئۆيگه كىرگىن     

باشلاپ كىرىپ، تام مهشنىڭ ئۈستىدە تۇرغان بىر يهلكهنلىك كېمىنىڭ 

  : كىسىنى ئالدى ـ دەئهۋرىش

 ـ بۇ بوۋامنىڭكى، ساڭا سوغا قىلاي، سهن ئېلىپ كهلگهن گۈللهر ماڭا غايهت زور    

خوشاللىق ئېلىپ كهلدى، ـ دىدى ۋە كورۇپكىنىڭ ئاغزىنى ئېچىپ، گۈلنىڭ يۇمران 

  بهرگىسىنى ئاستا سىلاپ قويدى،

ا قوشۇپ ـ گۈل گهرچه تىلسىز بولسىمۇ ماڭا نۇرغۇن ئىشلارنى، شۇنىڭغ     

  ... خوشاللىققا چۆمگهن شهنبه كېچىسى ئۇنىڭمۇ زېرىكىۋاتقانلىغىنى ئېيتىپ بهردى

  : قىز ئوشۇقچه سۆزلهپ قويۇۋاتقاندەك لېۋىنى چىشلىدى ۋە

  . ـ دىدى! خوش ئهمسه. ـ جېم، ئهمدى كهتسهڭ بولىدۇ

مهن يهلكهنلىك كېمىنىڭ ئهۋرىشكىسىنى چىڭ تۇتۇپ، ۋېلىسىپىتنىڭ يېنىغا 

  . ۈميۈگۈرد

 گۈل دۇكىنغا كهلگهندىن كېيىن، ئهزەلدىن قىلىشقا جۈرئهت قىلالمايدىغان بىر    

ئوۋسىن ئهپهندىمنىڭ قالايمىقان خاتىرلهنگهن ھۆججهتلىرىنى : ئىشنى قىلدىم

ئوۋسىن تاغا پهرق . نى تاپتىم»پانىمان«تېپىپ، مهن ئىزلىمهكچى بولغان 

ىككى تال قىزىل ئهتىرگۈلنىڭ بىر ئهللىك ئ«ئهتكۈسىز قالايمىقان خهتلهر بىلهن 

دەپ » دانىسى يىگىرمه بهش سىنىت بولۇپ، جهمى ئون ئۈچ دوللار ئالدىن تۆلهندى

ئارىدىن نهچچه يىل ئۈتۈپ، بىر كۈنى !... ئهسلىدە مۇنداق ئىكهندە. يېزىپ قويۇپتۇ

بۇ يهرنىڭ ھىچنىمىسى ئۆزگهرمهپتۇ، ئوۋسىن . ئوۋسىن تاغىنىڭ گۈل دۇكىنىغا باردىم

مهن ئىلگىرىكى خوجايىنىم . اغا بۇرۇنقىغا ئوخشاشلا گۈلدەسته ياساۋاتقان ئىكهنت

  :بىلهن بىر ھازا پاراڭلاشقاندىن كېيىن

ـ كارالىن خانىم ھازىر قانداقراق؟ مهن ئهتىرگۈل ئاپىرىپ بېرىدىغان ھېلىقى      

  . خانىم ئىسىڭىزدىمۇ؟ ـ دەپ سورىدىم

 لىڭشىتىپ قويدى، ـ ئهلۋەتته ئېسىمدە، ئۇ ـ كارالىن خانىم دەمسهن؟ ـ ئۇ بېشىنى

  . ھازىر قوشكېزەك بالىسى بار. دورىگهر گېئورگى خورشىن بىلهن توي قىلدى

گهپنىڭ راستىنى ئېيتقاندا بىر ئاز ھهيران بولدۇم، لېكىن ئوۋسىن تاغىغا » !ھه «   

ولدۇم ئۆزەمنىڭ شۇ يىللاردا قانچىلىك ئهقىللىق ئىكهنلىگىمنى بىلدۈرۈپ قويماقچى ب

  : ـ دە

ـ سىزنىڭچه، پانىمان خانىم ئۆز ئېرىنىڭ بۇرۇنقى سۆيگىنىگه گۈل تهقدىم 

  . قىلغانلىغىنى بىلهرمۇ؟ ـ دەپ سورىدىم

  : ئوۋسىن تاغا خۇرسىنىپ قويۇپ

ـ جېمىس، سهن ئۆزەڭنى ئۇنچىۋالا ئهقىللىق چاغلاپ كهتمه، گۈل تهقدىم قىلغان 

   .ئىشتىن پانىماننىڭ خهۋىرى يوق، ـ دىدى

  .ـ ئۇنداقتا گۈلنى كىم تهقدىم قىلغان؟ ـ دەپ سورىدىم: مهن ئهجهپلهنگىنىمدىن

ـ مهلۇم بىر خانىم، ـ دىدى ئوۋسىن تاغام شاتارى گۈلىنى ئاۋايلاپ كورۇپكىغا 

  سېلىۋېتىپ،

ـ ئۇ خانىم بىچارە كارالىن خانىمنىڭ ئۆز بهختىنى قۇربان قىلغانلىغىغا ئىچى 

  لهپ بهرگهن،ئاغرىيدىغانلىغىنى ماڭا سۆز

ئۇۋسىن تاغام بىر پهس تۇرۇۋالغاندىن كېيىن يهنه، ـ ئۇ گۈللهرنى سوغا قىلغان 

  .پانىماننىڭ خانىمى، قانداق، ۋىجدانلىق ئايالمىكهن، ـ دىدى

  

  ساقچى تۇتۇپ كهتكهن پېرسوناژ
  )رۇمىنىيه(يان بويېشو  

   دىلنۇر ئهركىن تهرجىمىسى 

       

م مهندىن ئهسهرلىرىمدىكى پېرسوناژلارنى  كۆپلىگهن زوقمهن ئوقۇرمهنلىرى   

قانداق قېزىپ چىقىدىغانلىقىم، خام ماتېرىئاللارنى نهدىن ئالىدىغانلىقىم، 

ئىلهامىمنىڭ قانداق كېلىدىغانلىقى ھهمدە ۋەقهلهرنى قانداق قۇراشتۇرىدىغانلىقىم 

مهن ھهممىنى تۇرمۇشتىن : مېنىڭ جاۋابىم ئاددى ھهم ئېنىقلا. ھهققىدە سورايدۇ

شۇنداق، تۇرمۇش مېنىڭ ماتېرىيال توپلىشىمدىكى پۈتمۈس ـ تۈگمهس . ئالىمهن

  . تهمىناتچىمدۇر

 مهن پهقهت كوچىلارنى بىر نهچچه سائهت ئايلانساملا، يانچۇقلىرىم يېڭى تېمىلار    

بىلهن تولىدۇ، خۇددى يېمهكلىكلهر دۇكىنى ياكى تاماكا دۇكىنىغا كىرىپ قۇرۇق 

انا شۇ تاپتىمۇ مېنىڭ بۇ ھېكايهمگه بىر پېرسوناژ تهييار م. يېنىپ چىقمىغاندەكلا

  .بولاي دېدى

ئالدىنقى كۈنى مهن ئىتىمنى ئهگهشتۈرۈپ سهيله قىلىپ كېتىۋېتىپ، ئىكىئانا 

مېنىڭ ئىتىمنىڭ ئىسمى جونى بولۇپ، بىر خاۋازا .  ئۇچرىتىپ قالدىم باغچىسىدا ئۇنى

قانداقلا بولسۇن ماڭا (تۈرەتتى ئىت ئىدى، ئۇ كىشىلهرنىڭ بهك ئامراقلىقىنى كهل

ئوخشاش بىر تارتىنچاق ئادەمگه قارىغاندا، ئۇ كىشىلهرگه يېپىشىپ تۇرغاچقا، 

شۇنداق بولغاچقا بىز ئىگىلهپ ئولتۇرغان ). خهقنىڭ ئامراقلىقىنى قوزغىسا كېرەك

ئۇزۇن ئورۇندۇققا تېرىسى قارىغا مايىل، كىيىنىشى سىپته ئوتتۇرا ياشلىق بىر ئايال 

ئۇ ئاۋۋال ئىتىمنى بىردەم ئهركىلهتتى، ئاندىن مهن بىلهن . ىپ ئولتۇردىكېل

بىزنىڭ پارىڭىمىز ئاساسهن دېگۈدەك قۇرۇق پاراڭ ئىدى، . پاراڭلىشىشقا باشلىدى

ھاۋارايى، بهرەڭگىنىڭ ئۆسۈش ئهھۋالى، پۇتبۇل مۇسابىقىسى، ھايۋانات : مهسىلهن

منى دەككه ـ دۈككىگه سالىدىغان شۇنىڭدىن كېيىن ئۇ تۇيۇقسىزلا ئادە. دېگهندەك

  .بىر گهپنى سورىدى

  . ـ سىز بهختلىكمۇ؟ ـ دېدى ئۇ   

 ـ ئېنىق دەپ بېرەلمهيمهن، ـ دېدىم مهن تارتىنچاقلىق بالىدەك قىزىرىپ، ـ    

مېنىڭچه، ئاۋۋال قايسى جهھهتتىن دېمهكچى ئىكهنلىكىڭىزنى ئايدىڭلاشتۇرۇشقا 

  .توغرا كېلىدۇ

ى ئۇ، ـ بهخت توغرىسىدا ئۆز ئالدىڭىزغا قارىشىڭىز بولسا، قېنى  ـ ئهلۋەتته، ـ دېد   

  ئاڭلاپ باقاي،

 ـ بولمايدۇ، ـ مهن كهسكىن رەت قىلدىم، ـ مېنىڭ بۇ ھهقته ھېچبىر تهييارلىقىم    

يوق، ئۇنىڭ ئۈستىگه، مهن بهخت دېگهننىڭ ئاساسىي مهنىسىنى ئانچه بىلىپ 

  . بېقىشىم كېرەك  نىپكهتمهيمهن، شۇڭا بۇ توغرىدا يهنىمۇ ئويلى

 مهندە بۇ ئايالغا بىردىن قىزىقىش پهيدا بولدى، شۇڭا ئىتىمنىڭ توڭلاپ تىترەپ    

 شۇ تاپتا  .كېتىۋاتقىنىغا قارىماي، ئۇنىڭ بىلهن داۋاملىق پاراڭلاشقۇم كهلدى

توقۇماقچى بولغان ۋەقهلىك ياكى ھېكايهمگه بىرەر پېرسوناژ تېپىۋالسام ئهجهپ 

  .يدا سىناپ باقماقچى بولدۇمئهمهس، دېگهن ئو

.  ـ سىز بهختلىكمۇ؟ ـ مهن ئۇ سورىغان سوئالنى ئۆزىگه قايتۇرۇپ سورىدىم   

ئهلۋەتته، ئۇنىڭ ئاغزىنى كوچىلىماقچى ئىدىم، ـ مهن دەۋاتقان بهخت كونكرېت 

  .بولغان رېئال ئهھۋالغىلا قارىتىلىپ قالماي، يهنه روھىي جهھهتكىمۇ قارىتىلىدۇ

 دېدى ئۇ، ـ دېمهكچى بولغىنىڭىزنى چۈشهندىم، شۇڭا سوراشمۇ  ـ ئهپهندى،   

مېنىڭ ھهر . مهندىن گهپ سورىغىنىڭىز ئۈچۈن بهكمۇ مىننهتدارمهن. كهتمهيتتى

كۈنى گۇگۇم چۈشكهندە بۇ باغچىغا كېلىشىم پهقهت ساپ ھاۋادىن نهپهس ئېلىش 

س ئۈچۈنلا ئهمهس، ساپ ھاۋادىن ئۆينىڭ دېرىزىسىنى ئېچىپ قويۇپ نهپه

مېنىڭ باغچىغا كېلىشىم كىشىلهر بىلهن ئۇچرىشىشقا جىددىي . ئالغىلىمۇ بولىدۇ

ئهمما ئىقرار بولمىسام بولمايدۇ، ناھايىتى ئاز ساندىكى . موھتاج بولغىنىمدىندۇر

سىز «كىشىلهرلا ـ مهيلى ئهر ياكى ئايال بولسۇن ـ مهندىن قىزىقسىنغان ھالدا 

خوش، سىزگه . ۇلار ئۆزلىرى ئويلاپ باقمايدۇمېنىڭچه، ئ. دەپ سورايدۇ» بهختلىكمۇ

  :ئاق كۆڭۈللۈك بىلهن دەپ بېرەي

ئىلگىرى بالىلىق چاغلىرىمدا بهختلىك كۈنلىرىم .  ـ مهن بهختلىك ئهمهس    

بولغان، دادام بىلهن ئاپام مېنى ئالىقىنىدىكى گۆھهردەكلا ئهتىۋارلايتتى، مېنىڭ 

ئۇلارنىڭ دېيىشىچه، مهن ئۇلارنىڭ . انماڭلىيىمدا ئۇلارنىڭ تالاي سۆيۈشلىرى قالغ

كېيىن ـ كېيىن شۇنى ھېس قىلدىمكى، ئۇلارنىڭ ماڭا . تۇرمۇشىنىڭ بهختىكهنمهن

ئۇلار مېنىڭ كېسىلىمنى . ئامراقلىقى مېنىڭ ساغلام بولغانلىقىم ئۈچۈنلا ئىكهن

  .بىلگهندىن كېيىن مهندىن سوۋۇپلا كهتتى

  . مهن ـ نېمه كېسهل؟ ـ قورۇنۇپقىنا سورىدىم   

 ـ ھهي، بىر خىل غهلىته كېسهل، بۇنداق كېسهلنىي چۈشىنىدىغانلار يوق    

دېيهرلىكلا، مېنىڭمۇ بۇ جهھهتته سۆزلىگۈم يوق، گهرچه ھازىر ساقايغان 

مېنىڭ بۇ .  سىزنىڭ ياخشى كۆڭلىڭىزنى يهردە قويغۇم يوق بولساممۇ، بىراق،

 بىلمهسلىك، مۇنداقچه كېسىلىمنىڭ ئاساسلىق ئىپاسى بېشارەتنىڭ نېمىلىكىنى

مهن بېشارەتنىڭ . ئېيتقاندا، بېشارەتنىڭ قاراتما مهنىسى بويىچه ئىش كۆرمهسلىك

  ...يۈزەكى مهنىسى بويىچه ئىش قىلاتتىم، سىزگه چۈشهندۈرۈپ قوياي

  . ـ دەۋېرىڭ، ـ دېدىم مهن گهپنىڭ ئاخىرىغا تهقهززا بولۇپ   

پ ئېلىپ باق، ئۇ تهخهي نېمه بېرىپ ئاكاڭدىن گه«ئاپام ماڭا :  ـ مهسىلهن   

دېسه، مهن بېرىپ ئاكامنىڭ كۆڭلىنى بىلىپ كېلىشكه ئۇرۇناتتىم، » قىلىۋاتىدىكىن

ئاۋۇ «بىر كۈنى بىرەيلهننىڭ . نهتىجىدە ئۆيىمىزدە چوڭ ماجىرا تۇغدۇرۇۋېتهتتىم

دېگىنىنى ئېيتمايلا قوياي، شۇ چاغدا ئۇ ئادەمنىڭ بهكمۇ » ئادەمگه چاپلىشىۋال

ئهمدى نېمه دەي، مېنىڭ بۇ كېسىلىم ئاپام بىلهن دادامغا . ى كهلتۈرگهنىدىمئاچچىقىن

جىقلا ئاۋارىچىلىك تېپىپ بهردى، شۇڭا دادام بىلهن ئاپام شۇنىڭدىن تارتىپ مېنى 

شۇنىڭ بىلهن مهن كىچىك . خارلاشقا باشلىدى، ئۇلار مېنى تىللايتتى، ئۇراتتى

تلاردا ئۇزاق يىلغىچه سهرگهردان بولۇپ تۇرۇپلا ئۆيدىن قېچىپ چىقىپ كهتتىم ۋە سىر

. مېنىڭ ئاشۇنداق يهككه ـ يىگانه يۈرۈشلىرىمنى ھېچكىممۇ چۈشهنمهيتتى. يۈردۈم

تاكى بىر كۈنى كهچلىكى، يهنى بۈگۈنكىدەك بىر چاغدا بىر باغچىدا مهن بىر ئهر 

ئۇ مېنىڭ كهچۈرمىشلىرىمنى سهۋرچانلىق بىلهن . بىلهن ئۇچراشقانغا قهدەر

ئۇ ماڭا ئۆزىنىڭ شۇ . ى ۋە مېنىڭ ئۆزى بىلهن توي قىلىشىمنى سورىدىئاڭلىد

خىلدىكى كېسهللهرنى داۋالايدىغان مۇتهخهسسىس ئىكهنلىكىنى ۋە مېنىڭ 

  .كېسىلىمنى داۋالاپ ساقايتالايدىغانلىقىنى ئېيتتى

   ـ ئۇ كېسىلىڭىزنى ساقايتتىمۇ؟   

ئۇ مېنى كۆچمه مهنىدىكى  ـ شۇنداق، ساقايتتى، قانداق ساقايتتى دېمهمسىز؟    

ھهرقانداق ۋاقىتتا سۆزلهرنى توغرىدىن توغرا . سۆزلهرنى ئىشلىتىشتىن چهكلىدى

ئىشلىتىشنى تهكىتلهيتتى، سىز دەپ بېقىڭه، شۇنداق بولۇۋەرسه، ئۇنى تۇرمۇش 

دېگىلى بولامدۇ؟ ئادەم ئۆز ئېرى بىلهن ھهپتىلهپ كىنايه ياكى زەردە قىلىشماي 

 بىشارەت بولمىسا مهلۇم نهرسىنى، مهلۇم ئىشنى، مهلۇم ئىدىيىنى ئۆتكىلى بولاتتىمۇ؟

بۇنداق تۇرمۇش بىر شهكىل بولۇپ قېلىشى مۈمكىن، ... يوقاتقانلىق بولمامدۇ؟ 

  ...بىر كۈنى كهچته. ئۇنىڭدىن كۆرە ئاجرىشىپ كهتكىنىمىز تۈزۈك ئىدى

ىدى، مهن بۇ  ئۇ ئايالنىڭ بايان قىلغانلىرى خۇددى كىتابتىكى گهپلهردەكلا ئ   

ئايالغا تېخىمۇ قىزىقىپ، گېپىنى ئاخىرىغىچه ئاڭلاي دەۋاتقاندا، كۆز ئالدىمىزدا بىر 

  :ساقچى پهيدا بولۇپ قالدى ۋە ناھايىتى تهۋازۇلۇق بىلهن ئۇنىڭغا

  . ـ سىز مهن بىلهن مېڭىڭ، ـ دېدى   

هىگه  مهن ئۇنىڭ قىلغىنىغا قاتتىق ئېتىراز بىلدۈردۈم، بىراق ساقچىنىڭ تهنبى   

  . ئۇچرىدىم

مهن نائىلاج ئىتىمنى . ـ دېدى ساقچى ۋاقىراپ!  ـ ئارتۇق ئىشقا ئارىلاشماڭ   

قولتۇقلاپ ئۆيگه قايتىشقا مهجبۇر بولدۇم، بۇ ئىشقا زەردەم قاينىغاچقا ھهممىنى 

  .ئايالىمغا دەپ بهردىم

 ـ بىلهمسهن؟ ـ دېدىم مهن ياۋايىلارچه ھۆركىرەپ، ـ ھېلىقى ساقچى مېنىڭ    

ئۇ ئايال ماڭا ئادەمنى قايىل قىلىدىغان بىر ئىشنى ! ېرسوناژىمنى تۇتۇپ كهتتىپ

مهن . سۆزلهپ بېرىۋاتاتتى، بىراق، ھېلىقى ئۆلگۈر ساقچى ئۇنى ئېلىپ كهتتى

  !ئۇنىڭ ئۈستىدىن ئهرز قىلىمهن

 تېلېفون جىرىڭلىدى، ئايالىم تېلېفوننى ئېلىپ بىر پهس ئاڭلىغاندىن كېيىن    

ۇۋەتتى، ئايالىمنىڭ ماڭا دېگهن گېپى ئاچچىقىمغا سوغۇق سۇ تۇرۇپكىنى قۇي

  .سهپتى

ـ دېدى ئايالىم !  ـ كالۋا، بېرىپ ساقچى ئىدارىسىدىن ھهميانىڭىزنى ئهكېلىۋېلىڭ   

  .ماڭا

  

  ساراڭ قىلىش
  )تۈركىيه(ئهزىز نهسىن 

  

ار ـ كۆپچىلىك، ـ دىدى كۆزەينهك تاقىۋالغان بىرسى، ـ بۇ ئىشنى بۇنداق ئاسانلا قار

  .مۇشۇ يهردە ئولتۇرغانلار ئهستايىدىلراق ئويلىشىپ كۆرەيلى. قىلغىلى بولمايدۇ

 ـ توغرا، ـ دىدى ئولتۇرغانلار ئىچىدىكى ياشراق بىرىس، ـ كېيىن ئۆزىمىزگه    

ئاۋارىچىلىق تېپىۋالمايلى يهنه، پۇشمانغا قالمايلى دىسهك، ئوبدانراق 

  .ئويلاشقىنىمىز تۈزۈك

ىكته ئوبدانراق كېڭىشىپ باقايلى، ھازىرقى بۇ نامزات بىزنى  ـ ھهممهيلهن بىرل   

  .زدى رازى قىلالامدۇ ـ يوق؟ ـ دىدى يۈزلىرىنى سهپكۈن بېسىپ كهتكهن بىرسى

  .ـ دەپ ۋاقىراشتى ھهممهيلهن تهڭلا!  ـ رازى قىلالمايدۇ 

  : سهپكۈنلۈك كىشى يهنه سورىدى   

   ـ نىمه ئۈچۈن رازى بولمايسىلهر؟ 

  .، ـ دىدى كۆزەينهكلىك كىشى.... بۇ ساراڭ بىر نىمه، ساراڭ ـ بۇرادەر، 

ـ دەپ ۋاقىراشتى ! ..... ئۆتۈپ كهتكهن ساراڭ!......  ـ شۇنداق، راستىنلا ساراڭ 

  . باشقىلارمۇ تهڭلا

 ـ خوش، ـ دەپ سۆز باشلىدى سهپكۈنلۈك كىشى يهنه، ـ مهسىله مۇشۇنىڭدا، بىز  

  !سلىغىمىز كېرەكئهمدى زادىلا ساراڭنى سايلاپ قويما

  :  بىر يوغان قوساق خام سېمىز كىشى سۆزگه ئارىلاشتى 

  . ـ ئىلگىرىكىسىمۇ بىر ساراڭ ئىدى 

 ـ ھهممىسىلا ساراڭ ئىكهن، بىز ئۇلارغا ئاۋاز بېرەلمهيمىز، ـ دىدى كۆزەينهكلىك  

. كىشى، ـ بىز ئهقلىي ـ ھۇشى قايىدا، ئېفىر ـ بېسىق بىر ئادەمنى سايلىشىمىز كېرەك

لېكىن، بىز ئهقلىي ـ ھۇشى ئهڭ جايىدا، دەپ قارىغان كىشىلهرمۇ ئاخىرىدا 

  .كهمتۈكسىز ساراڭ بولۇپ چىقىۋاتىدۇ

مهن ھىچنهرسىنى بىلهلمىدىم، نىمىشقا مۇشۇنداق غهلىته ئىشلار !  ـ ئاھ، خۇدا   

بولىدىكىن؟ كىم مۇشۇ ۋەزىپىنى ئۈستىگه ئالسا، شۇ ئهقلىدىن ئېزىپ قالىدۇ، ـ دىدى 

  . ئاۋاق قېرى توختىماي يۆتىلىپ تۇرۇپبىر

 ـ ئهقلىدىن ئازغان ئۇلار ئهمهس، بهلكى بىز ئهقلىمىزدىين ئېزىپ، ئۇلارنى    

  .تهخىتكه چىقىرىپ قويغان، ـ دىدى خام سېمىز كىشى لوقما سېلىپ

 ـ ئهمهلدە نىمه گۇنا بولسۇن؟ ـ دىدى ياش بالا، ـ روشهنكى، ئۇلار ئهسلىدىنلا    

بىز . ساراڭلىق قىلىش ئىمكانىيىتىگه ئىگه بولالمىغان، خالاسساراڭ، پهقهت 

ئۇلارنى كۆتىرىپ تهخىتكه چىقىرىپ قويدۇق، شۇنىڭ بىلهن ئۇلار پۇرسهتنى 

  .غهنىمهت بىلىپ، بىلگىنىنى قىلدى، شهرمهندىلهرگه ئايلىنىپ كهتتى

كى  ـ مېنىڭ بىلىشىمچه، ـ دىدى ئاۋاق قېرى، ـ مهيلى ئاۋالقىلىرى بولسۇن يا   

كېيىنكىلىرى بولسۇن، ھهممىسىلا ساراڭ بولۇپ كهتتى، ئهقلىي ـ ھۇشىدىن 

  .ئازمىغانلاردىن بىرەرسىنىمۇ كۆرمىدۇق

  : بۇ ئهسنادا سهپكۈنلۈك كىشى    

 30 ـ ھهي، ئهجهپمۇ تاغدىن ـ باغدىن سۆزلهپ كهتتىڭغۇ؟ بۇ كىشى مېنىڭ    

ۇرۇن ئهقلىي ـ ھۇشى يىللىق قهدىنىسىم، بىز ئۇنى شهھهر باشلىغى قىلىشتىن ب

  .ـ دىدى! جايىدا ئىدىغۇ

، بىر ئادەم تۇغۇلۇشىدىنلا ساراڭ بولۇپ .....  ـ ئېهتىمال شۇنداقتۇ   

، قىسقىسى، بىز ئۇنى شهھهر باشلىقلىغىغا سايلىغاندىن كېيىن، .........تۇغۇلمايدۇ

  .ئاندىن ساراڭ بولۇشقا باشلايدۇ

. نهكلىك كىشى، ـ ئۆتكهن ئىشقا سالىۋات ـ بولدى، تالىشىۋەرمهيلى، ـ دىدى كۆزەي   

  ئهمدى بۇ قېتىم شهھهر باشلىقىلىغىغا كىمنى كۆرسىتىمىز؟

 بۇلارنىڭ ھهر بىرسى بىردىن نامزات كۆرسهتتى، ئارقىدىنلا ھهممىسىنى ئىنكار    

يېڭىدىن سايلىنىدىغان شهھهر باشلىغى ھازىرمۇ ساراڭ ئهمهس، . قىلىشتى

  .بولۇپ قالماسلىغى كېرەك ئىدىسايلانغاندىن كېيىنمۇ ساراڭ 

 دىن ئارتۇق نامزات كۆرسهتكهن بولسىمۇ، ئېپى جايىدىراق 100 كىشىلهر    

  .بىرەرسى چىقمىدى

 داۋاملاشتۇرۇپ، ـ مهن بىر كىشىنى   ـ تېپىلدى، ـ دىدى كۆزەينهكلىك كىشى سۆزىنى   

  سىلهرچه راشىم ئهپهندى قانداقراق؟. ئېسىمگه ئالدىم

  .هندە، ئۇ بىر مۇلايىم ئادەم ـ راستىنى دىگ   

  ........ ـ ھهم مۇلايىم، ھهم تهربىيه كۆرگهن كىشى، تولىمۇ كهمتهر ئادەم   

 ـ ساخاۋەتلىك   ـ ئۇ باشقىلارنىڭ مال ـ مۈلكىگه كۆز قىزارتمايدىغان، خهيرى   

  .كىشى

  . ـ چوڭقۇر بىلىملىك، ئاددى ـ ساددا، ئوچۇق ـ يورۇق   

  ........ىشتا پۇختا ـ خىزمهتته تىرىشچان، ئ   

ئارقىدىنلا يوغان قوساق كىشى سۆز .  ئۇلار راشىم ئهپهندىنى خېلىغىچه ماختاشتى   

  :ئالدى

  ! ـ مېنىڭ بىلىشىمچه، راشىم ئهپهندىنىڭ شهھهر باشلىغى بولغۇسى يوق   

 ـ ھهقىقهتهن شۇنداق، ـ دىدى ئاۋاق قېرى، ـ مهن ئۇنى كىچىگىدىلا تونىيمهن، ئۇ    

  .ر باشلىغى بولۇشنى خالىمايدۇزادىلا شهھه

  : چىراينى پۈتۈنلهي سهپكۈن بېسىپ كهتكهن كىشى لوقما سېلىپ   

 ـ توغرا، بۇنداق بولۇش ئهسلا مۇمكىن ئهمهس، ئۇ مۇنداق ئىشنى قىلىدىغان    

  .ئادەم ئهمهس، ـ دىىد

  : بۇ ئهسنادا كۆزەينهكلىك كىشى كوتۇلداشقا باشلىدى   

 كېرەك؟ بۇ ئىشنىڭ ئاقمايدىغانلىغى ماڭىمۇ ئايان، قېنى  ـ ئۇنداقتا قانداق قىلشى   

بىز كۆرسهتكهن بۇ نامزاتنىڭ . دەپ بېقىڭلار، سىلهرنىڭ دىگىنىڭلهرچه بولسۇن

  .ئۆزىغۇ بولاتتى، بىراق يۈز ـ خاتىرىمىزنى قىلمايدىغان ئوخشايدۇ

ان كىشىلهر ئوتتۇرىغا قويغانلىكى نامزات سايلانماي  مۇشۇ كېڭهشته پىكر قىلغ   

. چۈنكى پۇقرالار ئهزەلدىن مۇشۇلارنىڭ ئېغىزىغا قاراپ ئىش تۇتاتتى. قالمايتتى

ئهگهر بۇلار كىمنى سايلايمىز دىسه، پۇقرالارنىڭمۇ شۇنىڭغا ئهگىشىپ ئاۋاز بېرىشى 

  .تۇرغان گهپ ئىدى

: نىڭ ئۆيىگه كېلىپ ئال ئېيتىشقا باشلىدى ئۇلار كهينى ـ كهينىدىن راشىم ئهپهندى   

بۇرۇن سايلاشقا شهھهر باشلىقلىرىنىڭ ھهممىسى ئاخىرىسىدا ئۆز ئهپت ـ 

بهشرىسىنى ئاشكارىلاپ قويدى، ئۇلار قانداق نىمىلهر ئىدى؟ ھهممىسىلا ساراڭ 

  .ئىدى

  ـ سىلهر ئهمدى نىمه دەپ مېنىڭ پېيىمگه چۈشۈپ قالدىڭلار؟ ـ دەپ سورىدى راشىم   

  ئهپهندى، ـ مېنىمۇ ساراڭ بولۇپ كهتسۇن دەمسىلهر؟

 ـ يوقسۇ، سىزنىڭ ئهقلىي ـ ھۇشىڭىز جايدا، بىز سىزدىن مۇشۇ ئېگىسى يوق    

  .ۋەزىپىنى ئۆتىشىڭىزنى تهلهپ قىلىمىز

  . ـ ياق، مهن ئىشلىيهلمهيمهن   

  . ـ راشىم ئهپهندى، بۇ، دۆلهتنىڭ ئۆزلىرىگه بولغان ئىلتىپاتى   

  .ئهپهندى، ئۆزلىرى مىللىتىمىزنىڭ ئارزۇ ـ ئۈمىدى ـ راشىم    

  ........... ـ بۇ پۇقرالارنىڭ خىزمىتىدە بولغانلىق   

  ........ ـ راشىم ئهپهندى، بۇ گىراژدانلارنىڭ مهجبۇرىيىتى   

 ئۇلارنىڭ شۇنچه يېلىنىپ ـ يالۋۇرۇشلىرىغا قاراپ، راشىم ئهپهندى ئاخىرى زۇۋانغا    

  :كهلدى

ىلىغىمنى ئالماقچى بولساڭلار، ئاۋال مېنىڭ بىر شهرتىمگه كۈنۈشىڭلهر  ـ مېنىڭ راز   

  .كېرەك

  ! ـ خوپ، دەۋېرىڭ   

  . ـ ھهرقانداق شهرتىڭىز بولسا، مۇشۇ يهردىلا قوبۇل قىلىمىز   

، ـ دىدى راشىم ئهپهندى، ـ گهپنى ئاۋال ....... ـ ئاڭلاپ تۇرۇڭلار، مېنىڭ شهرتىم   

وشامهتنى، ئهيش ـ ئىشرەتنى ۋە كهيىپ ـ ساپانى ئېنىق ئېيتىپ قويايكى، مهن خ

مهدھىيه ....... ياقتۇرمايمهن، مېنى ھىچكىم ئاغزىغا كهلگهنچه ماختاۋەرمىسۇن

قانداق، ئهمهل قىلالامسىلهر؟ مهنمۇ . نۇتۇقلىرىنى سۆزلىگۈچىلهر تېخىمۇ بولمىسۇن

  لامسىلهر؟ ئادەتتىكى بىر ئادەم، مېنى ئازدۇرۇپ خاتالاشتۇرماسلىققا ماقۇل بولا

  .ـ دىگهن ۋاراڭ ـ چۇرۇڭلار كۆتىرىلدى! ........  ـ ماقۇل بولمامدىغان   

  . دۇرۇس كىشى  ـ قارا، بۇنىمه دىگهن   

  ......... ـ ئهقىللىق ئادەم دىگهن مۇشۇنداق بولىدۇ   

  ! ـ راشىم ئهپهندى ھهقىقهتهنمۇ قالتىس كىشى   

تۇپ چىقىپ، شهرەپ بىلهن شهھهر  راشىم ئهپهندى سايلام باشلىنىشى بىلهنلا ئۇ   

 نهچچه پارچه تهبرىك تېلېگرامى 50شۇ كۈنى چۈشتىن بۇرۇن، ئۇ . باشلىغى بولدى

شهھهر باشلىغى تېلېگرامدىن بىرنى ئوقۇشقا باشلىدى، تېلېگرام . تاپشۇرۇۋالدى

  :مۇنداق باشلانغان

ر ئېتىقات دۆلىتىمىزدىكى ئهڭ، ئهڭ قهدىرلىك ۋە ئاتاقلىق ئوغلان، مهن چوڭقۇ «   

  »..........باغلىغان ھۆرمهتلىك ۋە مۆھتىرەم راشىم ئهپهندى

  : ئۇ باشقا تهبرىك تېلېگىراملىرىنى ئاچمايلا، خۇداغا ئىلتىجا قىلىشقا باشلىدى    

  !.......مېنى ئۆز پانايىڭىزدا ساقلىغايسىز!  ـ پهرۋەيدىگارىم   

ىك كىشى قولىدا بىر دەسته  ئۇزۇن ئۆتمهيلا ئىشىك ئېچىلدى ۋە ھىلىقى كۆزەينهكل   

ئۇ بىر تازىم قىلغاندىن كېيىن، راشىم ئهپهندىنىڭ . گۈل كۆتىرىپ كىرىپ كهلدى

راشىم ئهپهندى ئۇنىڭ بىلهن كهيپىياتى سۇس ھالدا . قولىنى مهھكهم سىقتى

  :سوغاقلا تېچلىق سوراشىتى

  ! ـ ئاۋارە بولۇپسىز   

ى يوغان قوساق ئادەم ئارقا ـ  بۇ چاغدا ياش بالا، سهپكۈنلۈك كىشى ۋە ھىلىق   

ئارقىدىن كىرىپ كېلىشتى ھهمدە راشىم ئهپهندىنى تهبرىكلهپ، ئۇنىڭغا ئېهتىرام 

  .بىلدۈرۈشكهندىن كېيىن، يهنه بىر ـ بىرلهپ چىقىپ كېتىشتى

ـ دىدى راشىم ئهپهندى خۇداغا ئىلتىجا !  ـ ئاھ، خۇدا، مېڭهمنى سهگهك قىلغايسىز   

  :سى كىرىپ ئۇنىڭغا ئۇقتۇرۇش قىلدىقىلىپ، دەپ بۇ چاغدا بىر

  . ـ ئۆزلىرى ئۈچۈن ئۆتكۈزۈلىدىغان زىياپهتكه قهدەم تهشرىپ قىلغايلا   

 راشىم ئهپهندى بېرىش ـ بارماسلىغىنى ئويلىنىۋاتقاندا، ئۇنى ئىشىكنىڭ ئالدىدا بىر    

  .كىچىك ماشىنا ئاللىقاچان كۈتۈپ تۇرغان ئىدى

راتتىكى، گويا خان ئوردىلىرىدەك ھهشهمهتلىك  زىياپهت زالى شۇنداق چاقناپ تۇ   

 زىياپهت جوزىسىدا رەڭگا ـ رەڭ    نهچچه كىشىلىك چوڭ40. تۈس ئالغان ئىدى

ئېچىلغان تهشتهك ـ تهشتهك گۈللهر، لوقىلار ۋە ھهرخىل شامدانلار قويۇلغان 

ھېلىقى . بولۇپ، جوزا تۈرلۈك نازى نېمهتلهرگه كۆمۈلۈپ كهتكهن ئىدى

  .ىشى قولىغا قهدەھ ئالغان ھالدا ئورنىدىن تۇردىكۆزەينهكلىك ك

 ئۇ، سايلامنىڭ غهلبىسىنى بىرەر قۇر تهبرىكلىگهندىن كېيىن، راشىم ئهپهندىگه    

  :بۇرۇلۇپ

ئۆزلىرى جاھاندا تهڭداشسىز ئۇلۇغ ! .........  ـ ئهي، ئۇلۇغ ئهقىل ئىگىسى 

 زىرەكلىك ۋە يۈكسهك ئۆزلىرى! ..... ئهي، تهڭداشسىز تالانت ئېگىسى! ...... زات

  .........ئهقىل ـ پاراسهت بىلهن قىسقا مۇددەت ئىچىدىلا

 راشىم ئهپهندى بۇ تهكهللۇپلهرنى ئاڭلاپ، قۇلاقلىرىغىچه قىزىرىپ كهتتى ـ دە،    

بۇ : تىترىگهن پېتى زىياپهتتىن چىقىپ، ئۆيىگه قايتىپ كهلدى ۋە ئۆز كۆڭلىدە

منىڭ ئۆزى ئۇلار ئۈچۈن يېتهرلىك تهنبىه قېتىمقى زىياپهتتىن قايتىپ چىققانلىغى

  .بولۇر، دەپ ئويلىدى

كوچىلار بايرام .  ئهتىسى شهھهر باشلىغى ئىشقا بېرىش ئۈچۈن ئۆيدىن چىقتى   

ئۆينىڭ ئالدىدىن بىر چاقىرىم يىراقلىقتىكى شهھهرلىك : تۈسىگه كىرىپ كهتكهن

رىخىنىڭ شاخلىرىدىن ھۆكۈمهت بىناسىغىچه پايانداز سېلىنغان، ھهممه يهر دەپنه دە

ياسالغان بېزەكلهر بىلهن تولغان، ئوقۇغۇچىلار يولنىڭ ئىككى تهرىپىگه سهپ 

بىر دەمدىلا داقا ت دۇمباقلار ياڭراپ، كىشىلهر توپىدىن . بولۇپ تىزىلىپ كهتكهن

  .ئالقىش سادالىرى كۆتىرىلدى

  ! ـ ياشىسۇن   

تېخىمۇ «مباقچىلىرىغا  ھىلىقى ياش بالا بىر دەم شهھهرلىك ئوركىستىرنىڭ دۇ   

» !تېخىمۇ ئۈنلۈك توۋلاڭلار«دىسه، بىر دەم ئوقۇغۇچىلارغا قاراپ » !ئۈنلۈك چېلىڭلار

  .دەيتتى

  ! ـ ياشىسۇن    

 يول بويى يېڭى شهھهر باشلىغىنىڭ شهرىپى ئۈچۈن قويلار سويۇلغان، چوڭ    

تىگه يوغان كوچىنىڭ ئوتتۇرىسىغا دەپنه دەرىخىنىڭ شاخلىرىدىن ياسالغان مۇنار ئۈس

  .دەپ يېزىپ قويۇلغان ئىدى» !ياشىسۇن يېڭى شهھهر باشلىغىمىز«: قىلىپ

 بۇ چاغدا ھىلىق يوغان قوساق كىشى بىرپهشتاققا چىقىپ نۇتۇق سۆزلهشكه    

  :باشلىدى

 ـ يېڭى شهھهر باشلىغىمىز ئۆزىنىڭ سهمىمىلىگى، دۇرۇسلۇغى، ھهمكارلىشىشقا    

اقهتلىگى بىلهن پۈتۈن شهھهر خهلقىنىڭ ماھىرلىغى ۋە ۋەتهنگه بولغان ساد

  ......قهلبىدىن چوڭقۇر ئورۇن ئالدى 

 غهزەپتىن يۈزلىرى شهلپهردەك قىزىرىپ كهتكهن راشىم ئهپهندى خام سېمىز    

كىشىنىڭ ئالدىغا چىقتى ـ دە، ئوقۇۋاتقان ئورگنالنى تارتىۋېلىپ يىرتىپ تاشلىدى ۋە 

  :دىدى

  !كۈتمىگهن ـ مهن مۇنداق ئىشنىڭ بولۇشىنى    

  . شهھهر باشلىغى يوغان قوساق كىشىنىڭ سۆزىنى ئۈزۈپ قويدى   

 ـ قېرىىنداشلار، ـ دەپ ۋاقىراشقا باشلىدى سهپكۈنلۈك كىشى بوغۇلۇپ تۇرۇپ، ـ    

سىلهر مۇنداق پارلاق نهمۇنىنى كىمدىنمۇ كۆرگهن ئىدىڭلار؟ ياشىسۇن يېڭى شهھهر 

  !باشلىغىمىز

  !..... ــ ياشىسۇن   

يېڭى شهھهر باشلىغى گويا . ئۇزۇنغىچه گۇلدۇراس ئالقىشلار ياڭرىدى يهنه    

شارقىراپ يېغىۋاتقان يامغۇردىن قاچقان ئادەمدەك، تېز قهدەم ئېلىپ بېناغا كىرىپ 

  .بېنانىڭ ئىچىمۇ كىشىلهر بىلهن لىق تولغان ئىدى. كهتتى

  : ياش بالا ئىككى قولىنى كۆكسىگه قويۇپ، ئهدەپ بىلهن سورىدى   

  شهھهر باشلىغى جاناپلىرى، قانداق تاپشۇرۇقلىرى بار ئىكىن؟ ـ    

  : ـ ئارقىدىنلا ئاۋاق قېرى دىدى   

  . ـ تا بۈگۈنگه قهدەر چىكىشى بۇ ۋەزىپىگه ئۆزلىرىدەك مۇناسىپ كهلگهن ئهمهس   

ـ دەپ !  ـ خۇدا ئالدىدا قهسىمىم بولۇپ قالسۇنكى، مهن ئىستىپا بېرىمهن   

  !......ى قهھرى بىلهن، ـ ھهممىڭلار چىقىپ كېتىڭلارۋاقىرىۋەتتى شهھهر باشلىغ

 زالدىكىلهر ھهر قهدەمدە بىر پۇكلىنىپ تازىم قىلشىقان ھالدا چىقىپ كېتىشىۋاتقان    

  .بولسىمۇ، ئېغىزىدىن يهنىلا تهكهللۇپ چۈشمهيتتى

  !..... ـ خوش، خوش   

  ! مانا ھازىرلا چىقىپ كېتهيلى، ھازىرلا!......  ـ قۇللۇق   

  .شىم ئهپهندى بېشىنى چايقاپ، دۇئا ـ تالاۋەت قىلشىقا باشلىدى را   

  .ـ دىدى سهپكۈنلۈك كىشى!  ـ ئارام ئالسىلا، جاناپلىرى   

 ـ كۈندىن باشلاپلا مۇشۇنداق ياخشى تهسىراتتا 1 ـ جاناپلىرى، ئۆزلىرىنىڭ    

  .ـ دىدى كۆزەينهكلىك كىشى! بولغانلىقلىرى، بۇ ناھايىتى چوڭ ئىش

ـ شهھهر باشلىغى قهھرى ـ غهزەپ بىلهن ! .... ڭ كۆزۈمدىن يوقىلىش ـ ھهممى   

  .ۋاقىرىۋەتتى

  . راشىم ئهپهندى خىزمهت قىلشىقا ئامالسىز قېلىپ، يهنه سىرتقا قاراپ ماڭدى   

تېز ! يېڭى شهھهر باشلىغىمىز كهلدى !......  ـ يول ئېچىڭلار، يول ئېچىڭلار   

  .نىڭ ھهممىسىنى بىر تهرەپكه قوغلىۋەتتىـ ھېلىقى ياش بالا پۇقرالار! بولۇڭلار

ئهتىسى .  ئۇ كۈنى راشىم ئهپهندى ئۆيىگه بېكىنىۋېلىپ، زادىلا تالاغا چىقمىدى   

.  پارچه ئېلىپ كهلتۈردى2ئهتىگهندە، ئۇ بىرسى ئارقىلىق شۇ شهھهرنىڭ گېزىتىدىن 

 شهھهر«گېزىتنىڭ بىرسىگه . گېزىتكه ئۇنىڭ سۈرىتى چوڭايتىپ بېسىلغان ئىدى

دۇنيادا ئهڭ «دەپ ، يهنه بىرسىگه » خهلقى ئۆزلىرىنىڭ پاراسهتلىرىدىن پهخىرلىنىدۇ

ماقالىلارنىڭ . دەپ چوڭ ماۋزۇلار قويۇلغان ئىدى» ئهمىلىيهتچىل شهھهر باشلىغى

ھهر بىر قۇرى، ھهر بىر جۈملىسى ئۇنىڭغا ئوقۇلغان مهدھىيىلهر بىلهن تولغان 

  .ئىدى

ىغا ئولتۇرۇشۇپ، يهنه شهھهر باشلىغىنىڭ ئۆيىگه  كهچته كىشىلهر كىچىك ماشىن   

  .كېلىشتى

 ـ شهھهر باشلىغى جاناپلىرى، بۈگۈن بىر نهچچه ياشهرتىسكىلهرنى تهكلىپ    

ئۇلار مهھكىملىرىگه بېرىپ ئويۇق قويۇپ بهرسۇنمۇ ياكى كېچىلىك . قىلدۇق

  كۇلۇپقا قهدەم تهشرىپ قىلاملا؟

  .ى شهھهر باشلىغى ـ ئۆزەم بارىمهن، ـ دەپ جاۋاپ بهرد   

  : كېچىلىك كۇلۇپتا ھىلىقى ياش بالا ئالدى بىلهن تهبرىك سۆزى سۆزلىدى   

 ـ سۈيۈملۈك شهھهر باشلىغى جاناپلىرى ، كۆڭۈل ئېچىشىمىز ئورتاق    

  .......بولغانلىقلىرىنى ئۆزىمىز ئۈچۈن چهكسىز شهرەپ ھىس قىلماقتىمىز

يىن راشىم ئهپهندى ئۇنىڭيهنه  ياش بالا دەل يېرىم سائهت سۆزلىگهندىن كې   

  :بۇ ئهسنادا كۆزەينهكلىك كىشى گهپنى تارتىۋالدى. سۆزلىشىگه يول قويمىدى

مۇشۇنداق يۈز ـ ئابرويلۇق شهھهر !  ـ بىز نىمه دىگهن بهخىتلىك ـ ھه   

  .....باشلىقى

  . راشىم ئهپهندىنىڭ چىرايىدىن تهبهسسۈم جىلۋە قىلىشقا باشلىدى   

كۆزەينهكلىك كىشى، ياش بالا، خام سېمىز كىشى، ئاۋاق . هتتى بىر يىل ئۆتۈپ ك   

  :قېرى ۋە سهپكۈنلۈك ئادەم يهنه بىر يهرگه جهم بۇلۇپ ، غۇلغۇلا قىلىشقا باشلىدى

  !....... ـ بۇرادەرلهر، بىز بۇ كىشىگه تهڭ كېلهلمىگۈدەكمىز   

ىماپتۇق،  ـ بۇ ئىش تازىمۇ ئويلىمىغانيهردىن چىقتى، بىز شهھهر باشلىغى سايل   

  .ئهكسىچه ئۆزىمىزگه ئىش پۇشۇغى تېپىۋاپتۇق

  ........ ـ بۇرادەر، ساراڭ دىگهنگه ھهقىقهتهن تهڭ كهلگىلى بولمايدىكهن   

  . ـ ئۇ ھىچكىمنى كۆزگه ئىلمىدى كۆرەڭلهپ كېتىۋاتىدۇ   

  ! ـ ئۇنىڭ ھاكاۋۇرلۇغىنى قارىمامدىغان تېخى   

  . دە ـ ساراڭلارنىڭ ھهممىسى شۇنداق بولىدۇ ـ   

 ـ ئۇنداقتا بىز قانداق قىلىمىز؟ مۇشۇ ساراڭنىڭ كېلهركى سايلامغىچه    

  ئىشلهۋېرىشىگه تاقهت قىلىپ تۇرىمىزمۇ؟

.  ـ ياق، ئۇ ئاللىقاچان ساراڭلار دوختۇرخانىسىغا ئاپىرىۋېتىدىغان دەرىجىگه يهتتى   

ئۇ ئۆز ئۆيىنى مۇزىيغا ئايلاندۇرۋالدى، تېخى چوڭ مهيدانغا ھهيكىلىنى 

  .اتۇرغۇزماقچى بولۇۋاتىدۇق

  . ـ ئۇ تېخى تۈنۈگۈنلا بىرسىنىڭ يۈزىگه تۈكۈرىۋەتتى   

.  ـ ئالدىنقى كۈنى كهچته، زىياپهت جوزىسىنىڭ ئۈستىگه چىقىۋېلىپ تانسا ئوينىدى   

  .قارىمامدىغان ئۇنىڭ غىلجىڭلاپ كېتىىشىنى

  . ـ خوش، ئۇنداقتا بۇ ئۇچىغا چىققان ساراڭنى قانداق قىلىمىز   

 ـ بۇ ئاسان، ئۇنى دوختۇرغا تهكشۈرتۈپ، ئۇنىڭ ساراڭلىغىنى ئىسپاتلايمىز ـ دە،    

  .ئاندىن ساراڭلار دوختۇرخانىسىغا ئاپىرىۋېتىمىز

  : كۆزەينهكلىك كىشى سۆز ئالدى   

 ـ ئۇنداقتا ۋاقىتنى ئۆتكۈزمهيلى، بىر ئىشقا تۇتۇش قىلىشنى ئويلىغانكهنمىز، ئۇنى    

  .ىنىمىز تۈزۈكبىر باشقا ئېلىپ چىقىۋاتق

  !ناھايىتى توغرا گهپ بولدى.......  ـ توغرا ، توغرا   

.  ـ ئهته ئهتىگهندىلا ئىش باشلايلى، ئۇنى ساراڭلار دوختۇرخانىسىغا ئاپىرىۋېتهيلى   

  .شۇ چاغدىلا بىز يهنه يېڭى بىر سايلام ئۆتكۈزەلهيمىز

   ـ بىراق، شهھهر باشلىقلىغىغا ئهمدى كىمنى كۆرسىتىمىز؟   

بۇ قېتىم جهزمهن ئېهتىياتچانراق بولايلى، ھىچبولمىغاندا !  ھهي، بۇرادەرلهر ـ   

  .مېڭىسى سهگهكرەك بىرسىنى سايلايلى

  !.....ئاھ خۇدا، بۇ ساراڭلار ئهجهپمۇ زېرىكتۈردىغۇ بىزنى!  ـ توغرا   

  

  )ئىسپانىيه(ناسابولنىڭ چاپىنى سېلا . دون
  ئارسلان ئابدۇللا تهرجىمىسى

ئادونىڭ كۈل رەڭ ۋەقارا يوللۇق، پۇشقىقىدا پهۋىزى يوق بىر نالسېسو كو. دون

  .ئىشتىنى بار ئىدى

ئۇنىڭ يهنه . زاغرا تىلى بۇيچه ئېيقاندا، بۇ ئهندىزسىز كىسىپ تىكىلگهن شىم ئىدى

ناھايتى ئىسىل بىر گالاستۇقىمۇ بار ئىدى ، كهڭ كهلگهن بۇ گالىستۇك ھهقىتهنمۇ 

 - ن، نالىېسو كوئادونىڭ چاپىنىنىڭ ئۇيهردو. گالىستۇكلارنىڭ سهر خىلى ئىدى

  .بۇيهرلىرىدىن قانداقتۇر يېشىل نۇرلار چاقناپ تۇراتتى 

دون . ئۇنىڭ ئېيتىشىچه بۇ چاپاننىڭ ناھايتى قهدىمىلىكىنى كۆرسىتهرمىش       

نالسېسو كوئادودەك ئادەملهرنىڭ نهزىرىدە ، ئۆتمۈشنىڭ ھهممه نهرسىسى ئهڭ 

سىپتا ، -اي، ھازىرقى مۇدا نهرسىلهردىنمۇ ئىسىلياخشى نهرسىلهر بۇلۇپ قالم

  .قىممهتلىك ۋە جهلىپ قالارلىق ئىدى 

تۈكۈنلهرگه قاتنىشىپ تۇرسا ئاندىن دىلى يايراپ، -دون، نالسېسو كوئادو توي     

ئاغزى قۇلىقىغا يهتكهدەك خۇش بولاتتى ، بىراق مهھهللىدە دىيهرلىك ھىچ كىم 

مۇنچه توي بۇلۇپ تۇرسىمۇ، توي مۇراسىمى -چهبۇيهردە ئان-ئۇيهر. توي قىلمىدى 

بىچارە ئايال . ئۆتكۈزۈلمهي، ئىشلار ئىمكانىيهتنىڭ بارىچه يهڭ ئىچىدىلا تۈگىتىلهتتى 

كامۇن ۋاپات بۇلۇپ ھازىرغىچه ، دون، ناسېسو كوئادو بۇ چاپىننى كىيىش پۇرسىتىگه 

ىپنىڭ تويىدا ۋە ئاران ئىككى قېتىملا مۇشهررەپ بولالىغانىدى، يهنى ھېلىقى كات

  .ئۆلكه باشلىغى باكىتتانى يولدىن ئۆتكهچ مۇشۇ مهھهللىگه كهلگهندە كىيىگهندى 

قىزىق يېرى ئۇ ئادەم . ئۆلكه باشلىغى ناھايتى كىچىك بىر پىكاپتا كهلگهندى     

دون، نالسېسونىڭ . ئۇچىسىغا كۈلرەڭ چاپان، بېشىغا پوسما كىيۋالغاندى 

بۇ . اشقۇرىدىغان لۇسىيه ئىسىملىك بىر ئايال بار ئىدىئائىلىسىدە ئۆي ئىشلىرىنى ب

نالسېسونىڭ ھېلىقى چاپىنىدىنمۇ كونا يېشىىنىڭ چوڭلىقى مۇشۇ . ئايال دون

نالىسېسو ھهمىشه لۇسىيهگه ھېلىقى چاپىنىنى . دون. قورۇجايچىلىك ئىدى

ا ـ بۇنىڭغ. ساندۇقتىن ئېلىپ، ئهستايىدىل چوتكىلاپ يۈدەپ تۇرۇشىنى تاپىلايتتى

قارا، لۇسىيه، ـ دېدى ئۇ بىر كۈنى، ـ ئىشهنمهي يۈرمىگىن يهنه، ئهگهر بۇ چاپان 

لېكىن بۇيۇڭ رەخت ـ . پاختا رەختتىن تىكىلگهن بولسا، ساڭا تازلىتىپمۇ يۈرمهيتتىم

قوي يۇڭىمۇ ئادەمگه ئوخشاش نهپهسلىنىشى كېرەك، . ته، قوي يۇڭى

   .نهپهسلىنهلمىسه، ئۇنىڭمۇ ھاياتى ئاخىرلىشىدۇ

.  لۇسىيه بۇنىڭغا قايىل بولماي، بىر مۇنچه غۇدۇڭشىدى ھهتتا ئىچىدە ئۇنى قارغىدى   

نالسېسو ناھايتى بىلىملىك ئادەم بولغاچقا، دەرمهھهل ئويلاپ . لېكىن دون

چاكار . چىققان زەھهرلىك ھهم ھېكىمهتلىك سۆزلهر بىلهن ئۇنىڭغا رەددىيه بهردى 

ــ سىز لاتىنلار بىلهن : هنگهن ھالدائايال چاپاننى قولغا ئېلىپ، غهزەپل

ــ بهس، لۇسىيه، ھهي قاراقورساق خۇتۇن، .  دىدى-گهپلىشىۋاتامسىز نىمه؟

گېپىمگه قۇلاق سال، بۇ گهپلهرنىڭ كىمنىڭ قىلغانلىغىنى بىلهمسهن؟ ــ سىز 

ــ تىلىڭنى تارت، زەھهر قېپى دەللال، . قىلىدىڭىز، ئۆزىڭىز توقۇپ چىقتىڭىزغۇ دەيمهن

ــ تولا ! ــ سىزمۇ ئاغزىڭىزنى يۇمۇڭ! جاپ، پاسكىنا ئهركهكزەدەك-خور، جاپپىتنى

بۇ يهردە مىنىڭ گېپىم گهپ بۇلىدىغانلىغىنى بىلمهمسهن؟ ھېلىقى !كوتىلدىما

ــ ياق ئهپهندى ، ! گهپلهرنى كىمىنىڭ قىلىغانلىغنى بىلهمسهن داۋاتىمهن 

هن؟ بىلىپقوي ، بۇ گهپلهرنى ــ ئۇنداق بولسا يهنه نىمىگه كوتىلدايس. بىلمهيمهن 

دون، نالسېسو بىلهن لوسىيه بىر ! ئېسڭدە چىڭ ساقلا گىراسان. قىلغان * گىراسان

 -  بىرىدىن ئايرىلمايتتى ، بۇلۇپمۇ كامون ۋاپات بۇلۇپ كهتكهندىن كىيىن ، بىر -

  . بىرىگه ئىجىل بۇلۇپ قالغاندى 

لهشمىسىمۇ ، ئىش ئۈتۈپ  ئۇرۇشمۇ، تىللاشمۇ، ھهتتا ئىككى ئۈچ كۈنلهپ گهپ    

. كهتكهندىن كىيىن، ئۇلار يهنىلا پهيلىدىن يېنىپ، ئهسلى ھالىتىگه كىلىپ قالاتتى 

ياۋاش، ساداقهتمهن كامون مانا ئهمدى جاپانى ئېلىپ، ئىلگىرى ھهر قانداق 

شۇنىڭ بىلهن دون، نالسېسو . ۋاقىتتىمۇ ئىنچىكىلىك بىلهن پۈدەشكه باشلىدى

لۇسىيهدەك ئېسىل ئايالغا ياخشى مۇئامىله : ا خۇددى ۋىجدانى ئۇنىڭغ

قىلمايۋاتىسهن، بۇنداق ياخشى ئايالغا شۇنچىۋالا قوپاللىق قىلغان بارمۇ، سهن 

  .دېگهندەك گهپلهرنى قىلىۋاتقاندەك تۇيغۇغا كهپقالدى... ئۇنىڭغا

  ـ لۇسىيه،يهكشهنبه كۈنىمۇ سىرتقا چىقمىدىڭ،مىجهزىڭ يوقمىتى؟     

ـ چاپانغا قارايمهن دەپ؟ ـ ھهئه، .  قارايمهن دەپ چىقمىدىمـ ياق، چاپانغا   

  . ئهپهندى

نالسېسو كوئادو بېشىنى ساڭگىلىتىپ چوڭقۇر ئويغا پاتتى، زۇۋان سۈرمىدى، . دون    

ئۇ شۇ ھالهتته بىر يېرىم سائهتچه ئاچچىق خىيال . ئۇنىڭ چىرايى غهمكىن ئىدى

ئۇ، خۇش خۇي . پ كهتكهنىدىچىرايى نۇرلىنى. سۈرۈپ، ئاخىر بېشىنى كۆتۈردى

كۆرۈنهتتى، كۆزلىرىدىن كىشىنى ھهيران قالدۇرىدىغان ئاجايىپ بىر نۇر چاقناپ 

  :ئۇ، ئايال چاكىرىنى چاقىرىپ. تۇراتتى

ــ بولىدۇ دەڭ . ــ ھۇي لۇسىيه ساڭا بىر ئىشنى دېمىسهم بولمىغۇدەك، ـ دېدى      

بولمايدىغان بىر ئىش، بۇ ئىش ــ بۇ ناھايتى جىددى مۇئامىله قىلمىسا . ئهپهندى

مهن ساڭا ئۆيلىنىش ... ئۈستىدە باش قاتۇرۇپ يۇرگىنىمگه خېلىلا ئۇزۇن بولدى

ئۇ چاپاننى ... ئۇ... ئۇ... تهلىپىنى قويماقچى ئهمهسمهن، باشقا بىر ئىشنى دېمهكچى

  ...نامىرات قوشنىمىزغا بېرىۋەتكىن

  

  دانىشمهن
  )لىۋان(جىبران خېلىل جىبران 

  مانيار تهرجىمىسىپولات ئا

ياش ۋاقتىمدا، بىر دانىشمهننى زىيارەت قىلغانىدىم، ئۇ تاغنىڭ ئۇ تهرىپىدىكى 

بىز نېمىنىڭ گۈزەل ئهخلاق ئىكهنلىكى توغۇرۇلۇق . خىلۋەت بىر ئورمانلىقتا تۇراتتى

 بىر باندىت ئاقساقلىغىنىچه تاغقا يامىشىپ چىقىپ   قىزغىن پاراڭلىشىۋاتقاندا،

  :ىزغا كېلىپ دانىشمهننىڭ ئالدىغا تىزلاندى ـ دەئۇ ئالدىم. كهلدى

 ـ ئى، دانىشمهن، مېنىڭ گۇناھلىرىم بهك ئېغىر، مېنى گۇناھلىرىمدىن مهغپرەت    

  .قىلغايسهن، ـ دەپ يالۋۇرغىلى تۇردى

  . ـ مېنىڭ گۇناھلىرىممۇ ئوخشاشلا ئېغىر، ـ دېدى دانىشمهن   

  . ـ لېكىن مهن قاراقچى   

  . ـ مهنمۇ شۇنداق   

 ـ مهن ئۇچىغا چىققان قاتىل، ـ دېدى باندىت، ـ سانسىزلىغان بىگۇناھلارنىڭ    

  .قانلىرى قۇلىقىم تۈۋىدە ئېچىنىشلىق نال قىلماقتا

 ـ مېنىڭ قۇلىقىم تۈۋىدە مىڭلىغان ئادەملهرنىڭ ئىسسىق قېنى ناله قىلماقتا،    

  .چۈنكى مهنمۇ بىر قاتىل، ـ دېدى دانىشمهنمۇ

  . ابسىز جىنايهت ئۆتكۈزدۈم ـ مهن ھهددى ـ ھېس   

  . ـ مېنىڭ ئۆتكۈزگهن جىنايهتلىرىمنىڭمۇ چېكى يوق   

ئۇنىڭ .  باندىت ئورنىدىن دەس تۇرۇپ دانىشمهنگه تىكىلگىنىچه تۇرۇپلا قالدى   

ئۇ ئىتتىك ئارقىسىغا بۇرۇلدى ـ دە، ئاقساقلىغىنچه . چىرايى غهلىته بولۇپ كهتكهنىدى

  .تاغدىن چۈشۈپ كهتتى

ئۇ ئادەمنىڭ سىزگه . نىمىشقا ئۆزاىڭىزگه بولمىغۇر بهتناملارنى چاپلايسىز ـ سىز    

بولغان ئىشهنچىنى پۈتۈنلهي يوقاتقانلىقىنى كۆرمىدىڭىزمۇ؟ ـ مهن ھهيرانلىق 

  .ئىچىدە دانىشمهندىن سورىدىم

 ـ راست دەيسىز، ئۇ ماڭا بولغان ئىشهنچىنى پۈتۈنلهي يوقاتتى، ـ دېدى دانىشمهن،    

  . كېتهر چېغىدا يهلكىسىدىكى ئېغىر يۈكتىن خالاس بولدىـ ئهمما ئۇ

 يىراقتىن ھېلىقى باندىتنىڭ ياڭراق ناخشا ئاۋازىنى   دەل شۇ چاغدا، بىز   

  . بۇ خىلۋەت جىلغىنى شادلىققا چۆمدۈرمهكته ئىدى  ناخشا ساداسى. ئاڭلىدۇق

  

  خۇدانىڭ ئارغامچىسى ئۇزۇن
  ) روسىيه(لېۋ تولىستوي

  دۇراخمان مهتنىياز تهرجىمىسىئىنگىلىزچىدىن ئاب

ۋلادىمىز شهھىرىدە ئولتۇرۇشلۇق ياش سودىگهر ئىۋان دمىترىيېۋىچ ئاكسيونوۋنىڭ 

  . ئىككى دۇكان، بىر يۈرۈش قورۇ ـ جايى بار ئىدى

 ئاكسيونوۋ كېلىشكهن، ئالتۇن چاچلىرى بۈدۈر، خۇش چاقچاق، ناخشا خۇمار    

 يۈرەتتى، توي قىلغاندىن كېيىنمۇ يىگىت ئىدى، ئىلگىرى كۈندىلا دېگۈدەك مهست

  . ئاساسهن ئىچمهيدىغان بولغانىدى

  . ياز كۈنلىرىنىڭ بىرىدە ئاكسيونوۋ ياشقا بىر شهھهرگه بارماقچى بولدى   

  ئاكسيونوۋ، بۈگۈن يولغا چىقمىساڭ، ـ دېدى خۇتۇنى، _     

  . سهن توغرۇلۇق يامان چۈش كۆرۈپ قاپتىمهن _   

ىچىۋېلىشىمدىن ئهنسىرەۋاتىسهنغۇ دەيمهن؟ ـ دېدى  ـ ئۇ يهرگه بېرىپ كۆپ ئ   

  . ئاكسيونوۋ كۈلۈپ تۇرۇپ

بىلىدىغىنىم پهقهت يامان .  ـ نېمىدىن ئهنسىرەۋاتقانلىقىمنى ئۆزۈممۇ بىلمهيمهن   

چۈشۈمدە سهن بازاردىن قايتىپ كهلگهندە . چۈش كۆرۈپ قالغانلىقىم، خالاس

  تۇرغۇدەك، قالپىقىڭنى ئېلىپ قارىسام، چاچلىرىڭ ئاپئاق 

 ـ بۇ ياخشىلىقتىن بېشارەت، ـ دېدى ئاكسيونوۋ، ـ ماڭا قارىغىن، بىر تال مېلىمنى    

  .ساتالمىغان تهقدىردىمۇ ساڭا سوۋغات ئهكهلمهي قويمايمهن

يېرىم يولدا بىر . ئۇ ئائىلىسىدىكىلهر بىلهن خوشلىشىپ، ھارۋىلىق يولغا چىقتى     

چاي ـ . ته ئىككىسى بىر سارايغا چۈشتىكهچ. تونۇش سودىگهرگه ئۇچرىشىپ قالدى

  .پاي ئىچىشكهندىن كېيىن ياتاقلىرىغا كىرىپ يېتىپ قېلىشتى

ئاكسيونوۋ سالقىندا يول ئاۋۇ تۇۋېلىش نىيىتىدە ھارۋىكهشنى تاڭ ئېتىشتىن      

. بۇرۇنلا ئويغىتىپ، ساراي ھهققىنى تۆلىۋەتكهندىن كېيىن سهپىرىگه راۋان بولدى

ئاكسيونوۋ . مىلچه يول يۈرگهندىن كېيىن ئېتىنى ئوتقا قويدىئۇلار يىگىرمه بهش 

ئۆتهڭدىكى بىر سارايغا كىرىپ بىر ساماۋار جاينى قىزىنىپ ئهكىلىپ بېرىشكه 

توساتتىن، بىر ساقچى ھارۋىسى . بۇيرۇپ قويۇپ، گىتارىنى ئېلىپ چېلىشقا باشلىدى

لدارى ئىككى قوڭغۇراقلىرىنى جىرڭلىتىپ كېلىپ توختىدى ۋە بىر ساقچى ئهمه

  . ساقچىنى ئهگهشتۈرۈپ ياتاققا كىرپ كهلدى

 ساقچى باشلىقى ئاكسيونوۋنىڭ ئالدىغا كېلىپ ئۇنىڭ كىملىكىنى نهدىن    

چاي «ئاندىن . ئاكسيونوۋ ھهممىسىگه تولۇق جاۋاب بهردى. كهلگهنلىكىنى سورىدى

 ئهمما، ساقچى باشلىقى تېخىمۇ ئىچكىرىلهپ. دەپ قوشۇپ قويدى» ئىچهمسىز؟

ئاخشام كېچىنى قهيهردە ئۆتكۈزدۈڭ؟ ئۆزۈڭ يالغۇزمۇ ياكى يهنه بىر «: سوراپ

سودىگهر بىلهن بىللىمۇ؟ بۈگۈن ئهتىگهن ئۇ سودىگهرنى كۆردۈڭمۇ؟ نېمىشقا تاڭ 

  . دېگهندەك سوئاللارنى سورىدى» ئاتماستىنلا سارايدىن كېتىپ قالدىڭ؟

سورىغانلىقىدىن ئهجهبلهنسىمۇ  ئاكسيونوۋ ئۇنىڭ نېمه ئۈچۈن بۇنداق سوئاللارنى    

  : ئاخىرىدا. ئهمما ھهممىگه ئهينهن جاۋاب بهردى

 ـ مېنىڭدىن نېمىشقا بۇنچىۋالا كوچىلاپ سوراپ كېتىسىز؟ ئوغرىلىق ياكى    

مهندىن . بۇلاڭچىلىق قىلمىسام، مهن ئۆزۈمنىڭ سودا ئىشلىرىم بىلهن كېتىۋاتىمهن

  ەپ قوشۇپ قويدى، بۇنچىۋالا سوراپ كېتىشنىڭ ھاجىتى يوق، ـ د

 ـ مهن مۇشۇ رايوندىكى ساقچى ئىدارىسىنىڭ باشلىقى، ـ دېدى ساقچى باشلىقى، ـ    

مېنىڭ سهندىن بۇنداق سوئاللارنى سورىشىم، تۈنۈگۈن كهچته سهن بىلهن بىلله 

بىز سېنىڭ نهرسىلىرىڭنى . ياتقان ھېلىقى سودىگهرنى بىرى بۇغۇزلىۋېتىپتۇ

  . ئاختۇرىمىز

ئۆيگه كىرىپ ئاكسيونوۋنىڭ يۈك ـ تاقلىرىنى يېشىپ ئاختۇرۇشنى،  ئۇلار بىر    

دەپ » !بۇ كىمنىڭ پىچىقى«ساقچى باشلىقى بىر سومكىدىن بىر پىچاقنى چىقىرىپ 

  .ئهنسىز ۋارقىرىدى

ئاكسيونوۋ سومكىدىن قان يۇقى بىر پىچاقنىڭ چىققانلىقىنى كۆرۈپ سۈركۈنۈپ      

  .كهتتى

  قان يۇقى بولۇپ قالدى؟ـ بۇ پىچاق قانداق بۇلۇپ      

  :ئاكسيونوۋ كېكهچلهپ تۇرۇپ ئارانلا     

  . مېنىڭ ئهمهس، ـ دېگهن گهپنىلا دېيهلىدى... بىلمهيمهن... ـ مهن     

 ـ ئۇ سودىگهر بۈگۈن ئهتىگهندە بوغۇزلىۋېتىلگهن ھالدا كارۋىتىدا يېتىپتۇ، ـ دېدى    

ى بولغان بىردىنبىر ساقچى باشلىقى، ـ پهقهت سهنلا شۇنداق قىلىش ئېهتىمال

ئۆي ئىچىدىن تاقالغان، ئۆيدە باشقا ھېچكىم يوق، سومكاڭدا بۇ قان يۇقى . ئادەم

ئۇنى قانداق ئۆلتۈرگهنلىكىڭنى ۋە . پىچاق بار ئىكهن، چىرايىڭدىنمۇ بىلىنىپ تۇرىدۇ

  . قانچىلىك پۇلىنى ئوغرىلىغانلىقىڭنى ئېيتىپ بهر

لىقىنى، ئۇ سودىگهر بىلهن بىرگه چاي  ئاكسيونوۋ بۇ ئىشنى ئۆزىنىڭ قىلمىغان   

ئىچكهندىن كېيىن ئۇنى كۆرمىگهنلىكىنى، ئۆزىنىڭ سهككىز مىڭ رۇبلىسىدىن باشقا 

ئهمما، . پۇلى يوقلۇقىنى، ئۇ پىچاقنىڭ ئۆزىنىڭ ئهمهسلىكىنى ئېيتىپ قهسهم قىلدى

ئۇنىڭ كانىيى بوغۇلۇپ، چىرايى تاتىرىپ، قورققىنىدىن گۇناھكاردەك تىترەپ 

  . تتىتۇرا

.  ساقچى باشلىقى ساقچىلارغا ئاكسيونوۋنى باغلاپ ھارۋىغا تاشلاشنى بۇيرىدى   

ساقچىلار ئۇنىڭ پۇتلىرىنى باغلاپ ھارۋىغا تاشلىغاندا، ئاكسيونوۋ چوقۇنۇپ تۇرۇپ 

ئۇنىڭ پۇل ـ ماللىرى مۇسادىرە قىلىنىپ، يېقىن ئهتراپتىكى كىچىك . يىغلاپ كهتتى

ئاڭغۇچه ۋلادىمىر شهھىرىدىن ئۇنىڭ . اپ قويۇلدىبىر شهھهرنىڭ تۈرمىسىگه قام

ئارخىپى ئېنىقلىنىپ كېلىندى، ئۇ يهردىكىلهر ئۇنىڭ بۇرۇن ھاراقكهش بولسىمۇ، 

شۇنىڭ بىلهن ئۇنىڭغا، بىر . ئهمما ياخشى ئادەم ئىكهنلىكىنى ئېيتىشقان

 سودىگهرنى ئۆلتۈرۈپ يىگىرمه مىڭ رۇبلى پۇلىنى بۇلىۋالغان، دەپ بىرلا جىنايهت

  .ئارتىلدى

بالىلىرى . ئۇنىڭ خوتۇنى نېمه ئىشلار بولۇپ كهتكىنىگه چۈشىنهلمهيلا قالدى     

ئۇ بالىلىرىنىڭ ھهممىسىنى ئېلىپ، . ئۇششاق، بىر بالىسى تېخى ئهمچهكته ئىدى

   .ئېرى سولانغان تۈرمىگه باردى

اخىر ئهمما، يېلىنىپ ـ يالۋۇرۇپ يۈرۈپ ئ. دەسلهپته ئېرى بىلهن كۆرۈشهلمىدى     

ئېرىنىڭ ئۇچىسىدا مهھبۇس كىيىمى، پۇت ـ قوللىرىدا . كۆرۈشۈشكه رۇخسهت ئالدى

كويزا ـ كىشهن، ئوغرى قاراقچىلار بىلهن بىلله سولانغانلىقىنى كۆرۈپ، ھوشىدىن 

كېتىپ خېلى ئۇزاققىچه ئېسىگه كېلهلمىدى، ھوشىغا كهلگهندىن كېيىن بالىلىرى 

ئۆيدە بولۇپ ئۆتكهن ئىشلارنى ئېرىگه . ىبىلهن ئېرىنىڭ قېشىغا كىرىپ ئولتۇرد

ئېرى ئۇنىڭغا . ئاندىن، زادى نېمه ئىش بولغانلىقىنى سورىدى. سۆزلهپ بهردى

ئهمدى قانداق «بولۇپ ئۆتكهن ئىشلارنىڭ ھهممىسىنى سۆزلهپ بهردى، ئۇ 

  .دەپ سورىدى» قىلىمىز؟

هتمهسلىكىنى ـ چار پادىشاھقا مهندەك بىر گۇناھسىز ئادەمنىڭ ناھهق ئۆلۈپ ك      

خوتۇنى ئۇنىڭغا ئۆزىنىڭ چار پادىشاھقا . تىلهپ ئىلتىماس سۇنايلى، ـ دېدى ئېرى

ئاكسيونوۋ ئۈندىمىدى، . ئهرز سۇنغانلىقىنى، ئهمما جاۋابى بولمىغانلىقىنى ئېيتتى

  . پهقهت خۇرسىنىپلا قويدى

 ـ چۈشۈمدە سېنى چاچلىرىڭ ئاقىرىپ كهتكهن ھالدا كۆرۈشۈپ سهۋەبسىز    

. سكهن، ـ دېدى خوتۇنى، ـ ئاشۇ كۈنى يولغا چىقمىساڭ بوپتىكهنئهمه

قهدىرلىكىم، خوتۇنۇڭغا راستىنى ئېتقىن، بۇ ئىشنى راست سهن قىلمىغان، 

  شۇنداقمۇ؟ 

ـ دېدى ئاكسيونوۋ ۋە يۈزىنى !  ـ بۇ گېپىڭچه سهنمۇ مهندىن گۇمانلىنىۋېتىپسهن ـ دە   

. ۇنىڭ خوتۇنى، باللىرىنى ھهيدىدىبىر ساقچى كېلىپ ئ. ئېتىۋېلىپ يىغلاپ كهتتى

ئائىلىسىدىكىلهر كهتكهندىن كېيىن ئاكسيونوۋ . ئاخىرى ئۇلار ئامالسىز خوشلاشتى

قارىغاندا، بۇ «: خوتۇنىنىڭمۇ ئۆزىدىن گۇمانلىنىۋاتقانلىقىنى ئويلاپ ئۆزىگه ئۆزى

ت ئهمدى بىزگه ئۇنىڭدىن مېهر ـ شهپقه. ئىشنى پهقهت تهڭرىلا بىلىدىغان ئوخشايدۇ

ئۇ . ئاكسيونوۋ قايتا ئهرز قىلمىدى. دەپ پىچىرلىدى» كۈتمهكتىن باشقا ئامال يوق

. ھهممه ئۈمىدىنى ئۈزۈپ پهقهت تهڭرىگه ئىبادەت قىلىش بىلهنلا ئۆتىدىغان بولدى

يارىسى ـ . ئاكسيونوۋ راسا دۇمبالانغاندىن كېيىن كاندا ئىشلهشكه پالاندى

  .  بىلهن بىرگه سىبىرىيىگه ھهيدەلدىساقايغاندىن كېيىن باشقا جىنايهتچىلهر

  . ئاكسيونوۋ سىبىرىيىدە يىگىرمه بهش يىل مهھبۇس بولدى   

ئۇنىڭ چاچلىرى قاردەك ئاقارغان، ساقال ـ بۇرۇتلىرى شالاڭلىشىپ چارلاشقان،       

خۇشاللىقى يوقالغان، بېلى مۈكچىيىپ، يول مېڭىشى ئاستىلاپ، ئاز سۆزلهيدىغان، 

ئهمما، ئىبادىتىنى زادىلا تاشلىمىدى، ئاكسيونوۋ .  قالغانىدىكۈلهلمهيدىغان بولۇپ

نى »ئهۋلىيالار قىسسىسى«تۈرمىدە موزدۇزلۇقنى ئۆتىنىۋالدى، ئازراق پۇل تېپىپ 

ئۇ بۇ كىتابنى تۈرمىنىڭ يورۇق جايلىرىدا ئوقۇيتتى، يهكشهنبه كۈنلىرى . سېتىۋالدى

ئۇنىڭ ئاۋازى . قىلىپ تۇردىتۈرمه چېركاۋىدا ئىنجىل پارىلىرىنى ئوقۇپ مۇناجات 

  .بۇرۇنقىدەكلا ساز ئىدى

تۈرمه نازارەتچىلىرى ئاكسيونوۋنىڭ مۇلايىملىقىنى ياقتۇراتتى، تۈرمىداشلىرىمۇ       

تۈرمه . دەپ ئاتىشاتتى» ئهۋلىيا«، »بوۋا«ئۇلار ئۇنى . ئۇنى ھۈرمهتلهيتتى

جىنايهتچىلهر . نازارەتچىلىرىگه قانداق تهلهپلىرى بولسا ئاكسيونوۋغا دېگۈزەتتى

ئاكسيونوۋغا . ئارىسىدا ماجىرا چىقسا، ئۇنىڭ ئالدىغا كېلىپ ھهل قىلىشاتتى

ئائىلىسىدىن ھېچقانداق خهۋەر بولمىدى، بىر كۈنى تۈرمىگه يېڭى جىنايهتچىلهر 

كهچته كونا جىنايهتچىلهر يېڭى كهلگهنلهرنى ئورىۋېلىپ، ئۇلارنىڭ قايسى . كهلدى

هنلىكىنى، نېمه جىنايهت بىلهن كېسىلگهنلىكلىرىنى شهھهر، قايسى يېزىدىن كهلگ

  . شۇلارنىڭ يېنىدا ئولتۇرۇپ، ئۇنىڭ سۆزلىرىنى غهمكىن تىڭشاپ ئولتۇردى. سوراشتى

بهستلىك، چاچ ـ ساقاللىرى پاكىز چۈشۈرۈلگهن بىر .  ئاتمىش ياشلاردىكى ئېگىز   

ۆزلهپ مهھبۇس باشقىلارغا ئۆزىنىڭ نېمه ئۈچۈن قولغا ئېلىنغانلىقىنى س

  بېرىۋاتاتتى، 

 ـ مهن ئات قوشۇلغان، بىر چانىنى ئېلىپ ماڭغانلىقىم ئۈچۈنلا، ئوغرىلىق    

قىلدىڭ دەپ قارىلىنىپ قولغا ئېلىندىم، چانىنى ئۆيگه تېزىرەك بېرىۋېلىپلا قايتۇرۇپ 

مهن بۇرۇن . ئۇنىڭ ئۈستىگه چانا بىر دوستۇمنىڭ ئىدى. بېرىش ئۈچۈن ئالغانىدىم

ئهمما ئۇ . گهن، ئهسلى شۇ چاغدىلا بۇ يهرگه كېلىشىم كېرەك ئىدىجىنايهت ئۆتكۈز

ھازىر بۇ يهرگه گۇناھسىزلا ئېلىپ كېلىندىم، بۇ يهرگه . چاغدا مهن تۇتۇلمىغان

  .بۇرۇنلا كېلىشىم كېرەك ئىدى، بهك كېچىكىپ كهلدىم

  . ـ سهن قهيهرلىك؟ ـ سورىدى بىرى ئۇنىڭدىن     

ىق سودىگهر ئاكسيونوۋلارنى تونۇمسهن؟ ـ سورىدى  ـ ئېيتقىنا ماكار، ۋلادىمىرل   

  ئاكسيونوۋ، ـ ئۇلار ھازىرمۇ ھاياتمۇ؟

ـ تونۇمامدىغان، ئهلۋەتته تونۇيمهن، ئۇلارنىڭ دادىسى سىبىرىيىدە بىزگه ئوخشاش    

ساڭا كهلسهك بوۋا، قانداق قىلىپ بۇ يهرگه . مهھبۇس بولسىمۇ، ئۇلار باي ئادەملهر

  كېلىپ قالغان؟

پهقهت . سيونوۋ ئۆزىنىڭ بهختسىز كهچۈرمىشلىرىنى سۆزلهشنى خالىمىدىئاك     

  : ئاندىن. خورسىنىپلا قويدى

  .  ـ جىنايهت ئۆتكۈزگهنلىكىم ئۈچۈن، يىگىرمه بهش يىل بولدى، ـ دېدى   

  . ـ نېمه جىنايهت بىلهن؟ ـ سورىدى ماكار   

جىنايهت ئىشقىلىپ بىر جىنايهت، «ئاكسيونوۋ كۆپ سۆزلهشنى خالىماي       

دەپلا قويدى، لېكىن، ئۇنىڭ » ئۆتكۈزگهندىكىن جازاسىنى تارتىشىم كېرەك ـ ته

تۈرمىداشلىرى يېڭى مهھبۇسقا ئاكسيونوۋنىڭ سىبىرىيىگه قانداق كېلىپ 

ماكار بۇلارنى ئاڭلاپ ئاكسيونوۋغا قاراپ تىزىنى . قالغانلىقىنى سۆزلهپ بېرىشتى

  : شاپىلاقلاپ تۇرۇپ

ئىشكهنغۇ، ھهقىقهتهن بهك قىزىق ئىشكهن، بىراق سهن بهك  ـ ۋاي، بۇ قىزىق    

  . ـ دېدى! قېرىپ كېتىپسهن ، بوۋا

 باشقىلار ئۇنىڭ نېمىشقا مۇنچىۋالا ھاياجانلىنىپ كهتكهنلىكىنى، ئۇنىڭ بۇرۇن    

ئهمما، ماكار جاۋاب بهرمىدى، . ئاكسيونوۋنى كۆرگهن ـ كۆرمىگهنلىكىنى سوراشتى

. دەپلا قويدى» نىمىز ئاجايىپ ئىش بولدى، بالىلىرىمبۇ يهردە ئۇچراشقى«پهقهت 

ئۇنىڭ سۆزى ئاكسيونوۋنى، بۇ ئادەم ئۇ سودىگهرنى كىمنىڭ ئۆلتۈرگهنلىكىنى 

  : شۇڭا. بىلىدىكهن، دېگهن گۇمانغا سېلىپ قويدى

 ـ ماكار، سهن بهلكىم شۇ قېتىمقى ۋەقهنى ئاڭلىغان بولغىيتتىڭ ياكى بۇرۇن    

  .دەپ سورىدىمېنى كۆرگهندۇرسهن؟ ـ 

ـ نېمىشقا ئاڭلىماي، بۇ ئىش ئالهمگه پۈر كهتكهن تۇرسا، ئهمما ئۇ بۇرۇنقى      

  .ئىشلار، ھازىر ئۇنتۇپ كهتتىم

ـ بهلكىم ھېلىقى سودىگهرنى كىمنىڭ ئۆلتۈرگهنلىكىنى ئاڭلىغان بولغىيتتىڭ؟ ـ      

  . سورىدى ئاكسيونوۋ

ئۆلتۈرگهن، ـ دېدى ماكار  ـ ئۇنى چوقۇم سومكىسىدىن پىچاق چىققان ئادەم    

كۈلۈپ قويۇپ، ـ پىچاقنى سومكاڭغا تىقىپ قويغان تهقدىردىمۇ، ئۇ تۇتۇلمىغۇچه 

پىچاقنى قانداقسىگه ئۇخلاۋاتقان ئادەمنىڭ بېشىنىڭ . ئوغرى ھېسابلانمايدۇ

ئاستىدىكى سومكىغا تىقىپ قويغىلى بولسۇن، ئۇ تىقىپ بولغۇچه ئويغىنىپ 

  .كهتمهمدۇ

ېلىقى سودىگهرنى ئۆلتۈرگهن ئادەمنىڭ مۇشۇ ئادەم ئىكهنلىكىنى ئاكسيونوۋ ھ     

شۇ ئاخشىمى ئۇ كېچىچه كىرپىك . جهزملهشتۈردى ـ دە، ئورنىدىن تۇرۇپ نېرى كهتتى

خوتۇنىنىڭ . چىرايى خاپا، كۆڭلىنى ھهرخىل خىياللار چىرمىۋالغانىدى. قاقمىدى

ئۇلار ئهينى چاغدىكىدەك . ىبازارغا مېڭىش ئالدىدىكى چىرايىنى كۆز ئالدىغا كهلتۈرد

ئۇششاق، بىرى يهردە، بىرى ئانىسىنىڭ قۇچىقىدا ئىدى، ئۇ يهنه ئۆزىنىڭ ياش ۋە 

شوخ چاغلىرىنى، سارايدا گىتار چېلىۋاتقاندا قىلمىغانلىقىنى ئهسلىدى، يىگىرمه 

بهش يىللىق تۈرمه ھاياتىدا يېگهن تاياقلىرى، تارتقان ئازابلىرى بىر ـ بىرلهپ كۆز 

بۇ پېشكهللىكلهرنىڭ ئۆزىنى شۇ قهدەر ئېچىنىشلىق ھالغا . دىن ئۆتتىئالدى

بۇلارنىڭ ھهممىسىگه شۇ «. چۈشۈرۈپ قويغانلىقىنى ئويلاپ ئۆلۈۋالماقچىمۇ بولدى

دەپ ئويلىدى ئاكسيونوۋ، ئۇ ماكارغا شۇ قهدەر ئۆچ بولۇپ » مۇناپىق سهۋەبچى

 مهيلى ئىدى، ئهمما، كهتتىكى، ئۇنىڭدىن ئۆچىنى ئېلىش ئۈچۈن ئۆلۈپ كهتسىمۇ

  . ماكارغا يېقىن يولىمىدى، ھهتتا ئۇنىڭغا قارىغۇسىمۇ كهلمىدى

ئاكسيونوۋ كېچىلىرى ئۇخلىيالمايدىغان، .  ئىككى ھهپته شۇ تهرىقىدە ئۆتتى   

  .ئۆزىنىڭ نېمه قىلىۋاتقانلىقىنىمۇ بىلمهيدىغان بولۇپ قالدى

پا چىقىرىپ قويۇلغانلىقىنى بىر كۈنى ئاخشىمى ئۇ بىر تاختاينىڭ ئاستىدىن تو     

ئۇ توختاپ بۇ نېمه ئىشتۇ، دەپ قاراپ تۇراتتى، توساتتىن، ماكار . كۆرۈپ قالدى

. تاختاينىڭ ئاستىدىن ئۆمىلهپ چىقتى ۋە ئاكسيونوۋغا ھودۇققان ھالدا قاراپ قالدى

ئاكسيونوۋ قارىماي ئۆتۈپ كهتمهكچى بولۇۋېدى، ماكار ئۇنىڭ قولىنى تۇتۇۋېلىپ، 

تامنىڭ ئاستىدىن بىر تۆشۈك كولىغانلىقىنى، توپىنى ئۆتۈكىگه قاچىلاپ، ئۆزىنىڭ 

ھهركۈنى جىنايهتچىلهرنى ئهمگهككه يالاپ ماڭغاندا يول بويىغا 

  . تۆكۈۋېتىدىغانلىقىنى ئېيتتى

.  ـ پهقهت سهن قېرىلا زۇۋان سۈرمىسهڭ بولدى، ئۆزۈڭمۇ چىقىپ كېتهلهيسهن   

ئهمما، ئۇنىڭدىن . مېنى ئۇرۇپ ئۆلتۈرۋېتىدۇئهگهر دەپ قويىدىغان بولساڭ ئۇلار 

  .بۇرۇن مهن سېنى ئۆلتۈرۈۋېتىمهن

ئۇ . ئاكسيونوۋ ئاچچىقىدىن تىترەپ كهتتى ۋە رەقىبىگه غهزەپ بىلهن قاراپ قويدى     

  :قولىنى سىلكىپ تارتىۋېلىپ

سېنىڭمۇ مېنى ئۆلتۈرۈۋېتىشىڭنىڭ ھاجىتى . ـ مهن قېچىپ كېتىشنى خالىمايمهن     

بۇ ئىشىڭغا كهلسهك، مېنىڭ ئېيتىش ـ . هن مېنى بۇرۇنلا ئۆلتۈرۈپ بولغانس. يوق

  .ئېيتماسلىقىم خۇدانىڭ ھۆكمىگه باغلىق، ـ دېدى

ئهتىسى جىنايهتچىلهرنى ئهمگهككه ئېلىپ ماڭغاندا ساقچى بىر جىنايهتچىنىڭ      

شۇنىڭ بىلهن تۈرمه ئاختۇرۇپ، . ئۆتۈكىدىن توپا تۆككهنلىكىنى سېزىپ قالدى

تۈرمه باشلىقى بارلىق جىنايهتچىلهردىن تۆشۈكنى كىمنىڭ . شۈك تېپىۋېلىندىتۆ

كولىغانلىقىنى سۈرۈشتۈرگهن بولسىمۇ، ئۇلار بۇ ئىشنى بىلمهيدىغانلىقلىرىنى 

ئېيتىشتى، چۈنكى، ئۇلار ماكارنى دەپ قويسا، ئۇنىڭ ئۆلگۈچه تاياق يهيدىغانلىقىنى 

وۋنىڭ راستچىل ئادەم ئىكهنلىكىنى ئاخىرى تۈرمه باشلىقى ئاكسيون. بىلىشهتتى

  :بىلگهچكه، ئۇنىڭغا

ـ بوۋاي، سهن دۇرۇس ئادەم، خۇدا ھهققىدە تۆشۈكنى كىمنىڭ كولىغانلىقىنى       

ماكار بۇ ئىشنىڭ ئۆزى بىلهن قىلچه مۇناسىۋىتى يوقتهك، . ئېيتىپ بهرگىن، ـ دېدى

 قۇيرۇقىدىمۇ قاراپ ئاكسيونوۋغا كۆزىنىڭ. تۈرمه باشلىقىغا تىكىلىپ قاراپ تۇراتتى

مهن نېمىشقا مېنىڭ «. ئاكسيونوۋ خېلى بىر چاغقىچه جىمىپ كهتتى. قويمايتتى

ھاياتىمنى نابۇت قىلغان ئادەمنى قوغداپ قالىمهن؟ ئۇ مهن تارتقان جاپا ـ 

ئهمما، ئۇنى ئېيتىپ قويسام، ئۇلارنى ئۇرۇپ . مۇشهققهتلهرگه بهدەل تۆلىشى كېرەك

تىگه ئۇنى قاتىل دەپ خاتا گۇمان قىلىپ قالغان بولسام، ئۆلتۈرۈۋەتسه، ئۇنىڭ ئۈس

  .دېگهنلهرنى ئويلىدى» ئۇ چاغدا قانداق بولىدۇ؟

ـ ھهقېرى، ـ دېدى تۈرمه باشلىقى، ـ راستىنى ئېيتقىن، تامنىڭ ئاستىنى زادى كىم      

  كولىدى؟ 

  :  ئاكسيونوۋ ماكارغا كۆزىنىڭ قۇيرۇقىدا قاراپ قويۇپ   

. تهڭرىمۇ ئېيتىپ بېرىشىمنى راۋا كۆرمهيدۇ. هيمهن، جانابلىرى ـ ئېيتىپ بېرەلم   

  . مهن ئۆزلىرىنىڭ ئالقىنىدىكى ئادەم، ـ دېدى. مېنى نېمه قىلغۇلىرى كهلسه

بۇ ئىش .  تۈرمه باشلىقى خېلى كۈچهپ باققان بولسىمۇ، ئاكسيونوۋ دەپ بهرمىدى   

 ئهمدى ئۇيقۇغا شۇ كېچىسى ئاكسيونوۋنىڭ كۆزى. شۇنىڭ بىلهن بولدى قىلىندى

قاراڭغۇدا ئۇ ئۇنىڭ . بېرىشىغا، بىر ئادەم ئاستا كېلىپ ئۇنىڭ كارىۋىتىدا ئولتۇردى

  . ماكار ئىكهنلىكىنى تهسته ئىلغا قىلالىدى

 ـ سهن مېنى يهنه نېمه قىلماقچى؟ ـ دېدى ئاكسيونوۋ، ـ بۇ يهرگه نېمىدەپ    

  كهلدىڭ؟

  :ۇرۇپئاكسيونوۋ ئورنىدىن ت. ماكار گهپ قىلمىدى     

  . ـ دېدى! ـ نېمه قىلماقچىسهن؟ يوقال، بولمىسا كۆزەتچىنى چاقىرىمهن     

  :ماكار ئاكسيونوۋنىڭ ئاغزىنى ئېتىۋېلىپ

  . ـ دەپ پىچىرلىدى! ـ ئاكسيونوۋ، مېنى كهچۈرگىن     

   ـ نېمه ئىشقا؟ ـ سورىدى ئاكسيونوۋ،    

ڭنىڭ ئارىسىغا مهن  ـ ھېلىقى سودىگهرنى ئۆلتۈرۈپ، پىچاقنى سېنىڭ نهرسىلىرى   

سىرتتىن ۋاراڭ ـ چۇرۇڭ . يوشۇرۇپ قويغان، ئهسلىدە، سېنىمۇ ئۆلتۈرمهكچىدىم

شۇڭا، پىچاقنى سېنىڭ سومكاڭغا تىقىپ قويۇپ دېرىزىدىن . كۆتۈرۈلۈپ قالدى

  .سهكرەپ قېچىپ كهتكهن

  . ئاكسيونوۋ جىمىپ كهتتى، ئۇ نېمه دېيىشىنى بىلمهيتتى     

  : پ تۇرۇپ ماكار يهرگه تىزلىنى    

مهن سودىگهرنى . خۇدا ھهققىدە مېنى كهچۈرگىن!  ـ ئاكسيونوۋ، مېنى كهچۈرگىن   

  .ئۆلتۈرگهنلىكىمنى ئىقرار قىلىپ، سېنى تۈرمىدىن چىقىرىۋېتىمهن، ـ دېدى

ـ دېمهككه ئاسان، ـ دېدى ئاكسيونوۋ، ـ لېكىن بۇ يىگىرمه ئالته يىلدا مهن       

خوتۇنۇم ... ئهمدى نهگىمۇ بارىمهن؟. رتمىدىمسېنىڭ كاساپىتىڭدىن ئاز جاپا تا

  ...مېنىڭ بارار يېرىم يوق. باللىرىم مېنى ئۇنتۇپ كهتتى. ئۆلدى

  : ماكار ئورنىدىن تۇرماي، بېشىنى يهرگه ئۇرۇپ تۇرۇپ     

ئاكسيونوۋ، مېنى كهچۈرگىن، ـ دەپ يىغلاپ كهتتى، ـ ئۇلار مېنى ھهرقانچه  _    

... نىڭ ئالدىڭدا تۇرغاندىكىدەك ئېغىر كهلمهيتتىئۇرۇپ دۇمبالىسىمۇ، ھازىر سې

گهرچه مهن بىر ئهسكى ئادەم . سهن ماڭا ئىچ ئاغرىتىپ ھېچنېمه دېمىدىڭ

  ! بولساممۇ، ئىيسانىڭ ھهققىدە مېنى كهچۈرگىن

  . ئۇنىڭ نالىسىنى ئاڭلاپ ئىختىيارسىز ئاكسيونوۋنىڭ كۆزلىرى ياشقا تولدى   

ى ئۇ، ـ بهلكىم، مهن سهندىنمۇ بهتتهر ـ دېد!ـ تهڭرى سېنى كهچۈرىدۇ     

  .ئهسكىدۇرمهن

ئۇ بۇ سۆزلهر بىلهن كۆڭلى ئارام تاپقاندەك، ئۆيىگه بولغان سېغىنىشلىرىمۇ      

بۇرۇنقىدەك تۈرمىدىن چىقىشنى خىيال . ئېسىدىن كۆتۈرۈلۈپ كهتكهندەك بولدى

  . ىد قىلدىپهقهت ئاخىرقى سائهتلىرىنىڭ يېتىپ كېلىشىنىلا ئۈم. قىلىپمۇ كهتمىدى

ئهمما، قويۇپ بېرىش بۇيرۇقى .  ماكار ئاخىر ئۆزىنىڭ جىنايهتلىرىنى ئىقرار قىلدى   

  .يېتىپ كهلگهندە ئاكسيونوۋ ئۆلۈپ بولغانىدى

  

  خوراز
  )سابىق سوۋېت ئىتتىپاقى(كولوسوۋ .م

  ئوسمانجان مۇھهممهت تهرجىمىسى

م، مهن ھېكايىنى دەپ ماۋزۇ قويدۇ»خوراز«مهن بىر ھېكايه يازدىم، ھېكايهمگه 

 بۇنىڭدىن ئۆزۈممۇ رازى  دەل ئۈچ يىلدا يېزىپ چىقتىم، ھېكايه خېلى ئوبدان چىقتى،

خېلى ئوبدان باھا بېرىشتى، ) ئىچكى قىسىمدىكى ئوبزورچىلار(ئىدىم، ئوبزورچىلارمۇ 

مهن ھېكايىنى بىر ژۇرنالنىڭ تهھىر بۆلۈمىگه ئاپاردىم، مۇھهررىر ھېكايىنى ئوقۇپ 

  .كېيىن بهك خۇشال بولۇپ كهتتىبولغاندىن 

 ھېكايهمنىڭ ئېلان قىلىشىغا بارغانچه ئىشهنچىم كۈچىيىشكه باشلىدى، دەسلهپته    

بىر مۇئاۋىن باش مۇھهررىر كۆرۈپ چىقتى، ئۇ ئوقۇپ بولغاندىن كېيىن، قالتىس 

  .باش مۇھهررىرمۇ يامان ئهمهس يېزىلىپتۇ، ئىشلىتهيلى، دېدى. يېزىلىپتۇ، دېدى

خورازنىڭ ! داق ياخشى يېزىلغان ھېكايه ئىشلىتىلمهي قالمايدۇ ـ دە مۇشۇن   

ئۇ خوراز ئهمهس، بهلكى بىر توزدەك . ئوبرازى ناھايىتى ياخشى يارىتىلغانىدى

خورازنىڭ قۇيرۇقى ھهسهن ـ ھۈسهندەك رەڭدار، تاجىسى : تهسۋىرلهنگهنىدى

ىشنى بىلهلمىدىم، بۇنى نېمىگه ئوخشىت... بهرقۇت تۇغدەك قىپقىزىل ئىدى، بهدىنى

قىسقىسى، خوراز ئىنتايىن چىرايىلىق تهسۋىرلهنگهنىدى، ئۇنىڭدىن ھېچقانداق 

  .قۇسۇر تاپقىلى بولمايتتى

 ـ بىز بۇ ئهسهرنى ئىشلىتىشنى قارار قىلدۇق، ـ دېدى باش مۇھهررىر، ـ ئهمما بىر    

  .يىلدىن كېيىن ئىشلىتىمىز

بىر مۇئاۋىن باش مۇھهررىر دەرھال ماڭا  ـ كۈتۈپ تۇرۇشقا ئهرزىيدۇ، ـ دېدى يهنه    

تهسهللىي بېرىپ، ـ بىزنىڭ بۇ ژۇرنالدا ئهسهر ئېلان قىلماق ئاسان ئهمهس، 

  !لېكىن سىزنىڭ خورىزىڭىز بىزنىڭ ژۇرنىلىمىزغا ئهڭ مۇۋاپىق

  ! نېمه چارە، كۈتۈڭ دېگهندىن كېيىن كۈتۈپ تۇرۇش كېرەك ـ ته   

وقلاپ باردىم، ئۇ ھايات ئىكهن، مهن ئۇنىڭ نى ي»خوراز« بىر يىلدىن كېيىن مهن    

  :بىلهن يۈز كۆرۈشكهندە، بىرى ماڭا

 ـ يهنه يېرىم يىلدەك ساقلاپ تۇرسىڭىز، بىر يىل ساقلىغان يهردە يېرىم يىل    

  .ـ دېدى... نېمىتتى، ئۆتۈپ كېتىدۇ

   يېرىم يىلدىن كېيىن نهھرىر بۆلۈمىنىڭ ئىشىكىنى چهكتىم،    

  .قانداق بولدى»خورىزىم« ـ مېنىڭ    

  ...بىراق يهنه يېرىم يىل ساقلاپ تۇرسىڭىز! ھايات!  ـ خورىزىڭىز ھايات   

  : نىهايهت، تهھرىر بۆلۈم ئاخىر ماڭا ئۇقتۇرۇش قىلدى   

پهقهت بىزنىڭ ... پهقهت!  ـ خورىزىڭىزنى پات ئارىدا ئىشلهتمهكچى بولۇۋاتىمىز   

  .ورىزىڭىز بهك چوڭ ئىكهنخ... سهھىپىمىز چهكلىك بولغاچقا ئۇ سىغماي قالدى

   ـ ئهمىسه قانداق قىلسام بولىدۇ؟ يا ئۇنىڭ بېشىنى كېسىۋېتهيمۇ؟   

قانداقمۇ ئۇنىڭ بېشىنى كېسىۋەتكىلى !  ـ بۇ گېپىم كۆڭلىڭىزگه كهپتۇ ـ دە   

قۇيرۇقنىڭ نېمه كېرىكى؟ ! قۇيرۇقىنى كېسىۋەتسهكلا بولمىدىمۇ! بولسۇن؟

  !ئاساسلىقى ئۇنىڭ گۆشىغۇ

بۇنىڭغا نېمه چارە؟ بىر مۇئاۋىن . امالسىز ئۇنىڭ قۇيرۇقىنى كېسىۋەتتىم مهن ئ   

  :ئۇ كۆرۈپ بولغاندىن كېيىن. باش مۇھهررىر يهنه بىر قېتىم كۆرۈپ چىقتى

تاجىنىڭ نېمه . تاجىسىنى كېسىۋېتىڭ.  ـ بولمايدىكهن، ھهجمى يهنىلا كۆپكهن   

نى ئاڭقىرالماي قالدىم، يهنه بىر نهرسى.  گۆشىدىن ئازراق شىلىۋېتىڭ پايدىسى؟

  .ئىشقىلىپ، ئارتۇقچه بىر نهرسىغۇ دەيمهن، ـ دېدى

 مهن مۇئاۋىن باش مۇھهررىرنىڭ كۆرسهتمىسى بويىچه كېسىۋېتىشكه تېگىشلىك    

ھېكايهم يهنه . يهرلهرنىڭ ھهممىسىنى كېسىۋېتىپ ھېكايىنى يهنه ئاپىرىپ بهردىم

  :ۇ خورازنىڭ پۇتىغا قاراپبىر مۇئاۋىن باش مۇھهررىرنىڭ قولىغا چۈشتى، ئ

 ـ پۇتىنى كېسىۋېتىڭ، پۇتنىڭ خورازغا نېمه كېرىكى بهر؟ پۇت دېگهن توسالغۇ    

  .بولۇپ قالىدۇ، ـ دېدى

ئاندىن ھېكايهمنى باش مۇھهررىرگه .  مهن خورازنىڭ پۇتىنىمۇ كېسىۋەتتىم   

  .ئاپىرىپ بهردىم

قانىتىنىڭ بهك چوڭلۇقىنى  بهش مۇھهررىر خورازغا تهپسىلى قاراپ چىقىپ، ئۇنىڭ    

  :ئېيتتى

ـ دېدى ئۇ كهسكىن بۇيرۇق قىلىپ، ـ خورازغا ئۇچۇپ !  ـ ئۇنىڭ قانىتىنى يۇلۇۋېتىڭ   

شۇنى بىلىش كېرەككى، ئۇ بۈركۈت ! نېمه كهپتىكهن؟ ئهمهلىيهتتىمۇ ئۇچمايدىغۇ

  .ئۇنىڭ قاناتلىرىنى يۇلۇۋەتسىڭىز دەرھال تىزىشقا بېرىمىز. ئهمهس

ڭ، دېدى ھېلىقى ئىككى مۇئاۋىن باش مۇھهررىر ماڭا تهسهللىي  ـ تېز بولۇ   

! بۇلارنى يۇلۇۋەتسىڭىزلا ئېلان قىلىنىدۇ! بېرىپ، ـ بۇ پهيلهرگه ئىچ ئاغرىتىپ يۈرمهڭ

  . دېدۇققۇ، دەرھال تىزىلىدۇ  ھه، ياق، سىزگه

.  مهن چىشىمنى چىشلهپ تۇرۇپ بۇ بىچارە خورازنىڭ قاناتلىرىنى يۇڭداپ تاشلىدىم   

  هقهت مۇشۇنداق ئهسهرلا ئاندىن ئېلان قىلىنىدىغان تۇرسا، بۇنىڭغا نېمه چارە؟پ

 خوش، ھهممه ئىش پۈتتى، ئهمدى ئهسهرنىڭ ئاخىرقى كوررېكتۇرىنى كۈتۈش    

  .كېرەك، لېكىن تهھرىر بۆلۈمىدىن توساتتىن يهنه تېلېفون كېلىپ قالدى

بهزىلهر ... مهت، پهقهت  ـ بولدى، بهك جىددىيلىشىپ كهتمهڭ، خوراز ساق ـ سالا   

كهچۈرۈڭ، ... قايسى يېرى بولغىيتتى، خۇدايىم؟ ... خورازنىڭ ھېلىقى يېرىنى

ئىشقىلىپ، بىر يېرىنى كېسىۋېتىش كېرەك ... دېيىشكه تىلىم بارمايۋاتىدۇ

ئۇنداق بولمىسا بۇ سېرىق ئهسهرگه ئوخشاپ قېلىپ خورازنى بىزنىڭ . دېيىشىۋاتىدۇ

كىتابخانلىرىمىز ھېلىقى يېرىنى . ا بولمايدىكهنژۇرنالدا ئېلان قىلىشق

  .ياقتۇرمايدىكهن

 ـ دېدىم مهن تهئهججۈپلىنىپ، ـ ئۇ قوشقار      ـ ئۇ يېرىنى قانداق كۆرگىلى بولىدۇ؟   

  !ئهمهس، خوراز تۇرسا

  ... ـ قاراڭ بۇ گېپىڭىزنى، بىز كۆردۇققۇ   

ئۇنداقتا، ! از بولماي قالىدۇ ـ بىلىشىڭلار كېرەككى، ئۇ يېرىنى كېسىۋەتكهندە ئۇ خور   

  ...ئۇنىڭ ئىسمىنى ئۆزگهرتىۋېتىش كېرەك

 ـ شۇنداق، ئۇ خوراز بولماي قالىدۇ، ـ دېدى مۇھهررىر قوشۇلۇپ، ـ لېكىن    

  مېكىيانمۇ بولمايدۇ ـ دە، شۇنداقمۇ؟

  ... ـ شۇنداق، مېكىيانمۇ بولماي قالىدۇ   

دەپ » كىيانمۇ ئهمهسخورازمۇ ئهمهس، مې« ـ ئۇنداقتا ئۇنىڭ ئىسمىنى    

  ئۆزگهرتسهك قانداق؟

 ـ دېدىم مهن، ـ ئېلان قىلغىلى بولسىلا      ـ شۇنداق ئۆزگهرتسهك، ئۆزگهرتهيلى،   

  مهيلى

   ـ ئۇنداق قىلماي نېمه ئامالىڭىز بار؟   

  

  پهلهي ھهققىده مۇنازىره
  )فرانسىيه(بالزاك 

  خالىدە مۇسا تهرجىمىسى

  

ىكى ئۆتكۈزگهن كۈننىڭ ئهتىسى بىرنهچچه ماركىز خانىم تانسا كېچىل. ك. دې

گراف خانىم . گراف خانىمنىڭ مېهمانخانىسىغا يىغىلدۇق. س. دوستلار دې

تۈنۈگۈنكى تانسىغا بارمىغاچقا، بىزدىن بۇرۇن بىر نهچچه ياش بالىلار ۋە ئاياللار 

  .ئۇنىڭدىن ئهھۋال سوراپ كهلگهنىكهن

ھهممهيلهننىڭ . ۇرالمىدۇق دەسلهپته دېگهندەك ئېچىلىپ ـ يېيىلىپ ئولت   

ئارىدىكى . چىرايىدىن تۈنۈگۈنكى ئولتۇرۇشنىڭ ھاردۇقى بىلىنىپ تۇراتتى

 قىلىپ  جىمجىتلىقنى بۇزۇش ئۈچۈن مېهمانلاردىن بىرى مۇنداقلا بىر ئېغىز گهپ

قويۇۋىدى، ئاددىيغىنا بۇ بىر جۈمله سۆز سورۇندىكىلهرنىڭ قىزىقارلىق پاراڭ 

  . بۇ مېنىڭ سىلهرگه بايان قىلماقچى بولغىنىممانا. تېمىسىغا ئايلاندى

  : بىر خانىم سۆز باشلاپ   

بارون خانىم شۋېتسىيىدىن قايتىپ كهپتىكهن، ماڭا بىر جۈپ پهلهي . پ.  ـ دې   

  .ئالغاچ كهپتۇ، ئۇنىڭ ئېسىللىقىنى بىر دېمهڭلار، ـ دېدى

  : يهنه بىر خانىم ئۇلاپلا   

 توۋا دەيمهن، مۇشۇنداق سوغۇق قىش . ـ پهلهي ئۈستىدە سۆز بولۇپ قالدى   

مهن بۇنىڭغا ئالاھىدە . كۈنلىرىدە ياشلار سۇس رەڭلىك پهلهي كىيىشىدىغان بوپتۇ

  .دىققهت قىلدىم، ـ دېدى

 ـ نېمه، سۆيۈملۈك ئهمىلىيه، سىز تېخى بۇنىڭ ئاستىدىكى سىرنى    

تتىن كۆپرەك بايقىمىدىڭىزمۇ؟ ـ دېدى گراف خانىم، ـ ئۇنداقتا بىزنىڭ ياش لېيتېنان

ئالدىنقى كۈنى ئولتۇرۇشتا كىيگهن «: تهلىم ئالسىڭىز بولغۇدەك، ئۇ سىزگه

  .دەپ جاۋاب بېرىدۇ» پهلهينىڭ رولىنى نامايان قىلىش ئۈچۈن شۇنداق قىلغان

  . ـ خانىم توغرا دەيدۇ، ـ سورۇندىكى ئهرلهر تهڭلا ۋارقىراشتى   

  : گراف خانىم سۆزىنى داۋاملاشتۇردى   

 شهكلى، گالستۇك تاقاش ئۇسۇللىرىدىن بىز ھهر بىر ئادەمنىڭ  ـ چىراي   

بىراق، بىر قېتىملىق تانسا ياكى . خۇسۇسىيىتى ۋە ئۆرپ ـ ئادەتلىرىنى بىلىۋالالايمىز

ئولتۇرۇشنىڭ ئهتىسى كىشىلهرنىڭ كىيىۋالغان پهلىيىدىن ئۇلارنىڭ مىجهزى ۋە 

  . ا كېرەكھهرىكىتىنى كۆزىتىش بهلكىم ئاز ئۇچرايدىغان ئىش بولس

 بۇ چاغدا ھهممىمىز بىردەك گراف خانىمدىن بايا دېگهنلىرىنى ئهمهلىيهتته بىر    

كۆرسىتىپ بېرىشنى تهلهپ قىلدۇق ھمدە ھهممىمىزدە ئاخشامقى تانسىدا كىيگهن 

  .پهلهي بارلىقىنى ئېيتتۇق

 ـ بولىدۇ، ـ دېدى گراف خانىم، ـ بىراق، ئېيتقانلىرىمنى يۈزدە ـ يۈز توغرا    

  ...لېكىن. يهلمهيمهندې

  .  ـ ھهر ھالدا رەھىمدىلرەك بولارسىز   

توغرا، .  ـ ئۇنداق گهپنى قىلماڭ، پولكوۋنىك، مهن يۈز قاراپ ئولتۇرمايمهن   

  .سىزدىن باشلايلى، ئهكىلىڭ، پهلىيىڭىزنى كۆرۈپ باقاي

  . ـ مانا كۆرۈڭ، ـ پولكوۋنىك قوللىرىنى چىقاردى   

پهلهينى قهدىرلهيدىكهن، ئازراقمۇ كىر بولماپتۇ، ـ  ـ پولكوۋنىك ھهقىقهتهنمۇ    

  .دېدى بىر قىز

 ـ چىرايلىق سىڭلىم، مېنى تانسىغا تارتمىدىڭىز دەپ ئايىبلىگىنىڭىزمۇ بۇ؟    

ئادەم بۇ ياشقا بارغاندا تانسا دېگهنلهرگه .  ئوتتۇز بهش ياشقا كىرىپ قالدىم مهن

  .قىزىقماس بولۇپ قالىدىكهن

راق سىز قىمار ئوينايدىكهنسىز، ـ دېدى گراف ئىانىم ئۇنىڭ بى.  ـ مۇنداق دەڭ   

  .گېپىنى بۆلۈپ

   ـ نېمه، مېنى قىمار ئويناشنى ياخشى كۆرىدۇ دەمسىز؟   

 ـ پولكوۋنىك، تېنىۋالماڭ، بۇنى مهن ئهمهس، ئۆزىڭىزنىڭ پهلىيى ئىسپاتلاپ    

رىڭىزنى مىجىقلاپ  پهلهيلى رەقىبىڭىز قارتىنى ئاچقاندا، سىز جىددىيلىشىپ،. تۇرمامدۇ

قاراڭ، تېخى سول .  سىز شۇ قېتىم نۇرغۇن پۇل تۇتتۇرۇۋېتىپسىز پۇرلاشتۇرۇۋېتىپسىز،

  .قولىڭىزنىڭ پالىيىنى مىجىقلاپ يىرتىپ تاشلاپسىز

  . ـ گراف خانىم، پهلهي بهك كىچىك كېلىپ قالغاچقا يىرتىلىپ كهتكهن   

ا، بهلكىم بۇ گېپىڭىز ئېقىپ  ـ ئهگهر تېخىمۇ قاۋۇل ئوڭ قولىڭىز بولمىغان بولس   

  .قالار ئىدى

  .  ـ قول قويدۇم، ـ دېدى پولكوۋنىك ئامالسىز   

 بۇ چاغدا فرانسىيه ئاقسۆڭهكلهر كېڭهش ئهزاسىنىڭ ئوغلى، قانۇن فاكۇلتېتىنىڭ    

  :م. دې. بىرىنچى يىللىق ئوقۇغۇچىسى شار

ن قورقۇپ  ـ مېنىڭكىنى كۆرۈپ بېقىڭ، خانىم، مهن ھهر قانداق گېپىڭىزدى   

  .قالمايمهن، ـ دەپ قولىنى چىقاردى

خانىملار ئېيتقاندەك، بىر نهچچه .  پهلهينىڭ ئىچىدە تهر داغلىرى بار ئىدى   

  .بارماقلىرى كۈل رەڭ تۈسكه كىرىپ قالغانىدى

بىراق دائىم بىرلا قىز .  ـ سىز تانسىنى ياخشى ئوينايدىكهنسىز، بۇغۇ ياخشى ئىش   

  . دېدى گراف خانىمبىلهن ئوينايدىكهنسىز، ـ

  .نېمىشقا مۇنداق دەيسىز؟ ـ سورىدى يىگىت قىزىرىپ ھهم كېكهچلهپ...  ـ خانىم   

 ـ سۆيگۈنىڭىزنىڭ پهلىيىنىڭ رەڭگى ئوڭ قول پهلىيىڭىزنىڭ بارماقلىرىغا ئېچىپ    

  .قاپتۇ، لېكىن سول قولىڭىزنىڭكىدە يوق

رە سىڭلىسىمۇ قىزىرىپ، پولكوۋنىكنىڭ بىر نهۋ.  يىگىتنىڭ يۈزى قىزىرىپ كهتتى   

  .دەرھال قولىنى يېپىنچىسىنىڭ ئىچىگه تىقىۋالدى

ۋ . س گراف بىلهن يېڭى ئېقىمنىڭ ياش شائىرى دې.  بۇ چاغدا ئۆيگه دې   

خوتۇنىنى . س گراف ناھايىتى كېلىشكهن ئادەم ئىدى. دې. ئهپهندى كىرىپ كهلدى

  .بىراق مىجهزى سهل سۇيۇق ئىدى... ياخشى كۆرەتتى

  .ۇۋاتقان ئىشتىن ئۇلارمۇ خهۋەر تاپتى بول   

  :س گراف دەرھال ئالدىغا ئۆتۈپ.  دې   

  . ـ مېنىڭ سهۋەنلىكلىرىمنى سۆزلهپ بهرسىڭىز قانداق، ئهقىللىك ھۆكۈما؟ ـ دېدى   

 گراف خانىم ئۇنىڭ قولىغا ئۇزاققىچه سىنچىلاپ قاراپ چىققاندىن كېيىن،    

  :دىچىرايىدىكى تهبهسسۇم ئاستا ـ ئاستا يوقال

  . ـ سىز قىمار ئوينىمايدىكهنسىز   

  . ـ توغرا   

  . ـ تانسىمۇ ئوينىمايدىكهنسىز   

  . ـ شۇنداق   

  .  ـ سىز بىرى بىلهن پاراڭلاشقان، يهنه كېلىپ ناھايىتى ئۇزۇن پاراڭلاشقان   

  . ـ توغرا تاپتىڭىز   

  . ـ بىر ئايال بىلهن   

  .بار ئىكهن، مهن ئىقرار قىلايبىراق، سىزنىڭ ھهقىقهتهن كارامىتىڭىز ...  ـ بۇ   

 ـ ئىقرار قىلاي دەمسىز، گراف؟ ياق، سىز ھهرگىز ئىقرار قىلمايسىز، مهن    

  .سىرىڭىزنى ئېچىۋاتىمهن

  . ـ ئۇنداقتا ئاساسىڭىزنى قويۇپ بېقىڭا   

سول قول پهلىيىڭىزنىڭ كۆرسهتكۈچ .  ـ ئاساس قويۇش تهس ئىش ئهمهس   

سىز كېنهز خانىمنىڭ ئهنبهر ... لارنى كۆردىڭىزمۇبارمىقىدىكى بۇ يۇمۇلاق قارا داغ

بىراق بۇ سىرنى . مهن ئۇنىڭ ئىسمىنى دەپ بېرەلهيمهن... قېپىنى ئوينىغان

ئاشكارىلىماي تۇراي، سىز ئوڭ قولىڭىز بىلهن ئۇنىڭ ئوڭ قولىنى چىڭ تۇتۇپ 

  ...تۇرغاندا

   ـ ئۇنداقتا ئوڭ قولۇمنىڭ پهلىيىچۇ؟   

ايالنىڭ قولىنى چىڭ سىقىۋاتقىنىڭىزدا، ئوڭ قولىڭىزنىڭ  ـ شۈبهسىزكى، سىز ئۇ ئ   

  .قاراڭ، پهلهينىڭ ئۈستىدە داغ تۇرمامدۇ. پهلىيى يهرگه چۈشۈپ دەسسىلىپ كهتكهن

 ـ سىز نېمىشقا بۇ گهپكىلا ئېسىلىۋالىسىز؟ ئۇنىڭ پهلىيى سىڭلىسىنى ماشىنىغا    

  چىقرىپ قويغۇچه پاسكىنا بولۇپ كهتكهن بولۇشىمۇ مۈمكىنغۇ؟

 ـ ياق، ئۇنداق ئىش بولۇپ باقمىغان، ـ دېدى ياش لېيتېنانت، لېكىن ئارقىدىنلا    

  .قىلغان گېپىگه پۇشايمان قىلىپ قالدى

  .  سورۇننى جىمجىتلىق قاپلىدى، ھهممهيلهن بىر خىل ئوسال ئهھۋالدا قالغانىدى   

  : بۇ جىمجىتلىقنى يهنىلا گراف بۇزدى   

  ...ىراق قهسهم قىلىمهنكى ـ مهن خاتالىقىمنى تونۇيمهن، ب   

 ـ قهسهم قىلماڭ، دوستۇم، ـ دېدى گراف خانىم كۈلۈمسىرەپ، ـ مهن سىزنىڭ    

گهپنى يهنىلا مۇشۇ يهردە توختاتقىنىمىز ...ئاشنىڭىزنى تونۇيمهن، بىراق

تۈزۈكمىكىن، ـ ئۇ ياش ئوفىتسېرغا يۈزلهندى، ـ سىزگه كهلسهك، ئهپهندى، سىزنىڭ 

قارىغاندا لونۋېردىكى ھهربىي لاگېر بىلهن كىنهز . هتسىزپهلىيىڭىزگه قاراش ھاج

  .شارتېرنىڭ تانسا كېچىلىكىمۇ كۆڭلىڭىزدىكى ئادىمىڭىزنى ئۇنتۇلدۇرالماپتۇ

 لېيتېنانت كهتمهكچى بولدىيۇ، سۆيگۈنىنىڭ ئىنىسىنىڭ يۈزىنى قىلىپ توختاپ    

  .قالدى ۋە مىيقىدا كۈلۈپ قويدى

  .ۋ ئهپهندى.  ـ سىزگه كهلدى، دې   

  . بۇ ياش رومانتىك شائىر ئىدى   

ۋ ئهپهندىنىڭ ئاشقازان كېسىلى بولغاچقا تانسا ئوينىمايدۇ، ـ دېدى بىر .  ـ دې   

  . خانىم

  . ـ سىلهر يهنه مۇھهببهت ھېكايىسىنىمۇ كۆرەلهيسىلهر   

 ـ خۇدايىم توۋا، ـ گىراف خانىم شائىرنىڭ پهلىيىگه قاراپ ۋارقىرىۋەتتى، ـ ئاشقازان    

ى بار ئادەم مۇشۇنداق كۆپ كهمپۈت يهمدۇ، شۇنداق كۆپ سوغۇق ئىچىملىك كېسىل

  ۋە ھاراق ئىچهلهمدۇ؟

  ... ـ ياق ، خانىم   

 ـ بىراق ئهپهندى، سىز ئوڭ قول پهلىيىڭىزنىڭ كۆرسهتكۈچ بارمىقىغا قاراپ    

بىز سىزنىڭ قولىڭىزدىكى پهلهينى بۇ خانىملارنىڭ پاسكىنا قىلىۋەتكىنىگه . بېقىڭ

قمۇ ئىشىنهلهيمىز؟ قانداق قىلىپ خانىملارنىڭ قولىدىكى پهلهيلهر سىزنىڭ قاندا

پهلىيىڭىزدە سېرىق، يېشىل رەڭدىكى داغلارنى قالدۇرىدۇ؟ نېمه ئۈچۈن 

  پهلىيىڭىزدىن مهززىلىك ئوت ۋە مېۋە ھىدى كېلىدۇ؟

 بىچارە شائىر كۈلۈمسىرەپ، بۇ ئىشلارنىڭ راستلىقىنى ئېتىراپ قىلىشقا مهجبۇر    

  .لدىبو

 ـ سىز قىلچه يۈز ـ خاتىر قىلمايدىكهنسىز، گراف خېنىم، ـ دېدى پولكوۋنىك ئۇنىڭ    

گېپىنى ئۈزۈپ، ـ ئهمدى ئهرلهرگىمۇ ئىچىڭىز ئاغرىسۇن، قېنى خانىملار توغرۇلۇقمۇ 

  بىر نېمه دەپ باقمامسىز؟

 ـ پولكوۋنىك، سىز بىلىسىز، ئۇرۇش چاغلىرىدا كىشىلهر ھهرگىز ئىتتىپاقداش    

  .ارمىيىگه قارىتىپ ئوق ئاتمايدۇئ

  

  )ھېمىڭۋاي(  وۋاي بىلهن دېڭىز نىڭ قىسقىچه مهزمۇنىب

ھىمىڭۋاي كۆپ مهھسۇلاتلىق يازغۇچى، كۆپلىگهن رومان، ھېكايىلهرنى يازغان، 

دېگهن »بوۋاي بىلهن دېڭىز«ئهمما ئۇنى نوبېل ئهدەبىيات مۇكاپاتىغا ئېرىشتۈرگىنى 

  . هتلىك كىچىك رومانب160بهتلىك كىچىك ھهجىمدىكى 60

 روماندا ئۇ كۇبالىق پېشقهدەم بېلىقچى سانتياكونىڭ دېڭىزدا ئۈچ كېچه ـ كۈندۈز  

سانتياكو ياش چېغىدىلا قابىل دېڭىزچى . بېلىق تۇتقان كهچۈرمىشى يېزىلغان

ئۇ باشقىلار بىلهن . بولۇپ، يېڭىلگهنلىكىگه تهن بهرمهيدىغان روھقا ئېگه ئىدى

نىشىدۇ، بىر كېچه ـ كۈندۈز تىركىشىش ئارقىلىق قارشى قول ئېلىشىپ كۈچ سى

قېرىپ . بولىدۇ»غالىب«تهرەپنى ئاخىرى يېڭىپ چىقىدۇ، شۇڭا جاھانغا پۇر كهتكهن 

قالغان تهقدىردىمۇ، توپ مهيدانىدا چېپىپ يۈرەلهيدىغان قورغان توپ چولپىنى 

ۇتۇش ھۈنىرىنى قېرى دىماگىئوغا يهنىلا چوقۇنىدۇ، يهنىلا پهخىرلهنگۈدەك بېلىق ت

  . ساقلاپ قالىدۇ

 رومان باشلانغان چاغدا، قېرى سانتياكونىڭ تهلىيى ئوڭدىن    

شۇنداق .  كۈنگىچه بىر تالمۇ بېلىق تۇتالمايدۇ84ئۇ ئۇدا . ئىدى»كهلمهيۋاتقان

 ـ كۈنى تاڭ يورۇشتىن بۇرۇنلا 85بولسىمۇ يهنىلا ئىشهنچى ۋە ئۈمىدىنى يوقاتمايدۇ، 

ېتىم ئۇ يىراق دېڭىزغا ئۈزۈپ بارىدۇ، چۈشكه يېقىنلاشقاندا ئۇنىڭ بۇ ق. يولغا چىقىدۇ

كېمىسىدىنمۇ ئۇزۇن كهلگهن يوغان بىر مالىن بېلىقى قارماققا ئىلىنىدۇ، شۇنىڭ 

. بىلهن بىلله ئۇمۇ ھايات ـ ماماتلىق ماھارەت كۆرسىتىش سورۇنىغا چۈشۈپ قالىدۇ

ېمىنى سۆرىگىنىچه يىراق قارماققا ئىلىنىپ قالغان يوغان بېلىق كىچىككىنه ك

دېڭىزغا قاراپ ئاستا ئۈزىدۇ، قېرى سانتياكو ئۆزىنىڭ تهجرىبىسى ۋە ئهقىل 

پاراسىتىنى ئىشلىتىدۇ ھهمدە پۈتۈن كۈچىنى ئىشقا سېلىپ، خىلمۇخىل ئۇسۇللارنىڭ 

ھهممىسىىنى ئىشلىتىدۇ، ئىككى كېچه ـ كۈندۈز لهيلهپ يۈرۈش ئارقىلىق، ئادەم 

سىدىكى جهڭدە ئاخىر غهلبه قىلىپ، ھېلىقى يوغان بېلىقنى بىلهن بېلىق ئوتتۇرى

لېكىن، ئۇ چارچاپ ھالىدىن كهتكهنىچه يوغان بېلىقنى سۆرەپ قايتىپ . ئۆلتۈرىدۇ

ئاۋال بىر، كېيىن . كېلىۋاتقاندا، ئۇنى يېڭى بالايىئاپهت كۈتۈپ تۇرغان بولىدۇ

بېلىقنى خامتالاش ئىككى، ئاخىرى توپ ـ توپ ئاكۇلا يېتىپ كېلىپ ھېلىقى ئۈلۈك 

ھالسىراپ ھالىدىن كهتكهن سانتىياكو مىڭبىر مۇشهققهتته قولغا . قىلىدۇ

ئۇ . چۈشۈرگهن ئولجىسىنى قوغداش ئۈچۈن ئاكۇلا بىلهن ئېلىشىشقا مهجبۇر بولىدۇ

ئاۋۋال چاڭگاك ئىشلىتىدۇ، چاڭگاكنى يوقىتىپ قويغاندىن كېيىن پىچاق ئىشلىتىدۇ، 

ىن يهنه كېمه پالىقىنى ئىشلىتىدۇ، ئاخىرى ھهتتا پىچاق سۇنۇپ كهتكهندىن كېي

بۇ قېتىمقى ئېلىششتا ئۇ يهنه بىرقانچه ۋەھشىي ئاكۇلانى . رولنى چۇۋۇپ قورال قىلىدۇ

ئۆلتۈرىدۇ، ئهمما ئۇنىڭ مالىن بېلىقىنىمۇ ئاكۇلالار تالاپ قۇپقۇرۇق جازا قىلىپ 

 بۇ بېلىق جازىسىنى روماننىڭ ئاخىرىدا، قېرى سانتياكو جهسۇرلۇق بىلهن. قويىدۇ

قىرغاققا ئېلىپ كېلىپ، ئۆزىنىڭ ۋەيرانه كهپىسىگه كىرىپ قاتتىق ئۇيقۇغا كېتىدۇ، 

  . ئۇخلاپ چۈشىدە شىرنى كۆرىدۇ

 بۇ مهغلۇبىيهتكه ئالاقىدار ھېكايه، ئهمما ھېكايىدىكى بوۋاي سانتياكو    

لا سانتياكونىڭ پېشانىسىگه تۇغۇلۇشىدىن. مهغلۇبىيهت ئىچىدىن قهھرىمان

ئۇ دېڭىز ھاياتىدىكى ئېلىشىشنى : خىلمۇخىل ئېلىشىشلار پۈتۈلگهندەك تۇرىدۇ

قاتتىق ياخشى كۆرىدۇ، قول ئېلىشىپ، كۈچ سىنىشىشتا ئۇتۇپ چىقىدۇ، قورغان توپ 

كىشىلىك ھاياتتىكى ھهر خىل ... مهيدانىدىكى ئېلىشىشتىن ھۇزۇرلىنىدۇ

هتتىنمۇ خالىي بولالمايدۇ، لېكىن ئېلىشىشلاردا غهلبىنى قوغلىشىدۇ، ئهمما مهغلۇبىي

روماندا . دەل ئاشۇ مهغلۇبىيهتته ئۇنىڭ تىز پۈكمهيدىغان خاراكتېرى نامايهن بولىدۇ

سانتياكونىڭ مۈشكۈل ئهھۋالدا ئۆز ـ ئۆزىگه دېگهن ئىككى يهردىكى سۆزى كۆرگهن 

ئۇ ھېلىقى يوغان مالىن بېلىقى بىلهن . ھامان ئهستىن چىقىپ كهتمهيدۇ

ئازاپ بىر ئهزىمهت ئۈچۈن ئېيتقاندا ھېچنېمه «: دە ئۆز ـ ئۆزىگه تىركهشكهن

ئهمما، «: دەيدۇ، ئاكۇلالار ئۇنىڭغا قورشاپ ھۇجۇم قىلغاندا، ئۆز ـ ئۆزىگه»ئهمهس

ئادەم تۇغۇلىشىدىنلا مهغلۇب بولمايدۇ، سهن ئۇنى يوقىتىۋېتهلىشىڭ مۈمكىن، 

انلىنارلىق سۆزلهر ئىرادە ۋە دەپ ۋاقىرايدۇ، بۇ ھاياج» لېكىن مهغلۇب قىلالمايسهن

ئۇ بىر . غهيرەت توغرىسىدىكى خىتابنامه، شۇنداقلا سانتياكونىڭ ھايات ئهقىدىسى

قهيسهر ئهزىمهتنىڭ ئىگىلمهس ـ سۇنماس ئىچكى دۇنياسىنى ئاشكارىلاپ بهرگهن، 

شۇنداقلا نۇرغۇن ئوقۇرمهنلهرنى ھاياتقا يۈزلىنىپ، قىيىنچىلىقلارنى يېڭىشقا 

  .رگهنرىغبهتلهندۈ

بۇ كىتابتا بىر ئادەمنىڭ «: ھهققىدە سۆزلىگهندە» بوۋاي بىلهن دېڭىز«  ھېمىڭۋاي       

ئىقتىدارىنىڭ قانچىلىك دەرىجىگه يېتهلهيدىغانلىقى، ئادەمنىڭ روھىي دۇنياسىنىڭ 

شۇنداق، مهڭگۈلۈك تهبىئهتنىڭ كۈچ ـ . دېگهن»ئىززەت ـ ھۆرمىتى تهسۋىرلهنگهن

گهن كىچىككىنىلا بىر ئىش، ئۇ مهغلۇبىيهتكه ئۇچرىشى قۇدرىتى ئالدىدا ئادەم دې

مۈمكىن، ئهمما ئادەم مهغلۇبىيهت ئالدىدا تهمكىن تۇرالايدىغان، ئۆزىنى يوقىتىپ 

قويمايدىغان، كىشىلىك قهدر ـ قىممىتىنى ساقلىيالايدىغان ئېگىلمهس ـ سۇنماس 

ۇ، ئۇنىڭ روھىيىتى بولالايد»يېڭىلمهس ئادەم«ئىرادىگه ئىگه بولسىلا، بۈيۈك ئادەم، 

ھېمىڭۋاي ئۆزىنىڭ پۈتۈن ئۆمرىدىكى .يېڭىلمهيدۇ، روھىي دۇنياسى ئۆلمهيدۇ

ئۇلار ياكى فاشىزمغا قارشى . ئىجادىيىتىدە بىر قاتار ئهزىمهتلهر ئوبرازىنى ياراتقان

جهڭچى، ياكى بوكسچى، ياكى كالا بىلهن ئېلىشقۇچى، ئهمما ئورتاق 

سى شان ـ شهرەپكه، قهتئىيهت بىلهن چىدامغا ئالاھىدىلىككه ئىگه، يهنى ھهممى

ۋەكىللىك قىلىدۇ، جاپا ـ مۇشهقققهتلىك تۇرمۇشتا ئۇلارنىڭ ھهممىسى يوقاتقىلى 

دەپ »ھېمىڭۋايچه قهھرىمانلار«ئۇلار ئادەتته . بولمايدىغان قهيسهر ئهزىمهتلهر

  . ئاتىلىدۇ

ى كارامهت ئىچىدىك» ھېمىڭۋايچه قهھرىمانلار«سانتياكو شهك ـ شۈبهىسىزلا 

  ياخشىلىرىنىڭ بىرى

  
  باھا ئۆرلهيدىكهن 

  )تۈركىيه(ئهزىز نهسىن

  خهمىت كهنجى تهرجىمىسى

      

  :پاراڭلىشىش ئارىلىقىدا.  تۈنۈگۈن بىزنىڭ ئۆيگه بىر مېهمان كهلگهنىدى   

  . ـ سىلهرنىڭ ئۆيدە چاقماق قهنت بارمۇ؟ ـ دەپ سوراپ قالدى   

  .انىدۇق ـ بار، تۈنۈگۈن بىر كىلوگرام ئالغ   

 بىر نهچچه كىلوگرام نېمىگه يېتىدۇ،   ـ سىلهر ھهقىقهتهن ئهخمهق ئىكهنسىلهر،   

ئاڭلىشىمچه يېقىندا چاقماق قهنتنىڭ باھاسى بىر ھهسسه ئۆرلهيدىكهن، بىر 

  .نهچچه خالتا ئېلىپ جىقراق بېسىپ قۇيۇش كېرەك

 كىرىپ  ئۇنىڭ سۆزى ئهمدىلا ئاخىرلىشىپ تۇرۇشىغا يهنه بىر تونۇش كىشى   

  .كهلدى

   ـ سىلهر كىرسىن ئالدىڭلارمۇ؟ ـ دەپ سورىدى ئۇمۇ،   

  . ـ ھازىرچه بىرئاز بار   

 ـ ئاڭلىغان گهپلهردىن قارىغاندا، بىر ئاز ۋاقىتتىن كېيىن كىرسىن تاپقىلى    

سىلهر نېمه ئۈچۈن جىقراق ئېلىۋالمايسىلهر؟ ھېچ بولمىغاندا . بولمايدىكهن

  .ۇڭ ئېلىپ ساقلاپ قۇيۇش كېرەك ئهمهسمۇكىرسىندىن ئون ـ يىگىرمه ت

  : ئىككىنچى كۈنى، يهنه بىر تونۇش كىشى كىرىپ، ئۇمۇ   

  . ـ سىلهر چاي ئېلىۋالدىڭلارمۇ ـ يوق؟ ـ دەپ سورىدى   

  .  ـ بىر بولاق ئېلىۋالغان   

دەرھال بېرىپ ئهللىك ـ ئاتمىش بولاق .  ـ بىر بولاق نېمىگه دال بولىدۇ   

  .هپتىدىن كېيىن، ئالىمهن دەپمۇ تاپالمهيسىلهربىر ھ! ئېلىۋېلىڭلار

  : يېقىن بىر دوستۇم ئۇمۇ ماڭا ناھايىتى كۆڭۈل بۆلگهن ھالدا دېدى   

چاققان بېرىپ سهككىز ـ ئون تاغار ئېلىۋالغىن، ...  ـ سهن دادۇرنى بىلىدىغانسهن   

  .ئاڭلىشىمچه، بىر ـ ئىككى كۈندىن كېيىن دادۇرنىڭ باھاسى ئۆرلهيدىكهن

  : چاغدا ئۆيگه يهنه بىر قوشنىمىز كىرىپ كهلدى، ئۇمۇ بۇ   

  . ـ سىلهردە سوپۇن بارمۇ؟ ـ دەپ سورىدى   

  . ـ ئېهتىمال بىر ـ ئىككى توقاش بارغۇ، دەيمهن   

 ـ ھهي سىلهر جاھاندا بولۇۋاتقان ئىشلهردىن خهۋەرسىز ئىكهنسىلهر، كىشىلهر    

يهنه بىر قوشنام كىرىپ ئۇمۇ ! دۇھازىر دۇكانلاردىن سوپۇننى تالىشىپ سېتىۋېلىۋاتى

  : شۇنداق دېدى

 ـ سهن ئىلاجى بار بىر ئاز زەيتۇن مېيى ئېلىۋېلىشنىڭ چارىسىنى قىلساڭ    

. بهزىلهرنىڭ دېيىشىچه، يېقىندا زەيتۇن مېيىنىڭ باھاسى ئۆرلهيدىكهن. بولارمىكىن

  .ھازىرلا بېرىپ بىر نهچچه تۇڭ ئېلىپ بېسىپ قويغىن

ـ ئاغىنىلىرىمنىڭ سۆزلىرىگه ئىشىنىۋېرىدىغان بولسام، ئۇ چاغدا  ئهگهر مهن دوست    

مېنىڭ بۇ كىچىككىنه ئۆيۈم يېمهك ـ ئىچمهك ئىسكىلاتىغا ئايلىنىپ قېلىپ، بىزگه 

ئۇلارنىڭ ئاغزىدىن . مېهمانخانىغا بېرىپ ياتماقتىن باشقا ئامال قالمايدۇ دەڭلار

دىن باشقا گهپ » قويبېسىپ«، »ئېلىپ قوي«چىققان سۆزلهرنىڭ ھهممىسىدە 

 ـ ئىككى كىلوگرام ئېلىۋالغىن، دېسه كىمنىڭ دەردى، ھهممىسىلا  بىر. يوق

  .سېتىۋال، دېيىشىدۇ» يهشىكلهپ«، »تاغارلاپ«

.  ئهمما شهپقهتلىك ئاللا مېنى بۇ ئىشنى دەپ گۇناھكار بولۇشتىن ساقلاپ قالدى   

بىز ئهزەلدىن . يوقچۈنكى بىزدە ئۇنچىلىك كۆپ نهرسىنى سېتىۋالغۇدەك پۇلمۇ 

ئهگهر بىر كىم . سهرلهپ، گراملاپ ئېلىپمۇ ئوخشاش تۇرمۇش كهچۈرۈپ كهلگهنغۇ

ئالدۇق، ھهممىسى كارىۋاتنىڭ «يهنه، چاقماق قهنت ئالدىڭلارمۇ؟ دەپ سورىسا 

دەپ سورىسا، »سىلهرنىڭ ئۆيدە كىرسىن بارمۇ؟«دەيمهن، يهنه بىرەرى »...ئاستىدا

دېسه، » چايدىنچۇ؟«، ». دەيمهنبار، يۈز كىلوگرام ئالدۇق«

  .دەيمهن» ئۆزىمىزگه يهتكۈدەك يۈز بولاق ئالدىم«:ئىككىلهنمهيلا

دېگهننى ئاڭلىسىلا، نېمه » باھا ئۆرلهيدىكهن« ئهمىلىيهتته، بهزى كىشىلهر    

بولۇشى بىلهن كارى بولماستىن، ئالمان ـ تالمان بېرىپ دۇكانلاردىكى 

  .ۇق قىلىپ قويۇشىدۇنهرسىلهرنى بۇلاپ ـ تالاپ قۇپقۇر

يوق مۈلۈكدارغا »ئىسكىلاتى« ئۆزۈمنى ئېلىپ ئېيتسام، مهنمۇ ھازىر شهخسىي   

 تاقابىل تۇرۇش ئۈچۈن يهنه چارە  دېگهنگه» باھا ئۆرلهيدىكهن«ئايلىنىپ قالدىم، 

يهرنىكويهدىن خالىدكۇياغا بارىدىغان نۆۋەتچى : تهدبىرلهرنىمۇ قوللاندىم

ياقتىن ـ بۇياققا، بۇياقتىن ـ ئۇياققا بىر كۈن كهچكىچه ئاپتوبوبىلغا ئولتۇرۇپ ئۇ

بىر چاغدا بېلهت . تۈنۈگۈنمۇ ئۇلار ئىشتىن چۈشكۈچه ئولتۇرغانىدىم. بۈردۈم 

  :ساتقۇچى يېنىمغا كېلىپ

 ـ كهچۈرۈڭ، بۇ بىزنىڭ سهككىزىنچى قېتىم قاتنىشىشىمىز بولىدۇ، سىز يهنىلا    

  .بېكهتته چۈشىسىز؟ ـ دەپ سورىدىچۈشمهي ئولتۇرىسىزغۇ، سىز زادى قايسى 

  . ـ مهن سىلهر ئىشتىن چۈشكهنگه قهدەر ئولتۇرىمهن، دېدىم مهن   

   ـ نېمه ئۈچۈن؟   

 ـ سىز بۇ گهپنى بىراۋغا ئېيتىپ سالماڭ، ئاڭلىشىمىزچه، يېقىندا ئاپتوموبىل    

شۇنىڭ ئۈچۈن مهن ئاپتوموبىل بېلىتىنىڭ ... بېلىتىنىڭ باھاسى ئۆرلهيدىكهن

  .ى ئۆرلىمهسته راھهتلىنىپ بىر نهچچه قېتىم جىقراق ئولتۇرۇۋالاي دېگهنىدىمباھاس

 

  ئهسىر

  )تۈركىيه(ئۆمهر سهيفىددىن

  تۈركچىدىن ۋەلى كېرەم تهرجىمىسى

  1  

 ئوتتۇرا دېڭىزنىڭ كۆز يهتكۈسىز ئۇچۇقلىرىغىچه سوزۇلغان مهيىن دولقۇنلار  

ز ئۆسكهن بادەم دەرەخلىرى ئىنچىكه، ئېگى. چىرايلىق چېچهكزارلىققا ئوخشايتتى

ياش باھارنىڭ ئىللىق شامىلىدا . ساھىلدىكى چىغىر يولغا سايه تاشلاپ تۇراتتى

سايرىشىپ، » چىر ـ چىر«مهستخۇش بېلىقئالغۇچلار خۇدىنى يوقاتقان ھالدا 

  .جىمجىتلىقنى بۇزۇپ تۇراتتى

ردىن ئاپئاق تاشلا.  باداملىقنىڭ يېنى ناھايىتى كهڭ كهتكهن بىر باغ ئىدى   

باغنىڭ . قۇپۇرۇلغان قىسقا بىر تامنىڭ ئالدىدىكى زەيتۇنلۇق ۋادىغىچه سوزۇلغانىدى

ئۇنىڭ چېچى، ساقىلى . ئوتتۇرىسىدىكى ۋەيرانه كۆلبىدىن بىر بوۋاي چىقىپ كهلدى

ئۇ ئۇپۇققا تۇتاشقان . پۇت ـ قوللىرى ماغدۇرسىز تىترەيتتى. قاردەك ئاق ئىدى

  . قالدىدېڭىزغا قاراپ بىر ھازا تۇرۇپ

دېدى ئۇ ۋە تام تۈۋىدىكى تاش » ئاللا بۇيرۇسا ھهممه ئىش خهيرلىكتۇر «   

ئۇچىسىغا . بېشىنى ئىككى قولىنىڭ ئارىسىغا ئالدى. دۆۋىسىگه چىقىپ ئولتۇردى

يالاڭ ئاياغلىرى لاي بىلهن ياساپ قويۇلغاندەك . يىرتىق چىگه تاغا ئارتىۋالغانىدى

  .پ تۇچ رەڭگىگه كىرگهنىدىزەئىپ قوللىرى كىرلىشى. كۆرۈنهتتى

كۆك بىلهن دېرىزىڭىزنى تۇتاشقان يېرىدە كۆتۈرۈلگهن . ئۇ بېشىنى كۆتۈردى    

  ...ئهمما، ھېچنېمىنىڭ پهق ئېتهلمىدى. تۇمانغا قىزىقسىنىپ قارىدى

 بۇ ھهر كېچىسى چۇشىدە نۇرغۇن يهلكهنلىك كېمىلهرنىڭ ئۆزىنى قۇتۇلدۇرۇش     

ن، قېرىپ ماغدۇرىدىن كهتكهن تۈرك دېڭىزچىسى ئۈچۈن كهلگهنلىكىنى كۆرىدىغا

  .ئىدى

ئوتتۇز يېشىدا ساغلام، .  ئۇنىڭ ئهسىر بولغىنىغا قىرىق يىلدىن ئاشقانىدى   

شۇ يىلى ئۇ مالتا دېڭىز قاراقچىلىرىنىڭ قولىغا چۈشۈپ . كۈچتۈڭگۈر پالۋان ئىدى

دا پۇت ـ كېمه توختىغان. يېگىرمه يىل ئۇلارنىڭ كېمىسىدە پالاق ئۇردى. قالدى

يىگىرمه يىلنىڭ . قوللىرى كىشهنلهنگهن ھالدا كېمىنىڭ بىر بۇلۇڭىدا ياشىدى

يازلىرى، قىشلىرى، بوران ـ چاپقۇنلىرى، تومۇز ئاپتاپلىرى ئۇنىڭ گرانىت تېشىدەك 

يىگىرمه .  زەنجىر كىشهنلهرنى دات باستى، ئۇپراپ كهتتى .ۋۇجۇدىنى ئېرىتهلمىدى

ئهمما، ئۇنىڭ پولاتتىن قاتتىق .  ئالماشتۇرۇلدىيىلى ئىچىدە بىر قانچه قېتىم

پهقهت تهرەت ئالالمىغانلىقى ئۈچۈنلا ھهسرەت . پاچاقلىرىغا ھېچنېمه بولمىدى

  .چېكهتتى

ئهللىك .  ئۇ دائىم قىبلىگه قاراپ ۋاخ نامازنى تېز ـ تېز، ئىشارەت بىلهن ئادا قىلاتتى   

دەپ » !الاق ئۇرۇشقا يارىمايدۇئهمدى پ«: ياشقا كىرگهندە دېڭىز قاراقچىلىرى ئۇنى

ئون . يېڭى خوجايىنى دېهقان ئىدى. بىر ئارالغا بارغاندا باشقا بىرىگه سېتىۋەتتى

مۇشۇ كۈنلهردە ئۇ خۇداغا كۆپ . يىلغىچ قۇرۇق نان يهپ ئۇنىڭ يېنىدا ئىشلىدى

. چۈنكى، پۇت ـ قوللىرى زەنجىر ـ كىشهندىن ئازاد قىلىنغانىدى. شۈكۈرسانا ئېيتاتتى

رەت ئالاتتى، قىبلىگه قاراپ ئۇنتۇپ قالمىغان ئايهتلهرنى ئوقۇپ ناماز ئۆتهتتى، ته

ئۇ . پۈتۈن ئوي ـ خىيالى مهملىكىتىدە، ئهدرەمىتكه قايتىشتا قالغانىدى. دۇئا قىلاتتى

يىگىرمه يېشىدىلا . ئهڭ جانلىق، ئهڭ مهشهۇر تۈرك دېڭىزچىلىرىنىڭ بىرى ئىدى

؛ دېڭىزدا شارقىي شىمال شامىلىغا توغرا كېلىپ جهبىلتارىق بوغۇزىدىن ئۆتكهنىدى

توغرا كېلىپ قالغان . قالسا ھهپتىلهپ، ئايلاپ قىرغاق، ئارال كۆرمهيتتى

ئاراللاردىكى كىشىلهردىن خالىغانچه باج ئالاتتى، باج تاپشۇرۇشتىن باش تارتسا، 

ىللاردا ئۇ چاغدا تۈركلهرنىڭ نامى ت. ئۇلارنى كېمىلىرى بىلهن قوشۇپ ھالاك قىلاتتى

  .داستان ئىدى

 شۇنداق دېڭىزلارغىمۇ كېتهتتىكى، ئالدىلىرىغا ئاراللاردىن چوڭ مۇز پارچىلىرىمۇ  

شۇ . ئالته ئاي كېچه بولاتتى. ئۇ يهرلىك پۈتۈنلهي باشقا بىر دۇنيا ئىدى. ئۇچرايتتى

ئۇلار قايتىشقا . يىلى ئۇ خوتۇننىمۇ بۇ سهپهرگه بىلله ئېلىپ چىققانىدى

غاندا، كېمىسى ئالتۇن، كۈمۈش، ئۈنچه ـ مارجان، ئالماس، ئهسىرلهر تهرەددۇتلارن

. ۋەتهنگه قايتىپ چاناققهلئهگه كهلگهندە ئوغلى تۈرگۈت تۇغۇلدى. بىلهن تولغانىدى

ئۇ ھاياتمىدۇ؟ ئۇنىڭغا .  ياشقا كىرەتتى ھازىر ئۇ ھايات بولسا قىرىق باش

نمىدۇ؟ قىرىق يىلدىن بېرى تاھازىرغىچه خىيالىي ھهمراھ بولۇۋاتقان خوتۇنى ئاما

بىر كېمه بولسا « . ئىستانبۇلنىڭ مۇنارلىق ئۇپۇقى ھېچ خىيالىدىن كهتمىگهندى

ئاتمىش ياشقا . دەپ ئارمان قىلاتتى» كۆزۈمنى يۇمۇپلا ۋەتهنگه قايتىپ كېلهتتىم

بۇ ئهمهلىيهتته ئازاد . كىرگهندىن كېيىن خوجايىنى ئۇنى ئېغىزىدىلا ئازاد قىلدى

س ئىدى؛ قېرى ئهسىر باغنىڭ ئىچىدىكى لىڭشىپ قالغان بۇ ۋەيرانه قىلىش ئهمه

ئاندا ـ ساندا بازارغا بېرىپ . ھېچكىم بىر نهرسه دېمىدى. كۆلبىگه كۆچۈپ كىردى

ئون يىل شۇنداق ئۆتۈپ . ئىشلهپ تاپقان ئازراق پۇلى بىلهن كۆلبىگه قايتاتتى

اغ ئىگىسىمۇ ئۇنى ئىزدەپ ب. ئۇنىڭ پۇت قولىدا ھېچقانداق ماغدۇر قالمىدى. كهتتى

  .قويمايتتى

قىرىق يىللىق .  ئۇ چېكىۋاتقان رىيازەتلىرىنى داۋاملاشتۇرۇشقا مهجبۇر ئىدى   

  ...تۈرك كېمىلىرىنىڭ يېتىپ كېلىشى... رىيازەت

2  

دېڭىزنىڭ كۆك بىلهن تۇتاشقان .  قىزىرىپ كهتكۈچه ئۇۋۇلىدى  ئۇ كۆزلىرىنى   

ئۇ . كۈتۈۋاتقان تۈرك كېمىلىرى چوقۇم كېلهتتىشۇنداق، ئۇ . يېرىگه يهنه قارىدى

  ...چاغدا ئۇ شۇ قهدەر خۇشال بولاتتىكى

كۆلبه . دەيتتى ئۆز ـ ئۆزىگه» قىرىق يىل كۆرگهن چۈش يالغان بولماس «   

. تېمىنىڭ تۈۋىدە سوزۇلۇپ ياتتى ۋە ئاستا ـ ئاستا كۆزلىرىنى يۇمدى

» ! قۇتۇلدۇرغىلى كېلىۋاتىدۇ  نىكېلىۋاتىدۇ، كېلىۋاتىدۇ، سې«: بېلىقئالغۇچلارنىڭ

تامدىكى تاشلار ئارىسىدىن چىققان . دېگهندەك تاتلىق ئاۋازلىرىنى ئاڭلىغاچ ياتتى

كهسلۈنچۈكلهر ئۇنىڭ بهدىنىدە ئۆملهپ يۈرەتتى؛ قويۇق، ئاپئاق ساقىلىنىڭ ئۈستىدە 

.  بوۋاي چۈشىدە چوڭ بىر تۈرك كېمىسىنىڭ پورتقا كىرگهنلىكىنى كۆردى  .ئوينىشاتتى

قىزىل . بازارغا كېتىدىغان يولنى بىرقانچه بۆلهك ئهسكهرلهر ئىگىلىۋالغانىدى

  .قىلىچ ـ قالغانلار قۇياش نۇرىدا ۋال ـ ۋۇل چاقنايتتى. بايراقنى يىراقتىنلا تونۇدى

. ئورنىدىن قوپتى. دەپ ۋارقىراپ ئويغىنىپ كهتتى» !بىزنىڭكىلهر، بىزنىڭكىلهر «   

ھهقىقهتهن، . پورتقا قارىدى.  تهرەپكه قېچىشتىئۈستىدىكى كهسلۈنچۈكلهر ھهر

پالاق، يهلكهنلهرنىڭ شهكلىگه . قهلئهنىڭ ئۇدۇلىدا بىر چوڭ كېمه كېلىۋاتاتتى

. ھاياجانلىنىشقا باشلىدى. دىققهت قىلدى، چۆچۈپ كهتتى، كۆزلىرىنىيوغان ئاچتى

. اتتىبۇ تۈرك كېمىسى ئىدى، قىرغاققا يېقىنلىشىۋات. قوللىرىنى كۆكسىگه قويدى

دەپ شۈبهىلىنىشكه » ئهجهبا، چۈش كۆرۈۋاتقاندىمهنمۇ«. كۆزلىرىگه ئىشهنمىدى

 ئوڭى ئىكهنلىكىگه ئىشهنمهي  ئويغاق كىشى چۈش كۆرەتتىمۇ؟ ئۇ. باشلىدى

ئويغاقلىقىغا . قولىنى چىشلىدى، يهردىن قىرلىق تاش ئېلىپ بهدىنىگه ئۇردى

خۇشاللىقتىن، . نلىقىنى كۆردىئىشهنگهندىن كېيىن كېمىنىڭ كۆز ئالدىدىلا تۇرغا

قىرغاققا چىققانلار قوللىرىدا . ھهيرانلىقتىن تىزلىرى پۈكۈلدى، دەرھال تېز چۆكتى

قىرىق . تۇغ ـ ئهلهملهرنى تۇتقان ھالدا قهلئهنىڭ ئهتراپىنى چارلاپ تۇراتتى

بىردىنلا غهيرەتكه كهلدى، پۇت ـ . يىللىق كۈتۈش ئۇنىڭ تاقىتىنى تاق قىلغانىدى

. بادام دەرەخلىرى سايه تاشلاپ تۇرغان يولدىن ماڭدى. ىغا ماغدۇر كىردىقوللىر

قۇرۇقلۇققا چىققان ئهسكهرلهر ئاق ساقاللىق بىر . ئۇدۇل قىرغاققا قاراپ يۈگۈردى

  :بوۋاينىڭ ئۆزلىرىگه قاراپ يۈگۈرۈپ كېلىۋاتقانلىقىنى كۆرۈپ

  .ـ دەپ ۋارقىراشتى!  ـ توختا   

  :دى بوۋاي توختىمىدى، ۋارقىرى   

  !... ـ مهن تۈرك، مهن تۈرك   

بوۋاي تۈركلهرنىڭ يېنىغا .  ئهسكهرلهر ئۇنىڭ يېتىپ كېلىشىنى كۈتۈپ تۇردى   

ھاياجاندىن . بېرىپ ئالدىغا كهلگهن بىر ئهسكهرنى تۇتۇۋېلىپ سۆيۈشكه باشلىدى

ھاياجانلىرىنى بىر . بۇ ھالغا قاراپ ھهممىسىنىڭ كۆڭلى بۇزۇلدى. ياشلىرى ئاقاتتى

  :ېسىۋالغاندىن كېيىن ئۇنىڭدىن سوراشتىئاز ب

   ـ ئهسىرگه چۈشكىلى قانچه يىل بولدى؟   

  ! ـ قىرىق يىل   

   ـ قهيهرلىكسهن؟   

  . ـ ئهدرەمىتلىك   

   ـ ئېتىڭ نېمه؟   

  . ـ قارا مهمىش   

   ـ كاپىتانمىدىڭ؟   

  ... ـ شۇنداق   

مگه خهۋەر بېگى«.  بوۋاينىڭ ئهتراپىدىكى ئهسكهرلهر بىر ـ بىرىگه قاراشتى   

 قۇش كهبى دېڭىز   بوۋاينىڭ قولتۇقىدىن يۆلهپ، ئۇنى. دەپ ۋارقىراشتى»!بېرىڭلار

. كېمىگه ئېلىپ چىقىپ، يهلكىنىنى چىقاردى. قىرغىقى بويلاپ ئۇچۇردى

كېمىدە . ئهسكهرلهردىن ئۇنىڭ ئىش ئىزلىرىنى بىلمهيدىغان بىرىمۇ يوق ئىدى

 ھهسرىتى يۇرتداشلىرىنى كۆرۈش خۇشاللىقىدىن قىرىق يىللىق. بىرھازا تۇردى

  .شالۋۇر، ئۇچىسىغا تون، بېشىغا خهپى كىيگۈزۈشتى. بىلهن نهلهرگىدۇر يوقالغانىدى

  .ـ دېيىشتى!  ـ ئهمدى بولدى، بېگىمنىڭ ھۇزۇرىغا مهرھهمهت   

 ئۆزىنى كېمىگه ئېلىپ كهلگهن ئهسكهرلهر بىلهن تهڭ چوڭ كېمىنىڭ ئارقىسىغا  

ۇرۇتلۇق، كالۋۇتۇننىڭ ئۈستىگه پولات ساۋۇت كىيگهن، قارا شاپ ب. ئۇدۇل ماڭدى

  .خۇشپىچىم بىر كىشىنىڭ ئۇدۇلىغا كېلىپ تۇردى

   ـ سهن كاپىتان قارا مهمىشمۇ؟   

  . ـ شۇنداق   

  .  ـ ئوڭ قولۇڭنى ئاچ، كۆرۈپ باقاي   

.  بوۋاي كاپىتاننىڭ ئالدىدا قولىنى چىقىرىپ ئىشقىلىدى، ئاندىن ئۇنىڭغا ئۇزاتتى   

بۇ كېچىسى ئالته ئاي تۇرۇپ . دە كرېست شهكلىدە چوڭقۇر يارا ئىزى بار ئىدىبىلىكى

. قالغان بىر ئارالدىن خوتۇنىنى ئېلىپ قېچىۋاتقاندا قولىدا قالغان يارا ئىزى ئىدى

  .كاپىتان بوۋاينىڭ قولىغا سۆيۈشكه باشلىدى

  ! ـ مهن سېنىڭ ئوغلۇڭمهن   

   ـ تۈرگۈتمۇسهن؟   

  :ئۆزىگه كهلگهندە ئوغلى ئۇنىڭغا. ىن ھوشىدىن كهتتى قېرى ئهسىر خۇشاللىقت   

  . ـ مهن ئۇرۇشقا ماڭدىم، سهن كېمىدە ئارام ئالغىن، ـ دېدى   

  . ـ ياق، مهنمۇ جهڭگه چىقىمهن   

  . ـ ياشىنىپ قالدىڭ ئاتا   

  . ـ ئهمما، تېخى ماغدۇرۇمدىن كهتمىدىم   

  ! ـ ئارام ئال، بىزگه رۇخسهت قىل   

  !ش قىلالمىغان ھهسرىتىم بار ـ قىرىق يىل ئۇرۇ   

ـ دەپ ئۇنى كېمىدە !  ـ يارىلىنىپ قالىسهن، ۋەتهنگه ھهسرەت بىلهن كېتىسهن   

پۇتى . قارا مهمىش بىردىنلا قاپلاندەك ھالغا كىرگهنىدى. قالدۇرۇپ قويماقچى بولسى

ئاندىن كېمىدە بىر . قالقان، قىلىچ سورىدى. كۆيگهن توخۇدەك ئورنىدا تۇرالمايتتى

  :پكه تاشلاپ قويۇلغان بايراقنى كۆرسىتىپ تۇرۇپتهرە

ۋەتهن، بۇ يهرمۇ بايرىقىڭنىڭ ! ...  ـ شېهىت بولسام بۇنى ئۈستۈمگه يېپىڭلار   

  . ئهمهسمىدى؟ ـ دېدى لهپىلدەيدىغان زېمىنى

  )دىن»ئۆمهر سهيفىددىن تاللانما ئهسهرلىرى«تۈركچه(

  ...ئېلېكترونلۇق مېڭىدىن چاتاق چىققاندا

  )ئامىرىكا(وكۋارد ئارت ب   

بىر نهچچه كۈن ئىلگىرى، مهن ۋاشىنگتونغا بارىدىغان ئايروپىلاننىڭ بېلىتىنى 

ـ كهچۈرۈڭ، سىزگه بېلهت سېتىپ : ئالماقچى بولغانىدىم، بېلهت ساتقۇچى

  . بىرىشكه ئامالسىزمهن، بىزنىڭ ئېلېكترونلۇق مېڭىدىن چاتاق چىقتى، ـ دېدى

چىقتى دېگىنىڭىز قانداق گهپ؟ ئۇنىڭ كهيپىياتى  ئېلېكترونلۇق مېڭىدىن چاتاق    

  تازا جايىدا ئهمهسمۇ ـ يا؟ 

 ـ ياقهي، ئۇنىڭ كۇنۇپكىلىرى ئىشلىمهس بولۇپ قالدى، شۇڭا ئۇنڭدىن چاتاق    

  .چىقتى

  . ـ ئهمىسه، ئۆزىڭىز بېلهت سېتىپ بېرىڭ     

 سېتىپ پهقهت ئېلېكترونلۇق مېڭه ئارقىلىقلا بېلهت.  ـ بۇنداق قىلالمايمهن   

مهن پۇكهيگه قارىدىم، ئۇ يهردە ساياھهت ئىشلىرى ۋاكالهتچىلىرى . بهرگىلى بولىدۇ

  .قهھۋە ئىچكهچ، ئېلېكترونلۇق مېڭه ئېكرانىغا قاراپ ئولتۇرۇشاتتى

ـ سىلهر نېمه ئىش قىلىدىغان ئادەملهر؟ بىز سىزنىڭ ساياھىتىڭىزگه      

ىرگۈزىمىز، ئاندىن ئۇ سىزنىڭ مۇناسىۋەتلىك ئۇچۇرلارنى ئېلېكترونلۇق مېڭىگه ك

  . نۆۋەتچى ئايروپىلانغا ئولتۇرسىڭىز بولىدىغان ـ بولمايدىغانلىقىنى ئېيتىپ بېرىدۇ

 ـ دېمهك، ئېلېكترونلۇق مهڭىدىن چاتاق چىقسا، سىلهرمۇ كارغا    

  !كهلمهيدىكهنسىلهر ـ دە

ق دېگىنىنى ـ ئهپهندى، ناھايىتى توغرا دېدىڭىز، مهن باشقىلارنىڭ بىزنى بۇندا      

  .ئاڭلاپ باقىمىغانىدىم

  ـ ئېلېكترونلۇق مېڭىنىڭ كاشىلىسى قانچىلىك ۋاقىتتا تۈزۈلىدۇ،      

بهزىدە ئون . ـ مهنمۇ بىر نېمه دېيهلمهيمهن.  ـ سورىدىم مهن تاقهتسىزلىنىپ   

بۇنىمۇ ئېلېكترونلۇق مېڭىدىن . مىنۇت، بهزىدە ئىككى سائهت ۋاقىت كېتىدۇ

ھازىر ئېلېكترونلۇق مېڭىدىن كاشىلا چىققاچقا، ئۇ . مىزسورىمىساق بىلهلمهي

  .بىزگه جاۋاپ بېرىشكه ئامالسىز

ـ مهركىزىي ئېلېكترونلۇق مېڭه بۇزۇلسا، سىلهردە زاپاس ئېلېكترونلۇق مېڭه      

  يوقمۇ؟ 

 ـ مىنىڭچه يوق، سىز مۇشۇنداق ئېلېكترونلۇق مېڭىنىڭ باھاسىنىڭ قانچه پۇل    

  ؟ئىكهنلىكىنى بىلهمسىز

ـ ئېلېكترۇنلۇق مېڭه ھهققىدىكى گهپلهرنى قويۇپ تۇرايلى، سىلهرنىڭ      

  ئايروپىلانىڭلارچۇ؟ ئۇلار يهنىلا ئۇچىدىغاندۇ؟ 

 ـ ئېلېكترۇنلۇق مېڭىدىن سورىمىساق بۇنىڭغىمۇ ئېنىق بىر نېمه دەپ    

  ... بېرەلمهيمهن، بۇنى بايا سىزگه ئېيتتىمغۇ

غۇ بىلدىم، بهلكىم مهن بىۋاسته كىرىش ئېغىزغا  ـ ئۇنىڭدىن كاشىلا چىققانلىقىنى   

بېرىپ، ئۇچقۇچىلاردىن ۋاشىنگتونغا ئۇچىدىغان ـ ئۇچمايدىغانلىقىنى سوراپ 

  كۆرسهم بولار؟ 

  .  ـ دېدىم مهن بېلهت ساتقۇچىغا   

  .  ـ مهن سىزنىڭ قايسى كىرىش ئېغىزىغا بارسىڭىز بولىدىغانلىقىنىمۇ بىلمهيمهن   

  . ناپ باقساممۇ بولمامدۇ؟ ـ سورىدىم مهن ـ ئۆزۈم بېرىپ سى   

 ـ ئۇچقۇچى ۋاشىنگتونغا ئۇچقان تهقدىردىمۇ، بېلىتىڭىز بولمىسا سىزنى    

  . ئايروپىلانغا چىقارمايدۇ

 ـ سىزگه پۇل بهرسهم، سىز ھۈججهت كېسىپ بهرسىڭىز، ئۇنى ئۇچقۇچىغا    

  كۆرسهتسهمچۇ؟ 

چۈنكى، بېلهت . ىلمهيمهن ـ سىزدىن قانچىلىك پۇل ئېلىش لازىملىقىنى ب   

باھاسى ھهر سائهتته ئۆزگىرىپ تۇرىدۇ، پهقهت ئېلېكترونلۇق مېڭىلا بىلهن 

  . باھاسى ھهققىدىكى ئۇچۇرلارنى ساقلىيالايدۇ

   ـ ئىناۋەتلىك كارتۇچكامنى ئىشلهتسهم بولماسمۇ؟   

ئېلېكترونلۇق مېڭىدىن كاشىلا . ـ ئۇنداق قىلساق تېىخىمۇ قاملاشمايدۇ      

چقا، بانكىدىكى ئېلېكترونلۇق مېڭىگه سىزنىڭ ھېساباتىڭىزدىن پۇل چىققا

  . ئېلىشنى ئۇقتۇرۇشقىمۇ ئامالسىز قالىمىز

   ـ مۇشۇ بىر نهچچه سائهت ئىچىدە ۋاشىنگتونغا ئۇچىدىغان باشقا ئايروپىلان بارمۇ؟   

ـ ئۇقمايمهن، ـ بېلهت ساتقۇچى قاپقارا ئېلېكترۇنلۇق مېڭه ئىكرانىنى      

  ى،كۆرسهتت

     .ـ بىراق، ئۇ ھازىر ھېچنېمىنى بىلمهيدۇ. لا بىلىدۇ» ئۇ«ـ پهقهت      

  بىلىدۇ، ـ دېدى بېلهت ساتقۇچى ئۆزىنى ئاقلاپ، » ئۇ«ـ      

  . ـ پهقهت ۋاقتىنچه ئېيتىپ بېرەلمهيۋاتىدۇ   

ئېلېكترونلۇق مېڭىدىن «. بۇچاغدا، ئۆچېرەت ناھايىتى ئۇزىراپ كهتكهنىدى     

دېگهن خهۋەر ناھايىتى يېزلا بارلىق يولۇچىلارنىڭ قۇلىقىغا يېتىپ »چاتاق چىقىپتۇ

بىردىنلا . بۇ گهپنىڭ نېمىدىن دېرەك بېرىدىغانلىقىنى ھېچكىم بىلمهيتتى. بولدى

ئۆچېرەت . يولۇچىلار توپىدىكى بهزىلىرى مىچىلداپ يىغىلاشقا باشلىدى

  . قالايمىقانلىشىپ كهتتى

تچىلار كىيىمى كىيىۋالغان بىر ئهر ئىچكىرى  شۇ ئهسنادا، قىزىل رەڭلىك سپور   

بىز ۋىچىتاغا خهۋەر . ـ كۆپچىلىك، ئۆزۈڭلارنى بېسۋېلىڭلار: ئۆيدىن چىقىپ

  . قىلىۋەتتۇق، ـ دېدى

   ـ ۋىچىتا بىلهن بۇ ئىشنىڭ نېمه مۇناسىۋىتى بار؟    

 ـ ئۇ يهر بىزنىڭ مهركىزىي ئېلېكترونلۇق مېڭىمىز تۇرۇشلۇق جاي، كاشىلا    

لسىلا، ئۇ بۇ قېتىمقى ئايروپىلاندىن قېپقالغان يولۇچىلارنى بىر ئىستاكان ئوڭشا

  .ئىچىملىك بىلهن ھهقسىز تهمىنلهيدۇ

  ئۇنداق قازانغا مۇنداق چۆمۈچ

  )ياپونىيه(شىنىچى خۇشى

تۈرلۈك ماللار ماگىزىنى قىزغىن بازار بولىدىغان جاي، ماگىزىننىڭ ئىشىگىدىن 

شهھهردە تۈرلۈك ماللار . يېنىكلهپ قالىدۇكىرسهملا، قهدىمىم ئىختىيارسىز 

ئۇ يهر . بىناسىدىنمۇ ئارتۇق كىشىنىڭ مهيلىنى تارتىدىغان جاي يوققۇدەپ ئويلاپمهن

قىش كۈنلىرى باھاردەك ئىللىق، ياز كۈنلىرى سالقىن، مودا كىيىملهر، ئىپمچورت 

قىلىپ قىلىنغان تۈرلۈك ماللار، ھهر خىل ئىسىل توۋارلار كۆزنى ئالا ـ چهكمهن 

پۇكهيلهرنى ئايلىنىپ يۈرۈپ، شۇ قهدەر كۆپ نهرسىلهرنى كۆرگىنىڭىزدە . تۇرىدۇ

پۇلىڭىز بولسا خالىغىنىڭىزنى ئالىسىز، پۇلىڭىز . خوشاللانماي تۇرالمايسىز

  ...بولمىسىمۇ، قورۇق قول يانمايسىز

مهن ئاۋال قاچا ـ قۇچا سېتىلىدىغان پۈكهيگه كهلدىم ـ دە، بىر ۋىلكىنى       

بۇنداق چاغلاردا، ھهرگىز ھودۇقۇپ ئۇيان ـ . دۇرماي سومكامغا سېلىۋالدىمتۇي

ئهڭ . بۇيانغا قاراشمۇ، ئالاقزادە بولۇپ غىپپىدە تىكىۋېتىشمۇ ياخشى چارە ئهمهس

ياخشىسى، بىر نهرسه ئېلىش ـ ئالماسلىق توغرىسىدا بىر قارارغا كېلهلمىگهن 

تهلىيىمگه .  كېتىۋېرىش كېرەكقىياپهتكه كىرۋېلىپ، ئاندىن بىخىرامان چىقىپ`

ئېهتىمال، ئېسىل . بىرمۇ پىركازچىك مېنىڭ بايىقى ھهركىتىمنى بايقىمىدى

ياسىنىۋالغانلىغىم ئۈچۈن ئۇلار ماڭا دىققهت قىلمىغاندۇ ياكى بۇنداق ۋىلكا ئهرزان 

مهن لېفىت بىلهن ئۈستۈنكى قهۋەتكه . مال بولغاچقا، ئارتۇقچه كۆڭۈل بۆلمىگهندۇ

بۇ يهردە نۇرغۇن كىچىك رادىيولار . لېكتىر سايمانلىرى پۇكىيىگه كهلدىمچىقىپ، ئې

مهن ئۇدۇل بېرىپ ئۇنىڭدىن بىرنى ئالىدىم، تاللاۋاتقان . تىزىقلىق تۇراتتى

قىياپهتته يهنه قويۇپ قويۇپ، ئارقىدىن يهنه بىرنى ئالدىم ۋە شۇ ئارلىقتا پهملهپ 

 بۇ تۈرلۈك ماللار بىناسىدا بىرەر ئىش .تۇرۇپ، كىچىك رادىيونى سومكامغا سېلىۋالدىم

قىلىش راستلا ئاسان ئىكهن، مهن يازا پۇخادىن چىقماي، باشقا جايغا بېرىشقا 

  :تهمشىلىپ تۇرغىنىمدا، كهينىمدىن بىرسىنىڭ بوش گهپ قىلغان ئاۋازى ئاڭلاندى

  ـ خېنىم، بىرەر نهرسىڭىزنى ئۇنتۇپ قالمىغانسىز؟ 

ئۇنىڭ كىيىمى . وتتۇرا ياشلىق بىر ئهر تۇرۇپتۇ ئۆرۈلۈپ قارىسام، كهينىمدە ئ 

مهن قورقۇپ قېتىپلا قالدىم، . ئادەتتىكىچه ئىدى، ئهمما قارىسا ئادەمنى سۈر باساتتى

  :بىراق يهنه تېزلا ئۆزەمنى ئوڭشىۋېلىپ، پهرۋاسىزلىق بىلهن جاۋاپ قايتۇردۇم

  ـ رەھمهت سىزگه، بىرەر نهرسهم ئۇنتۇلۇپ قاپتىمۇ؟

سىزگه دەيدىغان گهپ بار، بۇياققا . يران قالغۇدەكلا ئادەم ئىكهنسىزـ سىز ئادەم ھه

. ھىلىقى ئهر قولۇمدىن تۇتۇپ، پۇكهينىڭ كهينىدىن بىر ئۆيگه ئېلىپ كىردى. كېلىڭ

  .ئۆينىڭ ئىچىدە بىر ئۈستهل، بىر ئورۇندۇقتىن باشقا ھىچنىمه توق ئىدى

  ـ نىمه دىمهكچىسىز؟ 

  ى رادىيونى دىمهكچىمهن،ـ خۇپسهنلىق قىلماڭ، سومكىڭىزدىك

مهن . ـ ئۇ، كېنىشكىسىنى چىقاردى، ئهسلىدە ئۇ مۇشۇ ماگىزىننىڭ ساقچىسى ئىكهن

  : سومكامنى ئېچىپ، رادىيونى چىقاردىم

  ...سىرتقا چىققاندا رودىيو ئېلىپ ماڭىدىغان ئادىتىم بار... ـ نىمه بوپتۇ؟ 

يو ئالماي كهلگهنغۇ بىراق، مېنىڭ بىلىشىمچه، سىز بۇ يهرگه كهلگهندە رادى -

بۇ، ئۇنىڭ ھهممىنى . دەيمهن، ـ دىدى ساقچى بىر خىل تهئهددى بىلهن

بۇنداق رەقپىنىڭ ئالدىدا خۇپسهنلىق . بىلىۋالغانلىغىنى بىلدۇرەتتى

  :ئهسقاتمايدىغانلىشىنى پهملهپ، گهپنى ئۆزگهرتتىم

  . است، بۇنى بايا ئالغانتىم، ـ ئۇنداقتا، تالۇننى كۆرسىتىڭrـ ھه    

نهدە قالدىكىنا؟ مهن يانچۇغۇمنى ئاختۇرغان بولۇپ ...  ـ ھه، بولىدۇ، بىراق    

بۇ چارەممۇ ئۇنىڭ ئالدىدا ئانچه . ئۇنىڭغا نازلىنىپ، قاش ئېتىپ ئۇنى سىناپ باقتىم

  . كارغا كهلمىدى

  . تاپالمىدىم، يۈتتۈرۈپ قويغان ئوخشايمهن... ـ 

قلا ئېنىقلىنىدۇ، ـ ئۇ شۇنداق دەپلا ـ راستلا ئالغان بولسىڭىز، پۇكهيدىن سورىسا

مهن دەرھال ئۇنىڭ قولىنى . شىرەنىڭ ئۈستىدىكى تېلېفۇنغا قول ئۇزاتتى

  .تۇتۇۋېلىپ، يالۋۇرۇشقا مهجبۇر بولدۇم

ـ ئهيىپ مهندە، پۇلنى تولىۋەتمهپتىمهن، ماڭا تولىمۇ يارىغان ئىدى، شۇڭا ئاۋال      

دىگهن بولسىڭىز ياخشى بولاتتى، باشتىلا مۇشۇنداق . سومكامغا سېلىۋاپتىمهن

يالغاندىن توقۇما، . بوپتۇ، ئهمدى، ئىسىم ـ فامىلىڭىزنى ئادىرسىڭىزنى ئېيتىپ بېرىڭ

  . مهن تېلېفۇن بېرىپ ئېنىقلايمهن

 ـ سىزدىن خوش بولاي، ئىسمىمنى سورىماڭ، ئۆيۈمدىكىلهر ئاڭلىسا، ئۇنىڭدىن    

بۇ ھۈنهرنى مهن . ىغلىغىلى تۇردۇممهن ئاۋازىمنى چىقىرىپ ي. ئۆلۈۋالغىنىم ياخشى

مهن . خېلى يىللاردىن بېرى تهكرار مهشىق قىلىپ ئۈگىنىۋالغان ئىدىم

يىغلىشىنىمچه دەرىزىنىڭ يېنىغا بېرىپ، خۇددى بىنادىن دەرھال ئۆزەمنى 

بىراق، ئۇ كىشى قىمىر قىلىپمۇ قويماي، سۈرلۈك . تاشلايدىغان تهرىزدە تۇردۇم

  . ىڭغا بۇرۇلۇپ، يالۋۇرغان نهزەر بىلهن قارىدىممهن ئۇن. پېتىچه تۇراتتى

 ـ سىز مۇشۇ ئىشتا ماڭا كهڭ قورساقلىق قىلسىڭىز بولماسمۇ؟ ئالغان نهرسىنى    

بايا مېنى شهيتان . قايتۇرۇپ بهردىم، شىركىتىڭلارغا ھىچنىمه زىيان بولمىدى

 ئهگهر مۇشۇ كىچىككىنه نهرسه ئۈچۈن، مېنى ھالاك قىلماقىمۇسىز؟ ـ. ئازدۇرۇپتۇ

مېنى شهيتان «بىراق، سىزنىڭ . باشقا دەم بولغىنىدا، كهچۈرۋېتىشكىمۇ بولاتتى

دىگىنىڭىزگه قارىغاندا، سىزنىڭ بۇنداق ئىش بىلهن شۇغۇنللىنىشىڭىز » ئازدۇرۇپتۇ

ئۇ مېنىڭ خپسهنلىق قىلىۋاتقىنىمنى، نازلىنىپ . تۇنجى قېتىم ئهمهستهك قىلىدۇ

  .ىۋالغاندەك قىلاتتىئهركىلهشتىكى مۇدددىئايىمنى بىل

  ـ پهندىيات، بۇندىن كېيىن بۇنداق ئىشنى ھهرگىز قىلماسلىققا قهسهم قىلىمهن،     

  .ـ مهن ئۆزەمنى تۇتۇۋالالماي، قولۇمنى ئۇزىتىپ ساپتىمهن     

ئهگهر بۇنى . گه مۇپتىلا بولغان ئوخشايسىز» كېسهل«ـ ئۇنداقتا، سىز بىر خىل      

غرا كهلسه، ئۇ ھالدا، بۇ ئىشنى ئاخىرقى قېتىم دىيىشكه تو» كېسهل«بىر خىل 

ۋاقتىدا بالنېتسىدا يېتىپ بۇ يامان ئىللىتىڭىزنى داۋالاتمىسىڭىز، . دىگىلى بولمايدۇ

مهن . ساقچى زادى يول قويمىدى. جهمىيهتكه تېخىمۇ چوڭ زىيان كهلتۈرسىز

قول : ئىلاجىسىزلىقتىن، ئهڭ ئاخىرقى چارىنى ئىشلىتىشكه مهجبۇر بولدۇم

ياغلىغىمنى چىقىرىپ كۆز يېشىمنى سۇرتكهن بولۇپ، پۈتۈن پۇلدىن بىرنى 

  :چىقىرىپ بىلىندۇرمهي يهرگه تاشلىۋەتتىم، ئاندىن ئۇنىڭغا

ساقچى يهردىن پۇلنى ئېلىپ . ـ ھوي، پۇلىڭىز يهرگه چۈشۈپ قاپتۇ، ـ دىدىم      

  :تهئهججۈپ بىلهن ماڭا قارىدى ـ دە، قاپىغىنى تۈرۈپ

بۇ پۇل مېنىڭ ئهمهس، ئهگهر .  بۇنداق قىلسىڭىز بولمايدۇ، ـ دىدىـ بولمايدۇ،      

پۇلۇم بولغىنىدا، مهن رادىيونىڭ پۇلىنى تۆلىۋەتمهمتىم؟ ئۇ، يهردىن پۇل ئېلىشقا 

ئاندىن ئۇنى كۆرسىتىپ . ئېڭىشكهن پۇرسهتته، شىرەگه يهنه بىرنى تاشلاپ قويدۇم

  :تۇرۇپ دىدىم

ۋاي جېنىم، . شۈرۈپ قويغان پۇلىڭىز تۇرىدۇـ قاراڭ، بۇ يهردىمۇ سىزنىڭ چۈ     

سىزمۇ . ئۆيدىكىلهرنى ئويلىسام، سىزگه يېلىنماقتىن باشقا ئامالىم يوق

مهن ئۇنىڭ . ئۆيىڭىزدىكىلهرنى ئويلاپ بېقىڭ؟ ئۇنداق قىلماڭ، مېنى قويىۋىتىڭ

شۇ . كۆڭلىنى ئېرىتىش ئۈچۈن، ناھايىتى ئۇستىلىق بىلهن ئۇنىڭغا يالۋۇرماقتا ئىدىم

ئۇ قولىدىكى پۇلغا : ارىدا، ساقچىنىڭ مۇئامىلىسىدە بىر ئاز ئۆزگىرىش بولدىئ

  :تىكىلىپ تۇراتتى

. پهيىتتى چىڭ تۇتۇپ يهنه بىر غهيرات قىلىش زۆرۈر ئىدى... ـ ئهستاغپۇرۇللا      

  :شۇڭا مهن ئېڭىشكهن بولۇپ پۇلدىن يهنه بىرنى يهرگه تاشلىدىم

ساقچى ئۇ پۇلنىمۇ ئالدى ـ دە، . تۇرىدۇـ قاراڭ، شىرەنىڭ ئاستىدىمۇ پۇل      

ئاندىن ئېسىگه . قولىدىكى پۇللارغا قاراپ، كۆزلىرىنى چىمچىقلىتىپ تۇرۇپ كهتتى

   :كهلگهندەك بېشىنى لېڭشىتىپ

بۇندىن كېيىن بۇنداق ئىشنى زادى .  بوپتۇ، بۇ ئىشنى بولدىغا چىقىرىۋېتهيلى-    

  .ـ دىدى! قىرىپ كېلىمهنيهنه شۇنداق قىلسىڭىز، مهن ساقچى چا. قىلماڭ

مهن تاتلىققىنا كۈلۈپ . ـ سىزدىن كۆپ مىننهتدارمهن، مېنى قۇتقۇزۇپ قالدىڭىز     

تهلىيىمگه ئۇ مېنى ئۆزەم ئىشلهۋاتقان شىركهتنىڭ كېنىشكىسىنى چىقىرىشقا . قويدۇم

مهجبۇر قىلمىدى، بولمىسا مېنىڭ بۇندىن كېيىن بۇ ماگىزىنغا يهنه كېلىش يولۇم 

بېشىمدىن تۈگمهن تېشى ئېلىۋېتىلگهندەك يېنىكلهپ، . ئېتىلىپ قالاتتىبىراقلا 

قانۇنسىز قىلمىشلارنى «بۇ يهردىن چىقىپ، ئۇدۇل . ماگىزىندىن چىقىپ كهتتىم

دىكى ئىشخانامغا بارمدىم ـ دە، ئادىتىم » تهكشۈرۈش ھهسسىدارلىق شىركىتى

اللار ماگىزىنىغا بېرىپ مهلۇم تۈرلۈك م: بويىچه دەرھال مهلۇمات يېزىشقا كىرىشتىم

تهكشۈرۈش ئېلىپ بارغىنىمنى، قاچا ـ قۇچا پۇكىيىدىكى پىركازچىكنىڭ ئوغرىغا 

نىسبهتهن ھۇشيارلىغىنىڭ كهملىگىنى؛ رادىيو پۇكىيى ئالدىدا مۇھاپىزەتچى 

ساقچىسىغا تۇتۇلۇپ قالغانلىغىمنى، لېكىن ساقچىنىڭ مهندىن پارا ئالغانلىشىنى، 

مۇدىر . منى يېزىپ، دوكلاتنى مۇدىرغا تاپشۇرۇپ بهردىمقانچه پۇل بهرگهنلىگى

  : دوكلادىمنى كۆرگهچ، مهندىن ئهھۋال سورىدى

مهن دەرھال ئاشۇ ماگىزىننىڭ دىرىكتۇرى بىلهن .  ـ جاپا چهكتىڭىز   

ھىلىمۇ ياخشى ئۇلار شىركىتىمىز بىلهن توختام تۈزۈپتىكهن، شۇڭا . ئالاقىلىشىمهن

ىگى ۋە ساختا قىلمىشلىرىنى ئۆز ۋاقتىدا بىلىۋالالايدىغان خىزمهتچىلىرىنىڭ بىخهتستهل

  . مېنىڭچه، دىرىكتۇر چوقۇم بىزدىن مهپنۇن بولىدۇ. بولدى

بۇ خىزمهت ناھايىتى ئهھمىيهتلىك ، ئىشلىگهن كىشگىمۇ .  ـ شۇنى دىمهمسىز   

سىلهر ئاقتىپ ئىشلىگىنىڭلار ئۈچۈن، . توغرا ئېيتتىڭىز. كۆڭۈللۈك ئىكهن

نىڭ ئىناۋىتى كۈندىن ـ كۈنگه ئۆستى، توختام تۈزۈشكه كهلگهنلهرمۇ شىركىتىمىز

يېقىندا، ھاكىمىيهت سىرتىدىكى پارتىيىلهرنىڭ تهلىۋىگه ئاساسهن، بىز . كۆپهيدى

شۇنداق بولغاندا، . كهسپىمىزنى دۆلهت ئورگانلىرىغا بىر قهدەر كېڭهيتمهكچىمىز

ر كۈنى قانۇنسىز قىلمىشلار ھامان بى. پارىخورلۇق بارغانسېرى ئازىيىشى مۈمكىن

  .تۈگهپ، بىر كۈنى بۇ يهرمۇ پاك جايغا ئايلىنىدۇ

  ـ ئۇ چاغدا شىركىتىمىز تاقىلىپ كهتمهسمۇ؟      

 ـ يوقسۇ، پارىخورلۇق خۇددى يۇقۇملۇق كېسهلگه ئوخشاش نهرسه، بىراقلا    

ق پۈتۈنلهي تۈگىگهن تهقدىردىمۇ، بىپهرۋالى. يىلتىزىدىن تۈگهپ كېتىشى ناتايىن

كونا كېسهلنىڭ قايتىدىن قوزغىلىپ قېلىشىنىڭ ئالدىنى ئېلىش . قىلىشقا بولمايدۇ

  .ئۈچۈن، ھامان دوختۇر لازىم بولىدۇ ـ دە

  ئهمدىغۇ ھىلىقى ساقچى خىزمهتتىن قوغلىنار؟ ... ـ ناھايىتى توغرا ئېيتتىڭىز     

ئېسىمىگه  ـ باشتا دۇرۇس قىياپهتكه كىرىۋېلىپ مېنى قورقاتقان ھىلىقى ئادەم    

  . كېلىپ قالغان دىدى

 ـ قائىدە بويىچه شۇنداق بولۇشى كېرەك ئىدى، لېكىن، ئىش باشقىچهرەك بولۇپ    

  .خىزمهتتىن قوغلىنىدىغان كىشى ئۇ ئهمهس، سىز. قالدى

ـ مهن؟ قاندىقىسىغا مهن بولغۇدەكمهن؟ پارا ئالغىنى ئۇغۇ؟ ـ دىدىم مهن ھاڭ      

ىلىرىمىزنىڭ قانۇنسىز قىلمىشلىرىغا نازارەت ـ ئۇ ساقچى خىزمهتچ. تاڭ قېلىپ

بايا ئۇنىڭ سىزدىن . قىلىش ئۈچۈن شىركىتىمىز تهرپىدىن ئهۋەتىلگهن كىشى ئىدى

  .ئالغىنى ئۈچ تىزا ئىكهن

ـ مهن دوكلاتتا ساقچىغا، تۆت تىزا پارا بهردىم، دەپ يازغىنىمغا پۇشايمان      

ردىغان كۆڭۇللۇك خىزمىتىمدىن تۈرلۈك ماللار ماگىزىنىنى ئايلىنىپ يۈ. قىلدىم

شۇنىڭ بىلهن ئايرىلىپ قالارمهنمۇ؟ ئهپسۇسكى، مهن بۇ كهسپكه ئائىت ھهممه 

بۇ ئىشتىن قول ئۈزۈشتىن بۇرۇن، ئاخىرقى قېتىم . ماھارەتلهرنى ئۈگىنىۋالغان ئىدىم

يهنه بىر يېلىنىپ كۆرمهيمۇ؟ ـ بۇ قېتىم ماڭا كهڭچىلىك قىلسىڭىز بولماسمۇ؟ ـ دىدىم 

  .  شىرەنىڭ ئۇستىدىكى سومكامغا مهنىلىك قاراپ قويۇپمهن

مۇدىرنىڭ تهلهپپۇزى كهسكىن ئىدى، لېكىن مهن ... ـ ھىم، مهن ئويلىنىپ كۆرەي

خېلى يېنىكلىشىپ قالدىم، چۈنكى مهن ئۇنىڭ كۆزىنىڭ ئىچكىرىسىدىن بىلىنهر ـ 

، توغرا. بىلىنمهس، ئهمما ئىشهنچلىك بىر نىيهتنى بايقاپ قالغان ئىدىم

پارىخورلۇققا نىسبهتهن، شىركىتىمىزدىكى ھهممه ئادەم ناھايىتى سهزگۈر، 

  .ۋاھالهنكى، بۇ سهزگۈرلۈك كۆپ ھاللاردا ناھايىتى توغرا چىقىدۇ

  

  )1(ئۆز ھېكايهم
  ) تۈركىيه(ئهزىز نهسىن 

  تهرجىمىسى] تۇرسۇنئاي ساقىم[تۈركچىدىن 

زغان بىردىنبىر تهرجىمىهال ئىلاۋە مهزكۇر ئهسهر ئهزىز نهسىننىڭ ئۆزى ھهققىدە يا

گهرچه ئهينى چاغدىكى «خاراكتىرىدىكى ئهسىرى بولۇپ، كېينكىلهر مهزكۇر ئهسهر 

سىياسى ۋەزىيهت تۈپهيلى ئهزىز نهسىن ئۆزىنىڭ كۇردلار ۋە كومپارتىيه ھهققىدىكى 

سىرلىرىنى ئوتتۇرىغا قويماي يۇشۇرۇپ قالغان بولسىمۇ ، ئهزىز نهسىننىڭ ھاياتى 

  .دەپ باھار بهرگهن» ئىدىيىسى ھهققىدىكى ئهڭ سهمىمى ئىقرارنامهۋە ئۇنىڭ 

ئاتا تولىيىنىڭ چهت بىر يېزىسىدا تۇغۇلغان دادام ئون ئۈچ يېشىدىلا يوقسۇللۇق 

  . دەردىدە يۈرتىدىن ئايرىلىپ ئسىتانبۇلغا كېلىپ يهرلىشىپ قالغانىكهن

كىچىك چېغىدىلا  ئاپام ئاناتولىيىنىڭ باشقا بىر يېزىسىدىن بولۇپ، ئۇمۇ     

ئىستانبۇلغا كهلگهنىكهن، چۈنكى، مېنىڭ بۇ دۇنياغا تۆرىلىشىم ئۈچۈن ئۇلارنىڭ 

شۇنچه ئۇزۇن يوللارنى جاپا ـ مۇشهققهتته بهېسىپ ئىستاببۇلغا كېلىشلىرى ۋە بىر ـ 

بىرى بىلهن توي قىلىشلىرى پېشانىلىرىگه پۈتۈلگهن بولسا كېرەك، دۇنياغا 

لىق بولمىغىنى ئۈچۈن، تولىمۇ نامۇۋاپىق بىر پهيىتته تۆرىلىشىم ئىرادەمگه باغ

بىرىنچى دۇنيا ئۇرۇشى ئهڭ قانلىق، ئهڭ دەھشهتلىك . تۇغۇلۇپ قالغانىكهنمهن

نامۇۋاپىق بىر چاغدا ئهمهس، يهنه كېلىپ نامۇۋاپىق بىر ...  ـ يىلى1915بولغان 

ن ئىستانبۇل تۈركىيىنىڭ ئهڭ كاتتا بايلىرى ئولتۇراقلاشقا. يهردە تۇغۇلۇپتىمهن

ھهگبهلى ئارىلى بايلارنىڭ يازلق ... ئاراللىرىدىن بىرى بولغان ھهگبهلى ئارىلىدا

. لېكىن بايلار كهمبهغهللهرسىز كۈن كهچۈرەلمهيتتى. داچىسى ئىدى

شۇ ۋەجىدىن مىزمۇ ھهگبهلى ئارىلىدا . كهمبهغهللهرگه تولىمۇ مۇھتاج ئىدى

لهيسىز ئىكهنلىكىمنى ئېيتماقچى بۇ گهپلىرىم بىلهن ئۆزۈمنىڭ ته. ياشايتتۇق

ئهكىسچه باي، نوپۇزلۇق ۋە مهشهۇر بىر ئائىلىدىن كېلىپ . ئهمهسمهن

ئهسلىدە ئاتا ـ . چىقمىغانلىقىم ئۈچۈن ئۆزۈمنى ناھايىتى بهخلىك ھېسابلايتتىم

دېگهن » ئاللانىڭ ياردىمى«بۇ سۆز ئهرەبچه . قويۇپتىكهن» نۇسرەت«ئانام ئىسىمنى 

چۈنكى، . بۇ دەل بىزدەك كهمبهغهللهگه خاس ئىسىم ئىدى. ىمهنىنى بىلدۈرەتت

بىزنىڭ بهندىدىن كۈتىدىغان ھېچقانداق ئۈمىدلىرىمىز بولمىغانلىقى ئۈچۈن، 

قهدىمكى سىپارتالىقلار . ئائىلهم بارلىق ئۈمىد ـ ئارزۇلىرىنى ئاللاغا بېشىغلاپتىكهن

ۆلتۈرۈۋېتىپ، ساغلام ۋە زەئىپ ۋە ئورۇق تۇغۇلغان بالىلىرىنى ئۆز قوللىرى بىلهن ئ

چىداملىق بالىلىرىنى پهرۋىش قىلىپ قانداق ئۆستۈرگهن بولسا، بىزدىمۇ بۇ خىل بالا 

تاللاش ئىشىنى تهبىئهت ۋە جهمىيهت داۋاملاشتۇرماقتا، تۆت ئاكامنىڭ 

يوقسۇزچىلىق ئازابىغا چىداشلىق بېرەلمهي ئۆلۈپ كهتكهنلىكىنى دېسهم، مېنىڭ 

ولغانلىقىم ۋە ياشاش ئۈچۈن بهرداشلىق بهرگهنلىكىمنى نېمه ئۈچۈن چىداملىق ب

بىراق، ئاپام يىگىرمه ئالته يېشىدىلا بۇ ئېغىر . ئوڭايلا چۈشىنىشىڭلار مۈمكىن

كۈنلهرگه چىدىيالماي، بۇ گۈزەل ھهم ياشاشقا تېگىشلىك دۇنيانى چىداملىق 

  . ئىنسانلارغا تاشلاپ بېرىپ، ئۇ دۇنياغا كېتىپ قالغانىدى

لىستىك مهملىكهتلهردە سودىگهرلهرنىڭ، سوتسىيالىستىك مهملىكهتلهردە  كاپىتا   

ئىشنىڭ ئېپىنى بىلىدىغان ئادەم . يازغۇچىلارنىڭ ئهھۋالى ياخشى بولىدۇ

سوتسىيالىستىك مهملىكهتته يازغۇچى، كاپىتالىستىك ئهللهردە بولسا سودىگهر 

. لا مهلۇم بولغانبولۇشى كېرەك، مېنىڭ قانچىلىك تهتۈر ئىكهنلىكىم كىچىكىمدىن

چۈنكى، مهن ئون يېشىمدىلا تۈركىيىدەك كاپىتالىستىك دۆلهتته، يهنه كېلىپ 

دەپ » يازغۇچى بولىمهن«بىرەرمۇ ساۋاتلىق ئادەم بولمىغان بىر ئائىلىدە

  .تۇرۇۋالغانىكهنمهن

: دادام ئۆز پهرزەنتىنىڭ كهلگۈسىنى ئويلايدىغان كۈيۈمچان دادىلارغا ئوخشاش      

»  يازغۇچى دېگىنىڭنى قۇيۇپ، جېنىڭنى باقالىغۇدەك بىر كهسىپنى تاللايازغۇچى،«

مېنىڭ تهتۈرلۈكۈم . دېگهن بولسىمۇ، ئۇنىڭ گهپلىرى زادى قۇلىقىمغا كىمىگهنىدى

لېكىن، يازغۇچى بولۇش مهقسىتىدە قولۇمغا . بۇنىڭ بىلهنلا قالسىغۇ مهيلى ئىدى

چۈنكى ئۇ چاغلاردا . هجبۇر بولدۇمقهلهم ئېلىش ئارزۇيۇم بولسىمۇ، قورال ئېلىشقا م

كهمبهغهللهرنىڭ بالىلىرى پۇلسىز ئوقۇيدىغان مهكتهپلهردىن پهقهت ھهربىي 

مهكتهپلا بار ئىدى، شۇ سهۋەبتىن مهنمۇ ئىلاجىسىز ياتاقتا يېتىپ پۇلسىز 

  . ئوقۇيدىغان بىر ھهربىي مهكتهپكه كىردىم

ئېلان قىلىندى، ھهر قانداق بىر  ـ يىلى فامىله قوللىنىش قانۇنى 1934 تۈركىيىدە    

تۈرك ئۈچۈن چوقۇم بىر فامىله ئىشلىتىش زۆرۈر بولۇپ قالدى، ھهممه ئادەمدە ئۆزى 

بۇ چاغدا ئادەملهرنىڭ ۋۇجۇدىدىكى . خالىغانىچه فامىله تاللاش ھوقۇقى بار ئىدى

يوشۇرۇنۇپ ياتقان جىمى پهسكهشلىكلهر ئاشكارا ئوتتۇرىغا چىقتى، دۇنيادىكى 

، ئهڭ »قولى ئوچۇق«چىققان بىخىل، پىخسىق كىشىلهر ئۆزلىرىگه ئۇچىغا 

، يالقاۋلىقتا چېكىگه يهتكهن ھورۇنلار بوسلا »جهسۇر«قورقۇنچاق توخۇ يۈرەكلهر 

دېگهنگه ئوخشاش فامىلىلهرنى تاللاشتى، ھهتتا بىر پارچه خهتنىمۇ » ئىنتىل«

اتى بار بىر ئوقۇتقۇچىمىز ئوڭلاپ يازالمايدىغان، ئىمزاسىنى ئارانلا قويالىغۇدەك ساۋ

ئۇ چاغلار ئىرقچىلىق كۆز قاراشلىرى . فامىلىسىنى قوللاندى» تىرشچان«ئۆزىگه 

كهڭ تارىلىۋاتقان زامان بولغاچقا، ساپ تۈرك بولمىغان ئارغۇنلار ئىرقچىلىقنى 

تهرغىپ قىلىدىغان فامىلىلهرنى تالىشىپ تۈرۈپ قوللىنىشقا باشلىدى، مهن ھهرخىل 

ڭلاردا دائىم ئارقىدا قالىدىغانلىقىم ئۈچۈن چىرايلىق فامىلىلهرنى بۇلاڭ ـ تالا

تاللاشتىمۇ يهنه ئارقىدا قالدىم، ئهمدى، ماڭا مۇناسىپ، مهن مهغرۇرلىنىپ 

سهن كىم؟ سهن نېمه؟ (» نهسىن«ئىشلهتكۈدەك فامىله قالمىغانلىقتىن، ئۆزۈمگه 

دەپ چاقىرغان » نهسىن«فامىلىسىنى تاللىدىم، ھهر بىر كىشى )دېگهن مهنىدە

ۋاقىتتا، ئۆزۈمنىڭ زادى كىم ۋە نېمه ئىكهنلىكىمنى ئويلاپ ئهقىل تاپاي دەپ 

  . ئويلىدىم

ھهر قانداق . خۇددى ناپولېئونلارنىڭ بىرى ئىدىم. يىلى ئوفېتىسر بولدۇم- 1937    

بهزى كىشىلهردە ئۆزىنى ناپولېئون . بىر يېڭى ئوفېتسىر ئۆزىنى ناپولېئون ھېسابلايدۇ

: بۇ خىل كېسهلنىڭ ئىپادىلىرى مۇنداق. چاغلاپ يۈرىدىغان بۇنداق كېسهل دەپ 

بۇ كېسهلگه گىرىپتار بولغۇچىلار پهقهت ناپولېئوننىڭ غهلبىلىرىنىلا ئويلايدۇ، 

ئوڭ قولىنى چاپىنىنىڭ تۈگمىلىرى . مهغلۇبىيهتلىرىنى بولسا زادىلا خىيال قىلمايدۇ

 خهرىتىسىنى ئالدىغا قويۇپ قىزىل قهلهم دۇنيا. ئۈستىدە ئوينىتىشنى ياخشى كۆرىدۇ

بىلهن خهرىتىگه ھهر خىل شهكىلدىكى ئوقلارنى سىزىدۇ ۋە بىر پهستىلا پۈتۈن 

دۇنيانى ئىشغال قىلىپ ئۆز ئىلكىگه كىرگۈزگهندىن كېيىن، دۇنيانىڭ نېمه ئۈچۈن 

بۇ خىل كېسهلگه . شۇنچىلىك كىچىك بولۇپ قالغانلىقىغا خاپا بولۇپ كېتىدۇ

بۇ . ر بولغۇچىلارنىڭ قىزىتمىسى ئۆرلهپ، ھهتتا جۆيلۈشكه باشلايدۇگىرىپتا

ئۇلار كېيىنچه بېرىپ ئۆزلىرىنى ئاتىللا، . كېسهلنىڭ ئارىلاشما ھالهتلىرىمۇ بولىدۇ

. چىڭگىزخان، تۆمۈرلهڭ ھهتتا گىتلېر ياكى شۇلاردەك بىرىگه ئوخشىتىشقا باشلايدۇ

ياش ئوفېتسىر چېغىمدىلا قىزىل يىگىرمه ئىككى، يىگىرمه ئۈچ ياشقا كىرگهن، 

قهلهم بىلهن خهرىتىلهرگه بهلگىلهرنى قويۇپ، پۈتۈن دۇنيانى كۈندە نهچچه قېتىم 

. بېسىۋالاتتىم، مېنىڭ بۇ ناپولېئونلۇق كېسىلىم پهقهت بىر ـ ئىككى يىللا داۋام قىلدى

. بۇ كېسهلگه گىرىپتار بولغان ۋاقىتلىرىمدىمۇ فاشستلارنىڭ تهرپىنى ئالمىدىم

ھهربىي . بالىلىق چاغلىرىمدىنلا سهھنه ئهسهرلىرىنى يېزىشقا ھهۋەس قىلاتتىم

مهكتهپته پىيادە ئهسكهرلهر، ئاتلىق ئهسكهرلهر، توپچى، تانكىچى ۋە باشقا 

سىنىپلار بولۇپ، ھهربىي يازغۇچىلار سىنىپى يوق ئىدى، شۇڭلاشقا ھهربىي سهپتىن 

  .ئايرىلىشنىڭ يۇللىرىنى ئىزدەشكه باشلىدىم

شائىر ياكى يازغۇچى بولۇش .  ـ يىلى ھهربىي سهپتىنمۇ ئايرىلدىم1944      

ئارزۇسىنى ئهمهلگه ئاشۇرالماي قالغان بهزى كىشىلهر گېنىرال بولغاندىن كېيىنمۇ 

شېئىر ياكى رومان يېزىش بىلهن ئۆزىدىن باشقا ھهر قانداق ئادەمنى ھهيران 

ىر شائىر ياكى يازغۇچىنىڭ ئارمىيه ئهمما، ئۇلارغا ئهللىك ياشلىق ب. قالدۇرۇۋېتىدۇ

  ... قوماندانى بولۇشىنى خالىشى شۇنچىلىك غهلىته ۋە كۈلكىلىك تۇيۇلۇشى مۈمكىن

 ھېكايه يېزىشنى ئهسكهر ۋاقتىمدىلا باشلىغانىدىم، ئۇ چاغلاردا گېزىتلهردە ماقاله،    

، ھېكايىلىرى بېسىلغان ئهسكهرلهرگه باشلىقلار ياخشى كۆز بىلهن قارىمايتتى

شۇڭا ئهسهرلىرىمنى ئۆز ئىسمىم بىلهن ئهمهس، بهلكى دادامنىڭ ئىسمى بىلهن 

بۇ دەسلهپكى يالغان ئىسمىم ئۆزۈمنىڭ ئهسلىدىكى . دەپ يازاتتىم» ئهزىز نهسىن«

ھهقىقىي ئىسمىمنى يوققا چىقىرىۋەتتى، نۇسرەت نهسىن دېگهن ئىسىم ئۇنتۇلۇپ 

تتى، دادام بولسا ساقاللىرى ئۇ چاغلاردا مېنى ياش يازغۇچى دېيىشه. كهتتى

 

165



 

  .ئۇچتهك ئاقىرىپ كهتكهن بىر بوۋاي ئىدى

دادامنىڭ بىر ئىدارىدا ھهل قىلىدىغان ئىشى چىقىپ قېلىپ ئۇ يهردە ئۆزىنى ئهزىز      

نهسىن دەپ تۇنۇشتۇرسا، ساقاللىرى ئاقىرىپ كهتكهن قېرى ئادەمنىڭ ئهزىز 

ىر مۇنچه ئاۋارىچىلىقلار كېلىپ نهسىن ئىكهنلىكىگه ھېچكىم ئىشهنمهيتتى، ھهتتا ب

چىقاتتى، دادام تاكى ئۆلۈپ كهتكۈچه ئىدارە ئورۇنلاردا ئۆزىنىڭ ئهزىز نهسىن 

  . ئىكهنلىكىنى ئىسپاتلاپ بېرەلمىدى

 ئارىدىن خېلى يىللار ئۆتكهندىن كېيىن كىتابلىرىم چهت ئهل تىللىرىغا تهرجىمه    

لارغا كهلگهن قهلهم ھهققىنى قىلىندى، ئهزىز نهسىن دېگهن ئىسىم بىلهن بانكى

ئېلىشتا بهكمۇ قىينالدىم، چۈنكى نوپۇس دەپتىرىدە ئىسمىم نۇسرەت نهسىن دەپ 

يېزىلغان بولغاچقا، ئهمدى ئۆزۈمنىڭ ئهزىز نهسىن ئىكهنلىكىنى ئىسپاتلاشتا كۆپ 

  .قىينالدىم

كۆپلىگهن يازغۇچىلارغا ئوخشاش مهنمۇ ئىشنى شېئىر يېزىشتىن باشلىدىم،       

ىم ھېكمهت ئاچلىق ئېلان قىلىۋاتقان كۈنلىرىدە مېنىڭ شېئىر يېزىشتىن ۋاز ناز

كېچىشىمنى، شېئىرلىرىمنىڭ ياخشى چىقمىغانلىقىنى، پهقهت ھېكايه، رومان 

بۇ سۆزلهرنى ئاڭلاپ، نازىم مېنى كۆرەلمهيۋاتقان بولسا . يېزىشىمنى تهۋسىيه قىلدى

چۈن ۋاز كهچكهنلىكىمنى شېئىر يېزىشتىن نېمه ئۈ. كېرەك، دەپ ئويلىدىم

سورىغۇچىلارغا، تۈركىيىدە شېئىر يېزىش بىلهن پۇل تاپقىلى بولمايدىكهن، شۇڭا 

شائىرلىقتىن قول ئۈزدۈم، دەپ جاۋاپ بهردىم، لېكىن راستىنى ئېيتسام، شېئىرغا 

بولغان ھۆرمىتىم تۈپهيلىدىن شېئىر يېزىشنى تاشلىدىم، زامانىمىزدا ئۆزىنى مهن 

هنلهرنىڭ كۆپىنچىسى شېئىرغا ھۈمهت قىلمىغانلىقلىرى ئۈچۈن شائىر دەپ يۈرگ

شېئىر يېزىپ يۈرگهندەك بىلىنهتتى، شېئىرنىڭ ناھايىتىمۇ ئۇلۇغ سهنئهت 

ئهكهنلىكىگه ئىشنىمهن، چۈنكى بىر مۇنچه كىشىلهر شائىر بولالمىغانلىقلىرى 

مگه ئۈچۈن داڭلىق ۋە ئۇلۇغ يازغۇچى بولۇپ قېلىشقانىدى، بۇ گهپلهرنى كۆزۈ

سىغمىغانلارغا قارىتىپ دەۋاتقىنىم يوق، چۈنكى مهن نېمه ئۈچۈن ناچار 

شېئىرلارنىڭ يېزىلىدىغانلىقىنى كۆرسىتىپ تۇرۇپ، شېئىر يېزىشتا زور ئۇتۇقلارنى 

قازاندىم، يازغان شېئىرلىرىمنىڭ ئېلان قىلىنغاندىن كېيىنمۇ زور ئالقىشقا 

. ى يېزىلغانلىقىدىن ئهمهسئېرىشكهنلىكىنىڭ سهۋەبى، شېئىرلىرىمنىڭ ياخش

بىر . بهلكى شېئىرلىرىمنىڭ ئاستىدا بىر ئايالنىڭ ئىمزاسى بولغانلىقىدىن ئىدى

ئايالنىڭ تهخهللۇسى بىلهن شېئىرلىرىم نهشىر قىلىناتتى، بۇ ئايالنىڭ نامىغا بىر 

  . قۇچاق ـ بىر قۇچاق مۇھهببهت خهتلىرى كېلىپ تۇراتتى

 كىشىلهرنى يىغلىتىدىغان ئهسهرلهرنى يازسام  بالىلىق چاغلىرىمدىن تارتىپلا   

. مۇشۇ ئارزۇ بىلهن يازغان بىر ھېكايهمنى بىر ژۇرنالغا ئېلىپ باردىم. دەپ ئويلايتتىم

ھېكايهمنى ئوقۇغان باش تهھرىر تازىمۇ دۆت بىر نېمه بولسا كېرەك، ھهېكايهمنى 

 ئۇ كۈلكىدىن .ئوقۇۋېتىپ ھۆڭرەپ يىغلاشنىڭ ئورنىغا قاقاقلاپ كۈلۈشكه باشلىدى

ناھايىتى ياخشى ! ئاپېرىن«: ياشاڭغىراپ كهتكهن كۆزلىرىنى سۈرتۈۋېتىپ

مۇشۇنىڭغا ئوخشاش ھېكايىلهرنى يازساڭ دەرھال بىزگه ئېلىپ ! يېزىپسهن

  . دېدى» .كهل

تازا بىر يىغلاپ .  يازغۇچىلىقتىكى بۇ تۈنجى زەربهم ھازىرمۇ داۋام قىلىپ كېلىۋاتىدۇ    

 ھېكايىلىرىمنىڭ كۆپىنچىسى كىتاپخانىلارنى كۈلدۈرۈپ كهتسۇن دەپ يازغان

  . تېلىقتۇرۇۋېتىدۇ

 ھهجۋىي ھېكايه يازغۇچىسى بولۇپ تونۇلغىنىمدىن كېيىنمۇ كۈلكىلىك    

ئهمما . ھهجۋىينىڭ نېمه ئىكهنلىكىنى بىلمهيتتىم، ھازىرمۇ بىلىمهن دېيهلمهيمهن

هرنى يېزىش ئارقىلىق بىلگىنىمچه سۆزلهپ بېرەلهيمهن، مهن كۈلكىلىك ھېكايىل

باشقىلار مهندىن ھهجۋىنىڭ نېمه . ھهجۋىينى ئاستا ـ ئاستا كۆرگهندىم

 

167



 

ئىكهنلىكىنى، قانداق يېزىلىدىغانلىقىنى سورىشىدۇ، يهنى رېستىپ ياكى دورا 

بۇ تېمىدا ئۆگهنگهنلىرىمنى . بۇ خىل رېتسىپنى يېزىپ بېرىشىم مۈمكىن. ئىزدىشىدۇ

 ـ يىلى، 1945. ىنتايىن جىددىي بىر ئىشھهجۋىي ئ: قىسقىچه دەپ باقاي

» تاڭ«ھاكىمىيهت بېشىدىكىلهر ئهكسىيهتچىلهرنى قۇترىتىپ، مهن ئىشلهۋاتقان 

گېزىتخانىسىنى ۋەيران قىلىۋەتتى، ئاخىر مهن ئىشسىز قالدىم، ھېچقانداق 

گېزىتخانىدىن ئىش تاپالمىدىم، مېنىڭ ئىسىم بىلهن يېزىلغان ئهسهرلهرنى 

ىرى يېزىلغان ئهسهرلهرنى مهتبۇئال ئورۇنلىرى قوبۇل قىلمايتتى، مهنبۇئات ئورۇنل

شۇ چاغلاردا مهن ئىككى يۈزدىن ئارتۇق يالغان ئىسىم بىلهن گېزىت ـ ژۇرناللاردا 

ھهرخىل باش ماقاله، تهنقىدىي ماقاله، قىسقا خهۋەرلهر، جاسۇسلۇققا دائىر 

... ردىكى ئهسهرلهرنى يازدىم ھېكايىلهر، ساقچىلارغا ئائىت رومانلار ۋە باشقا تېمىلا

يالغان ئىسىمىمنى گېزىتخانا باشلىقلىرى بىلىپ قالسىلا دەرھال يېڭىدىن بىر ئىسىم 

. بۇ يالغان ئىسىملار سهۋەبىدىن تولىمۇ غهلىته ئىش يۈز بهردى. ئويدۇرۇپ چىقىراتتىم

» ئويا ئاتهش«قىزىم بىلهن ئوغلۇمنىڭ ئىسىملىرىنى بىرلهشتۈرۈپ : مهسىلهن

بۇنى مېنىڭ يازغانلىقىمنى . ن ئىسىم بىلهن بالىلار مونولوگى يازدىمدېگه

بىلىمىگهنلىكى ئۈچۈن مۇنولوگ سهھنىلهرگه ئېلىپ چىقىلدى، مهكتهپلهردە 

ئويا «ئوينالدى، كېيىنچه نهشىر قىلىنغان ئايال يازغۇچىلارنىڭ بىئوگرافىيىسىگه 

  .بىر ئايال يازغۇچى قىلىپ يېزىلدى» ئاتهش

ر فرانسۇزچه ئىسىم بىلهن يازغان ۋە بىر ژۇرنالدا ئېلان قىلىنغان يهنه بى      

گه فرانسۇز ھهجۋىي » دۇناي ھهجۋىي ئهسهرلهر ئانتولوگىيىسى«ھېكهيهم 

خهنزۇچه ئاجايىپ بىر ئىسىم بىلهن يازغان بىر . يازغۇچىسى قىلىپ كىرگۈزۈلدى

سهر دەپ ئېلان ھېكايهممۇ باشقا بىر ژورنالدا خهنزۇچىدىن تهرجىمه قىلىنغان ئه

  . قىلىندى

 يازغۇچىلىق قىلالمىغان كۈنلىرىمدە تىركچىلىك قىلىش ئۈچۈن باققاللىق،     

ژورنال ۋە كىتاپ ساتتىم، كىشىلهرنى -سېتىقچىلىق، كاسسىرلىق قىلدىم، گېزىت

لېكىن ھېچقايسىسىنى . رەسىمگه تارتتىم، مهن قىلمىغان ئىش قالمىدى

 ئهسهرلىرىم تۈپهيلىدىن بهش يېرىم يىل تۈرمىدە مهن يازغان... ئهپلهشتۈرەلمىدىم

ياتتىم، بۇ بهش يېرىم يىللىق قاماق قاماق جازاسىنىڭ ئالته ئېيى مىسىر 

بىر ماقالهمگه . پادىشاھى فهرۇخ بىلهن ئىران پادىشاھى رىزانىڭ سهۋەبىدىن بولدى

چىخانا فهررۇخ بىلهن رىزانى ھاقارەتلىدى، دېگهن ئهيىبنى ئارتىپ ئهنقهرەدىكى ئهل

ۋاستىسى بىلهن مېنى سوتقا بېرىشتى، سوت ئالته ئايلىق قاماق جازاسى ھۆكۈم 

  .قىلدى

بىرىنچى خوتونۇمدىن ئىككى، ئىككىنچى خوتۇنۇمدىنمۇ ئىككى، جهمى تۆت بالام      

 ـ يىلى تۈنجى قېتىم قولغا ئېلىنغاندا ساقچىلارنىڭ ئون ئالته كۈنگىچه 1945بار، 

سېنىڭ ئىمزايىڭ بىلهن «: لىرى تۆۋەندىكىچه بولدىداۋاملىق سورىغان سوئال

بۇ ئهسهرلهرنى ئۆزۈمنىڭ » يېزىلغان ئهسهرلهرنىڭ ھهقىقىي يازغۇچىسى كىم؟

  . يازغانلىقىمغا زادىلا ئىشهنمهيتتى

بۇ قېتىم .  بۇ ۋەقه بولۇپ ئىككى يىلدىن كېيىن بۇنىڭ ئهكسىچه ئىش يۈز بهردى   

 ئهسهرلهرنى سهن يازغان دەپ قاتتىق ساقچىلار باشقا ئىسملاردا يېزىلغان

مهن بهزىدە يېزىپ، بهزىدە يازماي يۈرگهنلىكىمنى ئىسپاتلاشقا . تۇرۇۋېلىشتى

شۇنداق تالاش ـ تارتىش قىلىشىۋاتقان مهزگىلدە بىر گۇۋاھچى ئوتتۇرىغا . تىرىشتىم

  . چىقىپ باشقا بىر ئىمزا بىلهن يېزىلغان ماقالىنى مېنىڭ يازغانلىقىمنى ئېيتتى

  .  بۇنىڭ بىلهن ئۆزۈم يازمىغان بىر ماقاله ئۈچۈن ئون ئالته ئاي قاماقتا ياتتىم   

تانگونى چېلىۋاتقاندا ئوفېتسىر » كامپاتىستا« بىرىنچى خوتۇنۇم بىلهن ئوركېستىر    

ئىككىنچى خوتۇنۇم . دوستلارنىڭ قىلىچلىرى ئاستىدىن ئۆتۈپ ۋەدىلهشكهن ئىدۇق

ىرى ئارىسىدىن بىر ـ بىرىمىزگه نىشان ئۈزۈكلىرىنى بىلهن تۈرمىنىڭ تۆمۈر رىشاتكىل

ئهسلىدە ئورۇق . بۇ ئهھۋال تهبىئىيكى ياخشى ئىش ئهمهس ئىدى. تاقاشقانىدۇق

  .تۈرمىلهردە تولا يېتىپ سهمىرىپ كهتتىم. ئىدىم

 ـ يىلى ئىتالىيىدە ئېچىلغان خهلقئارا ھهجۋىيت ئهسهرلهر مۇسابىقىسىدە 1956      

شۇ كۈنگىچه ئۆز ئىسىمىم . مېدالى ئالدىم» ئالتۇن پالما«شىپ بىرىنچىلىككه ئېرى

بىلهن يېزىلغان ئهسهرلىرىمنى باسمىغان گېزىت ـ ژۇرناللار كهينى ـ كهينىدىن 

ئهمما بۇمۇ ئۇزۇن داۋام . ئهسهرلىرىمنى ئۆز ئىسمىم بىلهن بېسىشقا باشلىدى

 ـ يىلى يهنه بىر 1957قىلمىدى، ئىسمىم گېزىتلهردىن ئۆچۈرىۋېتىلگهندىن كېيىن، 

  . نى ئېلىشقا تىرىشتى ۋە ئاخىر ئالدىم» ئالتۇن پالما«قېتىم 

 ـ 1966 شۇنىڭدىن كېيىن ئىسمىم گېزىت ـ ژورناللاردا يهنه كۆرۈلۈشكه باشلىدى،    

يىلى بۇلغارىيىدە ئېچىلغان خهلقئارا ھهجۋىي ئهسهرلهر مۇسابىقىسىدا بىرىنچىلىككه 

 ـ ئاينىڭ 5 ـ يىلى 1960. ى بىلهن مۇكاپاتلاندىممېدال» ئالتۇن كىرپه«ئېرىىشپ 

» ئالتۇن پالما«خوشاللىقىمدىن .  ـ كۈنى تۈركىيىدە سىياسىي ئۆزگىرىش بولدى27

ئارىدىن بىرنهچچه ئاي . مېدالىمدىن بىرنى دۆلهت خهزىنىسىگه تهقدىم قىلدىم

ىلهن مېدالىم ب» ئالتۇن پالما«يهنه بىر . ئۆتكهندىن كېيىن تۈرمىگه ئېلىندىم

مېدالىمنى كېيىنكى خۇشاللىق كۈنلىرىمدە لازىم بولار دەپ ساقلاپ » ئالتۇن كىرپه«

  .قويدۇم

ھازىرغىچه ئىككى مىڭدىن ئارتۇق ھېكايه يازغىنىمغا ھهممىسى ھهيران      

ئائىلهمدە مهن . قالىدۇ، لېكىن، مېنىڭچه بۇنىڭ ھهيران قالغۇدەك ھېچنېمىسى يوق

 ئادەم ئهمهس، يىگىرمه ئادەم بولغان بولسىدى، ئۇ بېقىشقا تېگىشلىك ئون ئىككى

  . چاغدا تۆت مىڭدىن ئارتۇق ھېكايه يېزىشقا مهجبۇر بولاتتىم

 ئهللىك ئۈچ ياشقا كىردىم ، ئهللىك ئۈچ كىتابىم نهشىر قىلىندى، لېكىن قىرىق     

 

170



 

ىم ئۆزۈم يالغۇز ياشايمهن، ھېكايىلىر. مىڭ لىرا قهرزىم، تۆت بالام، بىر نهۋرەم بار

سهھنه . يىگىرمه ئۈچ تىلغا، كىتابلىرىم ئون يهتته تىلغا تهرجىمه قىلىندى

مهن پهقهت ئىككىلا . ئهسهرلىرىم يهتته مهملىكهتنىڭ سهھنىسىدە ئوينالدى

بۇ ... نهرسهمنى يوشۇرۇن تۇتىمهن، بىرى، ھارغىنلىقىم، يهنه بىرى، يېشىم

  ... ئىككىسىدىن باشقا ھهممه نهرسهم ئوچۇق ـ ئاشكارە

 كىشىلهرنىڭ ئېيتىشىغا قارىغاندا، ئۆز يېشىمدىن كىچىك كۆرۈنىدىغان    

ئوخشايمهن، بهلكىم ئىشلهش بىلهن بولۇپ كېتىپ ياشاشقا ۋاقىت ئاجرىتالمىغان 

بۇ دۇنياغا يهنه بىر قېتىم تۇغۇلغان بولسام ئىدىم، يهنىلا شۇ . بولۇشۇم مۈمكىن

ئىككىنچى قېتىم دۇنياغا . مهسمهنئىشلارنى قىلغان بولاتتىم، دەيدىغانلاردىن ئه

تۆرەلسهم، بىرىنچى قېتىمدا قىلغان ئىشلىرىمنىڭ تېخىمۇ كۆپرەكىنى، ئىنتايىن 

پۈتۈن ئىنسانىيهت تارىخىدا . ئېسىلىنى، ئهڭ ـ ئهڭ ياخشىسىنى قىلىشنى خالايتتىم

ئۆلمهي قالغان يالغۇز بىر كىشى بولغان بولسىدى، ئۇنىڭغا قاراپ مهنمۇ ئۆلمىگهن 

قانداق قىلاي، بۇنىڭغا ئۆرنهك بولغىدەك بىرەر ئادەم يوق، بۇنىڭغا مهندە . تتىمبولا

  ...ئهمهس، مهنمۇ ھهممىگه ئوخشاش بىر كۈنى ئۆلۈپ كېتىمهن

ئىنسانلارنى شۇنچىلىك ياخشى كۆرىمهنكى، بۇ ئادەتتىن تاشقىرى ياخشى       

. ۋاقىتلىرىممۇ باركۆرۈشۈم تۈپهيلىدىن بهزىدە شۇ ئىنسانلىرىمغا خاپا بولىدىغان 

مانا بۇ مېنىڭ تېخى تاماملانمىغان ھېكايهم، قىسقىسى، كىتابخانلارنىڭ ئۇزۇن 

شۇنىڭ ئۈچۈن بۇ . يېزىلغان ئهسهرلهردىن ئاساس زېرىكىدىغانلىقىنى بىلىمهن

ھهممىدىن بهكرەك قىزىقىدىغان . ھېكايهمنى بهك ئۇزۇنغا سوزماسلىقىم مۈمكىن

ىلىشىنى ئۆزۈممۇ بىلمهيدىغان بۇ ھېكهيهمنىڭ نهرسهم، داۋامنىڭ قانداق يېز

  .خاتىمىسى

  ئوتتۇرا ئهسىر رومانىسى
  )ئامېرىكا(مارك تىۋېن  

  ئازات ئالماس تهرجىمىسى 

  سىرنىڭ ئاشكارلىنىشى

يېرىم كېچه، ھهيۋەتلىك قهدىمقى كلوكېنېستى قهلئهسىدە جىم ـ جىتلىق ھۆكۈم 

قهلئهنىڭ ئىگىز . دا تۇراتتى ـ يىلى چىقىپ كېتىش ئالدى1222. سۈرمهكته ئىدى

  . ئۇ يهردە مهخپى يىغىن ئۆتكۈزۈلمهكته. مۇنارىسىدا تېخىچىلا چىراق ئۆچمىگهن

  :ئۇشتۇمتۇت.  كلوكېنېستى قهلئهسىنىڭ خوجايىنى جىددى خىيالغا چۆمگهن ئىدى   

  . ـ قىزىم، دەپ چاقىردى ئۇ مۇلايىم ئاۋاز بىلهن       

 ـ ساۋۇتلىرىنى كىيگه، قهددى ـ قامىتى ئۇچىسىغا ئاتلىق ئهسكهرنىڭ دوبۇلغا

  :كېلىشكهن بىر ياش جاۋاپ بهردى

  !ـ خوش، دادا     

 ـ قىزىم، شۇ كهمگىچه ساڭا چۈشىنىكسىز بۇلۇپ كهلگهن سىرنى    

بۇ ئىشنىڭ . ئوبدانراق قۇلاق سالغىن. ئاشكارىلايدىغان پهيىت يېتىپ كهلدى

  ىرماي سۆزلهشكه باشلىدى، پۈتكۈل جهريانىنى ساڭا سۆزلهپ بېرەي، ـ ئۇ ئالد

دادام ۋاپات بۇلۇش ئالدىدا قالدۇرغان .  ـ ئاكام ئورلىچ براندېنبوگنىڭ كېنهزى   

. ۋەسىيىتىدە، مۇبادا ئاكاڭ ئوغۇل پهرزەت كۆرمىسه ۋارىسلىق ھوقۇقى ساڭا قالىدۇ

ئىككىلا ئائىلىدە ئوغۇل . سهن ئوغۇل پهرزەت كۈرۈشىڭ كېرەك: بۇنىڭ شهرتى

 تۇغۇلۇپ قالسا، ئورلىچنىڭ قىزى ئۆزىنى پاك ساقلىسا ۋارىسلىق تۇغۇلماي قىز

ناۋادا ئهھۋال ئۇنداق بولمىسا، سېنىڭ قىزىڭ . ھوقۇقى ئاكاڭغا مهنسۇپ بولىدۇ

بۇنىڭ شهرتى شۇكى قىزىڭنىڭ كاتتا ئابرۇيى بۇلۇشى كېرەك، . ۋارىسلىق قىلىدۇ

لادىن ئوغۇل پهرزەت شۇڭا، ئاياللىرىمىز ساداقهتمهنلىك بىلهن ئال. دىگهن ئىدى

بۇنىڭدىن . تىلىگهن بولسىمۇ، تهلهپلىرى ئىجاۋەت بولمىدى ئاخىرى سهن تۇغۇلدۇڭ

نۇرغۇن دەپى دۇنيالار بېكاردىن بېكار قولۇمدىن چىقىپ . مهن تولىمۇ مهيۈسلهندىم

لېكىن . شىرىن ئارزۇلىرىم بهربات بۇلۇشقا يۈزلهنگهن ئىدى. كىتىۋاتقاندەك تۇراتتى

ئاكام ئورلىچ توي قىلىپ بهش يىلغىچه بىرەر پهرزەنت . ۈمىت بولمىدىمھهرگىزمۇ نائ

دەيتتىم ئۆز ـ ئۆزەمگه، » ئۈمىتىڭنى ئۈزمه، تېخى تۈگهشكىنىم يوق«. يۈزى كۆرمىدى

سېنىڭ قىز ياكى ئوغۇل ئىكهنلىگىڭنى بىر . بىر كۈنى يېرىم كېچىدە سهن تۇغۇلدۇڭ

شۇنىڭ بىلهن مهن بىرەر سائهت . تىدوختۇر، بىر سېستىرا ۋە ئالته دېدەكلا بىلهت

ئهتىسى ئهتكهندە گېرېتسوگقا . ئۆتمهستىنلا ئۇلارنىڭ ھهممىسىنى ئېسىپ ئۆلتۈردۇم

كلوكېنېسېتتا ئۇلۇق براندېنبوگنىڭ . تهۋە پۈتكۈل جايلار شات ـ خوراملىققا چۆمدى

. مهخپىيهتلىك قاتتىق ساقلاندى! ۋارىسى دۇنياغا كهلگهنلىكى ئېلان قىلىندى

شۇ چاغدىلا بىز جىمى غهم ـ . اڭنىڭ سىڭلىسى سېنى ئۆز تهربىيىسىگه ئالدىئاپ

سهن ئون ياشقا كىرگهندە ئاكام ئورلىچنىڭ ئايالى . ئهندىشىلهردىن خالاس بولدۇق

شۇنداقتىمۇ بوۋاقلىق مهزگىلدىكى قىزىل، ئۇ ـ . بىز ھهسرەت چهكتۇق. قىز تۇغدى

مۇرادىمىزغا يهتكۈزەي، دەپ ئويلىغان بۇ دەيدىغان تهبىئى پالاكهتچىلىكلهر بىزنى 

ئۇ ھايات قالدى، ھازىر ئايدەك . ئىدۇق، لېكىن ئىش بىز كۈتكهندەك بولمىدى

بىزنىڭ ! ھا! ھا. بۇغۇ ھىچگهپ ئهمهس. چىرايلىق بىر قىز بولۇپ چوڭ بولدى

ئوغلىمىز يوقمىكهن؟ ئوغلىمىز كهلگۈسىدە كېنهز بولالمامدىكهن؟ مانا، سېنىڭ 

ياسىنىپ يۈرگىنىڭگه يىگىرمه سهككىز يىل بوپقالدى، بالام، ئۆزەڭگه ئوغۇل بالىچه 

ئاكامنىڭ . باشقا ئىسىم قويمىدۇق ، ۋاقىت ئادەمگه رەھىم قىلمايدىكهن

دۆلهت ئىشلىرى ئۇنى ھالىدىن . سالامهتلىگى بارغانسېرى يامانلىشىپ كېتىۋاتىدۇ

هتتىكى كېنهر شۇڭا، ئاكام سېنىڭ براندېنبوگقا كېلىپ، ئهمىلىي. كهتكۈزدى

بۈگۈن كهچتىلا يولغا . نهۋكهرلىرىڭ ھازىر بولدى. بۇلۇشىڭنى ئۈمۈت قىلىدۇ

براندېنبوگنىڭكىگه ئوخشاش : چىققىن، مېنىڭ دىگهنلىرىمنى ئېسىڭدە مهھكهم تۇت

بىزدىمۇ ھهر قانداق بىر قىز خهلقى ـ ئالهم ئالدىدا رەسمى تاج كهيمهستىن 

 قويسا دارغا ئېسىلىدۇ، دىيدىغان كونا قانۇن ئىلگىرى كېنهرلىك تهختىدە ئولتۇرۇپ

رەسمى . شۇڭا، دىگهنلىرىمنى ئېسىڭدە مهھكهم ساقلا، ئۆزەڭنى تۆۋەنرەك تۇت. بار

تاج كېيىشتىن بۇرۇن سهن كېنهز تهختىنىڭ يېنىدىكى باش ۋەزىرنىڭ ئورنىدا تۇرۇپ 

 سېنىڭ جىنسىڭنى خهقلهر مهڭگۈ بىلمهي. ھۆكۈمىڭنى چىقىرىۋەرسهڭ بولىدۇ

كازاپلىققا تولغان بۇ جاھاندا ھهممىگه ئېهتىياتچان بۇلۇشقا . قېلىشى مۇمكىن

  .بۇ، دانىشمهنلهر ئېيتقان گهپ. توغرا كېلىدۇ

ـ دادا، شۇنىڭ ئۈچۈنلا مېنىڭ ھاياتىم يالغانچىلىقنىڭ قۇربانى بۇلۇپ كېتهمدۇ؟ 

ۇ؟ دادا، ماڭا مهن ئاشۇ بىگۇنا نهۋرە سىڭلىمنى ئالداپ ئۇنىڭ ھوقۇقىنى تارتىۋالىمهنم

  .رەھىم قىلىڭ، بالىڭىزنى ئهپۇ قىلىڭ

ـ نىمه دەۋاتىسهن كاللا قاتتۇرۇپ شۇنچه كۆپ مال دۇنيانى ساڭا ھازىرلاپ 

بىرىۋاتسام ھالىڭ مۇشىمىدى؟ دادامنىڭ روھى بىلهن قهسهم ئىچىمهنكى، سېنىڭ 

، دەرھال يولغا چىققىن. بۇنداق گودەكچىلهرچه رەھىمدىللىگىڭنى ياقتۇرمايمهن

ئهمدى گهپ قىلىشنىڭ ئورنى ! مېنىڭ پىلانىمنى بۇزۇپ قۇيۇشتىن ئېهتىيات قىل

  .قالمىدى

بىز ئهمسى شۇنچىلىكلا بىلىپ . بۇ ئاقكۆڭۈل قىز شۇنچه يالۋۇرسىمۇ بىكار ئىدى

جاھاندا ھىچقانداق بىر نهرسه كلوكېنېستىنىڭ ئۆز سۆزلۈك بۇ خوجايىننى . تۇرايلى

قىز بىر توپ . ىۋەت، قهلئهنىڭ دەرۋازىسى ئېچىلىدىتهسىزلهندۈرەلىگهن ئهمهس، ئاق

قوراللىق ئاتلىق نهۋكهرلهر ھهم باتۇر ئهزمهتلهرنىڭ ھهمرالىغىدا شۇ كۈنى 

  . كېچىسىلا يولغا چىقتى

 قىزى كهتكهندىن كېيىن، قېرى كېنهز بىر ھازاغىچه جىم ئولتۇردى ـ دە، قايغۇ ـ    

  :ھهسرەت ئىچىدە قالغان ئايالغا

. انىم، ئهھۋالدىن قارىغاندا ئىشلار ئوڭۇشلۇق بولدىغاندەك تۇرىدۇـ خوش خ     

مهن ئهقىللىق ھهم كېلىشكهن گىراف دىشنى جىيهن جىزىم كوستانسىنىڭ يېنىغا 

خوپىيانه بىر ئىشنى ئورۇنلاپ كېلىش ئۈچۈن ئهۋەتكىنىمگه توپ ـ توغرا ئۈچ ئاي 

باسىدۇ، ئهمما ئىشنى مۇبادا ، دىش ئىشنى ئهپلهشتۈرەلمىسه بىزنى نهس . بولدى

مهن دىگهندەك توغرىلىيالىسا، كۈلپهتلىك تهقدىر قىزىمىزنىڭ كېنهز بۇلۇشىغا ھهر 

  .قانچه قارشىلىق قىلسىمۇ، ئۇ ئاخىر ئايال كېنهز بولىدۇ

شۇنداقتىمۇ پۈتكۈل ئىشنىڭ ئوڭغا . ـ كۆڭلۈم يامانلىقتىن بىشارەت بىرىۋاتىدۇ      

  .تارتىغانلىقىغا تىلهكداشمهن

  للىق ۋە كۆز يېشىخوشا

ئالته كۈندىن كېيىن، براندېنبوگ كېنهزلىكىىنىڭ ھهشهمهتلىك پايتهختىدە       

ھهممه . تهخت ۋارىسى كونرادنىڭ كهلگهنلىك شهرىپىگه كاتتا پارات ئۆتكۈزۈلدى

. يهر شات خوراملىققا چۆمدى، قېرى كېنهز بۇنىڭدىن تولىمۇ مهمنۇن بولدى

. كهن قهددى ـ قامىتى كېنهزگه ياراپ كهتتىكونرادنىڭ چىرايلىقلىغى ، كىلىش

. كونرادنى كۈتۈۋېلىشقا كهلگهن ئاقسۆڭهكلهر ئوردا ئىچىدە تىما ـ تىقماق ئىدى

كونراد ئۆزىدىكى . ھهممه كىشلهر شۇنچىلىك خوشال ۋە تولىمۇ مهمنۇن ئىدى

. ۋەھىمه ۋە ئازاب ئورنىنى بىر تۈرلۈك ئازادىلىكنىڭ ئىگىلهۋاتقانلىغى ھىس قىلدى

. شۇغىنىسى، ئوردىنىڭ خىلۋەت جايدىكى بىر ئۆيدە باشقىچىلا بىر ئىش بۇلۇۋاتاتتى

دەرىزىنىڭ يېنىدا كېنهز قىزى مهلىكه كوستانىس يىغىندىن قىزىرىپ كهتكهن ھالدا 

  :ئۇ ئۇشتۇمتۇت يىغلاپ ۋاقىراشقا باشلىدى. يالغۇز ئولتۇراتتى

دەسلهپ !  قېچىپ كهتتىكېنهزنىڭ زىمىنىدىن. ـ دىش دىگهن مۇناپىق قاچتى     

مهن ئۇنى قانچىلىك ياخىشى . ئهمدى ئىشهندىم! ئاھ خۇدا. مهن ئىشهنمىگهن ئىدىم

كۆرەتتىم ـ ھه، دادامنىڭ ئۇنىڭ بىلهن توي قىلىشىمغا ئۇنمايدىغانلىقىنى بىلىپ 

مهن ئۇنىڭغا كۆڭلۈمنى بهرگهن ، ئهمدى . تۇرساممۇ، مهن يهنىلا ئۇنىڭغا كۆيهتتىم 

. مهن زادى نىمه بولدۇم ـ ھه؟ مهن تۈگىدىم! ھهي. ڭدىن يىرگىنىدۇۋۇجۇدۇم ئۇنى

  !مهن ئالجىدىم! تۈگهشتىم، پۈتۈنلهي تۈگهشتىم

  ئهھۋال مۇرەككهپلهشتى

بىر قانچه ئاي ئۆتتى، ياش كونرادنىڭ ھۆكۈمهت ئىشلىرىدىكى نهتىجىلىرىنى       

تىگه، جازا ئۇنىڭ ھهق ـ ناھهقنى ئايرىشتىكى پاراسى. ھهممه بىردەك ماختىدى

بېرىشتىكى رەھىمدىللىكىگه ۋە شۇنچىلىك مهرتىۋىلىك ئورۇندا تۇرسىمۇ كىشىلهر 

  . ئالدىدىكى كهمتهرلىكىگه ئاپىرىن ئوقۇدى

 ئۇزۇن ئۆتمهي كېنهز پۈتۈن ھوقۇقىنى ئۇنىڭغا ئۆتكۈزۈپ بىرىپ ، ئۆزى يېنىدا    

. غان بولدىئولتۇردى ۋە كونرادنىڭ سۆزلىرىنى مهمنۇنيهتلىك بىلهن ئاڭلايدى

كېنهزنىڭ ۋارىسى باش ۋەزىرىنىڭ ئورنىدا ئولتۇرۇپ كېنهزنىڭ ھوقۇقىنى يۈرگۈزدىغان 

ئېنىقكىم كاتتا ئىززەت ھۆرمهت ۋە قهدىرلىنىشكه مۇيهسسهر بولغان . بولدى

لېكىن غهلىته يېرى . كونرادقا ئوخشاش كىشى جهزمهن ئۆزىنى بهختلىك سانايدۇ

ى، چۈنكى كوستانىس ئۇنى ياخشى كۆرۈپ شۇكى، كونراد بهختلىك ئهمهس ئىد

جاھاندا بىرەر ئهركهك كونرادقا مۇھهببهت قويغان بولسا، بۇ ئۇنىڭ . قالغان دىدى

كوستانسنىڭ مۇھهببىتى بولسا تولىمۇ خهۋپلىك مۇھهببهت . بهخت ـ تهلىيى ئىدى

  .ئىدى

 ئىچ ـ ئىچىدىن خوشال بولغان كېنهر ئۆز قىزى كوستانىسنىڭ كۆڭلىدىكىنى     

مانا بۇلار كونرادنىڭ سىنچى . بىلدى ۋە توينى بالدۇراق قىلىۋىتىش نىيىتىگه كهلدى

مهلىكىنىڭ چىرايىدىكى غهم ـ قايغۇ ئالامهلىرى . كۆزلىرىدىن قېچىپ قۇتۇلالمىدى

يۈتتى؛ ئۈمىت ئۇچقۇنلىرى قىزنىڭ كۆزلىرىدە چاقناپ ئۇنىڭ پهرىشانلىق ۋە 

كونراد بۇنىڭداى بهكمۇ .  جىلۋە قىلدىمىسكىنلىك قاپلىغان چىرايىدا تهبهسسۈم

چۆچىدى، ئۆزى بىلهن ئوخشاش جىنىستىكى كىشىنى تېپىپ دوس بولغانلىغىغا 

ئهسلىدە كونراد ئوردىغا يېڭىدىن كهلگهن بولغاچقا ، بىر خىل . ئۆزىنى قاغىدى

ياتسىراپ، پهقهت ئايال كىشىلا بهخش ئېتهلهيدىغان ھىسداشلىققا ئېرىشىش 

ئۇ ئهمدى بىر نهۋرە سىڭلىسىدىن . ىڭ بىلهن يېقىنلاشقان ئىدىتهشنالىقىدا ئۇن

شۇنىڭ بىلهن ، ئىش تېخىمۇ بۇزۇلدى، كونراد . ئۆزىنى قاچۇرۇپ يۈرىدىغان بولدى

ئۆزىنى قاچۇرغانسېرى قىز ئۇنىڭ ئهتراپىدا پهرۋانىدەك ئهگىپلا يۈردە، قىز كېچهيۇ ـ 

ردىم نىمىشقىدۇ، قىز تولىمۇ كۈندۈز كۆرگهنلىكى يهردە ئۇنىڭغا سۈركىلىپ يۇرىۋە

بۇنىڭدا چوقۇم بىر سىز بارلىغىنى سهزگهن كونراد بۇنىڭدىن . بىئارام كۆرۈنهتتى

. ئىشلار مهڭگۈ مۇنداق كېتىۋەرمهيدۇ. ئهمدى ئهجهپلهنمهي قورقۇنچقا چۆمدى

  . كېنهزمۇ خاتىرجهم بولالمىدى.  چۆچهكلهر تارقالدى  ئاقىۋەت، ھهررەڭ سهرەڭ سۆز

بىر . ونراد قوقۇنچ ۋە دەرت ـ ئهلهم دەستىدىن ئهرۋاھقىلا ئوخشاپ قالدى بىچارە ك   

كۈنى كونراد كارىدورغا يېقىن جايدىكى خۇسۇسى قۇبۇلخانىسىدىن چىقىپ 

كېلىۋاتقىنىدا كوستانىس پهيدا بولدى ـ دە، ئۇنىڭ قوللىرىنى چىڭ سىقىپ تۇرۇپ 

  : قاتتىق ئاۋزدا

مېنى . ۈرۈيسىز؟ مهن سىزگه نىمه قىلدىم ـ ھهي، سىز نىمىشقا مهندىن قېچىپ ي   

نهزىرىڭىزگه ئېلىپمۇ قويمايسىزغۇ؟ دەسلهپته بىر مهزگىل مېنى ياخشى 

كۆرگهنتىڭىزغۇ؟ كونراد بىزنىمۇ كۆزىڭىزگه ئىلىپ قويۇڭ، كۆيۈك ئوتىدا پۇچۇلانغان 

ئهمدى ئىچىمدىكىنى دەۋالمىسام چوقۇم ئۆلۈپ ! يۈرەككه ئىچىڭىز ئاغىرسۇن

بۇ سۆزلىرىمنى جهزمهن ـ سىزگه ! ن سىزنى سۆيىمهن، كونرادمه. قالىمهن

  .ـ دىدى! ئهمدى مېنى نىمه كۆرىسڭىز كۆرۈڭ. ئېيتماقچىدىم

كوكتانس بىر پهس ئىككىلىنىپ تۇردى ـ دە، قىز ئۇنىڭ . كونراد زۇۋان سۈرمىدى     

جىم بولۇپ كېتىشىنى خاتا چۈشۈنۈپ قالدى بولغاي، كۆزلىرىدىن چهكسىز 

نۇرلىرى چاقناپ كهتتى، كونرادنىڭ بوينىغا گىرە سېلىۋېلىپ سۆلهپ خوشاللىق 

  : كهتتى

! ئاھ. سىز مېنى ياخشى كۆرىسىز! ماڭا ئىچىڭىز ئاغرىدى!  ـ ئىچىڭىز ئاغىرىدى   

  . قهدىرلىگىم، مېنىڭ تىۋىنىدىغان كونرادىم

شتى، ، ئازاپتىن چىرايى تاتىرىپ ، ۋۇجۇدىغا تىترەك ئوۋلا... كونراد ئىڭرىۋەتتى   

  :پهرىشان ھالدا بىچارە قىزنى ئىتتىرېۋىتىپ

ـ دىدى ـ دە، ! ؟ بۇ ئهبىدىل ـ ئهبهت مۇمكىن ئهمهس!ـ نىمه دەۋاتىسىز      

  .گۇناھكارلارچه بېشىنى سېلىپ كېتىپ قالدى

مهلىكه ھهيكهلدەك قېتىپ تۇرۇپلا قالدى ۋە مىنۇت ئۆتمهيلا ئۈن سېلىپ يىغلاپ      

ئىككىيلهن . جرىسىدا پۇخادىن چىققىچه يىغلىۋالدىكونرادمۇ ئۆز ھو. تاشلىدى

. ئۇلار بالايى ـ قازانىڭ دىۋەيلهپ تۇرغانلىقىنى ھىس قىلغان ئىدى. ئۈمىدىنى ئۈزدى

ئۇنىڭ مۇھهببىتىمنى «كوستانىس ئاستا ئورنىدىن تۇردى ۋە چىقىپ كېتىۋېتىپ؛ 

ىلا سۆيگۈ ـ قۇبۇل قىلمايدىغانلىقىمنى زادىلا ئويلىماپتىكهنمهن، مهن تېخى باي

مۇھهببىتىمنىڭ قۇدرىتى ئۇنىڭ تاش يۈرىگىنى ئېرىتىۋېتىدۇ، دەپ ھىسىاپلىغان 

  .دىدى»!ئۇ مېنى ئىتنى تهپكهندەك تېپىۋەتتى! ئىسىت، ئىسىت، لهنهت! ئىدىم

  قورقۇنچلۇق ئاشكارىلىنىش

كېنهزنىڭ قىزى كوستانىسنىڭ چىرايىدا . ئاي، كۈنلهر يۇرغۇلۇشۇپ ئۆتىۋەردى     

ئۇنىڭ كونراد بىلهن بىلله . ئهلهمنىڭ ئىزنالىرى كۆرۈنۈشكه باشلىدىدەرت ـ 

كۈنلهرنىڭ ئۆتۈشىهە . يۈرگهنلىگى زادىلا كۆزگه چېلىقمايدىغان بولۇپ قالدى

ئهگىشىپ كونرادنىڭ چىرايى ئوڭشالدى، ئىلگىركىدەك تېتىك، روھلۇق ھالدا، بارا ـ 

هت ئىشلىرىنى سوراشقا بارا تولۇپ كېلىۋاتقان ئهقىل ـ پاراسىتى بىلهن دۆل

ئۇزۇن ئۆتمهي، ئوردا ئىچىدە كۇس ـ كۇس پاراڭ باشلىنىپ قالدى، خۇددى . باشلىدى

ھهر خىل سۆز ـ چۆچهكلهر . بىر سىرلىق ئىش بولغاندەك يىراق يېقىنغا تارالدى

شهھهر ئىچىدىكى مهخسۇس پىتنه ـ پاسات بىلهن چاڭ چىقىرىدىغانلارنىڭ 

نىڭ ئىگىدارچىلىغىدىكى پۈتۈن يهردە سىرلىق سۆز قۇلاقلىرىغا يهتكهندە كېنهز

  .چۆچهكلهر ئۇلغايدى

  .ـ كوستانىس خېنىم تۇغۇپ قويۇپتۇ     

بۇ خهۋەرنى ئاڭلىغان كلوكېنسېتىدىكى گېرېتسوگ ئۈكه قادالغان دوبۇلغىسىنى      

  :ئىگىز كۆتىرىپ خوشاللىقتىن توۋلىۋەتتى

يىن ئۇنىڭ كېنهزلىك تاجىسىنى ئاھ، بۇنىڭدىن كې! ـ كېنهز كونراد ياشىسۇن     

ئۇنى دەررۇ تارتۇقلاش . كىيگىنى كىيگهن، دىس ۋەزىپىسىنى قالتىس جايدا ئورۇنلاپتۇ

ئىككى كۈن . ئۇ بۇ خوشخهۋەرنى يىراق ـ يېقىننىڭ ھهممىسىگه ئاڭلاتتى. كېرەك

بۇ ئۇلۇغ ئىشنى . ئىچىدىلا گېرېتسوگقا تهۋە پۈتكۈل يهردە كاتتا زىياپهتلهر بېرىلدى

  .ۇتلۇقلاپ ھهممه شات ـ خوراملىق ئىلكىگه چۆمدىق

  كۈتۈلمىگهن بالايى ـ قازا

براندېنبوگتىكى جىمى ئاقسۆڭهك ۋە ۋەزىرلهر . سوت قىلىش كۈنى يېقىنلا قالدى      

زالى تىقما ـ تىقماق ئادەمگه . كېنهزنىڭ ئوردىسىدىكى ئادالهت زالىغا جهم بولدى

ن تىكىلگهن تون كىيگهن كونراد باش ئۇچىسىغا قارا يۇلغۇن تېرىسىدى. تولدى

ئۇنىڭ ئىككى يېنىدا قىزىغا ھۆكۈم . ۋەزىرنىڭ ئورۇندىغىدا قېتىپ ئولتۇراتتى

چىقىرىشتا يۈز ـ خاتىرە قىلماسلىق ھهققىدە كهسكىن بۇيرۇق چۈشۈردى ۋە 

ئۇنىڭ بىر . شۇندىن كېيىنلا كۆڭلى قاررىق بۇزۇلۇپ ئورۇن تۇتۇپ يېتىپ قالدى

بىچارە كونراد ھىساۋىغا كېلىدىغان ئازاپنى  ئۆمرى قالغان دىد، نهچچه كۈنلۈكلا 

تارتماسلىق ئۈچۈن ئاشۇ بىچارە قىزنىڭ گۇناھىنى كهچۈرۈم قىلىۋېتىش خۇسۇسىدا 

  .شۇنچه يالۋۇرسىمۇ ئاقمىدى

دىمىسىمۇ، شۇ مهيداننىڭ ئۇزىدە بىرل كونرادنىڭ يۈرىگى ئازاپ ئوتىدا      

ئۇ . ڭ يايراپ كهتكهن كىشى كونرادنىڭ دادىسى ئىدىبۇ يهردە ئه. ئۆرتهنمهكته ئىدى

بىر توپ ئاقسۆڭهكلهرنىڭ ئوتتۇرىسىدا، ئۆز پۇشتىغا كېلىۋاتقان ئامهتنىڭ ھوزۇرى 

  . بىلهن كېرىلىپ ئولتۇراتتى

 سوت ئهمهلدارى سوراقنىڭ باشلانغانلىقىنى جاكالىدى، ئارقىدىلا مويسىپىت باش    

  : سوتچى

  .ـ دەپ بۇيرۇق چۈشۈردى! قسۇن ـ گۇناھكار ئالدىغا چى   

قاپاقلىرى چۈشۈپ، چاىرايىنىڭ ئۆڭسلى قالمىغان مهلىكه ئورنىدىن تۇرۇپ       

  .كىشىلهرنىڭ ئالدىغا كېلىپ توختىدى

  : باش سوتچى دەرھال     

سىزنىڭ ئۈستىڭىزدىن . دۆلهتلىك باش سودىيهلهر ئالدىدا!  ـ ھۆرمهتلىك خانىم   

خانىم، سىز ھهق . ىڭ راس ئىكهنلىگى ئىسپاتلاندىقىلىنغان ئهرىز ـ شىكايهتلهرن

نىكالىق بولماي تۇرۇپلا بىر بالا تۇغدىڭىز ، بۇرۇنقى قانۇنىمىز بۇيىچه سىزگه ئۆلۈم 

. مۇبادا، پهۋقۇلئاددە ئهھۋال بولسا ئۆلۈم جازاسى بىرىلمهيدۇ. جازاسى بېرىلدۇ

 ھهقته سىزگه مۇۋەققهت كېنهزىمىز، مېهىرى ـ شهپقهتلىك كونراد ئالىلىرى بۇ

  .ئوبدان قۇلاق سېلىپ ئاڭلىغايسىز. جىددى ئىزاھات بېرىپ ئۆتىدۇ

  . كونراد زاكون تايىغىنى ئارانلا قولىغا ئالدى     

 شۇ دەقىقىدە، تون كېيىۋالغان مۇۋەققهت كېنهز ئهرەنچه ياسىنىۋالغان ئايالنىڭ    

  .يۈرىگى ئاشۇ بهخسىز گۇناھكارنىڭ تهقدىرىدىن ئېچىشماقتا ئىدى

ئۇ، ئېچىنىش ياشلىرى كۆز چاناقلىرىدا پىلدىرلاپ تۇرغان ھالدا ئهمدى سۆزلهي      

  :دەپ تۇرۇشىغا،باش سودىيهنىڭ ئاۋازى ئاڭلاندى

كېنهز ! ـ بۇ يهردە ئهمهس، ئالىلىرى، بۇ يهردە سۆزلىسىلىرى بولمايدۇ     

رۇپ ئېلان جهمهتىدىكى بىرەرسىگه ھۆكۈم ئېلان قىلىنغاندا كېنهزنىڭ تهختىدە ئولتۇ

بىچارە كونرادنىڭ يۈرىگى جىغىلداپ . بولمىسا ھهممىسى قانۇنسىز. قىلىش زورۈر

كونراد تېخى تاج . ئۇنىڭ تاش يۈرەك دادىسىمۇ لاغىلداپ تىترەپ كهتتى. كهتتى

  كېيمهي تۇرۇپ تهختته ئولتۇرۇشقا پېتىنالامدۇ؟

ئهھۋالل قىل . ردىقورقۇنچ ئىلكىدە چىرايى تامدەك تاتا. ئۇ ئىككىلىنىپ قالدى      

مۇبادا، يهنه بىر ئاز . ھهممه ئۇنىڭغا ھهيرانلىق نهزىرىدە قارىدى. ئۈستىدە ئىدى

  .ئىككىلىنىپ تۇردىغان بولسا، ھهممه ئۇنىڭغا گۇمان نهزىرىدە تىكىلگهن بولاتتى

  : ئۇ، تهختىگه چىقتى ۋە زاكون تايىغىنى يېڭىۋاشتىن قولغا ئېلىپ دىدى     

براندېنبوگنىڭ نامى بىلهن، ئۆزەمگه بېرىلگهن مۇقهددەس  ـ گۇناھكار، مهن    

مهجبۇرىتىمنى ئادا قىلماقچىمهن، گېپىمگه قۇلاق سېلىڭ، دۆلىتىمىزنىڭ كونا 

قانۇنىغا ئاساسهن، جىنايهت سادىر قىلىشتىكى شېرىگىڭىزنى كۆرسىتىپ بهرسىڭىزلا 

للانىڭ دەرگاھىغا ئۇنداق بولمايدىكهن، ئا. ئۇنىڭ كاللىسىنى تېنىدىن جۇدا قىلىمىز

ئۆزىڭىزنى قۇتۇلدۇرۇپ قېلىشقا ھىلىههم . بۇ پۇرسهتنى غېنىمهت بىلىڭ. كېتىسىز

  !بالىڭىزنىڭ دادىسىنىڭ كىملىكىنى ئېيتىپ بېرىڭ. كېچىكمهيسىز

زالىنىڭ ئىچىنى ھهتتا يۈرەكنىڭ سوقۇشى ئاڭلانغىدەك دەرىجىدە جىمجىتلىق       

  .باستى

.... لدى، كۆزلىرىدە ئىنتىقام ئۇچقۇنلىرى چاقنىدىمهلىكه ئاستا كهينىگه بۇرۇ     

  ئۇدۇل كونرادنى كۆرسىتىپ؛   ۋە 

  . دەپ ۋاقىردى! بالامنىڭ دادىسى سهن _    

 بۇ خهتهرلىك ئهھۋالدا نىمه قىلارىنى بىلمهي قورقۇنچ ئىچىدە قالغان كونرادنىڭ    

  . ۋۇجۇدى ئۆلۈكنىڭكىدەك شۇررىته مۇزلاپ كهتتى

  !ى بىر كۈچ ئۇنى قۇتۇلدۇرۇپ قالالايدۇ بۇ جاھاندا قايس   

بۇ شىكايهتنى رەت قىلىش ئۈچۈن، ئۇ ئۆزىنىڭ قىز ئىكهنلىگىنى ئاشكارلىشى      

لېكىن، تاج كهيدۈرۈلمىگهن ئايال ناۋادا كېنهزنىڭ تهختىدە ئولتۇرۇپ قويسا . كېرەك

  ! ئۆلۈمگه ھۆكۈم قىلىنىدۇ ئهمهسمۇ

ڭ باغرى تاش دادىسى ھۇشىدىن كېتىپ يهرگه  شۇ ئهسنادا، كونراد، كونراد ۋە ئۇنى   

  .يىقىلدى

كىشلهرنى ھاڭ ـ تاڭ قالدۇرغان بۇ ئاجايىپ قىزقارلىق ھىكايىنى قانداق 

ئاخىرلاشتۇرۇش مهيلى ھازىر ياكى كېيىن بولسۇن، مهيلى بۇ ژورنال ۋە ياكى 

  . باشقا ژورنالدا بولسۇن، مۇمكىن ئهمهس

 قهھرىمانلارنى تولىمۇ قىيىن ئهھۋالغا  ئهمىلىيهتته، مهن ھىكايهمدىكى باش   

شۇ . چۈشۈرۈپ قويۇپ، ئۇلارنى قانداق قىلىپ قۇتۇلدۇرۋېلىشىمنى بىلمهي قالدىم

ياخشىسى، ئۇلارنىڭ ئۆزىلىرى . ۋەجىدىن ، بۇ ئىشقا ئارلاشماي بىراقلا قول ئۈزدۈم 

  . بولمىسا، شۇ پېتىچه تۇرۇپ تۇرسۇن. چىقىش يولىنى تېپىۋالغىنى تۈزۈك

هن ئهسلىدە ئۇنچىلىك قېيىنچىلىقنى ھهل قىلىۋېتىش ئانچىۋالا تهس ئهمهس  م   

  .دەپ ئويلىغان، بىراق، ھازىرقى ئهھۋالدىن قارىغاندا ئىش ئۇنداق بولماي قالدى

  ئاۋسترالىيه مىكرو ھېكايىلىرىدىن

  ئهخمهت ئىمىن تهرجىمىسى

       

  ! ئورنى توغرا، ۋاقتى خاتا   

بۇ يېرىم كېچىدىن ئاشقان ۋاقىت . قۇدىن ئويغىتىۋەتتىبىر ئالىجۇقا ئاۋاز ئۇنى ئۇي

تاراققىدە قىلىپ ئىشىكنىڭ . ئۇ ئايال دەرھال تاپانچىسىنى قولىغا ئالدى. ئىدى

. قۇلۇپى ئېچىلدى، ئارقىدىنلا ئىشىك غىچىرلاپ بىر ئادەمنىڭ قارىسى ئۆيگه كىردى

دەم يىقىلىۋېتىپ ئۇ ئا» !مهن ئىدىم، تاۋرى«. تاۋرى پاڭڭىدە قىلىپ ئوق چىقاردى

ئاپلا، گىئورگى، سهن پهيشهنبه دېمهپمىدىڭ، «. نهپىسى كېسىلگهن ھالدا ۋارقىرىدى

  »!بۈگۈن تېخى چارشهنبىدىغۇ

  تۈرمىدىن قېچىش

قامالغىنىغا ئون يىل بولغان مهھبۇس تۈرمىنىڭ تېمىنى زەڭگهر ئاسمان، 

لىته، ئهگرى ـ بۈگرى كۆپكۆك دېڭىز قىياپىتىگه كىرگۈزدى، نويابردا ئۇنىڭ ئاستىغا غه

دېڭىز ساھىلىنى قوشتى، دوژدېستۋو ئۇنىڭغا بىر قېيىقنىڭ ئىزناسىنى سالدى، ھهش 

دۈشهنبه ـ پاسخا بايرىمى . ـ پهش دېگۈچه ئۇ قېيىق ماتورلۇق قېيىققا ئايلاندى

كۈنى بىر توپ گۇندىپايلار قۇپقۇرۇق كامېرغا، ماتورلۇق قېيىقنىڭ ئالدىغا كېلىپ 

  .ن ئاياغ ئىزىغا قاراپ لېۋىنى چىشلهپ تۇرۇپ قالدىكۆزدىن يوقالغا

  يېتىشمىگهن قان

ئىشقىلىپ، ساقچى باشلىقىنىڭ ئۆمرىدە كۆرگهن قان بىلهن يېزىلغان ئهڭ ئۇزۇن 

كۆك قان تومۇرنى سىياھ قهلهمنىڭ قېپىدىن ئهپچىل . ـ ئهڭ ئۇزۇن خهت مۇشۇ

رىنى يېزىۋېتىپ ئۆتكۈزۈپ تهييارلانغان بۇ نهرسه بىلهن ئۇ كىشى ئۆز سۆزلى

ئهپسۇسلىنارلىقى شۇكى، ئۇ ئاجايىپ . قىممهتلىك ھاياتىنى ئاياغلاشتۇرغانىدى

ئهجهبا، مۇشۇ ئۇنىڭ . ھېكايه تاماملانغۇچه، ئۇنىڭ قېنى تۈگهپ كهتكهن

  ھاياتىمىدۇ؟

  ئۇ ھېلىههم قهلبىمدە ھايات

 سۈرىتىنى رەسسام. ئۇ قىز سۈرەتچىلىك ئۈستىلىگه يۈزلىنىپ تىچ، تهمكىم ئولتۇراتتى

. پۈتتۈرەي دەپ قالدى، سۈرەتته قىزنىڭ گۈزەللىكى نهق ئهكس ئهتتۈرۈلگهنىدى

ئۇ رەسسامنىڭ مېهىرلىك مۇئامىلىلىرىگه . قىزنىڭ يۈرىكى ئۆزگه بېرىگه سوقاتتى

پهرۋا قىلماي، سوغۇق تهبهسسۇم بىلهن كۈلۈپ قوياتتى، شۇنداقتىمۇ رەسسامنىڭ 

ھالبۇكى، قىز ئۇنىڭ . شتىياق ئۇرغۇپ تۇراتتىقهلبىدە ئۇنىڭغا قارىتا چوڭقۇر ئى

بۇ نېمه بولغىنى، قىز تۇيۇقسىزلا ئالدىغا مۈدۈرۈپ . سۈرىتىدە مهڭگۈلۈك قالدى

  .رەسسام ئۇنىڭ ئالدىغا بېرىپ ئۇنى ئاستاغىنا يۆلهپ قويدى. كهتتى

  

  ئانا قهلبى
  )فىرانسىيه(ھېنرى روسسىن

  ئهركىن ئىبراھىم تهرجىمىسى

چىرايى .  يېيىشتىن توختاپ ۋىلكىنى ئۈستهلگه تاشلاپ قويدىلويىس رامىل تاماق

سۇلغۇن ۋە تولىمۇ خاپا كۆرۈنگهن بۇ يىگىتنىڭ چاچلىرى ئالتۇندەك سېرىق، 

ئانا ئوغلىنىڭ غېمىنى يهيتتى، . كۆزلىرى قوڭۇر، تهقى ـ تۇرقى قاملاشقان ئىدى

 ئۇنىڭغا باغلىغان ئۇنىڭ ئوتىدا پۇچۇلىنهتتى، ئۆزىنىڭ بارلىق ئارزۇ ـ ئۈمىدلىرىنى

  .ئىدى

 ئانا ئوغلىدىن ئۈچىنچى قېتىم سورىغاندىلا، لويىس ئانىسىغا راست گهپنى قىلىش     

  .نىيىتىگه كهلدى

 ـ ئهسلىدە سىزگه بۇ ھهقته گهپ قىلمىسام بولاتتى، زادىلا ئېيتمىساڭ بولمايدۇ     

ۇ مېنىڭ ئۆزىنىڭ بايا مهن ئهيرېننانىڭ دادىسىنى كۆردۈم، ئ: دېسىڭىز، ئېيتىپ بېرەي

... بۇ قورقىدىغانمۇ ئىش ئهمهس. قىزىنى ياخشى كۆرىدىغانلىقىنى بىلىدۇ

ئهيرېننانىڭمۇ مېنى ياخشى كۆرىدىغانلىقى ئۇنىڭغا مهلۇم، شۇڭا ئۇ مهن بىلهن 

مهن ئىككى يۈز ئهللىك مىڭ فرانك چىقىرالىسام، ئۇ ماڭا . ئوچۇق سۆزلهشتى

ۈز ئهللىك مىڭ فرانك مېنىڭ ھىيوگورامپېل بۇ ئىككى ي. قىزىنى بهرمهكىچى بولدى

  .ماگىزىنغا سالىدىغان پاي چېكىم بولۇپ قالىدىكهن

رامىل خانىممۇ ھهر خىل چىگىش .  لويىس ئازابلانغان ھالدا سۆزىنى تۈگهتتى   

بۇ، لويىسنىڭ تهقدىرىنى بهلگىلهيدىغان ئۆمۈرلۈك : خىياللارغا چۆكهنىدى

لىدە چوڭ بولغان ئهيرېننادەك بىر قىزنىمۇ يهنه كېلىپ، باي ئائى.  ئىكهن ئىش

  .كۈنلهرنىڭ بىرىدە مال مۈلۈككه ۋارىسلىق قىلمايدۇ دېگىلى بولمايدۇ

ـ !  ـ ھه  ـ ھهي، بىزدە شۇنچىلىك كۆپ پۇل بولغان بولسا قانداق ياخشى بولاتتى   

  .دېدى ئانا ئۇلۇغ ـ كىچىك تىنىپ

  .دېدى لويىس قايغۇرۇپ ـ بىزدە نهدىمۇ بۇنچىلىك كۆپ پۇل بولسۇن؟ ـ    

 ئۇلاردا شۇنچىلىك ھهتتا ئۇنىڭدىنمۇ كۆپ پۇل بولغان، بىراق لويىس يهتته يىل    

رامىل خانىم باغرى يۇمشاق ئايال . كهيپ ـ ساپا سۈرۈپ ھهممىنى سوروۋەتتى

دەسلهپته لويىس، ئانام مهندىن . بولغاچقا، ئوغلىنى پهقهتلا چهكلهپ باقمىغانىدى

 يوشۇرۇۋاتىدۇ، دەپ قارىغانىدى، ۋەيران بولۇشقا ئازلا بىرمۇنچه بايلىقنى

قالغانلىقىنى چۈشهنگهندىن كېيىن، قاتتىق ئۈمىدسىزلىنىپ قىمارغا كىرىشىپ 

ئۇ يوقاتقانلىرىنى قىمارخانىلاردىن ئۈندۈرۈۋالىمهن، دېگهن شېرىن خىيالدا . كهتتى

ىڭ زىبۇ ـ ئاخىر بېرىپ يانچۇقى قۇرۇقدىلىنىپ قالدى ھهتته ئاپىسىن. ئىدى

پهقهت رامىل خانىمنىڭ ئازراق ئاخىرەتلىك پۇلىلا . زىننهتلىرىمۇ قالمىدى

  .قالغانىدى

ئۇ تۇرۇپلا ئېهتىياتچان ۋە .  رېئاللىق لويىسنى سهل سهگهكلهشتۈرگهندەك قىلدى   

بىر پۇلنىڭ تۆشۈكىدىن مىڭ قېتىم ئۆتكۈدەك بولۇپ . سالماق بولۇپ قالدى

ىياپىتىنى سالاپهتلىك كۆرسىتىشكه تىرىشىدىغان كىيىنىشته، تاشقى ق. ياشىدى

بولدى، قانداق كىيىنگهندە، سۆلهتباز دوستلىرىدىن ئازادە ۋە چىرايلىق كۆرۈنگىلى 

بولىدىغانلىقىنى بىلدى ۋە بۇرۇنقىدەكلا كىشىلهر بىلهن بېرىش ـ كېلىش قىلىپ 

ت ۋە بىر مېهمانغا بېرىشقا توغرا كهلسه، بىر نهچچه كورۇپكا كهمپۇ. تۈرىۋەردى

دەسته گۈللا ئېلىۋالاتتى، پۇل خهجلهيدىغان يهرلهردىن جېنىنىڭ بارىچه ئۆزىنى 

  .قاچۇراتتى

 رامىل خانىم ئۇھ تارتىپ قۇيۇپ، ئوغلىدىن ئهپۇ سوراۋاتقاندەك مېهرىبانلىق    

  :بىلهن ئۇنىڭغا قاراپ قويدى

. پۇل يوق ـ ستىراجۋانىيىدىكى ئاخىرەتلىكىمگه ئاتاپ قويغان پۇلدىن باشقا    

  ...شۇنى ئالساق

  ... لويىسنىڭ كۆزلىرى چاقناپ كهتتى   

 ـ سىز ئۇنداق قىلامىغاندىكىن، يهنه بۇگهپنى قىلىپ نېمه قىلىسىز؟ ـ دېدى ئۇ    

  .قوپاللىق بىلهن

  ... ـ مهن ئۆلسهملا   

  . ئانا بىلهن بالىنىڭ كۆزلىرى ئۇچرىشىپ قالدى   

قىلىپ بولدى، ئوغلىنىڭ دەردىدە  ئانا ئوغلى ئۈچۈن يۈرەك قېنىنى سهرپ    

ئهمدى . ئۇ ئوغلىنى ئۆز جېنىدىنمۇ ئېزىز كۆرەتتى. تارتمىغان جاپالىرى قالمىدى

ئانىنىڭ خىيالى ... ئانىسى ئۆلسه ئوغلىنىڭ چېچىكى چاي بولىدۇ، بهختى ئېچىلىدۇ

 ئۇ ئىتتىك باشقا ياققا قارىۋالدى، كۆز. شۇ يهرگه كهلگهندە، تېنىگه تىترەك ئولاشتى

  ...چاناقلىرىدا ياش لىغىرلاپ تۇراتتى

ئانىنىڭ ئهس ـ يادى ئوغلىنىڭ ئىشىدا .  لويىس پۈتۈن بىر ئاخشام ئۆيگه كهلمىدى   

ئانا ئوشلىنىڭ ھهر بىر سۆز . بۇ ئۇنىڭ تهقدىرىگه تاقىلىدىغان ئىش ئىدى. قالغانىدى

نا ئهمدى ما. ئانىسىنىڭ ئۆلۈمىنى تىلهۋاتقانلىقىنى سهزگهنىدى. ۋە ھهرىكىتىدىن

ئۇ كۈننىڭ سېرىقىنى، قىزىل گۈللهرنى كۆرەلمهيدۇ، دېڭىز : ھهممه نهرسه تۈگهيدۇ

ساھىلى ۋە چىمهنزارلىقلارغا بېرىپ گۈزەل ياز كېچىلىرىنى تاماشا قىلالمايدۇ، قىش 

 يېنىدا ئولتۇرۇپ، ئاشۇ راھهتبهخش ھارارەتتىن  ئاخشاملىرى ئىللىق ئوچاق

 كهلگۈسىمۇ   ھازىرمۇ،. مهيدۇ، ساياھهت قىلالمايدۇھوزۇرلىنالمايدۇ، كىتاب كۆرەل

شۇنىڭ بىلهن تۈگهيدۇ، ئۇنىڭ ئۆلۈمى ئوغلىنىڭ بهخت ـ ئىقبالىنى ئاچىدۇ، شۇنداق 

  تۇرۇپ يهنه ياشاش كېرەكمۇ؟

 تۈن نىسبى، يېقىن ئهتراپتىكى چېركاۋ قوڭغۇرىقى ئون ئىككى قېتىم داڭ ئۇردى،    

. تهقدىر ئۇنىڭغا بېسىم ئىشلهتمهكته. ئولتۇراتتىرامىل خانىم تېخىچه خىيالغا پېتىپ 

لويىس دالاننىڭ ئىشىكىنى . ئۇ ئهمدى لويىسنىڭ كېلىشىنىلا كۈتۈپ ئولتۇراتتى

ئېچىشىغا، ئۇ ئورنىدىن تۇرۇپ، ئوغلىنىڭ ئالدىغا چىقتى ۋە ئانىلىق مېهرى بىلهن 

  :ئۇنى يېنىككىنه سۆيۈپ قويۇپ، پهس ئاۋازدا

ئامال تېپىلىدۇ، بۇرۇن خىيالىمىزغا ...ئويلاۋاتىمهن ـ بالام، مهن مۇنداق    

ـ ! قېرى ئاناڭنى ئوبدانراق بىر قۇچاقلاپ قويغىنا... يهنىلا ئۈمىد بار... كهلمهپتۇ

  .دېدى

 لويىس ئانىسىغا قارىدى، دەسلهپته ھهيران بولدى، كېيىن ئۆزىنىڭ ئاللىقانداق    

پ، ئانىسىنى يېقىملىق بىرەر بايلىققا ئېرىشىپ قېلىش مۈمكىنلىكىنى ئويلا

  :ئانا توساتتىنلا. قۇچاقلىدى

ئهته مهن ساڭا ھهممىنى ئېيتىپ بېرەي، ـ دېدى ـ دە، !  ـ ئهته، بالام، ئهته   

  .ھۇجرىسىغا يۈگۈرۈپ كىرىپ كهتتى

 ئۇ ئۆيگه كىرىپلا ئىشىكنى مهھكهم يېپىۋالدى، پېشانىسىدىكى ئوغلىنىڭ    

كىچىك دورا . يوقىتىپ قويۇشنى خالىمايسۆيۈشىدىن قېپقالغان ئىللىق سېزىمنى 

ساندۇقىنى ئېچىپ، ئهپيۈن تىنكتۇرىسى قاچىلانغان بىر قۇتىنى ئالدى ـ دە، دەورىنىڭ 

ھهممىسىنى بىراقلا ئىچىۋەتتى، شۇنىڭ بىلهن لويىس رامىلنىڭ بهخت دەرۋازىسى 

  .ئېچىلدى

  

  ئانا تىلنىڭ كارامىتى

  )سوۋېت ئىتتىپاقى(چىڭغىز ئايتماتوۋ 

  تجان ئىسلام تهرجىمىسىماخمۇ

شائىر رەسۇل ھهمزاتوۋ داغستان تاغلىق رايونىدىكى كۆپ خىل توغرىسىدا ئۆزىگه 

ئهينى چاغدا،خۇدا بۇ : خاس يۇمۇرلۇق تىل بىلهن مۇنداق ئىزاھات بهرگهنىدى

يهردىكى مىللهتلهرگه تىل تهقسىم قىلىۋاتقاندا، شىددەتلىك شىۋىرغان چىقىپ 

الدىراپ ـ تېنهپلا بۇ يهرگه ئهرشتىن ھهر خىل تىللار شۇڭا خۇدا ئ. كهتكهنىكهن

داغستاندىكى تىلنىڭ بىر ـ بىرىدىن زور . قاچىلانغان بىر تاغارنى تاشلىغانىكهن

دەرىجىدە پهرقلىق بولۇشى بۇرۇن بۇ يهردىكى مىللهتلهرنى بىر ـ بىرىدىن بهكلا 

هتته بىر ـ گهرچه ئۇلار مهنىۋى جهھهتته ۋە تۇرمۇش شهكلى جهھ. ئايرىۋەتكهن

بىرىگه يېقىن بولسىمۇ، ئهمما قوشنا تاغ جىلغىلىرىدا ئهمهس، بهلكى 

شىمالىي . ئوخشاشمايدىغان قىتئهلهردە ياشىغاندەك تۇرمۇش كهچۈرگهن

كاۋكازنىڭ شهرق تهرەپىگه جايلاشقان بۇ يهردىكى ھهر بىر ئاۋۇلنىڭ ئۆزىگه خاس 

ى، ئىران تىللىرى ھهتتا يهھۇدى ۋە بۇ تىللار تۈركى تىللار، كاۋكاز تىللىر. تىلى بار

سۇرىيان تىللىرىغا چېتىلىدۇ، قوشنا ئاۋۇللارنىڭمۇ تىلى بىلهن ئوخشاشمايدۇ، بىر ـ 

بۇرۇن « رەسۇل ھهمزاتوۋ. بىرىگه يېقىن كهلمهيدۇ، ئۇلارنىڭ تومۇرىمۇ ئوخشاشمايدۇ

ىرگه  ـ ئهس20داغستاننىڭ تارىخى پىچاق بىلهن ئويۇلغان يېزىقتا خاتىرىلهنگهن، 

ئهمما، دۇنيادىكى ھهر قانداق بىر . دەيدۇ» يهتكهندىلا داغىستاندا پهي قهلهم بولغان

ئېلىپبهدىن داغىستان تىلىدىكى بارلىق تاۋۇشلارنى ئىپادىلىگۈدەك بىر يۈرۈش ھهرپ 

شۇڭلاشقا سوۋېت ھۆكۈمىتى قۇرۇلغان دەسلهپكى يىللاردا، . تاپقىلى بولمايدۇ

يېزىق ئىجاد قىلىشتا، رۇس تىلى ھهرپلىرى ئۈستىگه داغىستاندىكى تىللار ئۈچۈن 

. ئالاھىدە ھهرپ ۋە شهرتلىك بهلگىلهرنى قوشۇش ئارقىلىق ھهرپ يارىتىلغان

بۈگۈنكى كۈندە، ئىككى مىليونغا يېقىن داغستان خهلقى ئوتتۇز نهچچه خىل تىل 

نهشىر داغستاندا بهش خىل يېزىقتا گېزىت ـ ژۇرنال، ئهدەبىي ئهسهرلهر . ئىشلىتىدۇ

بۇلار شۇ جايدىكى نوپۇس ئهڭ كۆپ «يالغۇز ئاۋار تىلىدىلا ئهمهس . قىلىنىدۇ

بۇلار پهقهت ئون بهش «، يهنه تات »مىللهت، نوپۇسى تۆت يۈز مىڭدىن ئاشىدۇ

ئهمما، شۇنىڭغا قارىماستىن، داغىستاندا ئۆز . تىلىدا كىتاپ نهشىر قىلىنىدۇ» مىڭلا

دۇنيانىڭ ھهمما . ىن ئىككى مىڭى بارتىلى بىلهن شېئىر يازىدىغان شائىرد

جايلىرىدا بار ئاز سانلىق مىللهتلهر مهسىلىسى نۇقتىسىدىن ئېيتقاندا، بىرلا 

ئادەمنىڭ مهسىلىسى چاغلىق بىر ئىش، ئهمما، كونىلارنىڭ سۆزى بويىچه، ئۆتۈكنى 

كىم كىيگهن بولسا شۇنىڭ پۇتى ئاغىرىيىدۇ، دەردىنى ئۆتۈك كىيگهن ئادەملا بىلىدۇ، 

دېگهندەك سانى ئهڭ ئاز مىللهتلهرنىڭ مهسىلىسى ئهڭ زور، ئهڭ مۇھىم بولىدۇ، 

بۇ يهردە دېيىلىۋاتقان مهسىله ئاز . بهزىدە بۇ مهسىله تېخى ئادەمنى بىئارام قىلىدۇ

بۇ ئالدى . سانلىق مىللهتلهرنىڭ مىللىي مهدىنىيىتىنىڭ ئىستىقبالى مهسىلىسى

. رنىڭ تىلى مهسىلىسىگه بېرىپ تاقىلىدۇبىلهن دۇنيادىكى ئاز سانلىق مىللهتله

چۈنكى تىل بولمىسا، ئۇلارنىڭ مهنىۋى بايلىقىنى راۋاجلاندۇرۇشتىن سۆز ئاچقىلى 

مىللىي مهدەنىيهتنىڭ ئهڭ ئاساسلىق ئامىلى بولغان تىل، شۇ ۋاقىتنىڭ . بولمايدۇ

انداق ھهر ق. ئۆزىدىلا يهنه مىللىي مهدەنىيهتنى راۋاجلاندۇرۇشنىڭ ۋاستىسى بولىدۇ

مىللهتنىڭ تىلىنى خهلقنىڭ ئهقىل ـ پاراسىتى ياراتقان، ئۇ تهڭدىشى يوق ئاجايىپ 

مۆجىزە بولۇپ، ئۇنىڭ يوقىلىشى ئهڭ زور زىياندىن باشقا نهرسه ئهمهس، نۇرغۇن 

تىللار يوقىلىدۇ ھهم يوقالدى، ئۇلارنى قايتا تىرىلدۈرۈشنىڭمۇ زۆرۈرىيىتى يوق، ئۇلار 

هلمهسكه كهتتى، ئهمدى مهۋجۇت تىللارنى قهدىرلهش، مهۋجۇت بولغان دەۋرمۇ ك

دۇنيا تىلدىن . ئاسراش كېرەك، ئۇلار پۈتكۈل ئىنسانىيهتنىڭ ئورتاق بايلىقى

تارىختا تىلدىن . تهشكىللهنگهن مهۋجۇدات ئالىمىدە مهۋجۇت بولۇپ تۇرىدۇ

تىل ئېكولوگىيىسى خۇددى تهبىئهت . تهشكىللهنگهن ئېكولوگىيه پهيدا بولغان

ولوگىيىسىگه ئوخشاشلا ناھايىتى مۇرەككهپ ۋە نازۇك بۇ يهردە پراگماتىزملىق ئېك

نۇقتىئىينهزەرگه ئهمهل قىلىشقا بولمايدۇ، پراگماتىزملىق نۇقتىئىينهزەر 

ئاپتوماتلاشتۇرۇش ئىشلىرىدا ئىشلهيدۇ، ئۇنى مهدەنىيهت ئىشلىرىغا تهبىقلاشقا 

ى ئۇششاق مىللهتلهرنىڭ تىلىنى بۇندىن باشقا، چوڭ مىللهتلهرنىڭ تىل. بولمايدۇ

بارا ـ بارا چهتكه قاقىدىغان ۋە ئاسمىلاتىيه قىلىدىغان ئهھۋالمۇ بهزى ـ بهزىدە 

ناھايىتى روشهنكى ، ھازىر بىر خىللاشتۇرۇش، ئاز سانلىق . كۆرۈلۈپ قالىدۇ

مىللهتلهر مهدەنىيىتىنىڭ ئارتۇقچىلىق ۋە ئالاھىدىلىكلىرىنى يوققا چىقىرىشقا 

بۇنداق پىكىرلهرگه نىسبهتهن، بىزدە سهگهك كاللا . الغان پىكىرلهرمۇ بارقىزىقىپ ق

بىر ـ بىرىگه . بولۇشى كېرەك، بۇنداق پىكىرلهردە مهسىلىنىڭ ماھىيىتى بۇرمىلانغان

يار ـ يۆلهك بولۇش، بىر ـ بىرىگه مهنپهئهت يهتكۈزۈش پرىنسىپى ئۈچۈن 

رنىڭ مهدەنىيىتى بهزى بىرلىشىش كېرەك، ئهمما ھهر قايسى مىللهت ۋە ئۇلا

ناۋادا بۇ ئالاھىدىلىكلهر . جهھهتلهردە ئۆز ئالاھىدىلىكىنى ساقلىشى كېرەك

كېرەكسىز قىلىنسا، ئۇ ھالدا بىر ـ بىرىگه يار ـ يۆلهك بولۇش، بىر ـ بىرىگه 

مهنپهئهت يهتكۈزۈش دېگهندىن ھېچنىمه قالمايدۇ، بىرلىشىشنىڭ زۆزۈرلۈكىمۇ 

نىمهنكى، رېئاللىقتا ئاز سانلىق مىللهتلهر ۋە ئۇلارنىڭ مهن چوڭقۇر ئىش. يوقىلىدۇ

مۇھىم تىلنى ساقلاپ قېلىشنىڭ ھهمدە شارائىت يارىتىپ مۇشۇ تىللارنىڭ ئۆزگه 

مىللهتلهرنىڭ مهنىۋى ۋە ماددىي تۇرمۇشىدىكى يېڭى نهرسىلهرنى قوبۇل قىلىشنى 

ولى يهنى ئىلگىرى سۈرۈشنىڭ، شارائىت يارىتىپ تىلىنىڭ ئىچكى راۋاجلىنىش ي

دۇنيادىكى ئىلغار تىللارنىڭ تهقرىبىلىرىگه بىۋاسته ياكى ۋاستىلىك تايىنىپ ئۆز 

تىلىمىزنى ئۈزلۈكسىز بېيىتىش يولى ئارقىلىق ئاز سانلىق مىللهتلهر تىلىنى تېخىمۇ 

ئېلىمىزنىڭ تهجرىبىلىرى بۇ . مۇكهممهللهشتۈرۈشنىڭ تولۇق ئىمكانىيىتى بار

ئۇلار .  ئىتتىپاقىدا چوڭ ـ كىچىك يۈز نهچچه مىللهت بارسوۋېت. نۇقتىنى ئىسپاتلىغان

ئاتمىش يىل بۇرۇن ئۆز ئىختىيارلىقى بىلهن بىرلىشىش ئاساسىدا بىرلىككه كهلگهن 

بىز ئۆتۈپ كهتكهن ئۇزاق يىللاردىلا تاللاش مهسىلىسىگه . سوۋېت دۆلىتىنى قۇرغان

ىتىش كېرەكمۇ ياكى يۈكسهك دەرىجىدە راۋاجلانغان تىلنى ئىشل: دۇچ كهلگهنىدۇق

بىرلىكته مهۋجۇت بولۇپ تۇرۇش يولىغا يهنى ئىلغار مىللهتلهرنىڭ تىلىدىن 

پايدىلىنىپ، ئۆز مىللىتىمىزنىڭ تىلىنى ئۇلار بىلهن بىر قاتاردا راۋاجلاندۇرۇش يولىغا 

ماڭىمىزمۇ؟ ئهلۋەتته، تامامهن مول ئهدەبىيات ۋە ئىلمىي ئهنئهنىسى بار، يۈكسهك 

جلانغان تىلغا ئۆتۈپ ، ئىجادىيهت بىلهن شۇ تىلدا شۇغۇللىنىش، ئۆز دەرىجىدە راۋا

مىللىتىمىزنىڭ تىلىنى راۋاجلاندۇرىمىز دەپ جاپا چهكمهسلىك يولىغا مېڭىش، 

بۇنداق ئهركىن تاللاش ئادەمنى مهھلىيا . شۈبهىسىزكى، ناھايىتى يهڭگىل ئىدى

نىيىتىنى سۇلغۇنلاشتۇرۇپ، بىراق، بۇنداق تاللاش ئۆز مىللىتىمىزنىڭ مهدە. قىلاتتى

قۇرۇتۇپ قويماسمۇ؟ ئۇ مىللىي مهدەنىيىتىمىزنىڭ دەۋر روھى جهھهتته مۇھىم 

ئىلگىرىلهشلهرگه ئېرىشىشنى ئىلگىرى سۈرەلهرمۇ؟ ئهڭ مۇھىمى، بۇ خىل ھالهت 

غا ئۇيغۇن بولۇپ، ناھايىتى مۇرەككهپ، ناھايىتى كۆپ خىل »يارىتىشى«تارىخنىڭ 

ا ـ مهنپهئىتىگه ئايلىنالامدۇ؟ قېنى، كىم ئىنسانىيهتنىڭ دۇنيانىڭ ئورتاق پايد

مهدەنىيهت خهزىنىسىدە نېمىلهرنى ساقلاشنىڭ ياخشى، نېمىلهرنى ساقلاشنىڭ 

« يامان بولىدىغانلىقىغا ھۆكۈم قىلالايدۇ؟ بۇ مهسىله توغرىسىدا دائىم ئويلىنىشقا، 

تىلنى . دۇنى دەڭسهپ كۆرۈشكه توغرا كېلى»قارشى تۇرۇش«ياكى » قوللاش 

تاللايدىغان چاغدا، ئهركىن تاللاشنىڭ مۇمكىنچىلىكىگه ۋە بى رگراژداننىڭ خهلق 

ئالدىدا ئۆتهشكه تېگىشلىك بۇرچىغا ھۈرمهت قىلىش زۆرۈرلۈكىنى ئۇنتۇماسلىق 

ئهڭ . چۈنكى خهلق بىزنى بېقىپ چوڭ قىلغان ھهمدە ئۆزىنىڭ . كېرەك

بىز ئانا تىلنىڭ كارامىتىگه .  قىلغانقىممهتلىك بايلىقى بولغان تىلنى بىزگه ئاتا

بىز پهقهت بالىلىق چاغلىرىمىزدىن . ئاپىرىن ـ تهھسىن ئېيىتماي تۇرالمايمىز

باشلاپ ئىگىلىگهن ئانا تىل بىلهنلا ئادەم قهلبىنىڭ ئهڭ چوڭقۇر يهرلىرىدىكى 

ئانا تىل بىلهنلا خهلق تهجرىبىلىرىدىن : مىللىي غۇرۇر بۇلىقىنى ئاچالايمىز

ان شېئىر ئارقىلىق يۈرەك ـ قهلبلهرگه مادار ـ دەرمان بېرەلهيمىز، پهقهت تۇغۇلغ

شۇندىلا ئهسلى ـ نهسلىمىزدىن تارتىپ قوللىنىپ كېلىۋاتقان ئاجايىپ مۆجىزىلىك، 

پهقهت . مهزمۇنى دېڭىز ـ ئوكيانلاردىن چوڭقۇر ئانا تىلدىن ئېستېتىك زوق ئالالايمىز

ي چۈشىنهلهيمىز، پهقهت بالىلىق دەۋردىلا بالىلىق دەۋردىلا ئانا تىلنى ھهقىقى

ئۆزىمىز بىلهن ئهتراپىمىزدىكى ئادەملهر، قاتلام ـ تهبهقىلهر ۋە مهلۇم مهدەنىيهت 

دېمهكچىمهنكى، . ئوتتۇرىسىدا زىچ مۇناسىۋەت بارلىقىنى ھېس قىلالايمىز

ھېچبولمىغاندا ئۆزۈمنىڭ تهجرىبىسىگه ئاساسهن شۇنداق دېيهلهيمهنكى، بىر ئادەم 

بالىلىق دەۋرىدە ئۆزى ئادەتته ئۇچرىشىپ تۇرغان ئىككى خىل، بهلكى ئۇنىڭدىنمۇ 

كۆپرەك تىلنى ماھىيهت جهھهتتىن چوڭقۇر ئىگىلىيهلهيدۇ، گهپ بۇ تىللارنىڭ 

باشتىلا ئۇنىڭغا ئۆز تهسىرىنى كۆرسهتكهنلىكىدە، مهن ئۈچۈن ئېيتقاندا، رۇس تىلى 

قىرغىز تىلى بالىلىق چېغىمدىلا .  تۇرمايدۇئانا تىلدىن، يهنى قىرغىز تىلىدىن تۆۋەن

ئۆزگه . ئانا تىلىم بولغان، بۇنىڭدىن كېيىنمۇ ئۇ مېنىڭ ئۆمۈرلۈك ئانا تىلىم

مىللهتلهرنىڭ يۈكسهك دەرىجىدە راۋاجلانغان مهدەنىيهت نهتىجىلىرىدىن تولۇق 

پايدىلانمىساق، بىز كۆپ خىل مىللهتلهرنىڭ مهنىۋى مهدەنىيىتىنى 

مانا بۇ بىزنىڭ ئىككىنچى خىل يولنى تاللىشىمىزدىكى سهۋەب، . لمايمىزراۋاجلاندۇرا

بۇ يول مۈشكۈلرەك، ئهمما مول نهتىجىلىك يول، بىزدىكى ئۈچتىن بىر قىسىم 

شۇڭا سوۋېت . مىللهتلهرنىڭ يېزىقى يوق ئىدى، كېيىنچه ئۇلارنىڭ يېزىقى بولدى

بۇ .كىل تاپتىئهدەبىياتى سهكسهن نهچچه مىللهتنىڭ ئهدەبىياتىدىن تهش

ئهمهلىيهت مىللهتلهرنىڭ مهمۇرىي رايونلىرىدا، تامامهن باراۋەرلىك پرىنسىپى 

ئاساسىدا ئۆز تىلىنى ئىشلىتىشنى يولغا قويۇشنىڭ بىر ئۇنۇملىك چارە ئهكهنلىكىنى 

مهن بۇ يهردە رۇس تىلىنىڭ تولى توغرىسىدىمۇ سۆزلهپ . يولۇق ئىسپاتلىدى

ى، تارىختا، ھهر قايسى مىللهتلهر ئهدەبىياتىنىڭ ئۆتمهكچىمهن، رۇس تىلى ۋاستىچ

ھالبۇكى، بۇ مىللهتلهر . بۈيۈك قىرغاقلىرىنى ئهڭ دەسلهپ تۇتاشتۇرغان كۆۋرۈك

مهدەنىيهت جهھهتتىكى . تېخى يېقىندىلا بىر ـ بىرىنىڭ مهۋجۇتلۇقىنى بىلىشمهيتتى

ايدىغان پهرقىمۇ ناھايىتى زور ئىدى، ھهممىسىنىڭ بىر ـ بىرىنىڭكىگه ئوخشاشم

. ئۆز ئارا پهقهتلا چۈشىنهلمهيدىغان تىل ئىشلىتهتتى. ئادەت ۋە ئهنئهنىلىرى بار ئىدى

رۇس تىلى كۆپ مىللهتلىك سوۋېت جهمىئىيىتىدىكى مىللهتلهرنىڭ ئالاقه ـ تىلىغا ـ 

بىلهن مهدەنىيهتنىڭ بىر ـ بىرىنى ئىلگىرى سۈرۈشىگه » مهدەنىيىلهشتۈرۈش«يېڭى 

چۈنكى ئۇ ئادەم سانى ئهڭ كۆپ مىللهتنىڭ . غا ئايلاندىتۈرتكه بولىدىغان تىل

ئۇ بىر تهرەپتىن ئېلىمىزدىكى باشقا ئازسانلىق مىللهتلهرنىڭ تىلىغا . تىلى ئىدى

تهسىر كۆرسهتسه، يهنه بىر تهرەپتىن ئۆز ئارا تهسىر كۆرسىتىشىش داۋامىدا ئۆزىنى 

ىزكى، بىز ئىنسانىيهت ھازىر بىز شۇنداق جاكالىيالايم. ئۈزلۈكسىز تۈردە بېيىتتى

تارىخىدا مىسلى كۆرۈلمىگهن، بىلىككه كهلگهن، كۆپ مىللهتنىڭ تىلىنى 

ئۇ ئېلىمىزدىكى بارلىق چوڭ . ئىشلىتىدىغان سوۋېت مهدەنىيىتىنى بهرپا قىلدۇق

بۇ مىللهتلهر تا . كىچىك مىللهتلهرنىڭ ئهڭ ئېسىل نهتىجىلىرىنى ئۆز ئىچىگه ئالغان

، پىسخىكا ۋە تۇرمۇش قاتارلىق جهھهتلهردە ئۆزلىرىگه بۈگۈنگه قهدەر تهپهككۈر

بۇ، سوۋېت مهدەنىيىتى ھهممىنى ئۆز . خاس ئالاھىدىلىكىنى ساقلاپ كهلمهكته

ئىچىگه ئالغان، ئىنتىرناتسىئونالىزىملىق مهدەنىيهت بولۇپلا قالماستىن، بهلكى ھهر 

ل مهدەنىيهتتىكى بۇ خى. خىل مىللىي شهكىللهرنى ئۆز ئىچىگه ئالغان مهدەنىيهتتۈر

ئىنتىرناتسئونالىزىملىق يېقىندىن بۇيانقى مهلۇم تهشۋىقاتلاردا دېيىلگنىدەك مىللىي 

مهدەنىيهتنىڭ ئورنىغا قاتمال شهكىللهرنى دەسسىتىش بولماستىن، بهلكى 

ئىمكانقهدەر پۈتكۈل جهمىئىيهتنىڭ ئىدىيىۋى بىرلىكى ئاساسىدا بارلىق 

بىز . نى راۋاجلاندۇرىدىغان ئىنتىرناتسىئونالىزىمدۇرمىللهتلهرنىڭ مهدەنىيىتى ۋە تىلى

مىللهتلهرنىڭ مىللىي ئالاھىدىلىكلىرىنى ساقلاش ۋە ئۇنى راۋاجلاندۇرۇش ئارقىلىق 

پهرقلهرنى تامامهن يوقىتىۋېتىش ۋە مىللىي مهدەنىيهتنى ئىستىلا قىلىۋېتىش 

ئۆز ئورنىنى ئىگىلهپ بۇ مىللىي مهدەنىيهتلهر ئاللىقاچان . خاھىشىغا تاقابىل تۇرىمىز

بولغان، شۇڭلاشقا ئۇنى يوقىتىۋېتىش خاھىشى كىشىلهردە دۇنيا مهدەنىيىتىنىڭ 

مېنىڭچه، ئالىيجاناپ گۇمانىزم . ئىستىقبالىغا نىسبهتهن ئهندىشه پهيدا قىلىپ قويىدۇ

ۋە ئهخلاقنىڭ ئهھمىيىتى سوتسىيالىسىتىك مىللهتلهر » ئىنسانپهرۋەرلىك«

ىش جهريانىدا، ھهر بىرىنىڭ ئۆز ئىندىۋىدۇئاللىقىنىڭ مهدەنىيىتىنىڭ بىرلىش

يوقالمايدىغانلىقىدا، ئۇلارنىڭ ئهزەلدىن بار ئالاھىدىلىكلىرىنىڭ يوققا 

چىقىرىلمايدىغانلىقىدا، ھهر قايسى مىللهتلهر مهدەنىيىتىنىڭ ئۈزلۈكسىز 

ۇن بېيىتىدىغانلىقىدا، مۇكهممهللىشىدىغانلىقى ۋە راۋاقلىنىدىغانلىقىدا، يوشۇر

بۇنداق شهرتلهر ھهر قايسى مىللهتلهرنىڭ . شهرتلهرنى قازىدىغانلىقىدا ئىپادىلىنىدۇ

ۋۇجۇدىدا مهۋجۇت شهرتلهرلا بولۇپ قالماستىن، بهلكى مىللهتلهرنىڭ ئېسىل 

ئهنئهنه، مهنىۋى مىراسلىرىدىن، ئۇزۇن مۇددەت داۋامىدا جۇغلانغان تارىخىي 

ئهلۋەتته، بۇ ئوڭايلا . نىغان شهرتلهردۇرتهجرىبىلىرىدىن بىۋاسىته ۋارىسلىق قىلى

بىز بۇ جهرياننى ئورۇنلاش ئۈچۈن غايهت . ئورۇنلىنىدىغان ئاددىي جهريان ئهمهس

زور، بهزىدە خېلىلا جاپالىق ئهجىر سىڭدۈردۇق ھهمدە بۇرۇن زادىل كۆرۈلمىگهن 

بهدىئىي تهپهككۈرنى راۋاجلاندۇرۇش يولىدا ھارماي ـ تالماي تىرىشچانلىق 

بىز تۇرمۇشنى . ىتىپ ۋە ئىزدىنىپ ئورتاق تهجرىبىنى قولغا كهلتۈردۇقكۆرس

دېئالىكتىكىلىق تونۇش، نۇرغۇن قالدۇق ئىدىيىلهرنى ۋە ئۆسۈپ يېتىلىش 

نى يېڭىش جهريانىنى باشتىن كهچۈردۇق، سوۋېت »بالىلىق كېسىلى«داۋامىدىكى 

شتا، مىللىي ئىتتىپاقىدەك غايهت زور، كۆپ مىللهتلىك دۆلهتنى راۋاجلاندۇرۇ

مۇناسىۋەت جهھهتته دائىم دېگۈدەك يېڭى جهريان ۋە يېڭى مهسىلىلهرنىڭ 

بىر نهچچه يىلدىن بۇيان بهزى ئىتتىپاقداش . كۆرۈلمىسلىكى مۇمكىن ئهمهس

جۇمهۇرىيهتلهردە باشقا مىللهت گىراژدانلىرىنىڭ سانى ناھايىتى تېز كۆپهيدى، 

جهھهتته ئۆزىگه خاس ئالاھىدە تهلىپى ئۇلارنىڭ ئۆز تىلى، مهدەنىيهت ۋە تۇرمۇشى 

مىللهتلهر . بار، مانا بۇ بىزنىڭ يۇقىرىقى سۆزىمىزنى تولۇق چۈشهندۈرۈپ بېرىدۇ

تۇرمۇشىنىڭ دائىرىسى بارغانسېرى كېڭهيمهكته، تۇرمۇش ھهر سائهت، ھهر مىنۇتتا 

 بىز ئۇزۇندىن بۇيان قويۇق مىللىي پۇراققا ئىگه دەپ قاراپ كهلگهن. ئۆزگهرمهكته

ئالاھىدىلىكلهر تۇرمۇشتىن ۋە كىشىلهرنىڭ ئېڭىدىن بارغانسېرى يوقاپ، مهدەنىيهت 

. جهھهتته بىزنىڭ ئالغا ئىلگىرىلىشىمىزدىكى توسالغۇغا ئايلىنىپ قالدى

ئارىمىزدىكى ئوخشاشمايدىغان مىللىي ئالاھىدىلىكلهرنى پهرقلهندۈرۈشنى تىلغا 

دىكى مۇشۇنداق كۆپلىگهن ئالغىنىمىزدا، بىز ھامان دېگۈدەك تۇرمۇشىمىز

نهرسىلهرنىڭ بىزدەك تهقدىرى، ئىدىيه سېستىمىسى بىر بولغان، بىر دەۋردە 

ياشاشۋاتقان ئادەملهرنى يېقىنلاشتۇرىدىغانلىقىنى تولۇق مۆلچهرگه ئالالماي 

قاتلاملارنى، كونكرېت مۇھىتنى، كهسىپنىڭ تۈرلىرىنى، ئهڭ مۇھىمى، . قالىمىز

.  ھالىتىنى مۆلچهرلهشنىڭ زۆرۈرلۈكىنى بىلىش كېرەكيېڭى ئادەملهرنىڭ پىسخىك

سوۋېت كىشىلىرىنىڭ دۇنيا قاراش، پىسخىك ھالهت ۋە ھهرىكهت جهھهتتىكى 

گهرچه بىز باشقا ـ باشقا مىللهتلهرگه . ئۆزگىرىشنى ئهڭ چوڭقۇر ئۆزگىرىش

ۋەكىللىك قىلساقمۇ، ئهمما تۇرمۇشقا بولغان قاراشتا، تۇرمۇشنى سېلىشتۇرۇشتا، 

مېنىڭچه، ئاز سانلىق . ھالاشتا ۋە تۇرمۇشقا قويغان ئۆلچهمدە ئورتاقلىقىمىز باربا

مىللهتلهر مهدەنىيىتىنى راۋاجلاندۇرۇش جهريانىدا، يېڭى، زامانىۋى مىلودىيه 

بۇلار ئهسلىدىكى . ۋە يېڭى ئىدىيىۋى ئېقىمنى ئالقىشلاش كېرەك» ئاساسلىق كۈي«

ئهلۋەتته، بۇنىڭ شهرتى . ئىرىسىنى كېڭهيتىدۇمىللىي شهكىللهرنى بېيىتىدۇ، ئۇنىڭ دا

بۇ شهرت ئۇ خىل زامانىۋى مىلودىيه ۋە يېڭى ئىدىيىۋى ئېقىمنىڭ ئۆز . بار

مىللىتىمىزنىڭ تىلىدىن ئۆزىگه مۇۋاپىق ئىپادىلهش شهكلىنى تاپالاش ـ 

ھازىر بىز يېڭى يۈكسهكلىككه ئۆرلهۋەتىمىز، ئاز سانلىق . تاپالماسلىقىدۇر

چىدە ئادەمنىڭ يېڭى ئالاھىدىلىكلىرى ئۈستىدە ئىزدىنىۋاتىمىز، بۈگۈنكى مىللهتلهر ئى

شۇڭلاشقا، مىللىي . تۇرمۇشنى بۈگۈنكى ئۇسۇللار بىلهن كۆزىتىشنى ئۆگىنىۋاتىمىز

ئهگهر قاتتىق . شهكىلدە ھازىرقى دەۋر تۈسى جهۋلان قىلىشقا باشلىدى

ھالدا بىزنىڭ بېكىنمىچىلىق قىلساق قانداق نهتىجه بولۇشى مۈمكىن؟ ئۇ 

ئېرىشكىنىمىز ماھىيهت جهھهتتىكى جا مهدەنىيهت بولۇشى مۈمكىن چۈنكى ئۇنىڭدا 

ئهكس ئهنكىنى، ئهڭ كۆپ بولغانىدىمۇ شۇ بىر مىللهتنىڭ ئالاھىدىلىكىنىڭ بىر 

باشقا مىللهتنىڭ مهدەنىيىتى بىلهن ئالماشتۇرۇش بولمىسا، بولۇپمۇ . تهرىپىلا بولىدۇ

پقان مىللهتنىڭ مدەنىيىتى بىلهن ئالماشتۇرۇش بولمىسا، بۇ بىر قهدەر تهرەققىي تا

ئهمهلىيهتته شۇ بىر مىللهتنىڭ مهدەنىيىتىنىڭ راۋاجلىنىش مهنبهسىنى توسۇپ، ، 

نى ساقلاپ »مىللهت ئالاھىدىلىكى«ئهگهر . بوغۇپ قويغانلىقتىن دېرەك بېرىدۇ

» ئالاھىدىلىك «قېلىش ئهڭ ئاخىرقى مهقسهت قىلىنغان بولسا، ئۇ ھالدا مۇبداق 

ئالغا باسماي بىر ئىزدا توختاپ قېلىش، ئالهمدىن بىخهۋەر ئۆتۈش، نهزەر دائىرىسى 

تار بولۇشنى كهلتۈرۈپ چىقىرىدۇ ھهمدە شۇ مىللهت مهدەنىيىتىنىڭ سىرتقا 

مىللىي غۇرۇر ۋە تهكهببۇرلۇق، ناھايتى روشهنكى، . تارقىلىشغىمۇ توسقۇن بولىدۇ

هس، ئالدىنقىسى ئۆز مىللىتىنىڭ گۇمانلىنىشقا تامامهن مهنىداش نهرسه ئهم

بولمايدىغان ئارتۇقچىلىقلىرىدىن پهخىرلىنىش، ئهمما ئۇنى تېپىلماس نهرسىدەك 

ھهممه يهردە كۆس ـ كۆس قىلىپ يۈرمهسلىكنى كۆرسهتسه، كېيىنكىسى ئۆزىنىڭ 

ساختا ئارتۇقچىلىقلىرىدىن مهغرۇرلىنىشنى، ھهتتا ئۆزىنىڭ يېتهرسىزلىكلىرىنى 

قىلىۋېلىشنى » ئارتۇقچىلىقى«ۆرمهسكه سېلىش، ھهتتا ئۇلارنى شۇ مىللهتنىڭ ك

باشقا مىللهتلهر بىلهن مهدەنىيهت ئالماشتۇرۇش ئېلېپ بارغاندا غۇرۇر . كۆرسىتىدۇ

. بىلهن تهكهببۇرلۇقنىڭ چهك ـ چېگىرىسىنى ئايرىۋېلىشقا زور ياردىمى بولىدۇ

ي ئالاھىلىكلهردە ئۆزگىرىش بولىدۇ تهبىئىيكى، مهدەنىيهت ئالماشتۇرۇلسا مىللى

ئۇلار بىر ـ بىرىگه تهسىر كۆرسىتىدۇ، بىر ـ . ھهمدە مىللىي شهكىل پهيدا بولىدۇ

بىرىنى قوبۇل قىلىدۇ، بىر ـ بىرىنى بېيىتىدۇ ھهمدە ۋاقتى ئۆتكهن كونا رامكىلاردىن 

مه ئهمما، ھهر قېتىم دېگۈدەك گهپ مىللىيلىك ئۈستىگه كهلگهندە، نې. قۇتۇلىدۇ

ئۈچۈنكى، بهدىئىي تهپهككۈر قايسى دەۋردە بولسا، ئۇنىڭ شۇ دەۋرگه خاس 

ئىجتىمائىي مهنىۋى ھالهتنى ئهكس ئهتتۈرگهنلىكىدىن قهتئىينهزەر، بىزنىڭ كۆزىمىز 

ياق، مىللهتنىڭ ئۆزىگه خاس ئالاھىدىلىكى . كۆپرەك ئۆتكهنكىنى كۆرىدۇ

لاھىدىلىكلهرنىڭ يىغىنىدىسى ئهسىرلهردىن بۇيان داۋام قىلىپ كهلگهن مىللىي ئا

مىللهتنىڭ ئۆزىگه خاس ئالاھىدىلىكى دېگهن بۇ ئۇقۇم ئىچىدە ئهزەلدىنلا . ئهمهس

بار بولغان، ۋاقىتنىڭ سىناقلىرىدىن ئۆتكهن نهرسىلهر، بۇرۇنقى دەۋرلهردە 

شهكىللهنگهن تهجرىبىلهر بولۇپلا قالماستىن، بهلكى ھازىرقى دەۋر رېئاللىقىدا 

سوۋېتنىڭ كۆپ مىللهتلىك مهدەنىيىتىنىڭ . ن يېڭى نهرسىلهرمۇ بارۋۇجۇدقا كهلگه

ئېسىل نهتىجىلىرىدە جهمئىيهتنىڭ، پۈتكۈل ئىنسانىيهتنىڭ ئورتاق ئۇلۇغ غايىلىرى 

بار، ھالبۇكى، ئۇلارنىڭ مىللىيلىكى ئىنتىرناتسىئونالىزىمدىن زادىلا ئايرىلمايدىغان 

تسىئونالىزم بۇ يهردە ئالاھىدە مىللىي مۇناسىۋەت ئارقىلىق ئىپادىلهنگهن، ئىنتىرنا

ئۇلارنىڭ مۇلايىملىق بىلهن بىرىكىشى پىشىپ . شهكىل بولۇپ ئىپادىلهنگهن

ھالبۇكى، ئىنسانىيهتنىڭ ئېڭى، . يېتىلگهن سهۋىيىنى ئىپادىلهپ بهرگهن

باشقىلارنىڭ چۈشىنىشىگه ئېرىشىش تهشنالىقى ۋە باشقىلارنى چۈشىنىش ئۈمىدى 

مهن . هردىن باشلانغان، ئۇلارنىڭ مهنبهسى مانا مۇشۇ يهردەبولسا مانا مۇشۇ ي

بۈگۈنكى دۇنيادا نۇرۇغۇن بهس ـ مۇنازىرىلهرگه سهۋەب بولغان مىللىي مهدەنىيهت 

ھهر بىر مىللهتنىڭ مىللىي ئالاھىدىلىكى . مهسىلىسىنى تهپسىلىي شهرھلهپ ئۆتتۈم

رىغا چىقىش بىلهن ئوتتۇ» ئوخشاشمايدىغان قىياپهت«ئۆز مهدەنىيىتىگه 

ئانا يۇرت بىلهن، ئۆز مىللىتىمىز بىلهن ، مىللىتىمىزنىڭ . ئىمكانىيىتىنى ئاتا ـ قىلغان

تۇرمۇشىدىكى جىددىي مهسىلىلهر بىلهن بولغان ئالاقه ـ مۇناسىۋەت گويا ھاياتىي 

كۈچكه تولغان ھهمدە مول ئۈنۈملۈك سۈتكه ئوخشاش، مىللىتىمىزنىڭ 

ىشلاپ، ئۇنى راۋاجلاندۇرىدۇ، پۈتكۈل ئىنسانىيهت مهدەنىيىتىگه جان، قۇدرەت بېغ

چۈنكى، ھهر بىر مىللهتنىڭ تۇرمۇشىدا، . جهمئىيىتىنىڭ كهڭ زېمىنىغا باشلايدۇ

ئۇلارنىڭ دۇنيانى بىلىشى جهريانىدا نۇرغۇن ئورتاق نهرسىلىرى بولىدۇ، شۇڭا مىللىي 

رشى قىلىپ نهرسىلهرنى ئىنتىرناتسىئونالىزملىق نهرسىلهر بىلهن قارىمۇ ـ قا

مهسىلهن، بىر قىسىم ئاسىيا، ئافرىقا زىيالىيلىرىنىڭ ياۋروپانىڭ . قويماسلىق كېرەك

بۇنىڭ . مهركهزچىلىكىگه، مهدەنىي تهپهككۈر شهكلىگه قارىتا ئۆز قارىشى بار

چۈنكى بۇ نهرسىلهر ئۇلارنىڭ ئېسىگه . سهۋەبىنى، ئهلۋەتته، چۈشىنىشكه بولىدۇ

.  مىللىي غۇرۇرىغا قىلىنغان ھاقارەتلهرنى سالىدۇمۇستهملىكه ھۆكۈمرانلىقىنى،

ئهمما، ئىلغار ئاسىيا، ئافرىقا زىيالىيلىرى ياۋروپانىڭ تهجىبىلىرىدىن پايدىلىنىشنى 

ئاللىبۇرۇنلا باشلىۋەتكهن ھهمدە بۇ ئارقىلىق ئۆزلىرىنىڭ مىللىي مهدەنىيىتىنى 

يهتنىڭ بايلىقى، يهر ئۇلار ياۋروپانىڭ تهجرىبىلىرىنى پۈتكۈل ئىنسانى. بېيىتقان

دۇنيا ئهدەبىياتىنىڭ «. شارىدا ياشاۋاتقان بارلىق ئادەمگه مهنسۇپ دەپ تونۇغان

ئهدەبىيات ۋە سهنئهت «ئاپتورنىڭ خهنزۇچه . (ئېلىندى»  ـ سانىدىن3 ـ يىل 1988

  )ناملىق توپلىمىدىن» توغرىسىدا ئويلىغانلىرىم

  

دائىر برونىنىڭ ئون سوئالى ۋه دىكى كىتابىغا » ئاسمان ھهققىده«ئارستوتېلنىڭ 
  جاۋابىئۇنىڭغا ئىبىن سىنانىڭ 

  )تاشقىن ( پهلسهپه دوكتورى ئابدۇرېهىم تۇرسۇن : نهشىرگه تهييارلىغۇچى 

  

بۇ ، ئهبۇ رەيهان مۇھهممهت ئىبىن ئهخمهت برونىنىڭ :  ئىبىن سىنا ئېيتتى     

. لغان رىسالهمدۇر خارەزمدىن ماڭا ئهۋەتكهن مهسىلىلىرىنىڭ جاۋابى ھهققىدە يېزى

 -خۇدا سېنى مهقسىتىڭگه يېتىش بىلهن خۇشال قىلسۇن ، ھهممه ئارزۇ 

ئارمانلىرىڭنى راۋا قىلسۇن ، ئىككى دۇنيا سائادەتنى ساڭا نېسىپ قىلسۇن ، كېچه ۋە 

كۈندۈزدە ھهممه يامان كۆرگهن نهرسهڭنى سهندىن قايتۇرسۇن ، ھهمىشه سېنى 

ىلىلهرنى سوراپسهن ، بۇ مهسىلىلهرنىڭ بهزىسى بىر نهچچه مهس. سالامهت قىلسۇن 

دېگهن » ئاسمان ۋە ئالهم  «     ئۇ كىشى. ئارستوتېلغا قارشى ئېيتىلغاندۇر 

بۇلاردىن بهزىسى ئۆزۈڭگه قىيىن . ئهسىرىدە شۇ مهسىلىلهر ھهققىدە سۆزلىگهن ئىدى 

رنى ئهمدى سوئاللىرىڭغا جاۋاب بېرىمهن ، مهسىلىله. بىلىنگهن مهسىلىلهردۇر 

چۈنكى ، توغرا كېلىپ قالغان بهزى مهشغۇلاتلار . قىسقا بايان قىلىشقا تىرىشىمهن 

ئهگهر مهن . ھهر بىر مهسىلىنىڭ جاۋابىدا سۆزنى كېڭهيتىشكه ئىمكانىيهت بهرمىدى 

پاكىخ مهسۇمى ساڭا يېزىلىدىغان نهرسه ھهققىدە سېنىڭ ھوزۇرۇڭدا 

الىنى ئهۋەتىش شۇ ۋاقىتقا قهدەر سۆزلهيدىغانلىقىمنى كۆزدە تۇتقىنىمدا ، رىس

مهرھهمهت قىلىپ ھهر بىر سورىغانلىرىڭنى شۇ رىسالىدە . كېچىكمىگهن بولاتتى 

  .يازىمهن ، كېيىن ھهر بىرىگه قىسقىچه جاۋاب بېرىمهن 

  برونىنىڭ بىرىنچى سوئالى 

مهركىزىدىن ياكى ) ئاسماننىڭ ( نېمه ئۈچۈن ئارستوتېل پهلهكنىڭ  «    

كىتى يوقلۇقىنى سهۋەب قىلىپ ، ئۇنىڭ يېنىكلىكى ۋە ئېغىرلىقى مهركهزگه ھهرى

بىز ئهلۋەتته ئىجابىي بولمىسا ھهم . دەپ سوراپسهن » يوق ئىكهنلىكىنى بىلدى ؟ 

بۇنداق . تهخمىن قىلىمىزكى ، پهلهك جىسىملارنىڭ ئهڭ ئېغىرلىرىنىڭ بىرىدۇر 

پهلهك . تلىمايدۇ ئويلاش پهلهكنىڭ مهركهز تهرەپكه ھهرىكهت قىلىشىنى ئىسپا

ئهگهر پهلهك پارچىلىرىنىڭ ھهر .  بىرىگه ئوخشاشتۇر -پارچىلىرى بىر ) ئاسمان ( 

 بىرى -بىرى مهركهز تهرەپكه تهبىئىي ھهرىكهت قىلسا ، كېيىن بۇ پارچىلار بىر 

نىڭ مهركهز ئهتراپىدا تۇرۇشىدىن )پهلهك ( بىلهن تۇتاشسا ، بۇ ھال ئاسمان 

نى )پهلهك ( شۇنىڭ بىلهن بىرگه ئاسمان . ىم كۆرمهيدۇ باشقا بىر نهرسىنى لاز

بۇ ئويلاش ئاسماننىڭ ھهرىكىتىنى . جىسىملارنىڭ ئهڭ يهڭگىلى دەپ ئويلايمىز 

لېكىن ، ئاسماننىڭ مهركهز بىلهن بىرلىشىشىدىن ياكى . قوبۇل قىلمايدۇ 

ئاجرىلىشىدىن ئۇنىڭ تاشقىرىسىدا ھاسىل بولغان بوشلۇق ئۇنى ھهرىكهتكه 

ئهگهر ئارستوتېلنىڭ پىكرىچه ، ئاسماننىڭ تاشقىرىسىدا بوشلۇقنىڭ . لتۈرىدۇ كه

يوقلۇقى ئېنىق ۋە توغرا بولغان بولسا ۋە بىز ئاسماننى ئوت كهبى گۈزەل بىباھا 

ئهمما . نهرسه دەپ پهرەز قىلساق ، ، ئۇ گويا چېگرىلانغان بىر گۇرۇپپا نهرسىدۇر 

.  ھهرىكهت بولماسلىقى مۇمكىن ئاسماننىڭ ئايلانما ھهرىكىتى تهبىئىي

ئاسماننىڭ بۇ ئايلانما ھهرىكىتى سهييارىلهرنىڭ شهرق تهرەپكه بولغان تهبىئىي 

 كۈندۈزلۈك ئارازى -ھهرىكهتلىرىگه ۋە غهرب تهرەپكه بولىدىغان كېچه 

ئاسماننىڭ ئايلانما ھهرىكىتى ئارازى  «     ئهگهر. ھهرىكهتلىرىگه ئوخشايدۇ 

 بىرىگه زىتلىقلار ۋە ئۇ -نما ھهرىكهتلهردە بىر ئهمهس ، چۈنكى ئايلا

دېيىلسه ، شۇ سۆزگه لازىم » ھهرىكهتلهرنىڭ بۆلۈنۈشلىرىدە كېلىشمهسلىك يوق 

. بولىدۇ ) پهيدا ( كېلىدىغان نهرسىلهر ئارىسىدا بۇيۇمچىلىق سهپسهته زاھىر 

غان چۈنكى بىر نهرسىنىڭ ئۆزىدە بىرى شهرق تهرەپكه ، بىرى غهرب تهرەپكه بول

بۇ بولسا مهنىدە ماس . ئىككى تهبىئىي ھهرىكهتنى ئويلاش مۇمكىن ئهمهس 

چۈنكى غهربكه بولغان ھهرىكهت . ئايرىملىق بولىدۇ ) سۆزىدە ( بولۇپ ، لهۋزىدە 

بۇ قايىل ۋە ئېتىراپ . شهرققه بولغان ھهرىكهتنىڭ قارىشىسى دەپ ئېيتىلمايدۇ 

  .لاشقاندا مهنىلهرگه قارايمىز تا) سۆزدە ( قىلىنغان بولۇپ ، لهۋزىلهردە 

  ئىبىن سىنانىڭ جاۋابى

ئاسماننىڭ يهڭگىل ھهم ئېغىر ئهمهسلىكىنى ئۆز سۆزلىرىڭدە ئىسپات قىلىپ مهن 

ئۈچۈن كۆپ مۇشهققهت چېكىپسهن ؛ ئۆز سۆزلىرىڭدە ئاسماننىڭ يا يۇقىرىسىغا ، 

. لىپسهن يا قايسى تهرەپكه ھهرىكهت قىلىشى ئۈچۈن ئورۇن يوقلۇقىنى ئىقرار قى

 بىرى بىلهن ئالماشقانلىقىنى دەلىل -بۇنىڭغا ئاسمان جىسىملىرىنىڭ بىر 

نىڭ پهس تهرەپكه ھهرىكهت قىلىشى )ئاسمان ( مهن ھهم پهلهك . قىلىپسهن 

مۇمكىن ئهمهس ، پهسته پهلهكنىڭ كۆچۈپ بېرىشى ئۈچۈن تهبىئىي ئورۇن يوق 

شۇنداق ھهرىكهتنىڭ بارلىقى دا )پهلهك ( ئهگهر بىر ئېغىزدىن ئاسمان . دەيمهن 

ئاسمان  «     چۈنكى. قىيامهتكه قهدەر پهرەز قىلىنسا ، ھهم مهن يوق دەيمهن 

دېيىش ئالهمدىكى ھهممه » تۆۋەن تهرەپكه ھهرىكهت قىلىدۇ ) پهلهك ( 

. ئېلېمېنتلار ئۆز تهبىئىي ئورۇنلىرىدىن كۆچۈپ يۈرىدۇ دېگهننى ئىسپات قىلىدۇ 

بۇ . هبىئهت ئالىمىدە ھهم مۇمكىن دېيىش خاتالىقتۇر بۇنداق كۆچۈپ يۈرۈشنى ت

. بولسا ئاسماننىڭ كۆچۈشى ئۈچۈن بوشلۇق بار ئىكهنلىكىنى ئىسپات قىلىدۇ 

شۇنداق بولغاچ ، ئاسماننىڭ كۆچۈپ . ھالبۇكى ، تهبىئهت ئالىمىدە بوغلۇق يوقتۇر 

ە خىيالىي بېرىشى ئۈچۈن تهبىئىي بىر ئورۇن يوقتۇر ۋە يهنه يۇقىرىدا ھهقىقىي ۋ

چۈنكى بۇ ھهرىكهت ھهم بىر ئېيتقاندەك . بولسۇن ھهرىكهتكه ئورۇن يوقتۇر 

ئىلاجىسىز يامانلىقلارغا ، يهنى ھهممه ئېلېمېنتلارنىڭ ئۆز تهبىئىي ئورۇنلىرىدىن 

ھالبۇكى ، يا پېيىل . كۆچمهكلىرىگه ياكى بوشلۇقنىڭ بارلىقىغا ئېلىپ بارىدۇ 

لهن ئىسپات قىلىنىشى مۇمكىن بولمىغان نهرسىدىن بىلهن ، يا ۋەھىم ۋە ئىمكان بى

شۇنداق بولغاچ ، يا پهسكه ، يا يۇقىرىغا بېرىش . كۆرە بۇزۇقراق بىر نهرسه يوقتۇر 

  . ئۈچۈن جاينىڭ يوقلۇقى مېنى قايىل قىلىدۇ 

سۆز ( شۇ مۇقهددىمه . ھهر بىر تهبىئىي جىسىمنىڭ تهبىئىي ئورنى باردۇر 

مهن ( دەپ كىچىك مۇقهددىمىنى قوشساق » مدۇر پهلهك جىسى «     گه)بېشى 

پهلهكنىڭ  «     ، بىرىنچى شهكىلنىڭ بىرىنچى خىلىدا) تېخى ئىستىلاھلار بىلهن 

بۇ نهتىجىنى بهزى قىياسىغا . دېگهن نهتىجه چىقىدۇ » تهبىئىي ئورنى بار 

نىڭ پهلهكنىڭ تهبىئىي ئورنى يا يۇقىرىدا ، يا تۆۋەندە ۋە ياكى ئۆزى «     كۆچۈرۈپ

دەپ ئۇنىڭ يۇقىرى ۋە پهسته بولماسلىقىنى ئارىدىن چىقارساق » تۇرغان ئورنىدا 

ئۆزىنىڭ . دېگهن نهتىجه چىقىدۇ » پهلهكنىڭ تهبىئىي ئورنى تۇرغان يېرىدۇر  «     ،

. تهبىئىي ئورنىدا بولغان ھهر بىر نهرسه ھهقىقهتته يهڭگىل ھهم ئېغىر ئهمهس 

پهلهك ئهسلىدە : نهتىجه . ىي ئورنىدىدۇر ئۆزىنىڭ تهبىئ) ئاسمان ( پهلهك 

  .يهڭگىلمۇ ئهمهس ، ئېغىرمۇ ئهمهس 

ئۆز تهبىئىي ئورنىدا بولغان ھهر بىر نهرسىنى يهڭگىل ھهم ئېغىر ئهمهس دېيىشكه 

دەلىل شۇكى ، يهڭگىل نهرسه يۇقىرىغا ھهرىكهت قىلىدۇ ، ئۇنىڭ تهبىئىي ئورنى 

ولغان نهرسىنىڭ يهڭگىل بولۇشى مۇمكىن تهبىئىي ئورنىدا ب. يۇقىرىدىراق بولىدۇ 

يهڭگىل نهرسه يۇقىرىغا  «     چۈنكى مۇمكىن دېيىلگهندە ، يۇقىرىدىكى. ئهمهس 

بىر نهرسه تهبىئىي ئورنىدا بولىدۇ  «     دېگهن مۇقهددىمه بىلهن» ھهرىكهت قىلىدۇ 

مۇ ئېغىر نهرسىدى. دېيىش قارىمۇ قارشىلىقتۇر » ھهم تهبىئىي ئورنىدا بولمايدۇ 

چۈنكى ئېغىر نهرسه تهبىئهت بويىچه قويۇغا ھهرىكهت . ھۆكۈم شۇنداق بولىدۇ 

تهبىئىي ئورۇننىڭ تۆۋەنلىك ئىكهنلىكىگه . ئۇنىڭ تهبىئىي ئورنى تۆۋەنلىكتۇر . قىلىدۇ 

سهۋەب شۇكى ، تهبىئىتى بىلهن ھهرىكهت قىلىدىغان ھهر بىر نهرسىنىڭ ھهرىكىتى 

 ئىلگىرىكىگه ئوخشاش بايان قىلىمىزكى ، تهبىئىي .تهبىئىي ئورنى تهرەپكه بولىدۇ 

ئهمدى ئىككى مۇقهددىمىنىڭ . ئورنىدا بولغان نهرسه ھهقىقهتهن ئېغىر ئهمهستۇر 

تهبىئىي ئورنىدا بولغان نهرسه ئهسلىدە ھهم ئېغىر  «     نهتىجىسىنى قوشساق ،

  . دېگهن مهسىله ئىسپاتلىنىدۇ » ئهمهس ، ھهم يهڭگىل ئهمهس 

دېگهن ئىككىنچى كىچىك مۇقهددىمىنىڭ » ك ئۆزىنىڭ تهبىئىي ئورنىدىدۇر پهله «    

سۆزنىڭ تۈزۈلۈشى شۇ نهتىجىگه كهلتۈردىكى ، بۇ . توغرىلىقى ئىسپاتلاندى 

يهنى ئاسمان ئهسلىدە ھهم يهڭگىل ، ھهم ئېغىر ئهمهستۇر ھهمدە . توغرىراقتۇر 

شۇنىڭ ئۈچۈنكى ، . ۇر بىلقۇۋۋەت ۋە بىلىمكان ئاسمان ئېغىر ۋە يهڭگىل ئهمهست

مهسىلهن ، . بار قۇۋۋەتكه ئاساسهن يهڭگىللىك ۋە ئېغىرلىق ياكى پۈتۈن بولىدۇ 

ئېلېمېنتلارنىڭ تهبىئىي ئورۇنلىرىدا بولغان پارچىلىرى ئهمهلىيهتته يا يهڭگىل ، يا 

چۈنكى . ئېغىر بولمىسىلا ، ئۇلاردا يهڭگىللىك ، ئېغىرلىق ، بىلىمكان باردۇر 

هجبۇرىي ھهرىكهت بىلهن تهبىئىي ئورۇنلىرىدىن كۆچۈشلىرى ۋە تهبىئىي ئۇلارنىڭ م

. ھهرىكهت بىلهن يا يۇقىرىلاپ ، يا پهسلهپ ئۆز ئورۇنلىرىغا قايتىشلىرى مۇمكىن 

. ياكى كۈچسىز يهڭگىللىك ئېغىرلىق بۆلهكلهردە بولۇپ ، پۈتۈندە بولمايدۇ 

 ئهمهس ، ھهم ئېغىر مهسىلهن ، ئېلېمېنتلار توپلىمى ، بۇلار ھهم يهڭگىل

چۈنكى ئۇلارنىڭ يېرىمى يۇقىرىلاپ ھهرىكهت قىلسا ، يېرىمى پهس . ئهمهس 

بۇ ھال شهكىللهرنىڭ يۇمىلاقلىقىغا ۋە . تهرەپكه ھهرىكهت قىلىشى زۆرۈر بولىدۇ 

يهڭگىللىك ۋە ئېغىرلىق ئېلېمېنتلارنىڭ . باشقا كۆپ سهۋەبلهرگه ئاساسلانغاندۇر 

ر ئاسمان كۈچسىز ئېغىر ۋە يهڭگىل بولىدىغان بولسا ، بۇ ئهگه. قىسىملىرىدىدۇر 

  . سۈپهت پۈتۈن ئاسماندا بولىدۇ 

ھالبۇكى ، بىز پۈتۈن ئاسماننىڭ يۇقىرىغا ۋە پهسكه ھهرىكىتى بولماسلىقىنى 

مهسىله . بۇ مهسىلىدە ئۆزۈڭنىڭ بهزى پىكىرلىرىڭگه تاياندۇق . ئىسپات قىلدۇق 

ھهم پۈتۈنلهي ) ئاسمان ( لۇپ ، پهلهك بىزگه پايدىلىق تهرەپكه ھهل بو

  .يهڭگىل ھهم پۈتۈنلهي ئېغىر ئهمهس ، دېگهن پىكىر ئىسپاتلاندى 

ھهم ئېغىر ئهمهس ، ھهم يهڭگىل . ئاسمان پارچىلىرى مهلۇم مىقداردا كۈچسىز 

چۈنكى يهڭگىل ۋە ئېغىر قىسىملار يېنىكلىكلىرى ، ئېغىرلىقلىرى ئارىسىدا . ئهمهس 

تهبىئىي ئورۇنلىرىغا تهبىئىي . ىرى تهرەپكه تهبىئىي ھهرىكهت قىلىدۇ تهبىئىي ئورۇنل

ھهرىكهت قىلغۇچى قىسىملار ياكى مهجبۇرىيهت بىلهن تهبىئىي ئورۇنلىرىدىن 

قوزغىلىپ ، تهبىئىي ھهرىكهت بىلهن يهنه ئۆز تهبىئىي ئورۇنلىرىغا قايتىدۇ ، ياكى 

مهسىلهن ، . ه ھهرىكهت قىلىدۇ يېڭىدىن پهيدا بولۇپ ، تهبىئىي ئورۇنلىرى تهرەپك

ئاسمان پارچىسىنىڭ . ياغدىن پهيدا بولغان ئوت يۇقىرىغا قاراپ ھهرىكهت قىلىدۇ 

چۈنكى بۇ . مهجبۇرىي سۈرئهتته تهبىئىي ئورنىدىن قوزغىلىشى مۇمكىن ئهمهس 

قىسىمنىڭ ھهرىكىتى ئۈچۈن بۇ قىسىم زاتىدىن بولمىغان تاشقى بىر ھهرىكهتكه 

چۈنكى . بۇ بولسا يا جىسىم بولىدۇ ، يا جىسىم ئهمهستۇر . زىمدۇر كهلگۈچى كۈچ لا

دەپ ئاتىغان نهرسىلهر » پائال ئهقىل بىرىنچى سهۋەب  «     ، ھۆكۈملهرنىڭ

تهبىئهتته مهجبۇرىي ھهرىكهتنىڭ يوقلۇقى . مهجبۇرىي ھهرىكهت قىلالمايدۇ 

ت ئىلمى ئىلاھقا بىرىنچى سهۋەبته مهجبۇرىي ھهرىكه_ ئهمما ئهقىلدە . مهلۇمدۇر 

ئهمما جىسىمغا تېگىشلىك ئىللهت بولسا ۋە ئۇنى ھهرىكهتكه . تاپشۇرۇلغاندۇر 

، بىرى ) تۇپراق ، ھاۋا ، سۇ ، ئوت ( سېلىش مۇمكىن بولسا ، ئۈستى قۇسسا 

چۈنكى بۇ بهشىدىن ، يهنى . ياكى ئۇلارنىڭ قوشۇلمىلىرى بولۇشى كېرەك بولىدۇ 

شۇپ ئالغاندا ، تۆت جىسىمدىن مۇرەككهپ بولغان تۆتنى قو_ ئالاھىدە ئالغاندا 

ھهر بىر ھهرىكهت قىلدۇرغۇچى ياكى . بهشىنچى جىسىمدىن باشقا جىسىم يوقتۇر 

تهسىر ئهتكۈچى جىسىم ئهلۋەتته ھهرىكهت قىلغۇچى ۋە تهسىرلهنگۈچىگه بىۋاسىته 

لىش پهيدا بولۇش ۋە يوقى «     بۇنىڭ بايانى. تېگىدۇ ۋە ئۇنىڭدىن تهسىرلىنىدۇ 

بىرەر جىسىم ئاسماندىكى بىرەر . نىڭ بىرىنچى ماقالىسىدا باردۇر »توغرىسىدا 

پهقهت شۇ جىسىم يا مهجبۇرىي . جىسىمنى ھهرىكهت قىلدۇرۇشى مۇمكىن ئهمهس 

ھهرىكىتى ، يا تهبىئىي ھهرىكىتى بىلهن ئاسمان پارچىلىرىغا تۇتاشقاندىلا ، 

مهجبۇرىي ھهرىكهت . ى مۇمكىن ئاندىن ئاسمان پارچىلىرىنى ھهرىكهتكه سېلىش

پهلهك قىسمىغا يېپىشقان تاشقى بىر ھهرىكهتلهندۈرگۈچىنىڭ ئىشى بولۇپ ، 

ئاسماننىڭ مهلۇم تهرەپكه تهبىئىي ھهرىكهت قىلغۇچى بۆلىكىگه بېرىپ 

بۇ ھهرىكهتلهندۈرگۈچى باشقا ھهرىكهتلهندۈرگۈچىلهرنىڭ بىرىنچى . چهكلىنىدۇ 

ۇ ھهرىكهتلهندۈرگۈچى تهبىئىي بولسا ، ئۇ ئاددىي ب. ھهرىكهت قىلدۇرغۇچىسىدۇر 

. ئوتتۇر ياكى تهركىبىدە ئوت پارچىسى ئۈستۈن بولغان مۇرەككهپ بىر نهرسىدۇر 

  . ئهمما مۇرەككهپ بولمىغان ئوت ئاسمانغا تهسىر قىلالمايدۇ 

 بىرىگه تېگىشى بولۇپ ، -چۈنكى ، جىسىملارنىڭ جىسىملارغا بولغان تهسىرى بىر 

غا تېگىپ )پهلهك (  بولمىغان ئوت ھهر بىر تهرەپتىن ئاسمان مۇرەككهپ

 بىرىدىن پهرق -تۇرغىنىدىن تهسىرلىنىدۇ ، ئاسماننىڭ ھېچقانداق پارچىسى بىر 

نىڭ بهزىسى كۈچسىز )بۆلهكلهر ( ئاھ تهڭرى ، ئهگهر بۇ قىسىملار . قىلمايدۇ 

رلىنىش پهرقلىق بولۇپ ، كۈچسىزلىرى تهسىرلىنىشته كۈچلۈكرەك بولغاندا ، تهسى

جهۋھهرنىڭ كۈچسىزلىكى زاتى جهھهتتىن بولماستىن ، بهلكى بىر تهسىر . بولىدۇ 

ئاسماننىڭ بىرەر _ بۇ چاغدا مهسىله ئاۋۋالقى ھالىتىگه . قىلغۇچىنىڭ سهۋەبىدىندۇر 

ئهمما ، ئوت . قىسمىنى بىرەر جىسىم ھهرىكهت قىلدۇرالمايدىغانلىقىغا قايتىدۇ 

ولغان مۇرەككهپ جىسىم بولسا ، ئوت ئورنىغا يېتىشكه قهدەر ب) كۈچلۈك ( غالىپ 

چۈنكى ئۇ مۇرەككهپ بولۇپ ، خالىس ئوتقا ئايلىنىپ كېتىدۇ ، مېتورلاردا . تۇرمايدۇ 

ئهگهر ئۇ مۇرەككهپ نهرسه خالىس ئوتقا . كۆرگىنىمىزدەك يېنىپ كۆيۈپ تۈگهيدۇ 

نكى بۇنداق مۇرەككهپ چۈ. ئايلىنىشىدا سۇسلۇق قىلسا ، ئاسمانغا تېگهلمهيدۇ 

ئاسمان جىسىمى . باردۇر ) قىسىملار ( ئهھۋالدا ، جىنىس ۋە باشقا ئېغىر بۆلهكلهر 

غا خالىس ئوتتىن باشقىسىنىڭ تهبىئىي تېگىپ تۇرۇشى مۇمكىن )ماسسا ( 

ئورنىغا يېقىنلىشىش ھهم ) تۇپراق ، سۇ ، ھاۋا ( ئهمما ئۈچ ئېلېمېنت . ئهمهس 

تهركىبىدە خالىس ئوت . س ئوت بولمىغانغا مۇمكىندۇر خالىس ئوتقا ، ھهم خالى

لېكىن . بولمىغان نهرسىنىڭ ئۈچ ئېلېمېنت ئورنىغا يېقىنلىشىشى مۇمكىن بولىدۇ 

تۇپراق ، ( ئهمما باشقا ئۈستى قۇس . تهبىئىي ئاسمانغا تېگىشى مۇمكىن ئهمهس 

. مهس لارنىڭ ھهممىسىنىڭ ئاسمانغا تېگىشى مۇمكىن ئه)سۇ ، ھاۋا ، شامال 

ئۇ ئۈچ ئېلېمېنتنىڭ . چۈنكى ئۇلارنىڭ ھهممىسى تهبىئىي ئورۇنلىرىدىن كۆچمهيدۇ 

بىرىكمىلىرى ۋە شۇنىڭدەك پارچىلىرىغا كهلگىنىمىزدە ، بۇلارنىڭ ھهم ئاسمانغا 

چۈنكى ئۇلارنىڭ ئوت ئالدىدا كۆيۈشلىرى ۋە . تهسىر قىلىشى مۇمكىن ئهمهس 

ئوت . اسمانغا تېگىشى مۇمكىن ئهمهس خالىس ئوتقا ئايلىنىشلىرى سهۋەبلىك ئ

ئوت ئۆزىدە ھاسىل . بۇنى يۇقىرىدا ئىسپات قىلدۇق . ئاسمانغا تهسىر قىلماس 

) ئوت ( چۈنكى ئالاۋ . بولغان ھهر بىر نهرسىنى ئۆزگهرتىدۇ ، پارچىلايدۇ 

بولغانلىقىدىن ، ئۆز ) قىزىق ( ھهقىقهتهن ئىسسىق . ھهقىقهتهن ئىسسىقتۇر 

ارىلاشقۇچى ھهم جىنسى بولمىغان نهرسىدىن ئاجرالغۇچى ، جىنسى بىلهن ئ

جىنىسلىرى تۈرلۈك بولغان نهرسىلهر بىلهن جىنىسلىرى بىر خىل بولغان نهرسىلهر 

ئوت ئۆزىدىن تهسىرلهنگۈچى بىر جىسىمغا . ئارىسىنى ئاجراتقۇچى دەپ تهرىپلىنىدۇ 

كهپ بولسا ، ئۇلارنى تهسىر قىلغاندا ، ئهگهر ئۇ جىسىم تۈرلۈك قىسىملاردىن مۇرەك

شۇ جىسىمنىڭ .  بىرىدىن ئاجرىتىپ ئۆزىنىڭ ئوتلۇق تهبىئىتىگه كۆچۈرىدۇ -بىر 

ئهمما . جهۋھىرىگه ئوت ئارىلاشقانلىقتىن ، ئۇ جىسىمغا مۇخالىپ بولمايدۇ 

شهك يوقكى ، تهسىر قىلغۇچى . سوغۇق نهرسه ئىسسىق نهرسىدەك ئهمهستۇر 

سىتىش ۋە تهسىر قىلىش جهھهتتىن ئىسسىق نهرسىلهرنىڭ ئارىلىرىدا ئىش كۆر

ئۆز تهبىئىي ئورنىدا بولغان . ھهممه نهرسىدىن قاتتىقراق ۋە كۈچلۈكرەكتۇر 

ئهمدى . نهرسىنىڭ جىنسى كۈچلۈك بولۇپ ، كۇللى جۈزئىيدىن كۈچلۈكرەك بولىدۇ 

ئۆزۈڭ قانداق گۇمان قىلىسهنكى ، كۇللى ئورنىدا بولغان ئىسسىق نهرسه ئالدىغا 

ن بىر جۈزئىينى تهسىرلهندۈرمهي ، ئۆزىگه تارتىپ ئۆزگهرتمهي ياكى شۇ كهلگه

شۇ .  بىرىدىن ئاجراتماي قويۇۋەرسۇن -جۈزئىي مۇرەككهپ بولسا ، پارچىلىرىنى بىر 

مۇقهددىمىلهردىن ئۈستى قۇسلار ئېلېمېنتلارنىڭ ئاددىيسىنىڭمۇ ۋە مۇرەككهپلىكنىڭمۇ 

اسمانغا چىقالمىغاچ ، ئۇنىڭغا ئ. ئاسمانغا چىقالماسلىقى ئېنىق بولدى 

  .تهگمىگهچ ، ئۇنىڭغا تهسىر قىلالمايدۇ . تېگهلمهيدۇ 

ۋە مۇرەككهپلىرىنىڭ بىرەرسى ئاسمان بۆلهكلىرى ) ئاددىي ( دېمهك ، باست 

ئاسمان جىسىملىرىدا ئۆزلىرىدىن باشقا . گه تهسىر قىلالمايدۇ )جىسىملىرى ( 

ككهپ جۈزئىيلهرنىڭ تهسىر قىلىشلىرى جىسىملارنىڭ توپلىرىدا ئاددىي ھهم مۇرە

مۇمكىن بولمىغاچ ، جىسىملارنىڭ تهسىرلىنىشلىرى ۋە مهجبۇرىي ھهرىكهت قىلىشى 

بىلهن ئىستىنا ، يهنى ) بوشلۇق ( ئىجابىي ) شهرت ( مۇقهددەم . مۇمكىن ئهمهس 

ئاسمان جۈزئىيلىرىگه ئۆزلىرىدىن باشقىلارنىڭ تهسىر قىلىشى مۇمكىن ئهمهس 

ئۇنىڭ تهسىر قوبۇل قىلىشى  «     بۇنىڭدىن نهتىجه ، يهنى. زىمىز ھهقتۇر دېگهن سۆ

دېگهن سۆزىمىز توغرا ۋە » ۋە مهجبۇرىي ھهرىكهت قىلىشى مۇمكىن بولمايدۇ 

ئاسمان پۈتۈن ھالىتىدىمۇ ياكى بۆلهكلهرگه بۆلۈنگهن ھالهتتىمۇ يهڭگىل . ھهقتۇر 

. ى ئىسپات قىلغان ئىدۇق بىزمۇ ھهم شۇنداق ئهمهسلىكىن. ھهم ئېغىر ئهمهس 

بىزنىڭ بايان . دېمهك ، ئاسمان ھهم مۇتلهق يهڭگىل ھهم ئېغىر ئهمهستۇر 

  .قىلماقچى بولغىنىمىز شۇدۇر 

ئۇنىڭ ۋەجى . ئاسماننى بىر ۋەجىدىن يهڭگىل دەپ ئاتاش سهن ئۈچۈن دۇرۇستۇر 

 شۇدۇركى ، ئادەملهر بىر جىسىمنىڭ ئۈستىگه كۆتۈرۈلۈپ چىققان جىسىملارنى

ئهنه شۇ سهۋەبتىن ، . ئاستىدا قالغان جىسىمدىن يهڭگىلرەك دەپ ئاتايدۇ 

 «     ئهمما. ئاسماننى ھهممه نهرسىنىڭ يهڭگىلى دېيىشكه مۇمكىن بولىدۇ 

» ئاسماننىڭ ئايلانما ھهرىكىتى ئۇنىڭ تهبىئىي ھهرىكىتى بولماسلىقى مۇمكىن 

مهس ، پاسىل ئاخىرىغا ئايلانما ھهرىكىتى ئارازى ئه «     دېگهن سۆزۈڭ ھهمدە

چۈنكى ، ئاداشتۇرۇپ . دېگهن سۆزۈڭ دۇرۇس ئهمهس » داۋام ئهتكهن 

، ئاسماننىڭ تهبىئىي ئايلانما ھهرىكىتى بار ، دېگۈچىلهرنىڭ ) ئازغاشتۇرۇپ ( 

سېنىڭ كهلتۈرگهن ئېتىرازىڭ ئۆزۈڭنىڭ . بىرەرىمۇ ئۇنى ئىسپاتلىمىغان 

ىن ھهم سۆز ئۇزارتىشنىڭ ، نېمه ئۈچۈن بۇ بهلكى باشقا سهۋەبلهرد. ئېهتىياجىڭدۇر 

سۆزنى يالغۇز بىر مىسال قىلدىڭ ، دەپ سورىلىشنىڭ كېرەكسىزلىكى بولمىسا ئىدى 

ئهمما ، ئاسمان ۋە سهييارىلهرنىڭ . ، ئايلانما ھهرىكهتنى بايان قىلار ئىدىم 

  .ھهرىكىتى زىت ھهرىكهتلهردۇر ، دەپ ئىسپات قىلىشىڭ خاتادۇر 

چۈنكى قارىمۇ قارشى ھهرىكهتلهر . كهتلىرى ھهر خىل ، خالاس ئۇلارنىڭ ھهرى

دېگهن سۆز يۆنىلىشى ۋە بېرىش جايلىرى قارىمۇ قارشى بولغان ھهرىكهتلهرگه 

 بىرىگه زىت بولمىسا ئىدى ، مهركهزدىن چهتكه -ئهگهر يۇقىرى بىر . ئېيتىلىدۇ 

 «     نىڭ بايانبۇ مهسىلى. يۈزلهنگهن ھهرىكهتنىڭ قارشىسى دەپ ئېيتماس ئىدۇق 

ئامما ئىككى خىل ئايلانما ھهرىكهتلىرىنىڭ . نىڭ بهشىنچى ماقالىسىدىدۇر »فىزىكا 

چۈنكى . تهبىئىي ئهمهستۇر _ يۆنىلىشى ۋە بىزنىڭ ئهرز قىلىشىمىزغا ۋازىيدۇر 

سهۋەبى ، ئۇ ھهرىكهتلهرنىڭ . ئاسماننىڭ ئايلانما ھهرىكىتىگه تهبىئىي چهك يوق 

 بىرىگه مۇخالىپ ئىككى ئايلانما -بهس ، بىر . مهسلىكىدۇر  بىرىگه زىت ئه-بىر 

  .بىزنىڭ بايان قىلماقچى بولغىنىمىز شۇدۇر .  بىرىگه زىت ئهمهستۇر -ھهرىكهت بىر 

  

  )سهلكىن(سهيدىئهخمهت ئابدۇقادىر:رەتلىگۈچى

